
ТЕМУРИИЛАР ДАВРИДА УЗБЕК АДАБИЕТИ

XIV асрнинг иккинчи ярмида Марказий Осиёда те- 
и мурийлар давлатининг юзага келиши, мўғул ҳукмрон- 

лигининг ўзил-кесил тугатилиши - шу ҳудудда яшовчи 
барча халқларнинг бир давлат атрофида бирлашишга, 
ижтимоий-сиёсий ҳаётнинг кўп ҳолларда барқарорла- 
шувига, маданий ҳаётнинг қайта тикланиши ва ри- 
вожланишига олиб келди.

Бу давлатнинг асосчиси Амир Темур Тарағай 
(1336—1405) Самарқандни ўзига пойтахт қилиб, янги 
ҳокимиятни мустаҳкамлаш, унинг чегараларини кен- 
гайтириш жараёнида хўжалик системасини, деҳқончи- 
ликни, савдо-сотиқ ишларини йўлга қўйишга, айни 
вақтда ободончиликка, фан ва маданият соҳаларини 
жонлантиришга ҳам катта аҳамият берди. У косиб ва 
ҳунармандларни, илм кишиларини қўллаб-қувватлади. 
Урушлар давомида бўйсундирнлган мамлакатлардаги 
иморат усталарини, олимларни Мовароуннаҳрга олиб 
келди. Бу ваҳтда Самарқанд, Шаҳрисабз, Туркистон 
каби шаҳарларда тенги йўқ қурилишларни амалга 
оширди. Унинг даврида Мовароуннаҳр Хуросон билан 
бирлашиб, ягона бир буюк давлатнинг асосини ташкйл 
этди. Шу вақтдан бошлаб Хуросонда ҳам ўзбек тнли, 
адабиёти ва маданиятининг мавқеи орта борди. Бу ер- 
даги туркийзабон халқлар ва уларнинг зиёлиларн 
Самарқанд, Бухоро, Туркистон ва бошқа шаҳарларда- 
ги олимлар, шоирлар ва санъаткорлар билан ўзаро 
жуда яқин муносабатда бўла бошладилар.

Амир Темурдан сўнг давлат иккига бўлиниб, Хуро- 
сонда унинг ўғли Шоҳруҳ 1409—1447 йиллар орасида, 
Мовароуннаҳрда унинг набираси Улуғбек 1409—1449 
йилларда ҳукмронлик қилган бўлсаларда, бу икки мам- 
лакат ҳудудидаги илмий-маданий алоқаларга путур 
етмади. Бу даврда, яъни темурийлар ҳукмронлик қил-

ган йилларда қайси ижодкор ўзига қайси мамлакат 
ёки шаҳарни қулай деб билса, ўша ерда яшаб ижод 
қилди.

Масалан, истеъдодли ўзбек шоири Ҳайдар Хораз- 
мий ўзи хоразмлик бўлатуруб, Шерозда Султон Ис- 
кандар ҳузурида, бошқа бир ўзбек шоири Ҳофиз Хо- 
размнй эса бошқа бир темурий — Султон Иброҳим 
даргоҳида Шерозда яшаб қалам тебратди. Худди шу- 
нингдек, Алишер Навоий «Мажолисун-нафоис» тазки- 
расида хабар беришича, Исмоил Ота авлодларидан 
ҳисобланган машҳур ўзбек шоири Шайхзода Атойи 
қандайдир сабаблар билан Турбатдаи (Гошкент яқи- 
нидаги қишлоқ) Балхга бориб қолган ва ўша срда 
яшаб, ижод қилган. Янги топилган маълумотларга . 1  
кўра, Мавлоно Лутфий ҳам асли тошкентлик («Лут- 
фийи Шоший») бўлиб, кейинчалик Ҳиротга яқин Деҳи 
Канор қишлоғида муқим бўлиб қолган.

Тўғри, Шоҳруҳ Мирзо замонида Мавлоно Ҳусайн 
Хоразмий (тахаллуси Хожа Абулвафо) деган олим ва 
шоирни —г

ЭП дар ҳамаи олам пинҳон туву пайдо ту,
Ҳам дарди дили ошиқ, ҳам асли мудово ту 
(Мазмуни: Эй ҳама оламдаги пннҳон ҳам ўзингсен,

ошкор ҳам;
Ошиқ дилининг дарди ҳам ўзингсен, асли

давоси ҳам ўзингсен),—

деган матлаъ билан бошланган, тасаввуф мазмунида- 
ги ғазални ёзгани учун кофирликда айблаб («такфир 
қилиб») Хоразмдан Ҳиротга мажбурий олиб келади- 
лар. Лекин у ўз фикрининг тўғрилигини исботлаб бер- 
гандан кейин, у яна ўз юртига қайтиб кетган.

Темурий подшолардан фақат Абу Саид Мирзогина 
Ҳирот тахтини эгаллагандан кейин тахтга даъвогар 
Султон Ҳусайн Бойқаро авлодига, шу жумладан, унга 
яқин турган Алишер Навоийга яхши кўз билан қара- ' 
маган. Унинг одамлари Навоийни ҳатто очиқ таъқиб 
ҳам этганлар. Навоий бу тўғрида Саййид Ҳасанга 
ёзган шеърий мактубида қуйидагиларни маълум қи- 
лади;

Етишса ўлум ранжи, беморлиғ,
Сув бергунча қилмай биров ёрлиғ.
Сув бермак некнм, зоҳир айлаб ғулу,
Олурға,— агар бўлса жонимда сув.

Лекин бундай ҳолатлар сиёсий курашлар заминида 
юзага келган бўлиб, буни оммалаштириш тўғри эмас.

Навоийнинг бу даврдаги ҳолати ва унинг Ҳиротда тура 
олмай Самарқандга кетиб қолиши масаласига тўхта- 
либ, Заҳириддин Муҳаммад Бобур Абу Саид ҳақида: 
«Билмон, не жарима била Султон Абусаид Мирзо Ҳи- 
ридин ихрож қилди»1, деб ёзади. Бизнинг фикримизча, 
Навоийга Абу Саид ва - унинг тарафдорлари ёмон 
муносабатда бўлган бўлсаларда, уни расман сургун 
(«ихрож») ҳилмаганлар. Зийрак ва донишманд шоир 
Ҳиротдаги ўзига нисбатан душманлик вазиятини кў- 
риб, бунинг ёмон оқибатларга олиб келишини олдин- 
дан сезиб, ўзи Самарҳандга кетишни ихтиёр қилган.

Соҳибқирон Темур ва унинг авлодлари адабиёт ва 
санъатга, илм-фанга яқин кишилар эди. Навоий «Ма- 
жолисун-нафоис» тазкирасида улардан 22 темурий 
ижодкорларнинг исм-шарифларини зикр этиб, қисқа- 
қисқа тўхталиб ўтган. Султон Ҳусайн Бойқаро ижоди 
ва девони таҳлилига у махсус саккизинчи боб («маж- 
лис»)ни бағишлаган. Навоий зикр этган бу шоирлар 
орасида Халил Султон, Улуғбек Мнрзо, Бойсунғур 
Мирзо, Абулқссим Бобир Мирзо, Шоҳ Ғариб Мирзо ва 
бошқалар бор. Улар ҳаммасн ўзлари шеър ёзиш билан 
бирга шеър аҳлларига ҳомийлик ҳам қилганлар. 
«Мажмаъул-ахбор», «Гулшани роз», «Ҳақнқатнома», 
«Садсқатнома» каби насиҳатнома мазмунидаги дос- 
тонлар муаллифи Саййид Қссимий Абу Саид Мирзога 
яқин туриб ижод этган. Халил Султон, Ҳусайн Бой- 
қаро кабилар ўз шеърларидан девон тузганлари маъ- 
лум.

Шоҳруҳ ва Улуғбек ҳукмронлик ҳилган даврда, 
яъни XV асрнинг бнринчи ярмида адабий ҳаёт кенг 
тараққий этди. Бу вақтда Хуросонда ва Мовароун- 
наҳрда, «Мажолисун-иафоис»да хабар берилишича, 
Амир Қссим Анвор, Мавлоно Қотибий, Хожа Исматил- 
ло, Мавлоно Бисотий, Мавлоно Яҳъё Себак, Мавлоно 
Тусий, Бобо Савдойи, Мнр Шоҳий, Мазлоно Шарафид- 
дин Али Яздий, Мавлоно Муҳаммад Муаммойи, Хожа 
Масъуд Қумий каби ўнлаб форсин забон шоирлар 
шеъриятнинг турли жанрларида муваффақият билан 
ижод этганлар.

Бу даврда Хуросонда, Навоий қайд этишича, ўзбек 
тилида асар ёзуВчи (туркигўй) шоирлардан Мавло- 
но Лутфий, Мавлоно Атойи, Мавлоно Амирий, Мавло- 
но Яқиний, Мавлоно Гадойи, Мавлоно Муқимий, Мав-

1 Бобирнома, Тошкент, 1960, 233-бет.

лоно Латифий, Ҳайдар Хоразмий, Дурбек, Саййид 
Ҳасан Ардашер, Аҳмадий кабилар яшаб, ажойиб шеър 
ва достонлар яратганлар. Кейинги илмий изланишлар 
шуни кўрсатдики, Ҳофиз Хоразмий, Саййид Қосимий- 
лар ҳам Хуросон ҳудудида яшаб, ўзларидан бой ада- 
бий мерос ҳолдирганлар. Ҳайдар Хоразмий «Гулшани 
асрор» достонидан ташқари «Гул ва Наврўз» достони- 
ни яратган. Ҳижрий 812 йилда (милодий 1409 йил) 
ўзбек тилида номаълум муаллиф томонидан «Юсуф ва 
Зулайҳо» деган достон ёзилган бўлиб, ҳозирча бу асар 
шартли равишда Дурбек деган балхлик шахсга нис- 
бат бериб келинмоқда. Бу адабий жараёнда шоҳлар 
ҳам, оддий косиб ва ҳунармандлар ҳам, олим ва фо- 
зиллар ҳам қатнашган.

Хуросондаги адабий ҳаётнинг ривожида темурий 
шаҳзодалардан Бойсунғур Мирзо (Шоҳруҳнинг учин-. 
чи ўғли)нинг ўрни катта бўлди. У ўз ташаббуси, ғай- 
рати, аклу заковати билан Хуросонда фанларнинг бар- 
ча соҳаларини, шу жумладан, адабиёт ва санъат соҳа- 
ларини ривожлантиришга ҳаракат қилган. Унинг са- 
ройида бу ишлар қандай йўлга қўйилгани ҳақида 
Юсуф Амирий «Даҳнома» асарининг кириш қисмида 
ҳимматли маълумотларни берган. Шоир у қизиққан 
фанний йўналишлардан ҳайъат (астрономия), ҳикмат 
(фалсафа), иқлидус ашколи (ҳандаса), фиқҳ (ҳу- 
қуқшунослик), мантиқ, жуфри ҳуруф (ҳарфлар бўйи- 
ча фикр билдириш, фол очиш), тарих соҳаларида 
олимлар мунтазам илмий текшириш олиб бораётган- 
ларини айтиб, охирида шеърият ва музикага ҳам катта 
эътибор берилганини алоҳида таъкидлайди:

Бири ашъор баҳринда сув сочиб,
Бири адвор рудинда сўз очиб.

Бойсунғур Мирзо раҳбарлигида бу даврда улуғ 
форс-тожик шоири Абулқосим Фирдавсий «Шоҳнома»- 
сининг кўп қўлёзмаларни бир*бирига қиёслаш асосида 
ишончли илмий матни яратилди. Чунки бу даврга ке- 
либ ушбу а'сар матнида кўп чалкашликлар юз берган 
эди. Бойсунғур Мирзо шеърни яхши тушунган, ўзи ҳам 
шеърлар ёзган. Бизга шу пайтгача унинг форсий 
шеърлари маълум эди. Шайх Аҳмад Тарозийнинг «Фу- 
нунул-балоға» асари туфайли унинг ўзбек тилида ҳам 
шеърлар ёзгани маълум бўлди. Мана, унинг туркий 
бир қитъаси:

I Фурқатинга сориғ ўлди олмангиз,
Эй мусулмонлар, яроқон ўлмасун.
Улмакимдин фикрим онча йўц турур,
Қўрқарам ўлсам яро қон ўлмасун.

Хуллас, бу фактлар ҳаммаси шуни кўрсатадикн, 
XV асрнинг ўрталарига келиб Хуросонда ўзбек ада- 
биётининг янги мактаби юзага келди.

Мовароуннаҳрда ҳам бу йилларда ўзбек тилидаги 
адабиёт ўз ривожида янги поғонага кўтарилди. Адабий 
жараёнда ўзбек ва форснйзабон шоирлар баробар ҳу- 
қуққа эга бўлиб, туркий шеър харидорлари қанча кўп 
бўлса, форсий шеър талабгорлари ҳам улардан кам 
эмас эди. Адабий муҳитни бевосита Улуғбекнинг 
ўзи бошқарар, Самарқандда ўша даврнинг энг яхши 
шоирлари жамъ бўлган эдилар. Академик В. В. Бар- 
тольд ёзишича, бу ерда шоирларнинг сардори 
(«Маликул-калом») қилиб Мавлоно Камол Бадахший 
тайинланган эди. Улуғбек ўзи ҳам шеърлар ёзар.-шоир- 
ларга ўзини яқин тутар, унинг шеър ҳақидаги тушун- 
чалари ниҳоятда юқори бўлганини Саккокий ўз қаси- . 
даларининг бирида алоҳида таъкидлаб ўтган. Улуғбек 
Мовароуннаҳрдаги шоирлар билангина эмас, Хуро- 
сондаги форсийзабон ва туркийзабон ижодкорлар би- 
лан ҳам дўстона муносабатда бўлган. Масалан, Улуғ- 
бек Мавлоно Лутфий шеърларини XV асрнинг ғоятда 
машҳур шоири Салмон Соважий шеърлари билан тенг 
кўрган. Улуғбекнинг Лутфий шеърларини Соважий 
шеърлари билан ёнма-ён қўйганлиги, яъни тирик шоирни 
яқинда ўтган мумтоз шоир билан тенглаштирилиши 
Лутфий учун катта шараф эди.

Улуғбек саройидаги энг обрўли ва номдор ўзбек 
шоири, шубҳасиз, Саккокий эди. Унинг дилрабо лирик 
шеърлари билан бир қаторда ўзбек тилида Улуғбек, 
Арслон Хўжа Тархон, Хўжа Муҳаммад Порсо ҳақи- 
даги қасидалари ҳам бу шеърий жанрнинг ёрқин 
ютуғи бўлди. Унинг Улуғбек ҳақидаги қасидаларидан 
бирида олим-шоҳ тўғрисидагина эмас, ўзи ҳақида ҳам 
сўзлаб:

Фалак йиллар керак айлансаю келтурса илкига 
Менингдек шоири турку сенингдек шоҳи донони!—

деб ёзганида маълум бир тарихий ҳақнқат бор эди, — 
дейиш мумкин. Лекин биз Саккокий адабий меросига 
тўла баҳо бера олмаймиз. Чунки унинг бизгача етиб

келган девонидан охирги бир қисми сақланиб қолган, 
холос.

Бироқ шу пайтгача бу даврда Мовароуннаҳрда 
яшаб ижод қилган шоирларнинг кўплари бизга но- 
маълум эди. Навоий ўзининг «Мажолисун-нафоис» таз- 
кирасида кўпроқ хуросонлик шоирлар ҳақида маълу- 
мотлар берган. Давлатшоҳ Самарқандий эса «Тазки- 
ратуш-шуаро» асарида кўпроҳ ўтмишда ўтган қалам 
соҳибларига тўхтаган.

1993 йили филология фанлари доктори Эргаш Ума- 
ров АҚШда хизмат сафарида бўлиб, у ердан XV аср- 
нинг биринчи ярмида яшаган адабиётшунос олим 
Шайх Аҳмад ибн Худойдод Тарозиннинг 1436—1437 
йилларда ўзбск тилида ёзилган «Фунунул-балоға» - 
асари ҳўлёамасининг фотокопиясини олиб келиши бу 
давр Мовароуннаҳрдаги адабнй ҳаёт ва унииг муам- 
моларини ўрганишга янги имкониятлар очди.

Шайх Аҳмад Тарозий ўз китобида шеър назария- 
снга доир илмий масалаларни ёритиш билан бир қа- 
торда йўл-йўлакай шу пайтгача номлари бизга но- 
маълум бўлиб келган бир қанча ўзбек ва форсийзабон 
шоирларнинг шеърларидан ҳам мисоллар келтиради. 
Бунда форсий тилда асар ёзган ва номлари бизга маъ- 
лум бўлган классик шоирлардан ташҳари Имом Зиё- 
вуддин Форсий, Жалол Самарҳандий, Хаёлий, Умид 
Камолий, Мавлоно Сайфиддин, Хожа Ҳасан Муҳаммад, 
Муҳаммад Ганжавий, Шайх Носир, Азмий, Муҳаммад 
Асил, Хожа Тоҳириддин, Тоҳир Санжарий, Ғаввос 
Гунбадий, Мужириддин Бойлаҳоний, Шайдо, Урбоний, 
Гулшаний каби ўнлаб янги ижодкорларга дуч кела- • 
мизки, бу адабиёт тарихчилари олдига уларни ўрганиш 
бўйича янги масалаларни ҳўяди.

Бу асарда бизга маълум ўзбек шоирларидан Лут- 
фий, Ҳайдар Хоразмий, Атойи, Саккокий, «Латофат- 
нома» муаллифи Хўжандий билан бир қаторда бизга 
бутунлай нотаниш Ҳожи Дқча Киндий, Бу Насақ, Ҳо- 
тифий, Қутбиддин Саройй, Бу Сиёқа, Жалолий, Шамс 
Қисорий, Муҳаммад Темур Буғо кабиларнинг ном- 
лари бор ва уларнинг шеърий ижодларидан парчалар 
келтирилган. Масалан, шеърнинг туюқ турига Муҳам- 
мад Темур Буғо деган шоирдан қуйидаги шеър келти- 
рилган:

Гар ҳавойи васли дйлбар дори дер,
Иўлда тикмршлар муҳаббат дори дер.

Сен агар чун ошиқи содиқ эсанг,
Бу муҳаббат дорини бир дори дер. __

Бу шеърда «дори дер» ибораси турли маъноларда 
қўлланган ва туюқ жанри талабларига тўла жавоб 
беради.

Шамс Қисорий деган шоирдан «ал-мақлубул-баъз» 
шеърий санъатига мисол сифатида қуйидаги гўзал 
байтни ўқишимиз мумкин:

Чаман ичинда қилур рақс сарв, ҳар дам урар —
Чинор қарсу ўқур андалиб савту ғазал.

Бу байтда «рақс» ва «қарс» сўзлари бир-бирига 
оҳангдош бўлиб келган. Жалолий деган ўзбек шоири- 
нинг ишқий мазмундаги байти ҳам ғоят ёқимли:

Ул ҳарамни жаннатп аъло била арз этсалар,
Жаннати аъло керакмастур, керактур ул ҳарам.

Шеъриятда «мутасалсал» деган санъатнинг қўлла- 
нишига эса Шайх Аҳмад Тарозий ўз ғазалидан бир 
намуна келтирганки, бу унинг шеърий истеъдоди анча 
баланд бўлганидан дарак беради:

Сендек жамол мулкида йўқ шоҳи муҳташам,
Дардинг манга даводур, они бори қилма кам.
Камдур агарчи жавру жафода назирингиз,
Еткур камола, бўлма муқассар вафода ҳам.
Ҳам ҳур мубталойи ғаминг, ҳам малойика;
Инсу пари чу хоки раҳингдин тутар қасам,
Замдур лабинг қошинда манга кавсаринг басе;
Ғамдур манга беҳишти барин сенсиз, эй санам,
Нам тутти ер юзини кўзум ёшидин тамом,
Чун йиғларам фироқинда ҳар шому субҳидам.
Дам урма, эй Тарозий, агар ул муттакойи ёр 
Ут ёқса бошинг устида, зинҳор урма дам.

«Мутасалсал» санъати қофня бўлиб келган сўзлар- 
нинг ёки унинг бир бўлагининг кейинги байт бошлани- 
шида такрорланиши, шу йўл билан байтларни ўзаро 
бир-бири билан боғлашни англатган. .Тарозий «кам», 
«ҳам», «санам», «нам», «субҳидам», «дам» сўзларини 
шу мақсадда байтлар бошида маҳорат билан қўллаб, 
ўз ижодий ниятига эриша олган.

Умуман, Тарозийнинг «Фунунул-балоға» асари шу 
давр ўзбек адабиёти тарихини янада чуқурроқ ўрга- 
нишга қимматли материаллар бериши шубҳасиз.

XV асрнинг иккинчи ярми ўзбек адабйётининг энг 
ривожланган даври бўлиб, бу юксалиш темурийлар- 
дан 1469 йилдан 1506 йил орасида подшоҳлик қилган 
Султон Ҳусайн Бойқаро ҳамда ўзбек адабиётининг 
порлоқ қуёши Алишер Навоий номлари билан боғ- 
лиқ. Ҳусайн Бойқаро 40 йиллик ҳукмронлиги даврида 
Хуросонда адабиёт, санъат ва фаннинг кўп соҳалари 
ривожига катта аҳамият берган. Шоир сифатида «Ҳу- 
сайний» тахаллуси билан машҳур бўлган бу зоти ша- 
риф ўз ҳукмронлиги' давомида Алишер Навоийга ўз 
саройида муҳрдорлик, бош вазирлик, «муқарраби ҳаз- 
рати султоний» мансабларини бериб, унинг давлат ар- 
боби сифатида мамлакатни инсоф ва адолат билан " 
бошқариш, тинчликни сақлаш, кенг миқёсда маданият- 
нинг ривожланишига ҳомийлик қилишдек ноёб фази-- 
латларидан фойдаланишга интилди. Хуросон шаҳар- 
ларида маънавий ҳаётда катта жонланиш юз берди.
Шу давр форс-тожик адабиётининг улуғ намояндаси 
Абдураҳмон Жомий билан ҳамкорликда Алишер На- 
воий Ҳирот ва бошқа шаҳарларда маънавият тарақ- 
қиётига, адабиёт ва санъатнинг, турли фан соҳалари- 
нинг ривожига раҳнамолик қилди. Абдураҳмон Жо- 
мий ва Алишер Навоий тимсолида бадиий адабиёт энг 
буюк ютуқларга эришди. Навоийнинг «Хамса» ва 
«Хазойинул-маопий» девони, Жомийнинг «Ҳафт ав- 
ранг» ва шеърий девонлари шу давр адабиётининг энг 
буюк намуналари бўлди. Ҳусайн Бойқаро ўз «Рисола»- 
сида ўз подшоҳлиги замонида шундай асарлар яратил- 
ганидан чексиз фахрлангани бежиз эмас. Хусусан у 
Навоий ҳақида бу асарида шундай деб ёзган:

Эрур сўз мулкичинг кишварситони,
Қаю кишварситоп,— хисрав нишони.
Дема хисравнишонким,— қаҳрамони.
Эрур гар чин десанг, соҳибҳиронп.

Мамлакат подшосининг шоир ҳақида шундай юксак 
фикрларни изҳор этиши уларнинг ўзаро муносабатла- 
ри, шоҳнинг шеърият ютуқларига қараши ниҳоятда 
самимий бўлганидан дарак беради. Бу фикрни, Хуро- 
сон подшоси — Ҳусайн Бойқарони кўзда тутган ҳолда 
орадан кўп вақт ўтмай, Ироқда яшаб ижод этган улуғ 
озарбайжон шоири Муҳаммад Фузулий ҳам ўзининг 
«Лайли ва Мажнун» достонининг кириш қисмида тўла 
тасдиқлаган ва шундай деган:

Улмишдн Иавоийи сухандон
Манзури шаҳаншаҳи Хуросон.

Эътиборли томони шундаки, бу даврда фақат шоҳ- 
нинг ўзи эмас, унинг ўғиллари ҳам адабиётдан узоқда 
турмаганлар. Масалан, Бадиуззамон Мирзо, Шоҳ Ға- 
риб Мирзо, Қичик Мирзолардан бошҳа ҳатор шаҳзода- 
лар ҳам шеър ёзганлар ва ўз саройларида бошқа шоир- 
лар билан ҳамсуҳбат бўлганлар. Навоий «Мажолисун- 
нафоис»да Бадиуззамон Мирзонинг қуйидаги ўзбекча 
байтини мисол келтирган:

Эй сабо, гар сўрса ҳолим шаммаи ул сарвиноз,
Эврулуб бошиға мен саргаштадин еткур ниёз,

Ҳусайн Бойқаронинг Шоҳ Ғариб Мирзо деган ўғлн 
ҳам, Навоий таърифича, гоятда салоҳиятли шоир бўл- 
ган, форсий ва туркийда баравар қалам тебратган. 
Мана, унинг бир ўзбекча байти:

Қайси бир гулчеҳра ул гулбарги хандонимча бор?
Қайси бир шамшодқад сарви хиромонимча бор?!

Навоий ўзининг «Фарҳод ва Ширин» достонини унга 
бағишлагани, достон охирида унга насиҳатлар қи- 
либ, кўпгина ноёб фикрларни билдиргани асоссиз 
эмас.

«Мажолисун-нафоис»да хабар берилишича, бу давр- 
да Шайхим Суҳайлий, Муҳаммад Солиҳ, Бинойи, Сай- 
йид Ҳасан Ардашер, Мавлоно Билол, Мавлоно Камо- 
лий, Дарвеш Нозукий, Мавлоно Тархоний, Ҳаримий 
Қаландар каби ўнлаб шоирлар ҳам форсий, ҳам тур- 
кийда ижод қилганлар.

Умуман, олганда, Хуросон ҳудудида, хусусан, Ҳи- 
ротда аҳолининг форсийзабон қисми кўпчиликни таш- 
кил этар эди. Шунинг учун бу даврда форс-тожик 
адабиёти ҳам яхши ривожланди ҳамда Абдураҳмон 
Жомий, Ҳусанн Воиз Кошифий, Осафий, Ҳилолий, Би- 
ноий, Ҳотифий каби буюк истеъдод эгаларининг асар- 
лари билан бойиди.

Узбек адабиёти эса ўз миллий анъаналари негизида 
ва форс-тожнк адабиётининг бой тажрибаларини ижо- 
дий ўзлаштириш натижасида жаҳоншумул ютуқларни 
қўлга киритди. Бунга хусусан Алишер Навоийнинг 
«Хамса», «Хазойинул-маоний», «Маҳбубул-қулуб», «Ли- 
сонут-тайр», «Мажолисун-нафоис», «Муҳокаматул-луға-

тайн», «Назмул-жавоҳир» каби асарлари ишоичли ми- 
сол бўла олади.

Бу бой адабий мерсс ўзбек адабиётннинг кейинги 
тараққиётига ҳам ўзининг чуқур таъсиринн кўрсатди. 
Масалан, Заҳириддин Муҳаммад Бобирнинг «Бобир- 
нома» асари шу давр ўзбек адабиёти ва илмининг 
ҳаётбахш анъаналари асосида юзага келган эди.

Адабиётшуносликда темурийлар билан боғлиқ ўз- 
бек адабиёти тарихи анча кенг ва чуқур ўрганнлган. 
Фактлар шуни кўрсатадики, бу вақтда ўзбек адабиёти 
айниқса Навоий ижоди мисолида адабий жанрлар 
ранг-баранглиги нуқтаи наэаридан ҳам энг юксак чўқ- 
қига кўтарилди. Узбек адабий тили шаклланди. Уз- 
бек назми ва насрида ўзига хос хуросон услуби пайдо 
бўлди. Бу адабии услубнииг хусусиятларидан бири 
адабий Еа илмий асарларда фикр ифодасида форсий 
ва арабий сўз ҳамда иборалардан, атамалардан, фор- 
сий тилга хос жумла тузилиш қоидаларидан кенг фой- 
даланишдир. Бу ҳол шу ўлкадаги этник шароит таъси- 
рида юзага келган эди2.

Темурийларнинг адабиёт ва маданият соҳасидаги 
яхши акъаналарн кейинчалик бобирийлар томонидан 
Афғонистон ва Ҳиндистонда, XVIII—XIX асрларда 
Хоразмда, Қўқон хонлигкда ривсжлантирилди.

Хулоса қилиб айтганда, темурийлар даври адабиёти- 
миз ўзбек адабиёти ривожида ўзига хос алоҳида бир бос- 
қичнм ташкил этади. УнДаги улуғвор ннсонпарварлик 
ва халқчиллик, адолатпарварлик ва маърифатпарвар- 
лик ғоялари ҳамон ўз тароватини йўқотгани йўқ. Бу 
давр адабиётимизни доим ўрганишимиз ва қадрла- 
шимиз керак.

ч 1

1 Ҳ а й и т м е т о в  А. Узбек адабиётида халқчиллик ва халқчил 
услуб ҳақида//Узбек тилн ва адабиёти. 1993. 1—2-сонлар.

«АНИНГДЕК БИР БАЙТ УҚУҒОНИ МИНГ ЯХШИ 
БАЙТ АИТҚОНЧА БОР...»

Амир Темур нозиктаъб инсон, гўзалликни чуқур 
ҳис этадиган, адабиёт ва санъатнинг қадрига етадиган 
зот ҳам эди. Унинг бадиий адабиётга муносабати шу 
пайтгача махсус ўрганилмаган. Бунга ойдинлик кири- 
тишда бизга биринчи кўмакдош Алйшер Навоийдир. 
Адабиёт тарихининг буюк билимдони, хусусан, тему- 
рИйлар тарихини яхши билган Навоий ўзининг «Мажо- 
лисун-нафоис» тазкирасида бу даврда етишган ва 
ижод қилган ижодкорларга батафсил тўхтаб ўтган. 
Навоий тазкирасида XV асрда яшаб ижод қилган мо- 
вароуннаҳрлик ва хуросонлик 400 дан ортиқ шоир ҳа- 
қида гап борадики, бу муҳим бир фактди,р. Мазкур 
тазкиранинг махсус бир боби — еттинчи мажлисни На- 
воий темурийлардан чиққан шонрларга бағишлагаи. 
Шу ўринда Навоий биринчи бўлиб Амир Темурга тўх- 
талади. Навоий Амир Темурни «мулук шажараларининг 
бўстони ва салотин гавҳарларининг уммони, ҳоқони 
жаҳонгири соҳкбқирон» деб таъриф ва тавсиф қилади 
ва шундан кейин ёзади:

«Темур Кўрагон» — анораллоҳи бурҳонаҳи, агарчн 
назм айтмоққа илтифот қилмайдурлар, аммо пазм ва 
насрни андоқ хўб маҳал ва мавқеъда ўқубдурларким, 
анингдек бир байт ўқуғони минг яхши байт айтқонча 
бор» ( А л и ш е р  Н а в о и й .  Мажолисун-нафоис, Ил- 
мий-танқилий текст, Т., 1961, 195-бет).

Амир Темур ҳақидаги шу бир жумладан жуда кўп 
нарсани англаш мумкин. Демак, Амир Т.емур шеър ёзма- 
са ҳам, жуда кўп шеърий ва насрий асарлардан хабар- 
дор бўлган, уларнинг катта қисмини ёд билган. Узаро, 
суҳбатларда, олимлар ва шоирларнинг мажлисларида, 
дўстлик ва ўртоқлик гурунгларида соҳибқирон, Навоий 
ибораси билан айтганда, ўз ўрни ва ўз вақтида («ма-

ҳал ва мавқеъда») шеърий асарлардан айрнм пгрча- 
ларни, насрий асарлардаги эсланишга лойнц булган 
эпизод ва сюжетларни, бу асарларнинг қаҳрам^нларига 
оид байтларни маълум бир воқеалар муносабати Оилан 
ёддан келтира олган. Навоий буни «ўқубдурлар» дей- 
ди. Бундай «ўқишлар» ярим умри сафарда ўтган со- 
ҳибқироннинг йўл-йўлакай ўлтиришларида, қўшин 
билан мулоқотларида, бошқа мамлакатларнинг шоҳла- 
ри, элчилари, лашкарбошилари билан қурган анжу- 
манларида ҳам юз берган бўлиши табиий. Шу йўл би- 
лан у ўз қўшинининг кўнглини овлаган, уларни руҳ- 
лантирган, бошқа мамлакатлардан, ҳатто Европадан 
келган Қлавихо каби элчилар билан бўлган суҳбат- 
ларни безаган бўлиши керак. Яъни соҳибқирон ба- 
диий сўз санъатининг кучидан бир умр ўзи учун ҳам, 
бошқаларга ўз муддаоларини яхши, таъсирли англа- 
тиш учун ҳам фойдаланган. Бу эса унинг шахсиятида- 
ги катта ижобий фазилат бўлиб, замондошларида 
доим гўзал таассурот қолдирган, унинг нутқинм беза- 
ган. Ахир, одамларга раҳнамо бўлиш, жангларга чор- 
лашнинг ўзи бўлмаган.

Навоий шу ўринда Темурнинг шундай фазилати 
билан боғлиқ бир ҳодисани ҳикоя қилади. Баён эти- 
лишича, Темурнинг ўғли Мироншоҳ Табрнзда ҳукм- 
ронлик қилар экан, у атрофидаги баъзи кишилар таъ* 
сирида ичкиликка, маишатга берилади. Буни эшитган 
Темур ўғлини йўлдан урганларнинг учаласими ҳам 
ўлдириб, бошини олиб келишга ҳукм қилади. Шунга 
кўра Мавлоно Муҳаммад Коҳий ва устод Қутб Нойи 
Темур юборган кишилар томонидан жавобгарликка 
тортиб ўлдириладилар. Хожа Абдулқодир эса қочиб, 
бошқа мамлакатларда ўзини девоналикка солиб, яши- 
риниб юради. Амир Темур Ироққа юриш қилганда 
баъзилар уни кўриб қоладилар ва бу тўғрида соҳиб- 
қиронга хабар берадилар. Темур уни тутиб келтириш- 
ни буюради. Ҳукмни бажарувчилар уни у-бу деганига 
қўймай, «судраб тахт илайи (олди)га келтурдилар». 
Хожа Абдулқодир Қуръонни жуда яхши ёд олган ва 
қироати ҳам ниҳоятда ўткир бўлиб, Темурни кўриш 
билан дарҳол баланд овозда Қуръон ўқишга кири- 
шади. Шунда Темурнинг ғазаби юмшаб, кулиб, ҳузури- 
даги олим ва фозилларга қараб, дарҳол шундай дейди:

Абдол зн бийм чаиг бар Мусҳаф зад.

М аъноси :

Қаландар қўрцқанидан ёпишди-ку Қуръонга!

Навоий соҳибқироннинг бадиҳа йўлида завқ билан 
айтиб юборган бу гапини оддий гап бўлмасдан шеъ- 
ций йўлда айтилган гап, яъни бир мисра шеър  ̂ деб ба- 
ҳо беради ва «бу . мисраъни ба вақт -ўқуди...»,— 
дейди. Чиндан ҳам бу шеърий туйғу билан айтилган 
гап бўлиб, уни арузнинг тахминан ҳазажи мусаддаси 
ахраби мақбузи садр ва ҳашв вазнига солиб ўқиш 
мумкин:

Мафъулу мафъоилун мафоъилун1.

Навоийнинг ёзишича, шундан кейин Темур Хожа 
Абдулқодирнинг айбини кечириб, «ўз олий мажлисида 
надим ва мулозим» қилган, кўп йил унга мурувват 
кўрсатган. Бинобарин, Амир Темурда қаҳр ҳам бўлган, 
меҳр ҳам. Алишер Навоий шу ўринда Султон Ҳусайн 
Бойқаро ҳақида ҳам сўзлаб, ундаги кўп фазилатлар, 
хусусан йиғинларда «пайдар-пай хўб абёт ва яхши 
сўзлар» айтиш одати Темурдан ўтганлигини, яъни 
«маврусий» эканлигини таъкидлайди: «То блам аҳли 
билгайларким, Султон соҳибқиронғаким, мажлисда 
пайдар-пай хўб абёт ва яхши сўзлар дар маҳал воқеъ 
бўлур — дағи маврусийдурким, нисбатин ул жадди 
бузургвор (Темур)га тузотур...» ( А л и ш е р  Н а в о и й .  
Асарлар, 12-т. 1966, 169-бет).

Биз бу ўринда Навоийнинг фикрларини ривожлан- 
тириб,-Темурнинг таъсири фақат Султон Ҳусайн Бой- 
қарога эмас, балки ҳамма темурийларга ҳам қайси бир 
муддатда ўтган, — дейишга мойилмиз. Навоий «Мажо- 
лисун-нафоис» тазкирасининг шу еттинчи мажлисида 
шеър ёзиш билан онда-сонда, кайфиятига қараб шу- 
ғулланган ва доимий шуғулланган йигирма бир киши- 
нинг номини қайд этиб, улар ҳақида маълумотнома- 
лар беради. Шеър ёзиш билан гоҳ-гоҳ шуғулланганлар 
орасида Шоҳруҳ, Абобакр Мирзо, Улуғбек Мирзо, Бой- 
сунғур Мирзо кабилар бор. Шоирликка жиддий кириш- 
ган ва ўз девонини тузиш даражасига борганлар ораси-

1 Кейинчалик шу бир мисра шеър асосида бошқа бир шоир 
махсус рубоий ёзган ва бу рубоийга бир қанча шарҳлар битилган 
(Қаранг; В а л и х о ж а  Б. X. Хожа Аҳрор Валий. Самарқанд, 
1992, 50-саҳифа).

.да Халил Султон, Султон Аҳмад Мирзо, Шоҳ Ғариб 
Мирзо кабилар бор. Навоий Ҳусайн Бойқаро шеърияти 
таҳлилига эса махсус боб ажратган. Шоирликнн ҳавас 
қилган темурийзодалар орасида кейинчалик ўз отаси— 
Улуғбекни ўлдирган Абдуллатиф Мирзонинг ҳам номи 
борлиги диққатни ўзига тортади. Навоий бу падар- 
кушни «савдойи мижоз ва васвасий табъ ва девокавор 
киши» деб таърифлаб, унинг шеърий истеъдоди ҳа- 
қида эса: «Аммо табъи назм эрди», — деб ёзади.

Навоий Амир Темурнинг назм ва насрга яхши му- 
носабатини тўғри ва самимий қайд этган ҳолда буни 
идеаллаштирмайди. Тазкираиинг Темурга бағишлан- 
ган ўрнида уни шоир сифатида эмас, балки унинг шах- 
сига ҳурмат белгиси («ҳайсият») юзасидан тўхтаётга- 
нини махсус уқтириб ўтади ва дейди: «Табаррук ҳай- 
сиятидинким, ул ҳазрат (яъни Амир Темур)нинг мубо- 
рак исми бу мухтасар (яъни «Мажолисун-нафоис» таз- 
кираси)да бўлғай».

Амир Темур шахсини, хусусан, унинг адабиёт аҳли- 
га муносабатини ўрганганда, соҳибқироннинг «Темур 
тузуклари» номи билан машҳур асаридаги маълумот- 
ларга ҳам мурожаат этиш ўринлидир. Бу асарда Амир 
Темур ўзининг шу даврдаги ижтимоий табақаларга 
қандай муносабатда бўлгани ҳақида сўзлар экан, у 
муҳаддислар, тарих илмининг, диннинг билимдонлари 
қатори қиссахонларни ҳам ўзига яқинлаштиргани, бун- 
дан яХши фойдалар кўргани, тажрибаси ошгани ҳақи- 
да гапиради:

«Тўққизинчи тоифа — муҳаддислар, пайғамбар, 
унинг авлодлари ва саҳобалари ҳақнда ривоятлар 
нақл қилувчилар (тарихчилар) ҳамда қиссахонлар бў- 
либ, уларни ҳам ўзимга яқинлаштирдим. Пайғамбарлар 
ва авлиёлар ҳақидаги қиссаларни, ўтган подшолар 
тўғрисидаги хабарларни, уларнинг салтанат тахтига- 
қандай етишганликларини, давлатларининг қандай 
сабабларга кўра завол топганлигини булардан сўраб 
билардим. Ҳар қайсисининг қис*алари ва хабарлари, 
ишлари ва сўзларини эшитиб, тажрибам ортди. Олам- 
да бўлаётган воқеаларни улардан эшитардим ва олам 
аҳволидан хабар топар эдим» («Темур тузуклари», 
Т. 1991, 66-бет).

Темур ҳузурида Низомий Шомий, Ибн Арабшоҳ, 
Али Яздий каби тарихчилар бўлган. Унинг даргоҳида 
қандай қиссахонлар бўлгани аниқ маълум эмас. У 
даврларда тарихий китоблар билан бадиий-диний қис- 

салар ўртасида муштарак хусусиятлар кўп бўлиб, 
уларнинг ҳеч бирини бадииятсиз тасаввур этиш қииин 
эди. Шу маънода бундай асарлар буюк соҳибқиронга 
фақат билим, маълумот эмас, бадиий завқ берганига 
ҳам шубҳа йўқ. Академик В. В. Бартольд «Тарихи 
Хоний» асаридаги маълумотларга асосланиб, Темур 
саройидаги қиссахонларни «уйғур бахшилари» деб 
атайди.

Амир Темурнинг тарихчилар, қиссахонларнинг асар- 
лари, ривоятлари, қиссалари билан яқиндан қизиқи- 
ши шунчаки завқ ва кайфият иши бўлмай, унинг бутун 
амалий фаолиятига ҳам дахлдор эди. Масалан, соҳиб- 
қирон бу асарида ўзининг Ики-Темур билан бўлган 
муносабатида Эрон подшоҳлари тарихидан Баҳром 
Чубин қиссасига суяниб иш тутганлигини ҳикоя 
қилади:

«...Дашти қипчоққа, Урусхонга қарши уруш учун 
юборган амирим Ики-Темур уни енгиб қайтгач, амир- 
ни мукофотлаб, тумон, туғ, алам (байроқ) ва ноғора 
бердим. Уни давлатимга шерик қилиб, ўзимга масла- 
ҳатчи ва вазир қилдим. Кенгашларимга киритдим ва 
чегарадаги вилоятлардан бирини унга тақдим этиб, у 
ер амирларини унга бўйсундирдим. Шунда ҳасадчилар 
унинг ҳақида (турли) уйдурма гаплар тарқатиб, «Урус- 
хон улусини талон-тарож қилиб, мол-мулкини ўзиники 
қилиб олди.», — дедилар. Бу гаплари билан ундан 
кўнглимизни бир оз совутдилар. Бироқ мен Баҳром Чу- 
бин қиссасини эшитиб, тажрибам ошганди. Воқеа бун- 
дай бўлган экан:

Хоқон (турк хоқони-Шаба кўзда тутилади — А. Ҳ.) 
уч юз минг қонхўр турк аскари билан Ҳўрмуз ибн Нў- 
ширвон устига лашкар тортди. Ҳурмуз эса Нўширвон- 
нинг вазири, маслаҳатчиси ва сипоҳсолори бўлмиш 
Баҳром Чубинни 320 минг эроний аскао билан хоқонга 
қарши урушга йўллади. У хоқон лашкари билан тўқ- 
нашиб, уч кечаю, уч кундуз жангу-жадал қилди. Охи- 
ри хоқонни енгиб, бор ҳақиқатни Ҳурмузга арз қилди 
ўлжа қилиб қўлга киритгаи бутун мол-мулкини Ҳур- 
музнинг ҳузурига жўнатди. Шу асмода ҳасадчнлар ва 
ғийбатчилар Ҳурмуз мажлисида унга қарши туҳмат 
қилиб: «Баҳром мол-мулкининг катта улушини ўзига 
олиб қолди, хоқоннинг асл қимматбаҳо тошлар битан 
безатилган қиличи ва тожи, жавохирлар қадалган 
этигини ўзлаштириб олди», — дедилар. Хурмуз хам 
хомтамаъ бўлиб, Баҳромиинг хизматларини у н у т д и .

Ғаразгўй ва ғийбатчи кишиларнинг гапларига ишониб, 
у (Баҳром Чўбин)ни гуноҳкор ва хоин деб билибди. 
Унга аёллар ёпинчиғи, кишап ва занжир юборибди. 
Баҳромнинг бўйнига кишап солиб, оёҳларига занжир 
боглаб, аёллар кийимини кийдиришни буюрибдп. Сўнг 
ҳузурига амирлар, сипоҳ бошлиҳларинн чаҳиртприб, 
уни саройда йигилган барчага кўрсатибдн. Саркарда- 
лар ва бошҳа сипоҳийлар бу ҳолни кўриб, Ҳурмузга 
таънаю дашномлар ёғдиришибди. Ундан ихлослари 
қайтибди. Қсйиичалик сипоҳ Баҳром Чубин бошчнли- 
гпда иттифоқ бўлиб, Ҳурмуз даргоҳига бостириб келиб- 
дилар. Уни салтанатдан тушнриб, Ажам мамлакати 
салтанатининг тахтига Хусрав Парвизни ўтҳазибди- 
лар». («Темур тузуклари», 81-бет).

Темур шахсини, унинг маънавий оламини ўрганишда 
бундай фактларнинг аҳамиятн катта.

Амир Темурнинг ўз давридагп шонрларга муноса- 
бати ҳақида ҳам бнр ҳанча ривоятлар мавжуд. Улар- 
дан бири ўша замоннннг улуғ шоирн Ҳофиз Шерозий 
номи билан боғлиҳдир. Ҳикоя ҳилишларича, Амир Те- 
мур 1387 йили Шерозни забт этганда,

Агар он туркн шсрознй ба даст орад дили моро,
Ба холи ҳиндуяш бахшам Самарқанду Бухороро,—

деб бошланган ғазални ёзган Ҳофиз лаҳаблн шоир шу 
шаҳарда яшашнни билиб қолади. Ҳофиз ўз ғазалининг 
шу бир байтида Амир Темур бутун умри давомида 
куч-ғайратнни ишга солнб, сбод қилган Самарқанд ва 
Бухоро шаҳарларини ўзи яхшн кўрган жононнинг бир 
дона ҳора холига алмашмоқчи бўлган эди. Бундан дар- 
ғазаб бўлган соҳибқирон дарҳол ўша шоирни топиб 
келишни буюради. Бу ваҳтда ёши олтмишлардан ош- 
ган, устига эски жанда кийгач, аҳволи ночор шоирни 
Темурнинг олдига етказиб келганларида у шоирга ўта 
норозилик оҳангида:

— Мен Самарҳанд билан Бухоронинг донғини кў- 
тарнш учун ҳанча мамлакат ва халҳларни забт этсаму, 
сен уларни қандайдир бир маъшуқанинг битта холига 
туҳфа қилиб юборсанг! Бунга қандай ботиндинг? — 
дейди.

— Эй соҳибқирон!— дебди бунга жавобан шоир.— 
Эгнимдаги жандамга қара. Шундай исрофгарчилик 
мени охири ана шу аҳволга солиб қўйдида!

Шоирнинг бундай ҳаққоний ва таъсирли жавоби
18 *

Амир 'Гемурга хуш келиб, у яна беозор уйига қайтиб 
кетган экан. Бу албатта,-ривоят. Лекин ҳар ҳандай ри- 
воятда ҳам кичик бир ҳақиқат бўладнку!

ШАЙХ АҲМАД ТАРОЗИЙ:
«ФУ НУ КУЛ-БАЛОҒА» 1

Жаҳон маданиятининг марказларидан бирп — Ур- 
та Оснёда ўтмишда факнинг деярли барча соҳалари 
•бўйича ададсиз ноёб китоблар битилгак. Лекин, таас- 
сўфки, бизга бу фан обидаларининг бир қнсмигина 
етиб келган, холос. Кўпдан-кўп асарлар эса турлн са- 
баблар билан Европа ва Америкага бориб қолган, 
улар ҳозир олис мамлакатлардаги қўлёзмалар хазина- 
ларини безаб турибди. Бизнинг вазифамиз эндпликда 
ўша китобларни, жуда бўлмаганда, уларнинг фотонус- 
халарини Ватанимизга келтириб ўрганиш ва фанимиз- 
ни бойитишдир. Истиқлол туфайли бундай ғоят муҳим 
ишларга энди янги имкониятлар очилмоқда.

XV аернинг биринчи ярмида Улуғбек ҳукмронлиги 
даврида Урта Осиёда фаннинг бир қанча соҳалари ри- 
вожланиб, жаҳоншумул ютуқларга эришилгани ва бу 
кашфиётлар дунё миқёсида тан олингани ҳаммага 
маълум. Ҳозирги вақтда Улуғбек яратган «Зичи Кў- 
рагоний» асарининг чет эллардаги қўлёзма нусхалари 
атрофлича ўрганилиб, нашрга тайёрланмоқда.

Кейииги текширишлар шуни кўрсатмоқдаки, бу 
даврда бадиий адабиёт, адабиётшунослик ҳам ривож- 
ланган. Бунга асл қўлёзма нусхаси Англиянинг Бод- 
леан Қўлёзмалар хазинасида Зб-рақам сстида сақла- 
наётган «Фунунул-балога» асари мисол бўла олади. 
Бу асар ҳам ўша даврдаги анъанага кўра, арабча ном- 
ланган: уни ўзбек тилига «Етуклик илмлари» деб тар- 
жима қилиш мумкин.

«Фунунул-балоға» ҳижрий 840, милодий 1436—1437 
йиллари ёзилган. Муаллифи Шайх Аҳмад бин Худой- 
дод 'Гарозий деган шахсдир. Унинг ўзи ва ҳаёти тўғри- 
сида тарихий манбаларда маълумоглар деярли сақ- 
ланмаган ёки сақланган бўлса ҳам ҳозирча улар биз- 
га помаълум. Фақат Заҳириддин Муҳаммад Бобур 
«Мухтасар» асарида унинг «Тарозий» тахаллуси билан 
ёзган ва ражаз ҳамда рамал баҳрларига оид шеър- *

’ Ушбу мақола филология фанлари доктори Эргаш Умаров 
билап ҳамкорликда ёзилган.— А. Ҳ.

ларидан нккита мисол келтиради. Улардан ражазга 
тегишлпси:

Кўрдн кўзум саҳар чаман ичида бир паривашеким, юзи гул, 
таии суман, зулфи бинафша, ҳадди сарви сиҳи эрди, лаб 
шакар.

г 'Лола ўзидан ўртаниб, даъвисидин суман тоииб, эрди 
бшшфша бош солиб, сарви чинору ҳож ҳам бўлди ҳадин 
кўруб дигар.

Рамалга тегишлиси:

Кўзларинг мендин ўлди жону дил,
Сарв ҳаддиигдин бўлди по дар гил.

«Мухтасар»ни нашрга тайёрлаганлар- шоир номини 
«Тарознй» эмас, балки «Тирозий» деб ўқиганлар ва 
ёзганларки, бу бизнингча, тўғри змас.

Олимпинг адабиц тахаллусидан маълум бўладики, 
у Тарсз шаҳрн, яъни ҳозирги Жамбул шаҳридан келиб 
чицҳан. Унинг «Фунунул-балоға» асаридан кўринадики, 
у Улуғбек давридаги шеър ва илм аҳллари билан 
яҳиндан таниш бўлган.

Муаллиф ўзини асарнинг кириш ҳисмида «Шайх 
Аҳмад бин Худойдод Тарозий», «Фунунул-балоға» 
асарини яратувчи— «бу иморатнинг муҳандиси ва бу 
иморатнинг мударриси» деб таништиради.

Ҳозирча олимнинг қачон туғилгани ҳам, қачон 
вафот этгани ҳам аниқ эмас.

«Фунунул-балоға» ҳижрий 989, милодий 1581 йили 
Бухорода настаълиқ хати билан Мир Кулунки ал-Ҳо- 
жи деган котиб томонидан кўчирилган. Бу маълумотқўл- 
ёзма сўнггида қайд этилган. Асарнинг қачон ёзилгани 
хусусида эса муаллиф унинг кириш қисмида сўз юрит- 
ган. «Чун бу фикри фарзи айн, балки айни фарз кў- 
рунди, эрса муддати мадид ва аҳди баид бу тааммул 
бирла авқот кечурдум, — деб ёзади у. — Оқибатул- 
амр... Расул алайҳис-салот вас-саллам ҳижратиндин 
саккиз юз қирқ йил ўтиб эрдиким, бу илмға шуруъ 
этиб, форс ва турк алфозини таркиб айлаб, рисола 
тартиб қилдуқ, тамом бўлди».

Асарга қандай ном қўйгани ҳақида ҳам муаллиф 
шу ўринда гапирган: «Отини «Фунунул-балоға» қўй- 
дуқ. Ва баъзи яронлар «Латойифи Тарозий» ҳам деди- 
лар ва таваққуи асҳоб завқдин ва арбоб шавқдин ул- 
дурким, бу дурар шефтасидин ва гавҳар хазинасидин

баҳра ва файз олсалар, риоят этаки бирла айбин 
ёпио, ииоят цалами бирла саҳвин рост ҳилғайлар ва 
мусанниф ва қойил ва котиб соҳибин дуойи хайр бир- 
ла ёд тутқайлар».

Шайх Аҳмад бин Худойдод Тарозий ўз даврининг 
адабиёт бўйича қомусий билимга эга бўлгаи алломаси 
бўлиб, у инсон ҳаётида бадиий сўзнинг, шеърнинг ўр- 
нини яхши тушунган. Унинг фикрича, кимнинг кўнгли 
гап-сўзга ва ширинсўз бўлишга мойил бўлмаса, уни ин- 
сон деб аташ қийин: «Нетокким, ҳукамо айтур,... ҳар 
одамеким, анннг кўнгли нутқпазир ва нутҳи дилписанд 
эрмас, инсоният доирасиндин ташқаридур».

Яна шу ўринда муаллиф уламолар фикрига суя- 
ниб, одамларнинг гап-сўзлари, яъни нутқи икки хил 
бўлишини, уларнинг тартибли ёки тартибсиз тузили- 
шйга қараб, бири «назм», иккинчиси «наср» деб атали- 
шини уқтиради: «Ва уламо қошинда нутқ иккн навъ- 
дур: наср ва назм. Ониким, истисвоб бобинда мураттаб 
кўрдилар, «назм» атадилар ва ониким авроқ масоқин- 
да паришон топтилар, «наср» дедилар».

Узининг мазкур фикрини чиройли ифодалаш учун 
Шайх Аҳмад Тарозий форсий тилда бир қигъа ҳам 
ижод қилган:

Назм товус аст дар боғи балоғат жилвагар,
К-аз камоли жилваи у ақли кулл шайдо шавад.
Наср дар бўстони хотир тўтийи ширин навост:
3-он сабаб таъсири фаҳм аз неъматаш пайдо шавад.

(Мазмуни: Балоғат боғида назм товус сингари шундай 
жилвалар қиладики, унинг бундай етук жилвалари ҳар 
қандай ақлни ўзига шайдо зтади. Наср эса фикр бўс- 
тонида тўтига ўхшаб шундай ширинсўзлилик кўрса- 
тадики, шу сабабдан, бунинг неъмати туфайлн (бир 
нарсани) тез тушуниб олиш мумкин).

Демак, Худойдод Тарозий ўз фикрларини шеър би- 
лан ифодалаш қувватига эга шоир ҳам бўлган экан. 
Шайх Аҳмад Тарозийнинг ёзишича, наср шарафи Қуръ- 
он ва пайғамбар ҳадислари орқали гўла асосланган 
бўлса, донолар назмда ҳам ҳикмат кўп дейишади. Шу 
маънода, шеър ёзиш ҳар қандай одамнинг ҳам қўли- 
дан келавермайди. Бинобарин, наср ва назмнинг қоида- 
ларини ўрганиш ҳар бир инсоннинг бурчи, зазифаси- 
дир. Бу соҳада фаолият кўрсатувчи фасоҳат ва бало- 
ғат кишиларининг вазифаси назм ва наср қоидаларп 
ҳақида яхши китоблар, етук қўлланмалар яратиб бе-

ришдир. Шайх Аҳмад ёзади: «Бас, маълум бўлдиким, 
ҳар одамеким, инсоният яқосидин бошини чиҳарур, 
анга назм ва насрнинг қоидасин билмактин гуриз йўқ- 
тур. Ва бундин кечган фусаҳо ва булағо бу маъни- 
дин наср ва назмнинг кайфиятида қоидалар таркиб 
этиб, рисолалар тартиб қилиб ва ҳар саноеъ ва дақо- 
йиқким, наср ва назмда воқеаъ этсин, (то) тафаккур 
дарёсинда ғаввос айлади, то маони лўлўсин нутқ тори 
бирла баҳр қаъридин авроқ соҳилиға келтургай, бало- 
ғат шакаристонин анвои саноеъ бирла мажаллий қил- 
ди, то нотиқа тўтиси парвариш топқай ва фасоҳат гу- 
листонин алвон бадоеъ бирла тазйин этти, то тил бул- 
були оғиз қафаси ичинда навоға келтургай...».

Шундан келиб чиқиб, Шайх Аҳмад Тарозий ҳам 
ўзидан олдин ўтган олимларнпнг назм ва наср ҳақида- 
ги ишларини давом эттириб, ўз олдига бир асар ёзиш- 
ни мақсад қилиб қўйган: «Ҳамма мажмуи арбоби ақл 
ва асҳоби нақл эътибори бирла инсоннинг шарафи бў- 
лур, барчасини филмаҳал зикр этибтурлар ва бу заиф 
ҳам тилар эрдиким, аларнинг тавринда рисолае таъ- 
лиф қилса».

Лекнн Шайх Аҳмад Тарозийнинг асари олдинги 
олимларкинг сзганларидан фарқ қилиши, яхшироқ бў- 
лиши керак эди. Гап шундаки, хоҳ Ажамда бўлсин, хоҳ 
Арабда ва хоҳ Урта Осиёда, ундан олдин Шарқ поэ- 
тикасн билан шуғулланган ва китоб битган кишилар, 
одатда унинг бир соҳасини танлаб олиб, шу хусусда 
ёзганлар. Масалан, Насриддин Тусий (1201 —1274) 
«Меъёр ул-ашъор» асарида аруз бнлан боғлиқ вазн 
масалаларинигина таҳлил этган бўлса, Рашиди Ват- 
вот (XII аср) «Ҳадойиқ ус-сеҳр» асарини шеърий 
санъатлар талқинига бағишлаган. Баъзи олнмлар қо- 
фия ва радиф масалаларини ўрганган. XV асрнинг 
иккин“н ярмида ҳам аҳвол шундай эди.

Шайх Аҳмад Тарозий эса поэтика масалаларининг 
ҳаммаснни бир китобда ёритмоқчи ва изоҳламоқчи бў- 
лади. Бунинг учун катта куч ва билим керак эди. Аммо 
Шайх Аҳмад Тарозий ўз фикрида қатъий эди. Бу ҳақ- 
да у асарининг кнриш қисмида қуйидагиларни маълум 
қилади: «Аммо кўп киши бу тариқада неча таълиф қи- 
либтурлар ва лекин ҳеч кимарса назмнйнг тамом фу- 
нунин берарда жамъ қилмайтур. <Ва яна бу сабабдин 
рағбат ҳавоси ғолиб бўлуб, ҳавас дилбари кўнгул пар- 
дасидин бу тариқа юз кўргуздиким, нусха қаламға 
келтурсаким, наср ва назмнинг жамъ қавоид ва ақсо-

миға муштамил бўлса,- то ҳар ким балоғатқа мойил ва 
фасоҳатҳа қобил эрур, фойда олса».

Шайх Аҳмад асарни ёзишга жасорат билан кири- 
шар экан, тадқиқотни ўз даврининг шоҳи ва аллома- 
си Улугбекка багишлашга қарор қилади ва уни «...сал- 
танат дарёсининг гавҳари ва маъдалат конининг жав- 
ҳари, саховат боронининг абри ва шижоат бешасининг 
бабри, фаросат сипеҳринипг моҳи, каёсат мулкннннг 
шоҳи, шаҳаншоҳи аъзами шаҳриёри аълам, соҳиб ус- 
сайфул қалам, маъдани лутфу карам, молики риқоби 
умам, фармондеҳи турк, араб ва ажам, магисид-дин 
вад-даврон Амир Улугбек Кўрагон», — деб таъриф ва 
тавсиф қилади.

Шайх Аҳмад Тарсзий асарни беш қисмга бўлади. 
1эиринчи қисм шеър турлари шарҳига бағишланган 
бўлиб, «Аввалғи фанда шеърнинг ақсомин ва анвоин 
шарҳ қилур» деб аталади. Иккинчи қисм қофия ва ра- 
диф қоидалари изоҳига оид бўлиб, «Иккнкчи фанда 
қофия ва радифнинг қавоидин баён айлар» деб ата- 
лади. Учикчи қисмда сўз ва бадиийлик ҳамда шеърий 
санъат ҳақида гап боради ва «Учинчи, фанда сўз ва 
анинг бадоеъин ва саноеънн зикр этар», деб аталади. 
Тўртинчи қисмда вазн масаласи кўрилади ва «Тўр- 
тинчи фанда шеърнинг тақтеъ ва авзонин тақрир қи- 
лур» деб аталади. Бешинчи қисм муаммо асослари- 
ни баён этишга қаратилган. Лекин нима учундир уш- 
бу қўлёзмада асар вазн ҳақидаги боб билан тугаган. 
Муаммо қисми йўқ.

«Фунунул-балоға» асари 139 варақдан иборат бў- 
либ, қофия ва радиф ҳақидаги боб энг кичик қисмини 
(26-в.—40-в.), вазн хусусидаги боб эса энг катта бў- 
лакни (76-в. — 139-в) ташкил этади.

Асарнинг бирннчи бобида Шайх Аҳмад шеърнинг ўн 
тури — қасида, ғазал, қитъа, рубоий, маснавий, тар- 
жеъ, мусаммат, мустазод, мутаввал, фардга тўхталган 
ва тавсиф этган. Шу бобнинг кириш қисмида муаллиф 
шеър турларининг мазмуни ва услубига қараб, яна бир 
неча хилга бўлинишиии қуйидагича таърифлайди: «...ва 
бу ўн навъ шеърким, зикр қилдуқ, ҳар қойсида агар 
Тенгри азза ва жаллаға ҳамд этсалар, они тавҳид 
дерлар. Ва агар Муҳаммад Мустафо алайҳис-салст 
вас-салламни васф қилсалар, наът дерлар. Агар Тенг- 
ри Ҳазратинда тазарруъ қилсалар, муножот ўқурлар. 
Ва хулафойи рошидинни таъриф қилсалар, маноқиб ва 
манқабат дерлар. Агар салотин ё умаро ё вузарони

ўқсалар, мадҳ ва мидҳат ва тамаддуҳ ўқурлар. Ва 
агар ўлган кишини зикр қилсалар, марсия дерлар. 
Агар кимарсани нафрин қилсалар, ҳажв ва мазаммат 
дерлар. Ва агар ҳазл қилсалар, мутойиба дерлар».

Шайх Аҳмад яна давом этиб ёзади: «Нусханинг 
ибтидосин, агар наср бўлсин ё назм, фотиҳа ўқурлар 
ва интиҳосин хотима. Ва аввалиндин оғози достонға- 
ча дебоча дерларким, ул тавҳид ва муножот ва наът 
ва маноқиб ва мадҳ ва сабаби таълиф бўлғай». Шу 
тарзда шеърда матлаъ, мақтаъ, садр, ажз, зарб, ҳашв, 
аруз, ридф, ибтидо тушунчалари ҳам шарҳлаб ўтилган.

Шеър турларига таъриф бериш билан бирга улар- 
нинг неча хилга бўлинишига ҳам тўхталиб, муаллиф 
буларнинг ҳаммасига форсча ва ўзбекча шеърлардан, 
турли шоирларнинг шеърларидан мисоллар келтира- 
ди. Бунда форс-тожик шоирларидан Фирдавсий, Саъ- 
дий, Ҳофиз, Қамол Хўжандий, озарбайжон шоирлари- 
дан Низомнй, Хоқоний, туркий шоирлардан Отойи, 
Лутфий, Саккокий кабиларнинг ижодидан ўнлаб шеъ- 
рий мисоллар олинган. Муаллиф қасида таърифига 
тўхталар экан, унда ҳусни матлаъ, бароати истиҳлол, 
ҳусни тахаллус, ҳусни талаб, ҳусн ул-мақтаъ, иғроқ 
каби сўз ўйинлари қўлланиши, байтлар сони 20 дан 
ошмаслиги уқтирилади. Рубоийнинг бир неча хиллари, 
таржеънинг эса беш тури борлиги мнсоллар билан 
кўрсатилади. Шайх Аҳмад Тарозий фард ҳақида эса: 
«Фард икки мисраъ бўлур. Аввалғи мисраида қофня 
бўлмас», — деб ёзади ва бунга ўз ижодидан қуйидаги 
мисолни келтиради:

Бордур умидимки, саъд этгайлар эмди толеъим:
Баски ялқитти фалак аҳ.тини афғоним мешшг.

Бу қитъанинг мазмунини ҳасби ҳол йўналишида 
тушунсак, шоирнинг ҳаёти жуда ҳам хурсандчилик би- 
лан кечмаган кўринади.

Асарнинг қсфия ва радиф қисмига киришида Шайх 
Аҳмад Тарозий қофия ва унинг ўрни ҳақида қуйида- 
ги гўзал фикрларни билдиради: Иэилгилким, мажмуи 
уламо ва фузало мазҳабинда аҳли таъбға қофия ил- 
мин билмак муҳимдир, зероки, таъбнинг натижаси 
шеърдур ва шеърнинг асли қофия. Ва қофиясиз шеър 
мумкни эмас, магар бир тариқа шеър бўлурким, они 
ҳарора дерлар, анда қофия бўлмас. Ва зурафо байтни 
ҳайма (чодир)ға нисбат қилибтурлар ва қофияни стун-

га. Яъни хайма стун бирла барпойдур ва қофия фани- 
да уламо кўп ихтилот (қоришиқли фикрлар билди- 
риш) қилибтурлар».

Шайх Аҳмад Тарозийнинг қофия ҳақидаги бу фикр- 
лари бугун ҳам ўзининг аҳамиятини йўқотмаган. Учин- 
чи бобнинг мазмуни ҳақида у шундай дейди: «Билгил- 
ким, ҳар саноат ва анвои балоғатким, фусаҳо ва бу- 
лағо аросинда муътабардур, мажмуини жамъ қилиб, 
ҳар бир санъатқа туркий лафз бирла мисол келтуруб 
ва кечган зурафо ва шуаронинг бу саноат бирла таз- 
йин қилғон арабий ва форсий назм1 ва наср сўзларин- 
дин назир келтурдук. Ва баъзи ерда «Каломд мажид»- 
тин ва расул а. с. ҳадисидин нақл қилдуқ». шанх Аҳ- 
мад Тарозий бу бобда юзга яқин бадиий санъат тури- 
ни таҳлил ва тавсиф қилган. Бешинчи боб, айтнб ўтга- 
нимиздек, вазн масалаларига оид бўлиб, муаллиф ўз 
асарида бу масалани тўғри ёритиш учун жуда кўн 
адабиёт кўрганини айтади: «Бу ҳавастин («бу заиф») 
кўп нусхаларни мутолаа қилди. Нетокким «Арузи Қис- 
тос» ва «Арузи Андалус»ни ва «Меъёр ул-ашъор» ва 
бу тариқа нусхаларнинг баҳрларинда кўп ғаввослик 
қилдуқ...». Шу қисмнинг якунида эса шу муносабат 
билан бажарилган ишга якун ясаб, «Шуаро аросии- 
да» қанча машҳур вазн эрди», «биз они баён қилдуқ 
ва бу қирқ баҳрким, мунда битидук, асл била шуъба- 
си мажмуъ уч юз олтмиш олти вазн бўлур», — деб 
ёзади.

Ш айх Аҳмад Тарозийнинг бу асари нисбатан содда 
ва равон эски ўзбек тилида битилган бўлиб, шу тил- 
даги илк илмий рисола намунасидир. Бу рисолада шу 
вақтгача номлари бизга номаълум бўлиб келган бир 
қанча шоирларнинг шеърларидан мисоллар мавжуд. 
Жумладан, Қутбиддин Саройи ёзади:

Йипор янглиғ сочинким тун яроди,
Ёруғлуқ жумла оламдин яроди.
Ҳазимат бўлди эрса Рум шоҳи,
Хабар англади Ҳиндистон сипоҳи.
Тўлуб ҳинду черики кўкка, ерга,
Тузуб бу гунбади ҳазрода нерга.

Худди шундай мазмундаги ёқимли байтлар Жало- 
лий, Шамс Қисорий, Абу Сиёқа, Мавлоно Шариф, Ҳо- 
тифий шеърларидан ҳам келтирилган.

Бу асар ёрдамида энди «Гул ва Наврўз» достони- 
нинг муаллифи масаласини ҳам ҳал этишимиз мумкин.

Қўлёзманинг 110-варағида «Гул ва Наврўз»дан қуйи- 
даги машҳур байтлар келтирилиб, уларнинг Мавлоно 
Ҳайдар, яъни Ҳайдар Хоразмийга тегишли экани ай- 
тилган:

Ушул кунларки, ваҳтим эрди дарҳам,
Бузулғон бу кўнгулда минг туман ғам.
Паришонлик била ҳолим мушавваш,
Тириклик номулойим, умр нохуш.
На бир маҳрамким, ул ҳамроз бўлғай,
На бир ҳамдамки, ул дамсоз бўлғай.

Бу фикрни «Мухтасар»да Заҳириддин Муҳаммад 
Бобир ҳам тасдиқлаб, бу асар ҳақида гап борганда: 
«Мавлоно Абдул Ҳайдар Хоразмийнинг «Гул ва Нав- 
рўз»и, деб ўтган эди.

Умуман, Шапх Аҳмад бин Худойдод Тарозий қала- 
мига мансуб «Фунунул-балога» асарининг топнлиши 
маданий ҳаётимизда катта воқеадир. Бу асар Шайх Аҳ- 
мад Тарозий ўз даврининг аллома олимларидан бўл- 
ганини кўрсатади. Адабиётимиз гарихи яна бнр буюк 
асар билан бойиди. Биз эса *бу ноёб илмий қўлланмани 
атрофлича ўрганишимиз ва унинг матнини изоҳлар 
билан тез орада нашрга тайёрлашимиз ҳамда кенг 
халқ оммасига етказишимиз зарур.

НАҚШБАНДИЯ НАВОИЙ ТАЛҚИНИДА

Тасаввуф оламида янги бир сулук — нақшбандия- 
га асос солган Хожа Баҳоуддин Нақшбанд ислом мам- 
лакатларида энг машҳур шахслардан биридир. Унинг 
ихлосмандларидан бўлмиш Мавлоно Жалолиддин Хо- 
лидийдан: «Кейинги машойихлардан қайси бирининг 
йўл-йўриғи Хожа Баҳоуддинникига яқин?» — деб сўра- 
ганларида, у: «Утмишда бир минг икки юз йил давомида 
ўтган машойихлардан бирортасига Тангри Таоло томо- 
нидан ҳазрати Хожа Баҳоуддин Нақшбандга иноят 
этилган валийлик (валоят) зуҳурининг аломатлари на- 
сиб бўлмагаи»,— деб жавоб бериши ҳам бежиз бўл- 
маган.

Хожа Баҳоу,здин Нақшбанднинг исми Муҳаммад 
ибн Бурҳокиддин ал-Бухорий бўлиб, 1318 йили Бухоро 
яқинидаги ҳозирги Қасри Орифон қишлоғида' туғилган. 
«Нақшбанд» унннг тахаллуси бўлиб, ёшлигида ўқиш- 1

1 Манбаларда «Ғиждувон», «Ҳиндувон» шаклида ҳам келади.

ўрганиш билан бир қаторда наққошликни эгаллаган 
ҳамда ўз касбида маҳоратга эришиб, довруҳ ҳозонган. 
Баҳоуддин Нақшбанд шахсияти турли афсона ва ри- 
воятларга тўлиб-тошган, уларнинг қайси бири ҳақиқат- 
га кўпроқ яқинлигини аниқлаш қийин. Масалан, Му- 
ҳаммад Сиддиқ Рушдийнинг «Маноқиби қодирия» аса- 
рида ёзилишича, ХПасрда яшаб ўтган ва «қодирия» 
сулукининг асосчиси Абдулқодир Гилоний икки аср 
олдин Баҳоуддин Нақшбанддек бир улуғ одамнинг 
дунёга келишини башорат қилган эмиш»-.

Баҳоуддин Нақшбанд ҳақида Абулҳалил Муҳаммад 
Боқир бинни Муҳаммад Алининг «Мақомотн Нақшбан- 
дия», Саййид Шарифнинг «Тарихи Роқимий» Абдураҳ- 
мон Жомийнинг «Нафаҳотул-унс», Алишер Навоийнииг 
«Насойимул-муҳаббат», Шаҳобиддин бипкн Амир 
Ҳамзанинг «Мақолоти Амир Саййид Кулол», Салоҳид- 
дин бинни Муборак ал-Бухорийнинг «Анисул-толибин 
ва уъдатус-соликин» каби ўнлаб асарларда маълумот- 
лар учрайди.

XX асрда Узбекистонда Баҳоуддин Нақшбанд ва 
унинг таълимотига илк бор И. Мўминов ва В. Зоҳи- 
дов тўхталиб ўтганлар. Масалан, И. Мўминов «Мирзо 
Бедилнинг фалсафий қарашлари» асарида Нақшбанд 
ўз суфийлнк таълимотини Саъдий Шерозий, Юсуф Ҳа- 
мадоний, Абдухолиқ Ғиждувоний асарларидан унумли 
фойдаланган ва уларга асосланган ҳолда яратди, деб 
ёзади.

Олим Нақшбанднинг таркидунёчиликдан чекиниб. 
дунёвий, ҳаётий масалаларга ижобий қарагани ва кенг 
ўрин берганини исботлашга ҳаракат қилган эди. .

Кейинги вақтда, хусусан Нақшбанд таваллудининг 
675 йиллигини Узбекистон жамоатчилиги кенг нишон- 
лашга қарор қилгани муносабати билан бу улуғ мута- 
факкир шахсияти ва таълимотини ўрганишга қизиқиш 
кучаймоқда. Маҳкам Ахсикентийнинг «Сирли олам» 
ойномасида (1992 йил, 12-сон) берилган «Ғойиблар 
хайлидан ёнган чироқлар» мақоласида «Баҳоуддин 
Нақшбанд ҳаёти, хусусан унинг «мутасаввуфлнк ва- 
лийлик фаолияти, таълимотига хос хусуснятлар Абду- 
раҳмон Жомийнинг «Нафаҳотул-унс», Алишер На- 
воийнинг «Насойимул-муҳаббат», Шаҳобиддин б. Амир 
Ҳамзанинг «Мақолоти Амир Саййид Кулол», Салоҳид-

2 М у ҳ а м м а д  С и д д и ҳ  Р у ш д и й .  Ғавсул-Аъзам, Тошкент, 
1992, 53-бет.

дин б. Муборак ал-Бухорийнинг «Мақолоти Баҳоуддин 
Нақшбанд» асарларидаги маълумотлар асосида ёри- 
тилган. Лекин бошқа бнр қатор муаллифларда бўлга- 
ни каби, бу мақолада ҳам Баҳоуддии Нақшбанд ҳақи- 
даги «Насойимул-муҳаббат»да келтирилган маълумот- 
лар ва билдирилган фикрлар Навоннга ннсбат бери- 
ладики, бу тўғри эмас. Ахир, «Насойимул-муҳаббат», 
Навоий асар муқаддимасида ўзи таъкидлаб ўтганидек, 
Абдураҳмон Жомийнинг «Нафаҳотул-унс» асари тар- 
жимаси-ку!. Бу таржима 1495—1496 йилларда амалга 
оширилган. «Насойимул-муҳаббат*нинг Хожа Баҳоуд- 
дин Нақшбандга тегишли қисмини Жомий асарининг 
шу бўлагига қнёслаш бу фикр исботи учун етарли. На- 
воий Жомипнинг Нақшбанд ҳақидаги сўзларини, сўнг- 
ги беш-олти жумлани ҳисобга олмаганда тўла ва аниқ, 
кўп ҳолларда сўзма-сўз таржима қилиб берган. Шунннг 
учун Маҳкам Ахсикентий мақоласида «Алишер На- 
воий ёзадики...», «Алишер Навоий ёзишича», деган 
жумлалар ҳақиқатдан йироқдир. Жомий ёзганини, На- 
воин эса ҳурмат юзасидан уларки ўзбек тилига тар- 
жима қилгаиини бу ўринда таъкидлаб ўтишга тўғри 
келлди.

Шу ўринда Навоийнинг ўзи ҳам Баҳоуддин Нақш- 
банд тўғрисида ёзганми, деган савол туғилади. Ёзган. 
Баҳоуддин Нақшбанд мавзуи Навоийни бир умр қи- 
зиқтирган. Ахир у 70-йилларда пнри ва устози Абду- 
раҳмон Жомий раҳбарлигида нақшбандия тариқини 
қабул қилган эди. Навоийнинг Нақшбанд ҳақидаги би- 
ринчи асарн унинг «Бадоеъул-бидоя» девонига кирган 
ва тахминан йигитлик йилларида ёзилган махсус 
қитъаси бўлиб, «Десанг, хилватим анжуман бўлмасун» 
деган мисра билан бошланади ва:

Бу оҳамг ила бўлғасен Нақшбанд,
Навоим, агар етса навбат сенга!—

дегаи матлаъ билан тугалланади. Қитъа Навоий нақш- 
бандия сулукига кирган йиллари ёзилган. Нақшбанд 
Навоий орзу қилган бир шахс бўлиб, унинг бу хил 
қитъаларн бошқа девонларида ҳам учраб туради.

Лекин Навоийнинг Баҳоуддин Нақшбанд ва унинг 
тариқати ҳақидаги энг муҳим асари «Ҳайратул-аброр» 
достонидагн унга бағишланган бобидир. Бу боб қасида 
шаклида бўлиб, Навоийнинг ажойиб аллома ҳақидаги 
энг ноёб фикрларини ўз ичига қамраб олгандир.

Навоий «Ҳайратул-аброр»даги Ҳожа Баҳоуддин би- 
лан боғлиҳ бобга шундай сарлавҳа қўйган: «Хожа Ба- 
ҳоуддин Наҳшбанд қуддуса сирриҳу мадҳидаким, сунъ 
наққоши ҳикмат хомаси била рўзгор саҳифасида анинг 
вужуди нақшин исломий тарҳ этти ва сурати иршоди 
била куфр аҳли кўнгли варақидин хитойи ва фаранги 
нақши кетти ва Хожа Убайдуллоҳ салламаҳумуллоҳға 
ниёз арзиким, ул ҳазратқа халафи мутлақ, балки хали- 
фаи барҳақ дурур». Сарлавҳадан шу нарса англашила- 
дики, бу боб, шрирнинг ўзи таъкидлаганидек, Хожа 
Ёаҳоуддинга мадҳиядир. «Сунъ наққоши, яъни худо, — 
дейди шоир,— Нақшбанднинг вужудини ҳикмат қала- 
ми билан исломий лойиҳа асосида шундай яраттики, 
натижада унинг кўрсатмалари туфайли, ислом динида 
бўлмаган хитойлар ҳам, фаранг (овруполи)лар ҳам ун- 
га тан берди. Бу ўринда Хожа Убайдуллоҳ (Аҳрор)ни 
ҳам эслаб ўтиш ўринли. Чунки бугунги кунда Нақш- 
банд ўрнидаги ҳақиқий ўринбосар у кишидур». Чиндан 
ҳам Нақшбанд сулукини элга ёйиш ва ҳаётга татбиқ 
этишда Хожа Аҳрорнинг роли жуда катта бўлган эди.

Навоийнинг Нақшбанд ҳақидаги мақтовлари қуруқ 
мақтовлар бўлмай, улардан Нақшбанднинг ким бўл- 
гани ҳақида жуда кўп нарсани тушуниб олса бўлади. 
Бундаги:

Айлади авроқ мунаққаш басе,
Нацш рақам айлади дилкаш басе,—

байтидан шу нарса англашиладики, Нақшбанд ўз ҳаё- 
ти давомида (у ҳижрий ҳисоб билан 73 йил яшаб, 
1389 йилда вафот этган) жуда кўп варақларни нақш- 
лаган, яъни кўп ажойиб асарлар ёзган ва шу билан 
бир қаторда нарсаларга, иморатларга аллақанча 
нақшлар ҳам ясаган.

Собит анинг кўнгли аро нақши жуд.
Махв ўлуб ул саҳфада нақши вужуд,—

деган байтда Навоий Нақшбанд улуғ наққош бўлса 
ҳам, лекин унинг кўнглини саҳоват («жуд») нақши 
эгаллаган ва безаган эди, дейди. Бинобарин, Баҳоуддин 
Нақшбанд ўз замондошлари орасида буюк наққош си- 
фатида танилган бўлса ҳам, лекин бошқа ҳамма нақ- 
қошлардан ўзининг маънавий дунёси билан ажралиб 
турган. Наққошлик энг оғир санъатлардан бири бў- 
либ, у бу санъатнинг барча меҳнат-машаққатлари

(«ранжу ано»)ни ўз ҳаётида, ўз вужудида синаб кўр- 
ган ва бундан у охир-оқибатда доим битта мақсад — 
фанони, «фано нақши»га эришишни кўзлаган:

\
Жонға чекиб ранжу ано нақшини,
Сизмоқ учун анда фано нақшини,
Жони чу ул нақш макони бўлуб,
Нақшдин ўзга бори фоний бўлуб.
Турфа буким нақшга кўз солмайин,
Жонида жуз нақши бақо қолмайин.

Навоий изоҳича, Нақшбанд ўзининг сўфийлик ор- 
зу-умидларига, яъни Оллоҳ дийдорига восил бўлиш, 
у билан қўшилиш, ўзлигини йўқотиб, фоний бўлиб, у 
дунёда боқийликка («нақши бақо»га) эришиш орқали 
етишмоқчи бўлган.

Баҳоуддин Нақшбанд таржимаи ҳолнни, фаолияти- 
ни ёритган бошқа муаллифлар ўз асарларида кўпроқ 
унинг устозлари билан бўлган муносабатларини, мўъ- 
жизаларини, ҳар балони дафъ эта олиш хусусиятла- 
рини тавсифлашга эътибор берганлар. Уларнинг баъ- 
зилари Нақшбанднинг наққош бўлгани ҳақида умуман 
ҳеч нарса демайдилар. Навоий эса улардан фарқли 
ўлароқ унинг наққошлик касбини кўпроқ ёритншга, 
унннг фаолиятида шу касби катта аҳамиятга эга бўл- 
ганини кўрсатишга ҳаракат қнлган. Навоий «Насойи- 
мул-муҳаббат» асарининг муқаддимасида суфийлардан 
аксарияти касб-ҳунар эгалари бўлгани, пешона тер тў- 
киб тирикчилик ўтказгани ҳақида ёзган. Бу гап Нақш- 
бандга ҳам тегишли бўлиб, ўша жойда Навоий Нақш- 
банднинг хусусан «Кимхо нақшини боғламоққа маш- 
ҳур»лигини алоҳида таъкидлаб ўтган.

Нақшбанд ҳақидаги Навоий қасидаси бошланиши- 
даги 15 байтнинг шу масала билан боғлиқ яна бир ху- 
сусияти бор. Шу 15 байтда Навоий «нақш» сўзини 
26 марта, у билан боғлиқ «наққош», «нақшбанд», 
«нақшбин» сўзларини ҳам бир неча марта қўллаган. 
Бу ҳам Навоийнинг Нақшбандни шу касби учун ғоятда 
эъзозлаганини, унинг мутасаввифлигини касбидан аж- 
ратиб қараш мумкин эмаслигини кўрсатади. Нақшбанд 
фаолияти ва таълимотига баҳо беришда, ўйлаймизки, 
бу припципиал аҳамиятга эга.

Лекин Навоий ўз мадҳиясида Нақшбанднинг маш- 
ҳур гапларидан «Анжуманда хилват туз» мазмунидаги 
ҳикматига тўхталган ҳолда бошқалари ҳақида сўз

юритмайди. Афтидан шоир Нақшбанд ҳақидаги қитъ- 
асида ёзган гапларини такрорлагиси келмаган.

Навоий шундан сўнг яширин талмех шеърий санъ- 
ати воситасида Хожа Аҳрор шахсини улуғлаб ёзади:

Улки, бу офоқ ичида тоқ эрур,
Тоқ неким, муршиди офоқ эрур.

Навоий уни дунё мнқёсидаги одамларга йўл кўр- 
сатувчи улуғ бир муршнд, ҳатто шоҳлар ҳам унинг 
хизматига тайёр («Юз қўюбон қуллуғиға шоҳдар») дер 
экан, у билан мулоқотда бўлган гадолар ҳам ўзларини 
маънавий жиҳатдан шоҳ деб ҳис этишини таъкидла- 
ши диққатга сазовор.

Хожа Аҳрорни буюк қилиб кўрсатадиган сифатлари 
эса унинг ширнн, сермаъно, сирли суҳбатлари, одам- 
лардан ўзини олиб қочмай, доим улар билан бирга бў- 
лиши, оддий каноп матодан тикилган тўн кийиб юрса 
ҳам, лекин бу тўннинг кўк астари сержило юлдузлар 
билан салобат тўккан осмон атласидан қолишмаслиги- 
дир. Бу тўннинг ҳар бир ипи фақр йўлида, тасаввуф 
йўлида юзлаб муршидларни бир-бирига боғлаб туради.

Баҳоуддин Нақшбанд таълимотининг мазмуни унинг 
бутун Шарқ оламига ёйилиб, машҳур бўлиб кетган, те- 
зис характеридаги қуйидаги тўртта лўндагина жумла- 
дадир: 1. Анжуманда хилват тутиш; 2. Ватан бўйлаб 
сафар қилиш; 3. Қадамни қараб босиш; 4. Ҳеч бирдам 
ҳушни йўқотмаслик. Нақшбанднинг «Днл ба ёру даст 
ба кор» («Дил ёр билан бўлсин, қўл эса ишда») деган 
ҳикмати ҳам кенг шуҳрат тутган.

Хожа Аҳрор ҳам одамларни фаол мулоқотга, дўст- 
ликка, бирликка, меҳр-оқибатга чақириб, доим бир ер- 
да турмай сафарга; ўз ватанини томоша қилиш, билиш, 
севишга чорлаб, ҳар қадамни ўйлаб, билиб босишга, 
ножўя ҳаракатлардан узоқ туришга даъват этиб ва 
ниҳоят ҳар бир дақиқани ҳушёрлик, билимдонлик, зук- 
колик билан ўтказишга ташвиқ этиб, ўрта аср мутаас- 
сиблигига қарши чиққан, ўз даври кишилари тафак- 
кури, руҳида катта жонланиш уйғотган, жамият ҳаёти- 
га ҳаётбахш, янги бир шабадаларни юлиб кирган эди. 
Унинг бу доно фикрлари ўша даврдаги подшоҳларни 
ҳам ўйлатиб қўйган. Чунки Хожа Аҳрор бу масалада 
уларга махсус хат (руқъа)лар ёзган ва уларнинг яхши 
жавобларини ҳам олгаи эди. Шунинг учун Навоий бу

ҳақда гап борганда, ўзининг ушбу мадҳиясида шундай 
деган эди:

Руқъалари етса не шаҳ қошиға,
Иш ани қўймоғлиқ ўлуб бошиға.
Англаб ани бош уза тожи яқин,
Ҳар сўзи ул тож уза дуррн самин.

Хожа Аҳрор суҳбатларида катта ҳақиҳатлар ҳақи- 
да гап борар, уларда шоҳу гадо баробар қатнашар, бу 
эса мақшбандия сулукининг демократик хусусиятларга 
бой эканидан дарак берар эди. Унинг устози Нақш- 
банд ўз сулуки ҳақида гапирганда «бизнинг тариқимиз 
суҳбатдур», «...агар жамеъ бу йўл соликлари бир-бири 
била суҳбат тутсалар, анда кўп хайру баракат», — 
деб бежиз айтмаган. («Насойимул-муҳаббат»).

Навоий бу мадҳнясида Хожа Аҳрорнинг суфийлик 
билангина банд бўлмай, маълум бир вақтлар тижорат 
ишлари билан ҳам шуғулланганини, шу йўл билан кўп 
саёҳат қилганини, кўп мамлакатлар кўрганини, лекин 
бирон бошқа мамлакатда узоқ туриб қолмаганини, ўз 
элининг чинакам ватанпарвари бўлганини ҳам хабар 
қилади:

Гарчи тижорат бўлуб ойинлари,
Бўлмади бир мулкда таскннларн.

Хожа Аҳрор ҳақида бундай маълумот бошқа манба- 
ларда учрамайди. Бу эса Навоий мадҳиясининг қимма- 
тини янада оширади.

Хулоса қилиб айтганда, Навоий ўзи ҳам Хожа Аҳ- 
рор каби Шарқ цивилизацияси тарихида катта ўрин 
тутган ватандошимиз ХоЖа Баҳоуддин Нақшбанд таъ- 
лимотининг фаол издошларидан бири бўлиб, уни ўрга- 
нишга ўз ҳиссасини қўшган. Шу билан бирга, Навйий 
ушбу буюк зот ҳаёти ва фаолиятини, таълимоти тари- 
хини ёритишда масалага бирмунча янгича ёндашган. 
Бунда у кўпроқ тарихийлик мавқеида туриб, тарихий 
конкрет мулоҳаза юритган. афсона ва ривоятлар таъ- 
сирига кўп-да берилмаган. Бунга улуғ шоирнинг кўриб 
ўтганимиз — «Ҳайратул-аброрздаги мадҳияси яққол 
мисол бўла олади. Биз нақшбандня _тарихини яхши 
билиш учун Жомий, Навоий, Ҳусайн Воиз Қошифий 
каби алломаларнинг бу масалага оид асарларини яна 
ҳам чуқурроқ ўрганишимиз ва синчиклаб мутолаа қи- 
лишимиз зарур.

«ХАМСА»ДА ИСЛОМ НУРИ

Алишер Навоий ижодиётининг шаклланнши ва ри- 
вожланишида энг муҳим роль ўйнаган омиллардан 
бири Ислом ва унинг асосини ташкил этган «Қуръон» 
ҳамда Муҳаммад пайғамбар ҳадисларидир. Лекин на- 
воийшуносликда бу масала жуда кам ўрганилган. Улуғ 
шоир асарларининг юзага келишида уларнинг ғоявий 
йўналишига ҳам, бадииятига ҳам ислом дини ва унинг 
мазкур китоблари адабий анъаналар, халқ оғзаки ижо- 
ди, умуминсоний ҳадриятлар ҳаторида шундай беқиёс 
даражада катта таъсир кўрсатдики, унинг ўрнини бош- 
қа бирон нарса билан алмаштириш қийин. Буни Али- 
шер Навоийнинг «Хамса»си мисолида яққол кўриш 
мумкин. Маълумки, исломда ҳар бир иш меҳрибон ва 
раҳмли Оллоҳ номи билан бошланади. Навоий «Хам- 
са»си ҳам «Бисмиллоҳир-раҳмонир раҳим» — деган 
мисра ва унинг шарҳи билан бошланиб, шоирга шун- 
дай улуғ асарни ёзиб тугатишни насиб этган Тангрига 
шукр қилиш билан якунланган:

Узот Тангри шукри навосиға тил.
Наво ортуғ истар эсанг, шукр қил!1

Бу билан Навоий ўзидан олдин «Хамса» яратган ва 
хамсачиликка асос солган Низомий Ганжавий, Амир 
Хусрав Деҳлавий анъаналарига тўла садоқат кўрсат- 
ди. Чунки Навоийдан олдин форсий тилда яратилган 
хамсалар ҳам ислом руҳида ёзилган, исломий эътиқод. 
унинг қонун-қоидалари, қарашлари ва кўрсатмаларини 
сўзсиз тан олиш билан бнрга^табнат ва жамият, инсон 
ва хулқ-ахлоқ, фан ва маданият муаммоларини шу 
руҳда, бадиий юксак тарзда талқин этишга бағншлан- 
ган эди. Ислом дини дунёдаги энг илғор, инсонларга 
меҳр ва шафқат улашувчи дин бўлиб, шу сабабли у 
ер юзига жуда тез тарқалди. Урта Оснё халқлари ҳам 
уни эрта — VII—VIII асрлардаёқ қабул қилиб, уникг 
ғоялари билан яшай бошладилар. Бу ердаги фан ва 
маданият, адабиёт ва санъат тараққиёти ҳам ҳамма 
даврларда, шу жумладан, XV асрда унинг гоя ва ақи- 
далари билан чамбарчас богланган эди.

Навоий ҳам исломга ўз даврининг бирдан-бир ягона 
ва одамларга ҳақ йўлни кўрсатувчи, халқларга тинч- 
лик, омоплик, хавфсизлик бағишловчи, бахт келти-

1 А л и ш е р  И а в о и й .  Хамса. Тошкент, 1960, 852-бет.

рувчи, гўзаллик ва муҳаббатга чорловчи мафкура си- 
фатида қаради, тушунди, изоҳлади ва унга амал қилди. 
Шу жиҳатдан унинг «Хамса»нинг биринчи достонидагн 
иккинчи мақолотнинг насрий сарлавҳасида «Ислом» сў- 
зининг арабча ҳарфлар билан ёзилишидагм нмлоси 
( ) га тўхталиб, қуйидаги таъриф ва тавсиф-
ларнн битиши бежиз эмас:

«Ислом бобидаким, «алиф»лари амният боғннинг 
сарвлари дурур ва «спн»н саодат қасрикинг кунгираси 
ва «лом»и латофат гулчеҳрасининг сунбули зулфи ва 
«мим»и муҳаббат машъалининг нури...»2 (таъкид биз- 
ники — А. Ҳ.).

Исломда, албатта, биринчи масала Оллоҳга муно- 
сабат, унинг якка-ягоналигини, дунёда унга тенг ке- 
ладиган, унга шерик бўла оладиган 'мавжудот йўқлиги- 
ни, унинг оламни яратувчиси, ҳаракатга келгириб ту- 
рувчиси ва, хоҳласа, уни йўқ қилиб юборувчиси экани- 
ни, яъни мислсиз куч-қудратга эга эканинн. оламда 
бор нарсалар ҳаммаси унинг ҳукмида эканини тан 
олишдир. Навоий ўз «Хамса»сини, яъни унинг биринчи 
достони «Ҳайратул-аброр»нн ёзишга киришар экан, 
аввало шу илоҳиёт масалаларига муносабатини баён 
этади. Шу жиҳатдан бу достоннинг «Ул холиқ ҳамди- 
ким...» деб бошланган бобн ва ундан кейин келган 
тўртта муножот боблари шонр фалсафий ва ахлоқий 
дунёқарашинн белгилашда беқиёс аҳамиятга эга. Бу 
ўринларда Навоий худонинг танҳолиги («ваҳдат») ва 
улуғворлигини, ер ва осмонни, улардаги заррадан тор- 
тиб қуёшгача бўлган нарсаларни бир ўзи яратганлиги- 
ни, яратиш билангина чекланмай, оламда мавжуд мод- 
дий ва маънавий кучлар ўртасида ўзаро зиддият ва 
кураш юзага келтириб, борлиққа ранг-баранглик, ўзи- 
га хос маъно ва гўзаллик бағишлаганини шеърий тил 
ва бадиий бўёқлар билан гоят жонли, образли ифода- 
лашга интилади. Навоийча, Худо — «вожиби биззот»- 
дир, яъни унинг борлигига, буюклигига, куч-қудрати- 
га шубҳа қилиш мумкин эмас. Шунинг учун биринчи 
ҳа.мд унга қаратилмоғи керак. Шу сабабли дунёдаги 
ҳар бир зарра («заррот») унинг шаънига ҳамд айтиб, 
яъни ҳомидлик қилиб турар экан, бу — ўринлидир:

! А л и ш е р  Н а в о и й .  Тўла асарлар тўплами. 7-том, Тош- 
кент, 1991. 110-саҳифа. «Ҳайратул-аброр» достони бўйича бундан 
кейин асосан шу нашрга суянамиз, саҳифалар рйқами эса шеърий 
иқтибос—матнлар сўнгида қавс ичида кўрсатилади; — А. Ҳ..

Ҳамд ангаким вожиби биззот эрур; '
Ҳомид анинг зотиға заррот эрур (15-бет).

Навоий тасаввурида, Худо дунё (даҳр)нинг ҳам яра- 
тувчиси, ҳам бошқарувчиси бўлиш билан бирга ҳар 
бир заррадан тортиб қуёшгача, ҳар бир тирик жисм- 
дан тортиб руҳгача бўлган мавжудот ҳолидан хабар- 
дор, уларнинг ҳар бирининг фаолиятини йўлга солувчи, 
текшнрнб, ҳисобга олиб турувчи, гўзаллаштирувчи ҳам- 
дир. Масалан, жисм осмонини, яъни моддий борлиқ 
(жисм)ни сайргоҳ (масир)га айлантирган, инсонлардаги, 
жонзотлар оламидаги руҳ қуёшига ёруглик бахш эт- 
ган ким? Худо! Феруза осмонни баланд қилиб ясаган- 
чи? Ундаги юлдузларни қуёш атрофига тўплаб гул- 
даста ясаган-чи? У ҳам Худо:

Жисм сипеҳрини масир этгучи;
Руҳ. қуёшини мунир этгучи.
Гулшани ферузани чеккан баланд;
Гулларидин меҳрни гулдаста банд (15-бет).

Бу мисраларни битган Навоий Худонинг куч-қуд- 
рат ва бутун борлиқ, ундаги Қуёшдан тортиб энг 
майда зарраларгача ҳаммаси буни яхши билиши, доим 
ўз яратганидан миннатдор бўлиши керак ва ҳаётда 
ҳам шундайдир, — деб ёзади. «Қуръони карим»да бу 
ҳақда шундай дейилади:

«Оллоҳ ҳамма нарсага қодирдир. Осмонлар ва 
ернинг яратилишида ҳамда кеча ва кундузнинг алма- 
шиниб туришида ақл эгалари учун (бир яратувчи ва 
бошқариб тургувчи зот мавжуд эканлигига) оят-ало- 
матлар борлиги шубҳасиздир (9). Улар турганда ҳам, 
ўтирганда ҳам, ётганда ҳам Оллоҳни эслайдилар...»3.

Навоий Худони ана шу сифатлари билан нард^ 
тахтасида маҳорат билан нард ўйнаётган нардбоига 
қиёслайди. Бу ўринда унинг тахтаси олам саҳни, унинг 
суякдан ясалган иккн тоши — ой ва қуёш. Худонинг 
иродаси билан дунёда бўлаётган барча яхши ва ёмон 
ишларни шу нард ўйинига ўхшатиш мумкин:

Даҳрда ҳар нақши савобу қусур —.
Борчаси бу нарддин айлаб зуҳур (16-бет).

3 Қуръони карим, Тошкент, 1992, 3^*ст. Таржима ва изоҳлар 
муаллифи Алоуддин Мансур. 'Биз бунДйн кейин «Қуръон»нинг шу 
нашрига суянамиз ва саҳифа рақамларн иқтнбос—матнлар сўнгида 
қавс ичида кўрсатиладн.— А. Ҳ.

Навоий бу ердаги илоҳиятга доир барча фикр-му 
лоҳазаларида биринчи манба сифатида аввало «Қуръ- 
он»га суянган ва шундан келиб чиққан. «Қуръон»да 
Оллоҳнннг куч-қудрати, чексиз ҳокимияти ҳаҳида 
шундай гаплар бор: «Оллоҳ ҳар нарсага қодирдир» 
(18-бет). «Шубҳасиз, сен (Оллоҳ) қудрат ва ҳикмат 
соҳибаск» (16-бет). «...ер ва .осмонлардаги нарсалар 
у зот [Оллоҳ]га тегишлидирки, ҳаммаси унга буйсуна- 
ди» (15-бет). « [У] еру осмонларни пайдо ҳилгувчи- 
дир» (15-бет). «Еру осмрнлар ёлғиз Оллоҳнинг мул- 
ки эканини ва сизлар учун Оллоҳдан ўзга бирон 
дўст ё ёрдам б^рувчи йўҳ эканини билмадингмзми» 
(15-бет). «Урмалаган нарса борки, барчас!! у зотнинг 
қўл остидадир» (151-бет). «Қуръон»дан бундай ми- 
солларни кўплаб келтириш мумкин.

Бинобарин, Оллоҳ дунёни ҳам, одамларни ҳам қан- 
дай хоҳласа шундай яратган. Оллоҳ хоҳлаган киши- 
сига у дунёда жаннатни ато ҳилур, хоҳлаган одами- 
нинг гуноҳидан ўтур (яъни мағфират этур). Қуръон- 
да бу ҳақдз шундай дейилади: «Бу (яъни ваъда қи- 
линган мағфират ва жаннат) Оллоҳнинг фазлу мар- 
ҳамати бўлиб, уни ўзи хоҳлаган кишиларга ато этур. 
Оллоҳ улуғ фазлу марҳамат соҳибидир. 22. На ерга 
ва иа ўзларингизга бирон мусибат етмас, — магар (ет- 
са), Биз уни пайдо қилишимиздан илгари Китобда 
(«Лавҳул-Маҳфуз»да битилган) бўлур» (420-бет.).

Демак, ҳамма нарса олдиндан қадар ҳукми бўйи- 
ча Оллоҳ томонидан тақдир этилиб, унинг яширин 
китоби — «Лавҳул-Маҳфуз»да битиб қўйилган бўлиб, 
Оллоҳдан изнсиз бандасига тикан ҳам кирмайди 
(«Бирон барг шохидан узилиб тушмас, — магар у 
билур» (90-бет). Шу билан бирга дунёни, ҳаётни, 
одамларни, гуруҳларни, халқларни яратганда улар- 
нинг ўзаро муносабатларини, тақдирини Оллоҳ бир 
хил қилиб эмас, турлича, мураккаб қилиб яратганки, 
бунинг сири Оллоҳнинг ўзигагина маълум. Инсон бу- 
нинг сирлари ва сабабларини охиригача билиши мум- 
кин эмас. Чунки Худонинг иродаси шундай бўлган. 
Буни Навоий ошиқ-маъшуқлар мисолида «Ҳайратул- 
аброр»нинг ушбу бобида шундай изоҳлайди: Худо 
дунёни, одамни яратганда улар қаторида ақлни 
яратган. Шу билан бирга, мувозанатни сақлаб туриш 
учун унинг зиддига ишқни ~ҳам пайдо қилган. Ақл 
чироғи қанчалик равшан ёнишга интилмасин ишқ 
ели уни ўчиришга ҳаракат этади («Лек ўчуруб ишқ

елидин ани...»). Айни вақтда Оллоҳ ҳусн қуёшини 
япатгап. Лекин бу ҳусн қуёшига интнлган ошиқлар- 
нинг аҳволи аянчли: вафодорлиги эвазига кўзёши 
тўккани-тўккаи:

Кимга вафодин берибон чошни,
Бир нафас олмай чўзидин ёшни (17-бет).

Бинобарин, бутун оламдаги мавжудот ва унда юз 
берган яхши ва ёмон, катта ва кичик воқеа ва ҳоди- 
салап Худонинг ҳукми билан силсила тарзнда соднр 
бўлиб, улуғ бир қонуният асосида бир-бири бнлан боғ- 
ланиб, ер («кураи хок») ва осмон («афлок») шу не- 
гизда ҳаракатда ва яшашда давом этади. Навоий ўзи- 
нинг бу фикрларига шундай якун ясайди:

Донирани жуз бу сифат тузмайин,
Силсилаии бир-биридан узмайин,
Бир-бирига бўйла тузуб марҳала,
Силсилаға боғланибон силснла,
Айлади сокин кураи хокни,
Сойир этиб давраи афлокнн (18-бет)

«Ҳамд» бобидан кейин мазкур достонда тўрт муно- 
жот келади. Навоий бу муножотларда бевосита Ол- 
лоҳга мурожаат қилиб, дунёнинг, ҳаётнинг яратилиши 
билан боғлиқ ўз фикрларини янада чуқурлаштиради 
ва конкретлаштиради. Биринчи муножотда Навоий 
бутун борлиқни яратган Худокинг абадийлигнни, яъни 
олам яралмасдан бурун ҳам, кейин ҳам, бундап сўнг 
ҳам доим бўлгани ва бўлишини, унимг на бошлани- 
ши, на охири йўқлигини, иккинчн хил қилиб айтганда, 
ҳамма нарсанинг бошн ҳам, ўртаси («мобайн») ҳам, 
охири ҳам унинг ўзи эканини уқтиришга ҳаракат қи- 
лади:

Эй санга мабдаъда абаддек азал,
Зоти қадиминг абадий ламъязал. •
Не бўлуб аввалда бидоят санга,
Не ҳилиб охирда ниҳоят санга. ^
Аввал ўзунг, охиру мобайн ўзунг;
Барчага холиҳ, бориға айн ўзунг (19-бет).

«Қуръон»да Худонинг абадийлиги ҳақида «У тя- 
рик ва абадий турғувчидир» (36-бет), — дейилган.

Навоий изоҳлашича, моддий дунёнинггина эмас, 
маънавий ҳаётнинг юзага келиши ҳам Оллоҳ билан 
боғлиқ бўлган. Худо чексиз қудратли бўлиши билан 
бирга беҳад гўзал бўлиб, лекин у ёлғиз, унинг гўзал-

лигини томоша қиладиган, завқланадиган ва фахрла- 
надиган ўзидан бошқа бирон -зот қадимда йўқ эди:

Сен эдингу бас яна мавжуд йўқ;
Жилва қилиб ўзунга ўз ҳуснунг—ўқ...
Нозир ўзунг эрдингу манзур ўзунг.
Ишқинга хуш, ҳуснунга мағрур ўзунг.
Бирлик эдию адади йўқ эди.
Бирднн ўзга аҳаде йўҳ эди (20-бет).

Оллоҳнинг гўзаллиги, «Ал-исро сураси»да унинг 
беқиёс поклиги («пок зотдир») билан изоҳланади. 
Навоий Оллоҳнинг гўзаллиги ҳақида «Хамса» достон- 
ларининг Муҳаммад пайғамбарнинг меърожга чиқи- 
шини тасвирлашга бағишланган бобларида тўхталиб, 
у пайғамбари билан кўришган пайтда жилва қилгани 
(«Чу қилди жилва шодурвони ваҳдат» («Фарҳод ва 
Ширин»), «Жилва қилди аён ҳарими висол» («Сабъаи 
сайёр») ҳақида гап боради. «Садди Искандарий»да 
эса шу ўринда бу тўғрида гап борганда «жилва» ҳа- 
қида эмас. балки худонинг «васл хуршедидин» пай- 
ғамбарнинг кўзи («айн») ёришгани, яъни у ўзидан нур 
таратгайи ҳақида сўзланган:

Еруб васл хуршедидин айн анга,
Муайян бўлуб қоби қавсайн анга4.

Илоҳиёт фанида айрим олимлар Худо нурдан ибо- 
рат деб ҳисоблайдилар. Навоий бу ўринда Худонинг 
гўзаллнги ҳақида гап борганда шу фикрга яқин- 
лашган.

Навоий фикрича, Оллоҳ оламдаги бор нарсалар- 
нинг ҳаммасини (шу жумладан қуёш, ой, юлдузлар, 
дарё ва денгизлар, тоғлар ва ҳоказо!) уларда ўз ҳус- 
нини акс эттириш, шу кўзгуларда ўз ҳуснини томоша 
қилиш учун яратди:

Жилваи ҳуснунгға чу йўқ эрди ҳад; !
Кўзгу керак бўлди анга беадад (19-бет).

Оллоҳ яратган нарсалар ичида энг ажойиб-ғаро- 
йиби, «кўзгулик»ка лойиғи инсрн бўлиб, шоир фик- 
рича, Оллоҳ ҳамма нарсани шу инсон учун вужудга 
келтирган:

Мунча ғаройибки, мисол айладинг,
Борчани миръоти жамол айладинг.

4 А л и ш е р  Н а в о и й .  Хамса. 1960, 628-бет.

Ганжинг аро нақд фаровон эди,
-  Лек борндин ғараз инсон эди.

Турфа каломингға доғи комил ул;
Сирри ниҳонингға доғи ҳомил ул (21-бет).

Инсонларга нисбатан меҳри дарё бўлган Оллоҳ 
тўққиз осмонни баланд ва ер юзини кенг қилиб яра- 
тар экан, кўкни юлдузлар билан безаган, ерни эса 
бири-биридан қимматбаҳо конлар, ҳайвонот дунсси ва 
ўсимликлар олами билан тўлдирган. Лекин шу жара- 
ёнда у инсоннинг мартабасини ҳамма нарсадан устун 
қилиб яратган. Навоий бу ҳақда учинчи муножотда 
ёзади:

Ҳам тўқуз афлокни чектинг рафеъ,
Ҳам кураи хокни ёйдинг васеъ.
Гар фалакиёту аносир дурур,
Борча самин қадр жавоҳир дурур.
Конию ҳайвони, агар худ набот,
Ҳар бири бир гавҳари олий сифот.
Борчасини гарчи латиф айладинг,
Борчадин инсонни шариф айладинг (25—26-бетлар).

Навоийнинг бу байтларини «Қуръон»даги қуйида- 
ги самимий ва гўзал сатрлар билан таққослаб кўр- 
сак, бундаги ўзаро улуғвор яқинлик яққол кўзга таш- 
ланади. Оллоҳ Таоло бандаларига мурожаат қилиб 
уларга ўз меҳркбонлиги ҳақида шундай дейди:

«6. Ахир улар [бандалар] устларидаги осмонни — 
Биз уни қандай бино қилиб, [юлдузлар билан] безаб 
қўйганимизни ва унинг тешик-ёриқлари ҳам йўқ экан- 
лигини кўрмадиларми?!

7. Ерни эса ёйиқ-кенг қилдик ва унда тоғларни 
ўрнатиб қўйдик ҳамда унда [ўсимлик, мевалардан] 
ҳар турли гўзал жуфтларни ундириб-ўстирдик. 8. [Пар- 
вардигорга] қайтгувчи ҳар бир бандага кўргазма ва 
эслатма— ибрат бўлсин учун [мана шундай қилдик]. 
9—10. Биз осмондан баракотли сув — ёмғир ёғдириб, 
унинг ёрдамида боғ-роғларни ва ўриб олингувчи дон- 
дунларни ҳамда терилган [мевали] новдалари бўл- 
ган баланд хурмоларни ундириб-ўстирдик. 11. Банда- 
ларга ризқ бўлсин учун [мана шундай] қилдик» (394— 
395-бетлар).

Бу қиёслашлардан чиқариладиган биринчи хулоса 
шуки, Навоий эпик шеъриятида инсон ва борлиқ мав- 
зуидаги муҳокама ва мулоҳазаларнинг кенг ва чуқур- 
лиги инсон фойдасига экани аввало «Қуръон» билан 
боғлиқ. Агар Навоий бу муқаддас китобдаги фикрий

юксакликларни чуцур эгалламаганда, унинг шеърияти- 
даги чуқур фалсафийлик ва инсонга хайрхоҳлик бу 
даражада баланд бўлиши, шубҳасиз, цийин эди.

Шу муножотлар мисолида циёслашларни яна да- 
вом эттирамиз. Осмон ва ерни олти кунда («Қуръони 
карйм», 104-бет) яратган Оллоҳ шундай зотки, одам- 
лар учун «Ердаги барча нарсани яратди» (9-бет). Ол- 
лоҳ: «Мен Ерда [Одамни] халифа қилмоқчиман»,— 
дейди (9-бет). Инсоннинг буюклиги ҳацида «Қуръон»- 
да яна шундай дейилади: «Биз фаришталарга Одам- 
га таъзнм цилинг дейишимнз билан саждага эгилди- 
лар. Фақат Иблис кибр ва ор қилиб кофирлардан 
бўлди» (9-бет).

Одамга шундай меҳрли ва кечиримли бўлган Ол- 
лоҳ айни вақтда қаҳрли ҳам бўлиб, унинг истаги би- 
лан чирой очган Ерни, хоҳласа, қисқа бир муддатда 
вайронага айлантириб қўйиши ҳам мумкин («...Биз- 
нинг фармоннмиз келиб, Биз уни гўё куни кеча обод 
бўлмагандек, вайронага айлантириб қўюрмиз». «Қуръ- 
они карим» 139-бет). Лекин шундай катта кучга эга 
бўлган Оллоҳ Оламни, ундаги барча нарсаларни ва 
уларнинг ҳаракатларини шундай олий тартиб-қоида 
билан, бнр-бирига, мувофиқ қилиб, ўзаро қаттиқ боғ- 
лаб яратганки, бу фақат унинг қўлидан келиши мум- 
кин, ҳолос. Бу ҳақда ушбу муқаддас китобнинг бир 
неча ерида гапирилади. «Қуръон»нинг «Бақара су- 
раси»да ўқиймиз:

«Албатта, осмонлар ва ернинг яратилишида, кеча 
ва кундузнинг алмашиб туришида, денгизда одамлар- 
га керакли нарсаларни олиб юрган кемаларнинг [су- 
зишида] ...шамолларнинг йўналтирилишида, осмон 
ва ер орасидаги итоатгўй булутда — [булутларнинг 
ҳаммасида] ақлли кишилар учун оят-аломатлар бор- 
дир» (20-бет).

«Иброҳим сураси»да бу ҳақда шундай жумлалар 
мавжуд: «Яна дарёларни ҳам сизларга бўйинсундир- 
ди. 33. У доимо айланиб турувчи қуёш ва ойни ҳам 
сизлар учун бўйинсундирди (яъни сизлар яхши яша- 
шингиз учун та])тиб-интизомга солиб қўйди). Яна кёча 
ва кундузни сизлар учун бўйинсундирди. 34. Шунинг- 
дек, сизларга барча сўрагап нарсаларингиздан ато 
этди» (177-бет).

«Раҳмон сураси»даги: «Қуёш ҳам, ой ҳам аниқ 
ҳисоб-ўлчов билан [жорий бўлур]», — деган жумла- 
даги фикр ҳам мазкур фикрларнинг мантиқий давоми-

дир. «Ҳижр сураси»даги 85-оятда: «Биз осмонлар ва 
ерни ҳамда уларнинг ўртасидаги нарсаларни фақат 
ҳақ қонун-ҳоида билан яратдик», — дейилса, «Наҳл 
сураси»да: «У [Худо] осмонлар ва ерни ҳақ [қонун] 
билан яратди», — дейилган (183, 184-бетлар).

Бу хил теран фикрлар Шарқ алломалари, шу жум- 
ладан, Навоий учун ҳам катта маънавий озиқ бўлиб, 
шоир борлиқ ва ундаги ички қонуният ҳақида мулоҳа- 
за юритганда бу манбага суянган, ундан илҳомлан- 
ган. Навоий оламнинг борлиғи, ундаги қатрадан тор- 
тиб океангача, заррадан бошлаб қуёшгача бўлган 
нарсаларнинг худонинг иродаси билан ўзаро боғлан- 
ган, ўзаро пайвандлиги ва бир-бирига мувофиқ ҳолда 
ҳаракатда эканлигини шундай тасвирлайди:

Қатрағача қулзуми заҳҳордин,
Заррағача шамсаи заркордин,
Они мунга, муни анга банд этиб,
Бир-бирига борчанп панванд этиб,
Воситалар бўлди аён тў-батў, 1
Бир-бирига боғланибон мў-бамў,—
То тикилиб ушбу бийик боргоҳ,
Бўлди муҳайё бу улуғ коргоҳ (26-бет).

Бу жаҳоннинг ажабтовур қурилгани ва унда мав- 
жуд ўзаро улуғ гармонияга мадҳиядир. Бу каби ми- 
соллар шуни кўрсатадики, Исломнинг асосий ҳужжа- 
ти бўлмиш «Қуръон» илмий талқинларга асосланган 
бўлиб, Навонй ижодининг, хусусан унинг «Хамса»си- 
даги фалсафий мулоҳазаларнинг ҳар томонлама фан- 
ний ва жиддйй характер касб эгаллашига олиб келди.

«Қуръон»нинг «Тоҳа сураси»да Мусо пайғамбар 
Фиръавнга Оллоҳнинг инсонларга меҳри, ғамхўрли- 
ги ҳақида шундай дейди: «...У зот [Худо] ерни сизлар 
учун бешик — қароргоҳ қилиб қўйди ва унда йўллар 
пайдо қилди ҳамда осмондан сув [ёмғир, қор] ёғдир- 
ди. Бас Биз у [сув] ёрдамида турли наботот навла- 
рини ундириб чиқардик. 54. Сизлар [улардан] енг- 
лар, чорволарингни боқинглар. Албатта, бунда ақл эга- 
лари учун оят-ибратлар бордир» (224-бет). Бу сатр- 
ларда қанча ҳалимлик, ширин мазмун бор! Лекин бу- 
тун «Қуръон» давомида бўндай яхши, юмшоқ наси- 
ҳатлар билан бир қаторда, агар улар Худога қарши 
борсалар, ислом қоидаларига риоя қилмасалар, куфр 
йўлида туриб олсалар, уларни қаттиқ жазолар кути- 
ши ҳақидаги огоҳлантириш гаплари ёнма-ён боради.

Бу айниқса қиёмат тасвири мисолида «Ҳаж сураси» 
ва «Абасо сураси»да яққол кўзга ташланади:

«1. Эй инсонлар, Парвардигорингиздан қўрқингиз! 
Зеро [қиёмат] соати [олдидаги] зилзила улуғ — даҳ- 
шатли нарсалар. 2. Уни кўрар кунингизда эмизаётган 
[оналар] эмизиб турган [боласини] унутар ва барча 
ҳомиладор [аёллар] ўз ҳомиласини ташлаб юборур; 
одамларни маст-аласт ҳолда кўрурсиз, ҳолбуки, улар 
ўзлари маст эмаслар, лекин Оллоҳнинг азоби қаттиқ- 
дир» (237-бет).

«Бас кофир бўлган кимсалар учун ўтдан бўлган 
кийимлар бичилди, [энди] уларнинг бошларидан қай- 
нок сув ҳуюлиб, 20. У [сув] билан уларнинг ичлари- 
даги нарсалар ҳам, терилари ҳам эритиб юборилур. 
21. Улар учун темир гурзилар бордир. 22. Ҳар қачон 
улар [дўзах] ғам-азобидан [қочиб] чиқмоқчи бўлса- 
лар, [гурзилар билан]яна унга қайтарилурлар ва 
[уларга]: • «Ут азобини тотиб кўрингиз», дейнлур 
(239-бет).

«Абаса сураси»да олдин инсон ҳаётининг гўзал 
дамлари, тирик вақтидаги Худо берган яхши, тўқ ҳаё- 
ти гапириб турилиб, бунинг орқасидан инсон ўлгандан 
кейин келадиган, қиёмат кунида бўладиган воқеалар 
тасвнрланади:

«Биз [осмондан] сув-ёмғир қуйдирдик. 26. Сўнгра 
ерни [гиёҳлар билан] ёрдик. 27—28—29—30—31—32. 
Сўнг Биз унда дон-дунни, узум ва кўкларни, зайтун 
ва хурмоларни, қуюқ дарахтзор боғларни, мева-чеваю, 
ўт-ўланларни сизлар учун ва чорва ҳайвонларингиз 
учун манфаат бўлсин деб ундириб-ўстириб қўйдик-ку! 
33. Бас, қачон [қулоқларни] кар қилгувчи [даҳшатли 
қичқириқ] келганда [яъни сур иккинчи марта чали- 
ниб. барча халойиққа қайтадан жон ато этилганда 
ҳар бир инсон ўзи билан ўзи бўлиб қолур] 34—35—36. 
У кунда киши ўз оға-инисидан ҳам, онасию ва отаси- 
дан ҳам, хотинию бола-чақасидан ҳам қочур! 37. [Чун- 
ки] улардан ҳар бир киши учун у Кунда ўзига етарли 
ташвнш бўлур! 38—39. У Кунда [мўминларнинг] юз- 
лари ёруғ, кулгувчи ва хуррам бўлур. 40. Ва у Кунда 
[кофирларнинг] юзлари устида чанг-ғубор бўлиб, 
41. У юзларни қаролик қоплаб олур» (486-бет).

Муҳаммадга «Қуръон» нозил бўла бошлаган давр- 
ларда, ислом дини тарафдорлари Мадина шаҳрига 
кўчиб боргунга қадар, хусусан Бадр жангига қадар 
(624 йил, март), хусусан Макка аҳлининг кўпчилик

қисми ҳали исломни қабул қилмаган, кофирлик ҳола- 
тида эдйлар. Бу ўриндаги куфр аҳлига оид гаплар 
биринчи навбатда уларга тегишли эди.

Қиёмат кунининг тасвири «Ҳайратул-аброр»даги 
учийчи муножотда- Қуръондаги, айниқса. айтиб ўтил- 
ган суралардаги фикрлар ўзининг бутун пафоси билан 
акс этган, — дейиш мумкин:

Не кун ўшул оҳу надомат куни 
Оҳу надомат не, қиёмат куни.
Аввалу охир эди зору асир,
Ҳар бир ўз аҳволиға тортиб нафир,
Бу чекиб ўз дарди учун вой-вой;
Ииғлаб ул ўз меҳнатига ҳой-ҳой...
Қизға ано боҳмай, ўғулға ато;
Борчасининг оғзида воҳасрато!
Ҳар сори журм аҳли гуруҳо-гуруҳ,
Юкланибон журмлари кўҳ-кўҳ.
Ҳар бири бир ҳайъати ҳойил била,
Боғланиб ағлолу салосил била (27-бет).

Бундан шу хулоса чиқадики, диний масалалар ва 
мавзулар билан боғлиқ қайси нарсани баён қилмасин, 
бут^ун «Хамса» давомидй Навоий биринчи: навбатда 
«Қуръон» оятларига асосланган ҳолда қалам тебрат- 
ган ва уларни шу негизда бадиий талқин этган.

Ислом динининг эзгу хусусиятларидан яна бири — 
у мазлумларни, бева-бечораларни ҳимоя қиладиган 
дин эканлигидир. Бу фикрни тасдиқлаб «Қуръон»нинг 
ўзбек тилига ўгирган исломшунос А. Мансур ‘ёзади: 
«Маълумки, пайғамбар алайҳиссаломга иймой кел- 
тириб, итоат этган кишиларнинг кўпчилиги камбағал- 
бечоралар эди. Улар кечаю-кундуз сидқидилдан Оллоҳ- 
га ибодат қилар эдилар. Буни кўрган Макка зодагон- 
лари пайғамбар алайҳис-саломга: «Агар мана шу 
ялангоёқларни ҳузурингдан ҳайдаганингда бизлар 
сенга Эргйшар эдик, — дейишади. Шунда панғамбар- 
нинг кўнгиллари бўлинмаслиги учун юқоридаги: «Бас, 
уларни ҳайдаб, золимлардан бўлиб қолманг!» — де- 
ган калималар билан тугалланган оят нознл бўлади» 
(90-бет).

Навоий тўртинчи муножотда Оллоҳнинг карам 
дунёсининг кенглигини васф этиб, ундан барча билиб 
ва билмасдан гуноҳ қилган кишиларнинг гуноҳини авф 
этишни илтижо қилар экан, у улуғ инеонпарвар сифа- 
тида айниқса «муҳтожлар»нинг, «асир ва гадо»лар- 
нинг гуноҳидан ўтиб, уларга кўпроқ шафоат кўрса-

тишини алоҳида таъкидлайди. Шоир бу ўрннда дастур- 
хонни тўқларга эмас, очларга, тўнни тўни борларга 
эмас, яланғочларга бернш ўринли эканлигини, улар- 
ни ноумид ҳолда қолдирмасликни шоирона назокат 
билан баён қилади. Шоир фикрича, ёмғирнинг Ҳам 
денгизга эмас, ташна экинлар устига ёғгани маъқул:

Бир неча муҳтожу асиру гадо,
Юзлари силлийи гунаҳдин қаро,
Қайтса хони ниамингдин сешшг,
Ҳошо, лутфу карамингдин сенинг,
Хон анга ёнғилки, грур муштаҳн,
Тўҳ змас, ар еса бўлур мумталн.
Утса қуруб қолғон экиндин булут,
Баҳр уза ё асради ё ёғдн тут.
Ансаб анга луқмаки ул оч эрур,
Авли акга тўнки яланғоч эрур (31—32-бетлар).

Хуллас, «Хамса»даги, хусусан «Ҳайратул-аброр»- 
даги мадҳ ва муножот боблари улуғ шоирнинг ҳаёт- 
даги энг юксак тушунча ва эътиҳодлари билан боғлан- 
ган бўлиб, уларда Навоий Худонинг борлигига, мисл- 
сиз куч-қудратига, Ер ва осмонни, бутун табиат ола- 
мини, инсонни бир ўзи яратганига, унинг ўзига хос 
меҳрига ва қаҳрига, Инсон зотига раҳм-шафқати чек- 
сизлигига самимият билан иймон келтиради ва чин ис- 
лом кишиси сифатида унинг олдида ўз итоаткорлиги- 
ни намойиш қилади. Шоир Худодан унинг тобе банда- 
си сифатида фақат бир нарсани — аввало уни ҳақйқий 
одам қилиб, шу йўл билан уни ўзининг ҳарамига маҳ- 
рам қилишни илтимос қилади. Чунки Худонинг ҳа- 
рамидаги ҳақиқий ганж — бу одамзоддир. Бошқа 
ҳеч бир нарса унга лойиқ маҳрам бўла олмайди. На- 
воийга ана шу ганжнинг бир бўлаги бўлишдан ортиқ 
бахт йўқ. Навоий Худога мурожаат этиб дейди:

Ёраб, ўшул ганжки, маҳрам анга,
Кимса эмастур,— магар одам анга.
АйлаГ Навоиини бурун одамий,
Ким бўла олғай бу ҳарам маҳрами (22-бет).

Худонинг биринчи сифати унинг меҳрибонлилиги 
ва раҳмлилигидир. Дунёда гуноҳ қилмаган инсон йўқ. 
Лекин Худонинг карами жўш урганда бандаларннинг 
ҳамма гуноҳларидан кечиши ҳеч гап эмас. Шундай 
экан, умрини «наво бирла», яъни шеър, ижод, куй ча- 
лиш билан ўтказган кишилар унинг олдида ҳурматга 
сазовор бўлганда, бундай шарафдан Навоий ҳам маҳ- 
рум бўлиб қолмаслигини яратгандан илтижо қилади.

Навоий у дунёда, қиёмат-койим бўлганда ҳур ҳам, 
жаннат ҳам керак эмас, унга Худонинг ўзи, унинг дий- 
дори насиб бўлса бас:

Ераб, урарда караминг баҳри жўш,
Чексалар ул хайл фиғону хурўш,
Гарчи гунаҳнинг ҳаду поёни йўҳ,
Айламасанг раҳм ҳам имкони йўҳ.
Чун чекибон лутф саропардасин,
Кечсанг алар кардау нокардасин,
Бўлса наво бирла бори муҳтарам,
Айлама маҳрум Навоийни ҳам.
Эрмас анга ҳур ила жаннат ҳавас,
Сен анга бўлғилки, анга ўшбу бас (32-бет)

. «Хамса»нинг бошқа ҳамма достонлари ҳам Худо- 
нинг мадҳи ва унга муножот билан бошланган бўлиб, 
уларнинг ҳаммасида Навоий ўзининг илоҳиёт билан 
боғлиқ мазкур ғояларини гоҳ такрорласа, гоҳ чуҳур- 
лаШтирган. Ьу билан Навоий «Қуръон» руҳини ўзбек 
адабиётмга ҳар қачонгидан ҳам теранроқ олиб кир- 
ган. Бу ғоялар шоир достонларига башарий қиммат 
бағишлаб, уларни умуминсоний қадриятларнинг аж- 
ралмас бўлаги бўлиб қолишига хизмат қилгаш)

* * *

Навоий «Хамса»нинг ҳар бир достонида Оллоҳ 
мадҳидан сўнг, одатда Муҳаммад алайҳис-салом (бун- 
дан кейин — а. с.)нинг мақтови — каът келади. «Ҳай- 
ратул-аброр»да бундай наътлар бешта бўлиб, улар- 
нинг ҳар бири пайғамбаримиз ҳаётидан нслом олами 
учун муҳим маълумотларни беради ёки шоир ўзининг 
бу улуғ зот таржимаи ҳолининг ёки фаолиятининг ай- 
рим масалалари ва нуқталарига тўхталади.

Навоий «Ҳайратул-аброр»да пайғамбар а. с. га 
беш наът бағишлаш билан унга ўзининг катта ҳурма- 
тини кўрсатди. Лекии Навойй, юқорида айтганимиз- 
дек, бу беш наътда ўз олдига Муҳаммад а. с: таржи- 
маи ҳолини ёритишнн вазифа қилнб қўймаган. Би- 
ринчи каътда Навоий Муҳаммаднннг ўзн ҳамма пай- 
гамбарлардан ""кеийи^туғилгаи бўлса ҳам, лекин унинг 
руҳи, нури Одам Атодан ҳам илгари , ҳали бу дунё 
ҳам, у дунё ҳам пайдо бўлмасдан вужудга келганини 
айтади. Йавоий унинг руҳига мурожаат этиб дейди:

Эй цилибои ламъаи нурунг зуҳур,
Апдаки не соя бор эрди, не нур.

Нурунга тоб икки жаҳондин бурун,
Ҳар не йўҳ андин бурун, андин бурун (33-бет).

Шу маънода Навоийча, ҳамма қатори Муҳаммад а. с. 
Одам Атонинг авлоди бўлмай, аксинча, Одам Ато 
унинп ўғли эканини изоҳламоҳчи ва уҳтирмоқчи бў- 
лади:

Бўлди санга Одами сабҳатнамо,
Аввал ўғул, сўнгра гар ўлса ато (33-бет).

Шу йўналишда Навоий Муҳаммад а. с. ни улуғлаб, 
арабча «Аҳмад» ( ) ( пайғамбар исмининг бошқа-
ча кўриниши) ва «Муҳаммад» ( ) сўзларининг
маъноси кенглигини, бу сўзларда «Одам» ( ) сў-
зидаги ҳарфлар ҳам тўла жойлашиб кетганини ҳарф 
ва сўз ўйинлари орқали тушунтиришга интилади:

Узга далил истаса табъи саҳим,
Басдурур «Одам»да «алиф» ( I ), «долу» ( д ), «мим* ( ^ )  
Барчаси «Аҳмад»да топиб иззу шон,
Уғлида уч ҳарф атодин нишон (33-бет).

Бу ўринда Навоий руҳнинг қадимийлиги ва ўл- 
маслиги, жйсмдан ажралган ҳолда мустақил яшай 
олиши назариясига амал қилиб, ўзининг Муҳаммад 
а. с. билан боғлиқ ғояларини ёритмоқда. Рабғузий ҳам 
бу масалага тўхталиб, қизиқ бир ҳодисани ҳикоя қи- 
лади. Кунларнинг бирида Муҳаммад а. с. Жаброил- 
дан: «Сен каттамисан ё менми?» («Е ахий Жабраил, 
сенму ёшға улуғсен, ё менму?»)— деб сўраган. Шун- 
да у:

— Е Расулиллоҳ мана кенду ёшимни тажриба қил- 
мишим йўқ, аммо бир юлдуз бор, «Нашрдамуқ» от- 
лиғ. Утуз минг йилда бир туғар. Анинг ўтуз минг йи- 
ли туғғанин кўрубман», — деб жавоб беради.

Бунга Муҳаммад а. с.:
— Менинг ёшим сендин улуғ эрмиш анинг учун- 

ким, қамуғ [ҳамма] дин бурунроқ манинг нуримни 
Мавло таоло яратти»5, — деб жавоб берган.

Маълум бўладики, Навоий руҳнинг ўлмаслиги, қа- 
димийлиги борасида П-айғамбар фикрларини давом 
эттирган ва ривожлантйрган.

Иккинчи наътда пайғамбар а. с. нинг шахси улуғ- 
ланган:

5 Н о с и р и д д и н  Б у р ҳ о н и д д и н  Р а б ғ у з и й .  Қиссаси 
Рабғузий. 2-китоб. Тошкемт, 1991, 102-бет.

Инсу малак жонию жононаси;
Икки жаҳон гавҳари якдонаси (35-бет).

Шоир фикрича, олам гулшани бино бўлиб, ўз тари- 
хида бундай тоза гулни кўрмаган. У ёшлигиданоқ 
ақлда ҳам, гап-сўзда ҳам (яъни фасоҳатда), кўри- 
ниш жиҳатидан ҳам мислсиз етук ва гўзал бўлган;

Сурат аро тифл, вале ақлн кул,
Қавлунг аро ғайри яли лам-якул (35-бет),

Муҳаммад а. с.нинг биринчи улуғ хизмати куфр 
тожига шикаст етказиб, араблар орасидаги, хусусан 
Маккадаги бутларнинг, бутпарастликнинг мавқеини 
халқ орасида пасайтира бошлагани, ҳақиқий дин — ис- 
ломга қувват бериб, Уззи ва Лот каби машҳур бутлар- 
га эътиборни сўндириши бўлган:

Куфр битик тоғига солиб шикаст,
Ерга бўлуб паст буту бутпараст.
Маккада дин аҳлиға мукнат бўлуб,
Уззи ила Лотҳа узлат бўлуб (35-бет).

Бу қисмда Навоий тасвирлашича, қирқ ёшга кир- 
гунга қадар Муҳаммад а. с. етимлик туфайли, айниқ- 
са ислом йўлида жуда кўп жабру жафоларни чеккан. 
У кўп пайғамбарлар сингари қўй. 'эчки ҳам боққан, 
яъни чўпонлик («шубонлиғ») ҳам қилган, Арабис- 
тон, Шом, Византия йўлларида ойлаб сафар азобла- 
рини чекиб, тижорат ишлари билан ҳам машғул бўл- 
ган. Бу сафарларнинг баъзилари Абу Толиб топшири- 
ғи билан, кейингилари катта савдогар — Хадичанинг 
кўрсатмаси билан бўлган. Лекин доим у бу сафарлар- 
дан ўз вазифасини яхши бажариб қайтгаи. Навоий 
иккинчи наътда ёзади:

Кўз тутуб эд нафъу басорат анга,
Уммат этиб суду тижорат анга...
Чун шубонлиқ этиб ўз пешасин,
Жадй ватан айлаб асад бешасин (36-бет).

Лекин Муҳаммад а. с. қанча қийналмасин, унга 
одамлар билан, хусусан янги дин душманлари билан 
гаплашиш қанча қийин бўлмасин, қанча заҳар ютма- 
син, бу заҳар-заққумларнинг оғзидаги таъмини «ширу 
шакар» деб қабул қилган. Баъзан йиғлаш керак бўл- 
ган ўринларда бу ҳолни кулги («шакарханда») би- 
лан ўтказган. Унинг бошига душманлари осмондаги

47

www.ziyouz.com kutubxonasi



юлдузларча («анжумдек») кўп тош отса ҳам, ҳамма 
ҳужумларни у табассум билан енгган. Урни келганда 
у ширин сўзлар ва дуолар билан адашган кишилар- 
ни тўғри йўлга солишга интилган:

Заҳри жафо кўп эзмлиб жомига,
Ширу шакар таъми бериб комига.
Неча ачиғ йиғлағудек иш етиб,
Лутфи шакарханда била дафъ этиб.
Шоми нифоқ аҳли бу айлаб ситез,
Бошига анжумдек этиб сангрез.
Ул ҳилибон субҳ киби нўшханд,
Ханр дуоси била деб элга панд (37-бет).

Учинчи наът: «Ул нубувват қуёшининг сонсизлиғи- 
нинг пояси, балки қуёш бўлмоқ анинг сояси ва беш 
бармоғиға қалам тутмай, ақолими сабъани яккалама 
қилғони, балки жамеъ милал авроқиға насх қалами 
чеккони» — деган сарлавҳа билан бошланади. Улуғ 
шоир «нубувват қуёшининг соясизлиги» деганда Му- 
ҳаммад а. с. шахсини қуёшга тенглаштириб, қуёш- 
нинг сояси бўлмагандек, унинг ҳам сояси йўқ демоқчи. 
Лекии унинг сояси бўлмаса ҳам бутун дунёдаги нар- 
саларга сояи қадри бор, — дейди шоир:

Соя агар бўлмади шахсингға ср,
Сояи қадрингда дурур ҳар не бор (38 бет). •

Навоий фикрича, бутун тарихда ўтган пайғамбар- 
ларнинг барчасини унинг қуёшидан зиё олувчи соя 
дейиш мумкин:

Соя сифат келди санга анбис,
Яъии грурлар қуёшингдин знс (38-бет).

Бу наътда Навоий Муҳаммад а. с. нинг ўқиш-ёзиш- 
ни билмагани масаласига тўхталади. Маълумки, Му- 
ҳаммад а. с. мактабда ўқимаган, унинг хат-саводи 
йўқ эди. Навоий бу масалага тўхталиб, бу мутлақо 
Пайғамбарнинг камчилиги эмаслигини таъкидлайди 
ва у гарчи қўлида қалам тутмаган бўлса ҳам, бутун 
дунёни ўз шахси, исломий ғоялари байроғи остига 
бирлаштира олди, Арабдан трртиб Ажамгача бўлган 
халқлар унга бош эгди, — дейдиУ^

Итса ҳалам, ҳайда ғам ўлди санга,
Чунки жаҳон якқалам ўлди санга,
Хаттингга бош қўйди Ажам то Араб;
Тутмасанг илгингда қалам,—не ажаб! (39-бет). ^

Шу қисдода яна пайғамбар шаънига айтнлган кўп 
маъноли қуйидаги байт ҳам бор:

Бўлмади гар хома бошин ёрмоғинг,
Ерди қамар хомасини бормоғинг (38-бет).

Бунда шоир пайғамбарга мурожаат қилиб, сен хат 
ёзиш учун қамиш қаламнинг бошини ёрмаган бўлсанг 
ҳам, лекин сенинг аҳл-заковатинг, буюклигинг бар- 
моқларнинг ишорати билан осмондаги ойни иккига бў- 
либ юбора олди, — демоқчи. Бунинг маъноси ва тари- 
хи шундайки, ўтмишда ким ўзини пайғамбар деб 
эълон қилган бўлса, у бир мўъжиза ҳам кўрсатган. 
Муҳаммад а. с. нинг энг катта мўъжизаси шахсан 
унинг номига Оллоҳ таолодан «Қуръон» тушганлиги- 
дир. Лекин унинг замондошларидан баъзилари .ундан 
бошҳа мўъжизаларни ҳам талаб ҳилар эдилар. Маса- 
лан, кунларнинг бирида Муҳаммад а. с. нинг ашаддий 
душманларидан бўлган Абу Жаҳл бир яҳудий билан 
бирга тунда кетаётиб, Муҳаммадни -учратиб қо- 
лади ва ҳар доимгидек унга тегажоклик қилиб: 
«Менга бир мўъжиза кўрсат! — дейди. Муҳаммад 
унга қандай мўъжиза' кўрсатай? — деган маънода: 
«Не тилаюрсен? — дейди. Абу Жаҳл унга: — Ой [ни] 
ёрғил, кўрайин! — дейди. Унинг бундай дейишига са- 
баб у Муҳаммадни пайгамбар деб тан олмас, унинг 
ҳамма ишларини эса жодугарлик деб ҳисоблар эди. 
Шу мазмунда у Муҳаммадга: — Сенинг жоду [сеҳр]- 
гарлигинг осмонга ўтмайди! — дейди. Шунда «Расул 
алайҳис-салом бармоқи бирла ишорат қилди. Эрса, 
ой ёрилди. Ерими ўрнида турди, яна бир ёрими ироқ- 
роқ бориб турди». Бундан ҳайратга тушган Абу 
Жаҳл: — ё Муҳаммад, бу ой яна қовушсин! — дейдн. 
Муҳаммад ойга қовушиш ҳақида ишора қнлади. Ой- 
нинг икки бўлаги яна бпрлашади. Шунда Муҳаммад- 
га Абу Жаҳл: — Эмдига теги ер юзинда жоду эрдинг, 
эмди кўкка [ҳам] жодуларинг асар қилди, — дейди, 
лекин барибир мусулмонлнкка иймон келтирмайди6. Бу 
воқеа «Қуръон»нинг «Қамар сураси»да ҳам ўз ифода- 
сини топган. Унда пайғамбарга ишонмаган Қурайш 
кофирлари қораланган. Навоийнинг бу воқеага ишора

6 Бу тарихий ҳодиса ҳақидаги ҳикоя билан Рабғузийнинг 
«Қиссаси Рабғузий» асарида танишиш мумкин. Н о с и р и д д и н  
Б у р ҳ о н и д д и н  Р а б ғ у з и й .  Қиссаси Рабғузий. 2-китоб, 36-бет.

қилувчи байтининг мазмуни тўртинчи наътда қуйидаги 
шаклда яна такрорланган:

Дема, илик, тиғеки бир бормоғи,
Ойни ики бўлди ишорат чоғн.
Тонг эмас ар ул кафи мўъжизнамой,
Қнлғач ишорат, ики. айрилса ой (42-бет).

Бу наътда пайғамбарнинг бошқа мўъжизаларн ҳа- 
қнда ҳам гап боради. Масалан, бир вакт Муҳаммад 
а. с. ва уннкг ҳамфнкри Абу Бакр Снддиҳ душман 
таъҳибига учраб, Макка яқинидаги бир ғорга беркин- 
ганлар. Уларнинг орқасидан келаётган душман бу 
ғорнинг оғзига ўргамчи ип тортганини кўриб. орқаси- 
га қайтиб кетади. Бу воқеа «Қуръон»нинг «Тавба су- 
раси»да яхши акс этган ва тасвирланган (Қуръони 
карим, 127-бет). Навоий бу ҳодисани эслатиб ёзади:

Хасмидин ўлғонда анга парда ғор,
Оғзида ўргамчи бўлуб пардадор (42-бет).

Бу ҳисмда пайғамбарнинг бир умр унга садоқат 
кўрсатиб, исломнн ҳабул килиш билан чекланмай, бу 
дин учун, Муҳаммад учун жонини фидо қилган, Ара- 
бистонда илк марта ислом давлатини тузишда Пай- 
ғамбарга ёрдам берган биринчи халифалардан Абу 
Бакр (572—634), шижоатли лашкарбоши Умар ибн 
Хаттоб (644-йилда ўлдирилган), «Қуръон»ни китоб 
ҳолига' келтириб, биринчи марта кўчиртирган Усмон 
ибн Аффон (656-йилда ўлдирилган), Али ибн Абу То- 
либ (661-йилда ўлдирилган) ҳақида уларнинг баъ- 
знларининг исмлари айтилмаган ҳолда ҳурмат билан 
илиқ гаплар айтилади. Масалан, ислом оламида «Қуръ- 
он»нинг нақадар буюк аҳамиятга эга эканини ор- 
тиқча сўзлаб ўлтиришга ҳожат йўқ. Навоий Усмон- 
нинг «Қуръон» билан боғлиқ ишларини мўъжизалар- 
нинг мўъжизаси («йўқ анга мўъжиза андин ғариб») 
деб баҳолаган:

Буки «Қаломуллоҳ» ангадур насиб,
Ким йўқ анга мўъжиза андин ғариб...
Сунбулидек борча паришон эди,
Жомеъ анга жомеъи «Қуръон» эди (43-бет).

Муҳаммад а. с. билан боғлиқ мўъжизалар ораси- 
да унинг меърожга — Худонинг олдига чиққани ва у 
билан кўришгани ғоят машҳур ва қизиқарлидир. Бу 
ҳақда «Қуръон»да қисқа қилиб икки жойда — «Ва-н-

Нажм» ва «Ал-Исро» сураларида гапирилган холос 
(Қуръони карим, 195 ва 404—405-бетлар).

Меърож воқеаси Илоҳиёт фанида ўтмишда турли 
фикрлар уйғотган ва ҳар хил талқинларга сабабчи 
бўлган. Баъзилар бунга ишонса, баъзилар унга ишон- 
маган. Уни туш деб изоҳловчилар ҳам бўлган. Раб- 
ғузий ўзн бу ҳодисага ишонган ҳолда бу тўғридаги 
карама-карши фикрларни ўз асарида анча тўла ҳайд 
этишга ҳаракат ҳилган. Жумладан, бу ҳақда «Қиссаси 
Рабғузнй»да шундай фикрлар бор:

«Аммо бидъат ва ҳаводорлари меърожга мункар 
бўлуб, яна ўз орада мухталиф бўлдилар. Қаъбийлар, 
бухорийлар айдилар: «Уйҳуда эрди». Бобилийлар ай- 
дилар: «Байтул-муқаддас»га теги эрДилар». Андин 
ортуҳроҳ йўҳ эрди мунтаҳий. Хамавийлар айдилар: 
«Меърож бор эрди. Ул кеча олам халҳи уч юз йил 
ўзию колдилар». Ибоҳотийлар айди: «Меърож Муҳам- 
маднинг кўнглида эрди»7.

Бешинчи наът Меърож кечаси таърифига бағиш- 
ланган бўлиб, Навоий бу ҳодисанинг рўй берганига, 
Пайғамбарнинг худонинг олдига Жабраил олиб кел- 
ган Буроҳ исмли отда юлдузлар оралаб, тунда сайр 
қилиб борганига заррача бўлса ҳам шак келтирмай- 
ди. Бу сайрни шоир шавқ-завқ билан тасвирлаган. Бу 
афсонавий от шундай тез юрар эканкн, ер билан осмон- 
нинг ораси унинг учун бир қадам экан:

Ердин ўлуб кўккача бнр гом анга (45-бет)

Шоир таърифича, бу сафар давомида пайғамбар 
одам сифатида бутун оғирлигини, ўзлигнни йўқотган, 
томонлар олти жиҳат—(шарқ, ғарб, шимол, жануб, 
юқори, паст) ва унсурлар (ер, сув, шамол, ўт) тушун- 
часи ҳам унга бегона бўлуб қолган эди:

Олтн жпҳат қайдидин ихрож ўлуб,
, Турт гуҳар тарки анга тож ўлуб,

Йўҳлуғ аеғи била солиб- қадам,
Андакн йўлу қадам ■ ўлуб адам.
Узлугидин нақшу намудор йўқ,
Нақшу намудорндин осор йўқ (47-бет).

Навоийнинг бу тасвири коинотда инсон ўз вазн 
оғирлигини йўқотади, — деган ҳозирги илмий тушун- 
чага анча яқин, — дейиш мумкин.

' Н о с п р и д д и н  Б у р ҳ о н и д д и н  Р а б ғ у з и й .  Уша асар, 
160— 161-бетлар.

Пайғамбар Оллоҳ Таоло билан учрашар экан, ун- 
дан фақат ва фақат бир нарсанигина, у ҳам бўлса, 
умматларииинг гуноҳини кечиришни сўраган:

Ҳчҳ тилидин умматин истаб тамом;
Ҳаҳдин ўлуб борча муродиға ком (47-бет).

«Хамса»даги қолган достонларга ёзилган меърож 
туни тасвирлари ҳам шу йўналишда бўлиб, бу фикр 
«Лайли ва Мажнун»да қуйидагича баён этилган:

Уммст ёзугун тилаб тамомий;
Топиб тилагонни улча коми8.

Бу меърожномаларнинг бештасида ҳам Муҳаммад 
а. с. нинг Худонирг олдига чиқиб тушиши жуда ҳисқа 
бир -муддатда юз бергани таъкидланиб, бу ҳақДа 
«Фарҳод ва Ширин»да «Кўз очқунча келиб, юмғунча 
бориб»,— дейилса, «Лайли ва Мажнун»да: «Бориб ке- 
лури бўлуб икки гом», «Садди Искандарий»да: «Ки 
боштин-оёқ бор эмиш бир замон», — дейилади. Бошқа 
манбаларда ҳам бу ғаройиб сафарнинг оз вақтда 
амалга ошгани айтилади. Рабғузий эса Пайғамбар- 
нинг меърождан қайтгунча ётган «ўрун-тўшаги со- 
вумайин иссиғ эрди»9, — деб ёзади.

Умумаи, Навоий «Хамса»сидаги ўз наътлари билан 
исломни тарғиб этишга ва исломшуносликка катта ҳис- 
са қўшди. Бу эса унинг ижоди, дунёқараши ва шахси 
ислом ва ислом дунёси билан чамбарчас боғлиқ эка- 
нини кўрсатувчи ёрқин далиллардан биридир.

*  *  *

«Хамса»даги ҳамд, муножот ва наътлардан кейин- 
ги энг муҳим боблар «Ҳайратул-аброр»даги «Ҳайрат» 
номи билан аталган бобларднр. «Ҳайрат»лар уч боб- 
дан ташкил топган. Олдинги бобларда улуғ шоир Ол- 
лоҳ ва табиат, Оллоҳ ва кишилик жамияти, Оллоҳ ва 
инсон масалаларини, наътларда Оллоҳнинг элчиси — 
Муҳаммад пайғамбар тарихини, шахсини ёритган 
бўлса, бу «Ҳайрат»ларда махсус инсон, унинг пайдо 
бўлиши, бутун борлиқда тутган ўрни масаласига тўх- 
талади.

8 А л и ш е р  Н а в о и й .  Хамса, 347-бет.
9 Н о с и р и д д и н  Б у р ҳ о н и д д и н  Р а б ғ у з и й .  Қиссаси 

Рабғузий. 2-китоб. 161-бет.

«Қуръон»даги «Инсон сураси»да қайд этилишича, 
Худо инсонни оталик ва оналик сувлари аралашган 
бўлган «бир нуфтадан» яратган (476-бет). «Ҳижр су- 
раси»да эса бу ҳақда: «Биз [Худо] инсонни — [Одам- 
нинг асли] қора ботқоқдан бўлиб, [одам] сурати бе- 
рилгач, қуритилган лойдан яратганмиз», — дейилади 
(181-бет). «Қуръон»нинг «Раҳмон сураси»да: «У зот 
[Оллоҳ] инсонни (яъни Одам алайҳис-саломни) со- 
пол каби қуриган қора лойдан яратди», — деб уқти- 
рилган (410-бет). «Қуръон»да Оллоҳ инсонларга 
қарата «Нуҳ сураси»да: «Ҳолбуки у зот [Худо] сиз- 
ларни босқичма-босҳич яратди-ку!» деб таъкидлана- 
ди (463-бет). «Таквир сураси»да эса: «Жонлар [қай- 
тадан баданларга] жуфтланганида», — деган нбора 
бор (487-бет). Бунда жоннинг бадандан ташқари ҳо- 
латда яшай олишига ишора бор. Яъни инсон эволю- 
циясида инсониинг лойдан, сувдан яратилган бадан- 
лик, жисмлик ва бу жисмнинг жон билан қўшилган 
даврлари бўлган. Бу икки босқични ташкил зтган.

Бу маълумотлардан шу нарса аён бўладнки, На- 
воий ўзининг инсон ва унинг дунёга келиш тарихи бў- 
йича асосан «Қуръон»га суянган, шу асосда фикр 
юритган ва бу масалани шу руҳда ҳал этган. Бирин- 
чн «Ҳайрат»да Навоий аввал кўнгул пайдб бўлганини 
ёзади. Бу ўрннда «кўнгул» руҳ. жон маъноснни бил- 
днрган. Кўнгул азалият қаъридан чиқиб, тонг пайти- 
да борлиқ олами («вужуд субҳи»)га қадам қўяр экан, 
дунёнинг ниҳоятда гўзал қилиб яратилганини кўра- 
ди. «Қўнгул»ни шоир баъзан «хожа» деб атайди. Чун- 
ки уни Худо азалда маълум даражада озод. эркин, 
ўзича эрка қилиб яратган. Шунннг учун у ўз ихтиёри 
билан кўзики очиб, оламга назар ташлар экан, тонг 
елидан яйраб хабарлар тинглаб («Жон топибон тонг 
ели пайғомндин»), борлиқнинг шабадалари унинг ди- 
моғини қитиқлай бошлайди («Эсти димоғиға насими 
вужуд»), Табиат шундай кўркам ва қувончлики, кўриб 
тўймайсан. Ҳаво тоза. Боғларда гуллар очилган, кў- 
катларнинг ранги зумрадга ўхшайди. Ҳовузлардаги 
сувлар эса шиша рангида. Ариқлардаги сувлардан 
руҳ озиқ олади. Бу боғ эмас, худди жаннатнинг ўзи. 
Сарвларнннг тагида товуслар хиромон. Шабада эса 
Исонинг нафасини ҳаммага етказиб, ўликларни тирил- 
тирмоқчидай:

Қилгали амвотни иҳё насим,
Фош этиб анфоси Масиҳо насим (80-бет).

Табиат, борлиқ шунчалик бой ва ранг-баранг эди- 
ки, кўнгул буларнинг ҳаммасини айланиб, кўриб, фик- 
ри бу кўрганларининг учини топишга қийналарди. 
Унинг мақсади бирон нарсани танлаш, унга қўниш ва 
шу жойда яшаб қолиш эди. Сайр этган сари ҳайрати- 
га ҳайрат қўшиларди. Шунда хушхабар етказувчи фа- 
ришталар уни дунёни, ундаги нарсаларни янада яхши- 
роқ кўришга даъват этадилар. Унинг кўзига ташлан- 
ган барча жонли ва жонсиз нарсалар эса барчалари 
ўз аҳволидан, турмушидан рози ва тинмай ўз яратга- 
нига шукр қилиш билан бахтиёр эдилар: I

Фохтадин қумрию булбулғача,
Балки шажар яфроғидин ғулғача —
Барчаси қабюмиға зокир эди,
Ҳар бир анинг шукриға шокир эди (81-бет).

Навоий биринчи ҳайратнинг сарлавҳасида Қуръ- 
оннинг «Аъло сураси»дан: «Сабби-ҳисма раббикал- 
аъло»— («Эй Муҳаммад), энг олий зот бўлмиш Пар- 
вардигорингизнинг номини (ҳар қандай айб-нуқсон- 
дан) покланг!» — деган оятни келтирган эди (492-бет).

' Кўринадики, бу ҳайрат ўша фикрни асослаш билан 
якунланган.

Иккинчи ҳайрат. Ер юзида ўз истагини топа олма- 
ган кўкгул қуши, тун кириб, фаришталар олами — 
осмонга саёҳат қилади. Осмонда ҳам минг хил сиру 
синоат. Тук оғушида юлдузлар ҳам. сайёралар ҳам 
бири-биридан чиройли, ҳаракатда. Улариинг ҳаммаси- 
ни кўриш, хатти-ҳаракатларини кузатиф завқли. На- 
воий тунги осмонни тасвирлаб ёзади:

«Осмон гўё бу масхарабоз [тақдир] учун бир чо- 
дир эди. Юлдузлар эса унинг Кумуш тан қўғирчоқ- 
лари эди. Сомон йўли ўзининг чўзиқ кўриниши билан 
осмокга чйқиш учун унга гўё бир йўл белгиси эди. 
Фалак айвонида кўзга ташланган чизиқлар хат эмас, 
осмон қоронғилиғининг йўл кўрсатувчисидир. Осмон 
боғига шу қадар зийнат берилганки, ҳар бир юлдуз 
бир гул бўлиб, қуёш ҳам рашк этарди» (Насрий баён 
мақола муаллифиники — А. ^(.).

Кўнгил тобора баланд кўтарилиб, тўққиз осмон- 
даги барча манзиллардан ўтади, ой, Аторуд, (Мерку- 
рий), Зуҳра (Венера), Қуёш, Миррих (Марс), Мушта- 
рий (Юпитер), Зуҳал (Сатурн) билан учрашади, улар- 
нинг ҳар бири ўз вазифасини маҳорат билан адо эта- 
ётганининг гувоҳи бўлади. Масалан, Аторуднинг қош-

лари фусунгар, кўзлари танноз бўлиб, бири ишва кўр- 
сатса, иккинчиси ноз қилар, у ҳам маҳбуба, ҳам му- 
сиқачи, ҳам соқий, ҳам ашулачи эди. Унга қойил қол- 
масликнинг иложи йўқ эди. Осмондаги бор жисмлар- 
нинг ҳаммаси ҳам доим, айниқса тунлари бедор туриб, 
Худони эслар ва унинг мадҳини кўкларга кўтарарди. 
Чунки иккинчи ҳайратнинг сарлавҳасида Навоий 
айтиб ўтганидек, тунги ибодатнинг ўрни бошқача. 
«Қуръони карим»нинг «Муззаммил» сурасида, бу 
ҳақда чиндан ҳам шундай дейилган: «Вазкурисма 
раббика ва табаттал нлайҳи табтила» — «Албатта, 
кечаси [ибодат учун бедор бўлиб] туриш [тун уйқу— 
ором вақти бўлгани сабабли] жуда оғир юкдир ва 
[лекин у пайтда кундузги безовталиклар бўлмагани 
учун] энг тўғридир» (468—469-бетлар).

Кўнгил қуши бу ерда ҳам ором топмай, ўйлагаи 
орзусига эриша олмай, ҳамма нарсани жипслашган 
ҳолда кўриб, ҳайратга чўмади, ўзининг эса ёлғизлиги- 
дан қайғуриб, афсус қилиб беҳуд бўлади:

Юзланиб ўз ҳолида ғайрат анга, 1
Бирга минг ўлди яна ҳайрат анга...
Ким бори зокир эди, ул гунгу лол,
Борчаси мажмуу ул ошуфта ҳол.
Қилди яна ҳайрати беҳад ани,
Ҳуш заволи била бехуд ани... (88-бет).

Оламни саёҳат қилиш жараёнида кўнгул фариш- 
талар оламидан чиқиб, ажойиб бир шаҳарга дуч ке- 
лади. Тўғрироғи, бу шаҳар эмас, ажойиб бир вужуд— 
инсон вужуди бўлиб, унинг ташқи ва ички тузилиши 
мукаммал бир шаҳарникг тузилишига ўхшарди. На- 
воий буни тасвирлаб дейди:

«Яратувчи [Худо]нинг қўли унинг лойини ясаганда, 
унинг шаклини алоҳида бнр лутф билан яратган эди. 
Унинг вужудини икки стуннинг устига ўрнатти, унинг 
ичига жуда кўп қизиқ нарсаларни беркитти. Унинг 
гавда тузилишига тартиб бераётганда, уни тўрт жав- 
ҳар [ўт, суз, ер, ҳаво]ни бир-бирига қўшиб яратди... 
Бу тўрт бир-бирига зид нарсалар ўзаро шундай тенг- 
лашдиларки, буларнинг ҳаммасининг қўшилганидан 
бир бутунлик юзага келди»10.

Бу бир бутун вужуд шаҳар қиёфасида бўлиб, унинг 
ўз масжиди, бозори, маҳаллалари, кўча, боғ, майхо-

10 А л и ш е р  Н а в о н й .  Ҳайратул-аброр. Насрий баён. Тош- 
кент, 1974, 31-бет.

налари бор эди. Сувлари жаннат сувидек мулойим, 
туфроғи гул бўлиб, анбар исини берар эди. Бу гўё ша- 
ҳар — мамлакат бўлиб, ўртасида тахт, тепа қисмида 
қаср ҳам бор. Қасрнинг эшиги очилиб-ёпилиб турар- 
кан, ундан дур ва гавҳарлар сочилади. Бунда Навоий 
одамнинг боши ва оғзинн кўзда тутади. Бу эшнк та- 
баҳасидаги тишларни шоир дурларга ўхшатади. 
Ейиш, ичншга тегишли бўлган ҳар нарсалар бир йўл 
билан бориб, улар ҳазм бў.ггандан сўнг чиқиб кета- 
диган йўллари ҳам бор. Шоҳ [ақл] тахтда ўлтуриб, 
ҳамма нарсадан хабардор. Чунки унинг ҳамма нарса- 
дан хабардор ҳилиб турадиган ёрдамчилари ҳам бор. 
Улар ўзларига белгиланган жойда ўлтириб, ҳамма 
нарсани кўриб, кузатиб, эшитиб, сезиб ўлтирадилар. 
Булар кўз, кулоқ, димоғ, бурун ва ҳоказо.

Кўнгил бу манзарани кўриб, ҳалби билан сезиб, 
чуқур тафаккурга берилади. Боҳийлик шамъи унинг 
кўзини ёритиб, у~узини ўша мамлакат, ўша шаҳар, ўша 
вужуд нчида эканини англади ва у ердан чиқиб ке- 
тишни истамади. Уша ердан ўзига макон ҳилди. Уша 
мамлакат, ўша юрт ҳам, у юртгина эмас, бутун жаҳон 
ҳам шундан бошлаб унга бўйсунди. «Ҳадис»да «Узи- 
ни билган Худони ҳам билади», — деган гап бўлиб, бу 
ўринда ўша гап юзага чикади.

Навоий бу— учинчи ҳайрат сарлавҳасида «Қуръ- 
он»дан: «Фазкуруни азкуркум» иборасини келтиради. 
Бу . ибора оятда: «Фазкуруни азкуркум вашкуру ли ва- 
ло такфурун» — «Бас; Мени [Худони] эслангиз, мен 
ҳам сизларнн эслайман ва менга шукр қилингиз ва 
мени инкор қилмангиз!» шаклида ифодаланган 
(19-бет).

Яъни инсонни ҳам Худо шундай буюк ва гўзал 
қилиб яратган. «Қуръон»да ҳам бу тўғрида махсус 
қайдлар бор. Масалан, «Ваттийн сураси»да бу ҳақ- 
да шундай жумла бор: «Дарҳақиқат, биз инсонни энг 
гўзал шаклу-шамойилда яратдик» (512-бет). Тасаввуф 
адабиётида одамни «олам ичидаги олам» деганлари- 
дек, Навоий ҳам бу «ҳайрат» бобларида инсоннинг 
улуғворлигини мажозий усуллар билан тасвирлаган 
ва мадҳ этган. Навоийча, инсоннинг ҳаётдаги энг буюк 
вазифаларидан бири ўзининг улуғлигини тушуниш ва 
уни шундай улуғ қилиб яратганга доимо шукр қи- 
лишдгр.

* * *

«Ҳайратул-аброр» «Хамса»нинг програм қисми-* 
дир, десак хато бўлмайди. Навоийнинг ислом руҳи би- 
лан суғорилган фалсафий, ижтимоий-сиёсий ва ахло- 
қий-тарбиявий қарашлари «Фарҳод ва Ширин», «Лай- 
ли ва Мажнун», «Сабъаи сайёр», «Садди Искандарий» 
достонларида бадиий шаклларда, турли ва ранг-ба- 
ранг ҳаҳрамонларнинг образлари орҳали ифодаланган 
бўлса, бу масалалар «Ҳайратул-аброр»да очиқ-рав- 
шан, китобхонга бевосита мурожаат қилиш орқали 
нфодаланган.

."«Ҳайратул-аброр»нинг асосий мазмунини ундаги 
йигирма мақолот ташкил этган бўлиб, бу бобларда 
энди улуғ шоир ўзининг шеърий истеъдодини тўла иш- 
га солган ҳолда ҳар мақолотда инсоннинг Худо олди- 
даги, жамият олдидаги бурчини, вазифаларини тушун- 
тиришга ҳаракат қилади ва уни бу вазифаларни мум- 
кин қадар тўла ва ҳалол бажаришга даъват этмоқчи 
бўлади. Бунда ҳам шоирнинг' суякган тоги аввало 
«Қуръон» ва ҳадислар бўлиб, улар бадиий адабиёт ва 
инсоният яратган маънавий хазиналар, халқ оғзаки 
ижоди, шеърият сеҳри билан қўшилиб, буюк бир шеъ- 
рий пандноманинг яратилишига олиб келган.

Биринчи мақолот имон шарҳига бағишланган бў- 
либ, Навоий фикрича, инсоннинг инсонлиги аввало 
унинг имони бор-нўқлигида. Имонсиз кишини инсон 
деб аташ ҳам, мусулмон деб ҳисоблаш ҳам мумкин 
эмас.

Имон нима? Қандай одамларни яхши одамлар, 
имоили кишилар деб ҳисоблаш мумкин? Бу тўғрида 
«Қуръон»нинг «Бақара сураси»да шундай дейилади: 
«...Оллоҳга, охират куиига, фаришталарга, китоблар- 
га11, пайғамбарларга иймон келтнрган, ўзи яхши кўриб 
туриб молини қариндош-уруғларигд, етим-есирларга, 
мискин-бечораларга, йўловчи-мусофирларга, тиланчи- 
гадоларга ва қулларни озод қилнш йўлида берадиган, 
намозни тўкис адо қилиб, закотни берадиган киши ва 
аҳдлашганларида аҳдларига вафо қилгувчилар ва хусу- 
сан оғир-енгил кунларда ва жангу жадал пайтида 
сабр-тоқат қилгувчилар яхши кишилардир. Ана ўша- 
лар чин иймонли кишилардир ва ўшалар асл тақво- 
дордирлар» (21-бет).

11 «Китобларга» дебилганда муқаддас китоблардан «Қуръон», 
«Таврот», «Инжил», «Забур» каби китоблар кўзда тутилмоқда —
А. Ҳ.

Мазкур мақолотда Навоий «Қуръон»даги ана шу 
фикрларнинг шарҳини беришга, имонни, мусулмонлик- 
ни ўзича шарҳлашга киришади. Навоий мақолотнинг 
сарлавҳасида махсус таъкидлаб ўтишича, Оллоҳга, фа- 
ришталарга, китобларга, пайғамбарларга, охиратга ва 
тақдирнинг олдиндан белгилаб қўйган яхши-ёмон 
(«Хайру шар») ишларига огизда имон келтириб қўя 
ҳолишининг ўзи одамнинг ҳақиқий имон эгаси бўлди, 
дейиш учун етарли эмас. Инсон бу гапларнинг маъно- 
сини яхши чақиши, сўнг ишонч ва эътиқод билан бу 
айтилганларнинг орқасидан келувчи бошқа ишларни 
ҳам амалга ошириши керак. Яъни у муҳтожларга эҳ- 
сон ҳилиб туриши, қулларга озодлик бериб, мамозни 
тўла-тўкис ўқиши, закот бериши, аҳдига вафо ҳилиши, 
ҳар кандай вазнятда сабрли бўлиши лозим. Навоий 
ёзишича, пайғамбар а. с. ҳаҳиҳий инсонда уч хусусият 
бўлиши даркор деган эканлар: сабр, шукр, ҳаё:

Бас ани инсон атағил бериё,
Ким ишидур сабр ила шукру ҳаё.
Бўйла буюрди набийи Ҳошимий,
Кпм бу уч имоннинг зрур лознми (101-бет).

Маълум бўладики, Муҳаммад а. с. мусулмончи- 
.ликнинг коидаларини яна уч фазилат билан бойитган. 
Лсос эътибори билан эса Навоий ислом динининг қо- 
нун-қоидаларини шаръий олтига бўлади ва бу қоида- 
лар исломни олти томои (гарб, шарқ, шимол, жануб, 
юқори ва ҳуйи) дан мустаҳкам қўргондек ҳимоя қи- 
либ туради! — дейди:

Олти дурур шаръда гўё адад,
Ҳар иеки мўминға керак муътаҳад.
Айласа бу олти била ихтисор,
Олти жиҳатдин анга бўлғай ҳисор (101-бет).

Шундан кейин Навоий шаръийнинг олти қоидасидан 
биринчисини изоҳлашга киришади. Имоннинг биринчи 
талаби Худони таниш, билишдир.

Олтидан аввалғики мақсуд эрур,
Билмас зрур ҳаҳпнки, мавжуд зрур (102-бет).

Оламда ҳамма нарсани яратгувчи, азалдан мавжуд 
ва ҳёч йўқ бўлмайдиган, ҳамма нарса йўқ бўлса ҳам, 
унинг ўзи қоладиган, барча нарсадан огоҳ, икки жаҳон- 
нинг эгаси — бу Худодир. Шунинг учун яхшилар бирин- 
чи бўлиб Худога иймон келтиришлари фарз ва ҳарздир.

Иймоннинг иккинчи талаби малойик — фаришталар- 
га олий даражада ҳурматда бўлишдир. Чунки улар 
Худонинг буйруғини бажарувчилар бўлиб, ниҳоятда 
пок ва озод, ёлғиз яшовчи, қушдек учиб юрувчи мав- 
жудотлар. Улар овқат емайдилар. Шунинг учун улар- 
нинг оғирлиги ҳам йўқ:

Поку мужаррад борининг жав.ҳари:
Туфроғу сув, елу ўтдин бари (103-бет).

Шундай олий мавжудотлардан яна бири, яъни иймон 
келтиришга лойиқ нарса — бу муқаддас илоҳий китоб- 
лар бўлиб, улардаги ҳар бир сўзни Худонинг сўзи деб 
билиш, маъносини чақиш зарур:

Тенгри сўзи бил бариси бегумон (103-бет).

Навоий таъкидлашича, бу китобларнинг ҳар бир 
варағнда Худонинг гаплари акс этган б}'лиши билан 
бирга, дунёдаги барча ҳақ гапларни, ҳаҳиқатларни 
ҳам аввало шу китоблардан қидириш керак. Улар ҳеч 
шубҳасиз шу китоблардадир:

Ҳақ сўзи ҳар жузви варақ то варақ:
Борча ҳақойиқ, балким борча ҳақ (104-бет).

Иймон келтириладиган гапларнинг тўртинчиси пай- 
ғамбарлар («русул») бўлиб, уларнинг ҳар бири бир соф 
гавҳардир. Уларнинг ҳаммалари кишиларга тўғри йўл- 
ни кўрсатишга ҳаракат ҳилганлар, Худонинг кўрсат- 
маси Оилан иш тутганлар, зарур ваҳтда бир мўъжиза 
кўрсатганлар:

Бил яна тўртинчи русул маъшари.
Ҳар бири бир баҳри сафо гавҳари.
Борчаси ҳақ амр ила наҳйин тузуб,
Элга бори ҳақ йўлини кўргузуб.
Ҳужжат агар истаса ҳар тийра зот,
Ҳар бириси кўргузубон мўъжизот (104-бет).

Бинобарин, Мусо бўладими, Исо бўладимн ёки Му- 
ҳаммад а. с. бўладими — уларнинг ҳаммалари табар- 
рук зотлардир. Умуман, пайғамбарлар кўп бўлиб, На- 
воий уларни уч ҳисмга бўлади. Навоий фикрича, улар- 
нинг ичида энг каттаси ва фасиҳатлиси Муҳаммад а. с,- 
дир. Бошҳа пайғамбарлар куфр ҳоронғилигинн машъал 
бўлиб ёритган бўлса, Муҳаммад а. с. ҳуёш бўлиб 
ёритган:

Куфр қаронғусида ҳар мурсале 
Дини била ёрутубон машъале.
Қилғоч анинг шаръи қуёши зуҳур,
Қолмайин ул машъалалар ичра нур (105-бет).

Бешинчидан, қиёмат-қойим бўлишига ҳам ишониш, 
ҳар бир иисон ўша куни Худо олдида ўз қнлмишлари 
учун жавоб беришини, бунда Худо билан бандалар 
орасида ҳисоб-китоб бўлишини кўзда тутиб яшаши, 
охир-оқибатда пушаймон еб қолмаслиги' ёки қмлмиш- 
лари учун мисли кўрилмаган жазоларга дучор бўлмас- 
лиги керак:

Тўғри тарозуға бўлур нккн бош,
Бир сори гавҳар, яна бир сори тош.
Кўпрук уза халқ ҳаросон бўлур,
Бирга қатиқ, бирига осон бўлур.
Дўзах уги дарднға йўқ иптҳо,
Халқ ҳалокига бўлур аждаҳо,—
Етти боши гунбади даввордек,
Етти оғпз ҳар бириси ғордек... (106-бет).

Иймон келтириладиган нарсаларнинг олтинчиси би- 
роз мунозарали бўлиб, Навоий бунинг борлиги, мав- 
жудлигига шубҳа қилмайди. Бу қадар, яъни иисонлар- 
нинг тақдири олдиндан Худо томонидан белгилаб, ёзиб 
қўйилганлиги масаласидир. Бу ҳақда «Қуръон»нинг 
«Ҳадид сураси»да шундай дейилгак: «Оллоҳ улуғ фаз- 
лу марҳамат соҳибндир. 22. На срга ва па ўзларингиз- 
га бирон мусибат етмас, магар [сгса] Биз уни пайдо 
қилишимиздан илгари Китобда [Лавҳул—маҳфузда 
битилган] бўлур. Албатта, бу Оллоҳга осондур» (420- 
бет).

Маълум бўлишича, Оллоҳнинг «Лавҳул-маҳфуз» 
номли китоби бўлиб, унда ҳамма бўладиган ишлар ол- 
диндан битиб қўйилган. «Раъд сураси»да: «Ҳар бир 
вақт учун [муносиб] китоб — ҳукм бордур. 39. Оллоҳ 
ўзи хоҳлаган нарсани [яъни ҳукмни] ўчирур ва [ўзи 
хоҳлаган ҳукмни] устивор қилур. Асл Китоб [яъни• 
нарсаларнинг бнлими] унинг даргоҳидадир», — дейил- 
ганда ҳам ўша китоб кўзда тутилади (173-бет).

Навоий шарҳи бўйича, бир умр инсон яхши амал- 
лар қилиб дўзахга тушиб қолиши мумкин, аксинча, 
доим одамларга ёмоклик қилиб, жаннатга сазовор бў- 
лиши эҳтимолдан холи эмас. Бу — Худопинг иши.

Борчаси ҳақ илмида маълум эди,
«Лавҳаи-маҳфуз»да марқум эди.

Не етибон яхши амалдин беҳншт.
Не солибон дўзах аро феъли зишт.
Улки қилиб тенгрига минг йил сужуд 
Бўлса шақийи азалий,— қайда суд? (107-бет).

Умуман олганда, бу олти омил Навоийча, Ислом 
динининг маънавий асосини ташкил этади. Кишилар 
буни яхши билишлари, унга амал қилишлари, ҳеч қа- 
чон умидсизликка бернлмасликлари, ниятни тўғри ту- 
тишларй, яхшиликни, ўз истакларининг рўёбга чиқи- 
шини («машият») Худодан тилашлари даркор:

Махлас иши барчаға ниятдурур,
Топмоқ ани лек машиятдурур (108-бет).

«Ҳайратул-аброр»нинг биринчи мақоласида ислом 
динининг иймон билан боғлиқ ички ҳонун-қоидаларн 
баён қилинган бўлса, иккинчи мақоласида исломнинг 
ташқи тузилиши, ташқи шарт-шароитлари тавсифлаб- 
берилган. Бу шарт-шароитлар асосан бешта бўлиб, 
улар ислом динининг таянчлари (рукнлари)дир. Улар- 
дан биринчиси калимаи шаҳодат, яъни Худонинг энг 
буюклигини ва Худодан бошқа худо йўқлигини, шу 
билан бирга Муҳаммад унинг элчиси эканини сўзсиз 
тан олиш, калима келтириш, тасбех. ўгиришидир.

Иккинчиси намоз ўқиш («адойи салот») бўлиб, ҳар 
бир мусулмон кунига ювиниш, тозаланиш билан боғлиқ 
тартибларга, иамозии адо этиш қоидаларини адо эгиш 
қоидаларига амал қилган ҳолда беш маҳал бу талаб- 
ни бажариши керак.

Учинчи шарт ишлаб топган бонлигидан маълум бир 
қиемини ҳар бир мусулмон закот тарзида «Қуръои»да 
белгилаб қўйилган миқдорда (баъзи манбаларда, ма- 
салан, «Ғиёсул-луғат»да даромаднинг қирқдан бир 
қисми!— А. Ҳ.) Худо йўлига деб масжидга ёки муҳ- 
тож кишиларга бериши лозим.

Тўртинчи шарт йилда. бир рўза тутиш билан боглиқ 
бўлиб, бунда одамга бир қадар машаққатлар юзлан- 
са ҳам, лекин фойдаси кўп. Қиши аъзосида бирор хас- 
талик бўлса, бундай одам рўза тутиши шарт эмас 
(«Сойири аъзоға ҳалал етмамак»). Лекин рўза тутган 
одамлар учун рўза («савм») сирли бир илоҳий хази- 
на («Махзани асрори илоҳий»)дир.

Бешинчи шарт маълум бир имконият туғилганда 
Каъба («байтул-ҳарам»)ни тавоф этиш, унинг ҳам 
узоқ йўлларни босиб ўтиш, чўл, саҳро қийинчиликлари-

га чндаш билан боғлиқ машаққатларини бўйнига 
олишдир. Кимки бунинг уддасидан чиқса, Навоийча, 
у одам катта саодатга эришган ва кўп илоҳий сирлар- 
ни кафш этган бўлади:

Мунча саодатқа этиб сарфароз,.
Кнмсани бу йўлда фанову ниёз.
Фони ўлуб кимки ниёз айлади,
Тенгри ани кошифи роз айлади (118-бет).

Навоий иймон шарҳи билан боғлиҳ мақолатда иймони 
бутун одам сифатида машҳур мутасаввуф Боязид Бис- 
томий ҳаётидан бир ҳикоя келтирган бўлса, иккинчи 
мақолаг сўнгида кўп азиятлар чекиш ҳисобига ҳаж 
сафарини адо этган ва Каъбанинг буюк ҳурматига са- 
зовор бўлган сўфийлар — Иброҳим Адҳам ва Робия 
ҳақидаги ҳикояни келтирган.

N

* * *

«Ҳайратул-аброрада диний-фалсафий масалалар 
талқинидан сўнг Навоий ижтимоий-сиёсий ва ахлоқий 
масалалар талқинига киришади. Ижтимоий масалалар 
орасида энг муҳим масала XV аерда Хуросонда ҳам адо- 
лат масаласи эди. Бу борада «Қуръон»да деярли ҳар 
қадамда махсус буйруқ ва қайдлар мавжуд. «Нақл су- 
раси»да бу ҳақда шундай жумлалар бор: «Албатта, 
Оллоҳ адолатга, чиройли амаллар қилишга ва қавм- 
қариндошга яхшилик қилишга буюрур ҳамда бузуқлик, 
ёмон ишлар ва зўравонликлардан қайтарур. У зот шояд 
ибрат-эслагма оларсизлар. деб сизларга панд-наси- 
ҳат қилур» (791-бет). «Ҳужурот сураси»да: «Мудом 
адолат қилинглар! Зеро, Оллоҳ адолат қилгувчиларни 
суюр»,— дейилган (391-бет). «Ол-и Имрои сураси»да 
эса икки жойда: «Оллоҳ зулм қилгувчиларни севмай- 
ди» (41-бет). «Оллоҳ золим кимсаларни севмайди»,— 
дейилган (48-бет). «Қуръон» бошидан охирига қадар 
шу руҳдадир12.

Навоий ўз достонида адолат масаласини қаламга 
олар экан, бу масала биринчи навбатда мамлакат 
подшосига ва унинг амалдорларига бориб тақалар эди. 
Шунинг учун Навоий учинчи мақолатни «Султонлар 
бобида» деб, мамлакатда адолат уларнинг феълу ат- 
воридан бошланишини, подшоҳ одил бўлса, эл-юрт 
обод бўлишини, у «зулм боғида май ичиб», маишатга

12 Қуръони карим, 74, 77, 78-бетлар.

берилса, бунинг акси юз беришини таъкидлайди. На- 
воий фикрича, подшоҳ бўлиш кишига халқ ва мамла- 
кат олдида катта масъулият юклайди. Шундай экан, 
у подшоҳлик Оллоҳнинг иродаси билан қўлга теги- 
шинн тушуниши, бинсбарин, «Қуръон» кўрсагмаларига 
қараб иш тутиши, биринчи галда зулмга йўл қўймай, 
адолат билан мамлакатни бошқариши керак. Бу ҳақда 
«Қуръон»да «Яъмуру бил-адл»—«Адолат билан амринг- 
ни юргиз!»— дейилган. Шундан келиб чиқиб бу ўрин- 
да Навоий золим подшоҳларин қаттнқ танқид қилади. 
Унинг ўз амалдорлари билан тун бўйи. маишаг қилиб, 
эрталабки намозга ҳам тура олмай қолишларини шоир 
муросасозлик билан фош этар экан, шоҳга мурожаат 
этиб дейди:

Ҳақ сени адл этгали султон этиб;
Зулм ила сен халқни вайрон этиб (128-бет).

«Қуръон»нинг «Фуссилат сураси»да: «Қим бирон 
яхши амал қилса, ўзи учундир. Қим ёмонлик қилса, 
ўз зиёнига қилур. Парвардигорингиз бандаларига 
зулм қилгувчи эмасдир», — дейилган. (356-бет). Шун- 
дам келиб чиқиб Навоий золим подшоҳга қарата дейди:

Зулмунг эмас эрди халойиққа кам,
Ким қиладурсен ани ўзунгга ҳам (125-бет).

Кўринадики, адолат масаласида Навоий «Қуръон» 
кўрсатмаларига изчил амал қилган ва бу ғоялар тал- 
қинида шу асосда ўз даврининг улуғ инсонпарвари 
сифатида намоён бўлган.

«Ҳайратул-аброр»да ахлоқий масалаларни ёри- 
тиш ва бадиий изоҳлашга кенг ўрин берилган. Бунга 
саховат, карам, адаб, қаноат, вафо, ишқ, ростгўйлик 
ҳақидаги олимлар, давлат ишларини олиб борувчи қа- 
лам эгалари, «саҳобдек нафъ расонлар», яъни одам- 
гарчилиги юксак кишилар тўғрисидаги мақолатлар 
яққол мисол бўла олади. Бу масалалар шарҳида ҳам 
Навоий дин йўлидан заррача бўлса-да чекинмаган, 
аксинча, «Қуръон» ва пайғамбар ҳадисларидан ил- 
ҳомланиб, бу мавзуларга ёндашган. Б.уни биз айниқса 
мазкур достоннинг карам ва саховат ҳақидаги бешинчи 
мақолатда очиқ кўришимиз мумкин.

«Қуръон»да кишилар бир-бирларига меҳрибон ва 
саховатли бўлишлари, қийин пайтларда бир-бирига ёр- 
дам бериб, ўзида борини аямасликлари, бахиллик ин-

сондаги энг ёмон хусусият эканлиги ҳақида жуда қўн 
гапирилган. «Қуръон»да таъкидланишича, давлатни, 
бойликни, неъматларни кишига Худо беради. Шундай 
экдн, у қизғанчиҳ бўлмаслиги, борини бошқалар билан 
баҳам кўрнши лозим. Бу ҳақда «Нисо сураси»да шун- 
дай дейилади:

«Ота-онангизга ҳамда қариндош-уруғ, етим ва мис- 
кинларга, ҳариндош қўшни ва бегона қўшнига, ёнин- 
гиздаги ҳамроҳингизга, йўловчи мусофирга ва қўлла- 
рингиздаги ҳулларингизга яхшилик қилинглар! Албат- 
та Оллоҳ ўзлари бахиллик ҳиладиган ва ўзга одамлар- 
ни ҳам баҳилликка чаҳирадиган ҳамда Оллоҳ фазлу 
карамидан берган неъматларни яширадиган мутакаб- 
бир ва мақтанчоҳ бўлган кимсаларни севмайди. Биз 
бундан кофирлар учун хор қнлгувчи азобни тайёрлаб 
қўйганмиз. 38. Яна молларини одамлар кўрсин, деб эҳ- 
сон қиладиган, ўзлари эса на Оллоҳга ва на охираг 
кунига иймон келтирадиган кимсаларни ҳам (Оллоҳ 
севмайди)», (59-бет).

«Қасос сураси»да бу фикр: «Оллоҳ сенга эҳсон қил- 
гани каби сен ҳам [Оллоҳнинг бандаларига] инфоқ— 
эҳсон қил», шаклида баён этилган (283-бет). ~ «Раҳ- 
мон сураси»да ўқиймиз: «Эҳсон-яхшиликнинг жазо- 
зи — мукофоти фақат яхшиликдир» (412-бет). «Қадид 
сурйси»да бу фикр сал бошқачароқ қилиб такрорлан- 
ган: «7. [Эй инсонлар], Оллоҳга ва унинг пайғамба- 
ри (Муҳаммад а. с.)га иймон келтиринглар ҳамда у 
зот сизларни халифа қилиб қўйган нарсалардан 
(яъни вақтинча қўлларингизда турган, эрта бир кун 
сизлар истасангиз-истамасангиз ўзгаларнинг қўлларига 
ўтиб кетадиган, Оллоҳ берган мол-давлатдан) инфоқ— 
эҳсон қилинглар! Бас, сизлардан иймон келтирган ва 
инфоқ—эҳсон қилган зотлар учун катта ажр—мукофот 
бордир» (419-бет).

Навоий ҳам «Хамса»га кирган барча достонларида, 
хусусан, «Х,айратул-аброр»да эҳсоини жамиятни иқти- 
содий ва маънавий жиҳатдан тартибга, бнр мезонга, 
ўзаро иттнфоқликка келтириб турадиган энг муҳим 
омиллардан бири деб ҳисоблаган ва унннг талқикига 
кенг ўрин берган. «Қуръон»да Оллоҳ ҳамма ерда бе- 
восита ўз бандаларига мурожаат этиб, ўз фикрларини 
баён зтгани каби, панднома мазмунидаги асарларнинг 
муаллифларига, шу жумладан, Навоий ҳам бевосита 
ўз китобхонларига мурожаат қилиб, одамларга яхши- 
лик қилиш, сахийлик кўрсатиш пайти келганда сахий

бўлишни, зинҳор бахиллик («бухл») ҳилмасликни мас- 
лаҳат беради. Одамда бундай имконият ҳамма вақт 
ҳам бўлавермайди. Навоийча, шундай тантилик этиш 
вақти келган экан, буни қўлдан чиқармаслик даркор. 
Навоий сахийлик («сахо») шундай бйр нафис гавҳар- 
ки («жавҳари асру нафис»), уни бошда кўтариб, тож 
каби кийиб юриш, уни ҳеч хор қилишга йўл қўймаслик 
керак дейди:

Жуду саховат чоғи бухл этмагил:
Шукр замони доғи бухл этмагил.
Бухл эрур борча сифатдин хасис. ' .  • '
Лек сахо жавҳари асру нафис.
Гарчи саховат санга ойин эрур,
Бошинга бу дур била тазйиН эрур.
Бу дури серобни хор айлама,
Бухл ҳнсобида шумор айлама (145-бет).

Шу билан бирга, улуғ шоир ном чиқариш учун хайр- 
эҳсон қилишни қатъиян қоралайди, бундай сахийлик 
(«жуд») ақл ҳисобидан узоқ бўлиб, бундай сахийликка 
нисбатан бахиллик («бухл») — бойликни сақлаш аф- 
залроқ, — деган ғояни илгари суради. Бундай кишини 
у одамгарчиликдан чиққан жинни («мажнун»)га, маст 
одамга қиёслайди:

Сочмоқ овуч бирла гуҳар от учун, .
Нақд этак бирла мубоҳат учун —
Аҳл ҳисобидин эрур бас йироқ.
Б ухл бу жудунгдин эрур яхшироқ.
Бўлдн бу иш маст ила мажнун иши.
Маст ила мажнун нега бўлгай киши? (145-бет).

Айни вақтда Навоий инсонларни топганларини яхши- 
лик билан еб-ичишга, хурсандчилик билан умр ўтказиш- 
га даъват этиш билан бирга моддий бойликларни,хусу- 
сан озиқ-овқатларни исроф қилмасликка ундайди. 
«Қуръон»нинг «Аъроф сураси»да бу тўғрида: «Одам 
болалари, ҳар бир сажда чоғида зийнатланингиз (яъни 
тоза либосда бўлингиз) ҳамда [хоҳлаганингизча] еб- 
ичаверинглар, фақат исроф қилманглар. Зотан, у (Ху- 
до) исроф қилгувчи кимсаларни севмас», — дейилган 
(102-бет). Бу ҳақда «Қахф сураси»да ҳам шунга якин 
гап айтилган (208-бет). Навоий «Аъроф сураси»даги 
гапнинг «еб-ичаверинглар, фақат исроф қилманглар» 
деган қисмини иқтибос тарзида келтириб, бу ҳақда 
шундай деб ёзади

Чун деди тенгрнки, «кулу вашрабу»,
Енида дсдикн: «вало тусрифу» (146-бет).

Навоин бу гапларни ўз достоннда янада ривожлан- 
тирган ва ўз даврндаги ижтимоий ҳаёт ҳодисалари- 
дан келиб чиқиб бойитган. Навоий даврида (ва ҳамма 
ваҳт) шундай кишилар бўлганки, улар инъом-эҳсонни 
очларга эмас, тўқларга берган, отни оти йўҳларга эмас, 
юзлаб оти борларга таҳдим этган, пул («сим»)ни пул- 
сизларга эмас, пули, давлати юз ннлга етадиганларга 
бсрган ва бу билан ўз фаолиятида «Қуръон» кўрсат- 
маларига хилоф ишларни ҳилган. Навоин буни ҳатъи- 
ян ҳоралайдн:

Ғ.яр аига супраки, ул оч эмас.
Берур анга тўнки, яланғоч эмас.
От анга тортарки, юз илқиси бор,
Сим анга берурки, юз илғиси бор.
Ҳам йиборур лаъл Бадахшон сари;
Ҳам кетурур зиранн Кирмон сари (146-бет).

Навоий бундай кишиларнинг маълум бир ғараз би- 
лан «хайру эҳсон» ҳилишларини, уларнинг бундай хат- 
тн-ҳаракатлари тагида бировга бир нарса бериб, 
бунинг эвазига бошка бир нарсани ёки кўпроқ нарсани 
ундириб олнш нияти борлигини фош ҳнладн:

Олмоҳ эрур қасд анга, бермак ғараз.
Бу ҳам ул иккидек эрур бир мараз (148-бет).

Ҳаҳиҳий сахий одам, Навоий таъкидлашича, тама- 
гирлик қилмайди, борига ҳаноат ҳилади, ҳатто ўзида 
бўлмаса ҳам («ҳоли.. гар табоҳ») йўҳлигини бировга 
билдирмайди, ўзи емасдан бировга едиради, ўзи кий- 
масдан муҳтож одамни кийдиради:

Они сахий англағил, эй ҳушмаид,
Ким анп давлат ҳилибон сарбаланд,
Ҳоли агар яхши дурур, гар табоҳ,
Кимсалин этмас тамаи молу жоҳ.
Ҳам неки Ҳаҳ берса, ҳаиоат ҳилур.
Ҳам некн амр этмиш, итоат ҳилур (148-бет).

Бу мисоллар ҳаммаси шуни кўрсатадики, Навоий 
ўз фаолиятида бошҳа кўп сўз усталари каби «Қуръон» 
ва «Ҳадис»ларга яҳин турнб, унга суяниш орҳали ўз 
ижодида эиг юксак чўқҳиларга кўтарила олади ва 
унинг битган шеърий сатрлари чуҳур ҳаётий мазмун ва

гўзаллик касб этади. Буни «Ҳайратул-аброр»даги бош- 
қа масалалар бўйича ҳам намойиш этиш мумкин.

Навоий асарларининг, айниқса «Ҳайратул-аброр» 
достонининг диний китобларга, айниҳса «Қуръон»га 
яқинлиги яна шундаки, «Қуръон» ҳам моҳият-эътибо- 
ри билан одамларга, халқларга тўғри йўлни кўрсатув- 
чи панд-насиҳат китобидир. «Қуръон»нинг ўзида ҳам 
бу тўғрида «Ол-и Имрон сураси»да шундай дейилган: 
«Бу [«Қуръон»] одамлар учун тўғри йўлни баён қил- 
гувчи ва тақво эгалари учун ҳидоят ва панд-насиҳат- 
дир» (47-бет). Бу фикр «Қуръон»да бошқа ўринлар- 
да ҳам таъкидлаб айтилган. «Қуръон»даги панд-наси- 
ҳат услубидан Навоий каби сўз усталари маҳорат би- 
лан фойдаланганлар. Масалан, «Қуръон»нинг «Аҳқоф 
сураси»да ота-онани ҳурмат қилиш тўғрисида: «Биз ин- 
сонни ота-онасига яхшилик қилишга буюрдик», — де- 
йилади (377-бет). Бу ҳақда «Анкабут сураси»да қуйи- 
даги фикрлар мавжуд: «Биз инсонни ота-онасига яхши- 
лик қилишга буюрдик (яъни ота-она хоҳ яхши, хоҳ 
ёмон бўлсин. хоҳ мусулмон, хоҳ кофир бўлсин. улаога 
яхшилик қнлиш фарзанднинг бурчидир...)» (285—286- 
бетлар).

Навоий ўз достонида ота-онани эъзозлаш тўғрисида 
қуйидаги байтларни яратар экан, у худди «Қуръон»да- 
ги гапларни шеър ипига тизгандай:

Вошнн фидо айла ато қошиға,
Жисмни қил садқа ано бошиға,
Икки жаҳонингға тиларсан фазо,
Хосил эт ушбу икисидин ризо.
Тун-кунунга айлагали нур фош.
Бчоисин ой англз, бирисин қуёш.
Сўзларидин чекма қалам ташқари.
Хатларидин кЎйма кадам ташқаои.
Бўлсун адаб бирла боои хизматпнг,
Хам қил адаб «дол»и киби қоматинг.
Сўнгра оаҳмнинг снласин карз бид.
Раҳм ўшул тоифаға фарз бил (160-бет).

«Ал-Исро сураси»да ота-она олдида фарзанд ўзини 
қандай тутиши кераклиги тўғрисида шундай дейилган: 
«Парвардигорингиз ёлғиз ўзига ибодат қилишингизни 
хамда ота-онага яхшилик қилишларингизни амр этди. 
Агао уларнинг [ота-онангизнинг] бирови ёки хар икки- 
си сенинг қўл остингда кексалик ёшига етсалар, улар- 
га қаоаб «уф» тортма ва уларнинг Гсўзларини] қай- 
тарма! Уларга [доимо] яхши сўз айт! 24. Улар учун 
меҳрибонлик билан, хорлик қанотини паст тут — хок-

сор бўл ва: «Парвардигорим, мени [улар] гўдаклик 
чоғимда тарбиялаб — ўстирганларидек, сен ҳам улар- 
га раҳм-шафқат қилгин»,—  деб [ҳақларига дуо қил!] 
(197-бет).

Мазкур Навоий сатрларида инсон руҳияти чуқур 
таҳлил этилган «Қуръон»даги бу фикрлар ҳам ўзининг 
нозик мфодасини топган («Бўлсун адоб бирла бори 
хизматинг»).

«Қуръон»да маълум бир воқеалар баёни муносаба- 
ти билан бир ҳанча масал ва ҳикоялар келтирилган 
бўлиб, «Қаҳф сураси»да, масалан, «Асҳобул-Қаҳф» 
қиссаси, Мусо ва Хизр қиссалари, шоҳ Зулқарнайн ҳа- 
қидаги ҳикоялар берилиши диққатга сазовордир. Би- 
нобарин, «Қуръон» ислом оламининг бадиий хазина- 
ларидан бири ҳамдир. Навоий «Ҳайратул-аброр»нинг 
Абдураҳмон Жомийга оид бобида «Асхоби Қаҳф» ҳи- 
коясини эсланди. «Садди Искандарий» достони эса 
«Қуръон»дан ҳам ўрии олган образ асосига қурилгани 
билан ҳам қимматлидир. Бу достонда «Қуръон»да 
тасвирланган яъжуж, маъжуж деб аталмиш ёвуз 
махлуқлар воқеасига махсус боб бағишлангани янада 
эътиборга лойиқ.

Хулоса қилиб айтганда, Навоий «Хамса»си унинг 
ижодида, ўзбек адабиёти тарихида алоҳида ўрин тутар 
экан, бу асарнинг улуғворлиги кўп жиҳатдан Ислом 
нури билан суғорилганида, унда олға сурилган ғоя- 
ларнинг умумбашарийлигида ва умрбоқийлигида, ба- 
дииятининг энг соф анъаналар билан боғланганида ва 
юксаклигида ҳамдир.

«ХАМСА» ВА ЖАҲОН АДАБИЁТИ
«Хамса» Алишер Навоий ижодининг энг катта юту- 

ғи бўлиши билан бирга, унинг юзага келиши фақат ўз- 
бек адабиёти тарихидагина эмас, жаҳон адабиёти та- 
рихида ҳам буюк воқеадир. Бу эпопея тимсолида биз 
достончилик соҳасида ўзбек халқига хос бўлгаи буюк 
шеърнй қобилиятни кўрамиз. Маълумки, ўтмиш ўзбек 
халқ оғзаки ижоди биринчи навбатда достончиликнинг 
тараққий этгани, ўзбек халқ достонларининг ранг-ба- 
ранглиги билан характерланади. Айтишларича, халқ 
шоирлари ўтмишда қирқлаб достонни ёд бнлганлар, 
куйлаганлар. Назаримизда, Навоий шу халқ оғзаки 
ижоди намуналаридан. ўз даври гомерларидан жуда 
ҳам узоқ турмаган. Масалан, Навоий «Хамса»нинг 
тўртинчи достонидаги бир бобни ўзбек эртакларига хос

бкирйш сўз» билан бошлар экан, бу ҳеч тасодифий 
эмас:

Бору нўқ-чун дуоки билди,— деди,
Деди: «Бир бор эдн-ю, бир нўқ эди...».

Бу Навоийнинг ўзбек халҳ оғзаки ижодига яҳинлп- 
гига, «Хамса»ни яратиш жараёнида шу чашмадан ҳам 
тўйиб-тўйиб сипқарганига ёрқин бир мисолдир.

Умуман, Навоий «Хамса»си, ҳеч шубҳасиз, ёзма 
адабиётга мансуб ҳодиса. Эпопеянинг яратилпшига 
халқ оғзаки ижодига нисбатан ёзма адабиётнинг, 
ёзма манбаларнинг таъсири кўпроқ бўлган. Адиб 
Аҳмад - Югнакийнинг «Ҳибатул-ҳақойиқ», Хоразмий- 
нинг «Муҳаббатнома» асарлари ҳақида, «Китоби 
Дада Қўрқут», «Латофатнома» ва бошқа ёзма ёд- 
горликлар тўғрисида қимматли фикрлар билдирган 
Навоий фақат ўзбек адабиёти ютуқларини эмас, барча 
туркий халқлар адабиётларини ҳам яхши билар эди, 
Навоийнинг «Сабъаи сайёр» достонида Аланқуво ҳа» 
қидаги афсонани эслаши шоирнинг мўғуллар ва Олтой 
халқлари орасидаги афсонаю ҳикоятлардан ҳам боха- 
барлигини кўрсатади.

Бироқ «Хамса»дек асарнинг юзага келиши учун 
Навоийнинг ўзбек ва бошқа туркий халқлар адабиёт- 
ларини билишн, миллий адабий анъаналар бнлангнна 
иш кўриши етарли эмае эди. Академик Н. И. Конрад 
Навоийнинг ўзбек адабиёти асосчиси эканини ҳисобга 
олган ҳолда, уни катта дунёга мансуб бнр зот, деб 
баҳолаган эди. Навоий «Хамса»ни ёзишга тайёргарлик 
кўриш ва уни ёзиш жараёнида айниқса форс, тожик ва 
озарбайжон адабиётларидаги эпик анъаналарни, бу 
адабиётларнинг Абулқосим Фирдавсий, Саноий Ғазна- 
вий, Шайх Саъдий, Фаридиддин Аттор, Ориф Ардаби- 
лий, Ҳожу Кирмоний, Ашраф каби намояндалари асар- 
ларини чуқур мутолаа қилди. Бунда улуғ достончи 
шоирлардан Низомий Ганжавий ва Амир Хусрав Деҳ- 
лавий «Хамса»ларига Навоий ало.ҳида ўрин берди. 
Чунки шоирга достончиликда улар яратган анъаналар, 
улар қўллаган усул ва йўллар ғоят хуш келар эди.

Навоий бу икки хамсанавис асарларида ҳаёт, бор- 
лиқ, улардаги ранг-баранглик бошқаларнинг асарлари- 
дагига қараганда анча кенг ва чуқур ифодаланганлиги- 
ни кўрди. Навоий улуғ устодларнинг «Хамса»ларини 
ўқиб тўймас, мутолаа қилиб чарчамас эди. Бу ҳолатни

69

www.ziyouz.com kutubxonasi



шоир «Хамса»да образли тарзда қуйидагича тасвир- 
лади:

Чу машғул бўлдум тамошасиға,
Утуб водию тоғу дарёсиға.
Еримчуқ кўруб сайр тарк этмадим,
Ери қолмадиким, анга етмадим.
Қаю гўшаким, ноэир ўлдум даме,
Наэарға эди жилвагар оламе.

Янги «Хамса» яратиш ғояси Навоийнинг улуғ замон- 
доши Абдураҳмон Жомий томонидан ҳам ҳўллаб-қув- 
ватланган. У ҳам Навоийдан сал бурун форсий тилда 
«Хамса» яратишга киришган эди. Озарбайжонда Низо- 
мий Ганжавий, Ҳиндистонда Хусрав Деҳлавий, Хуро- 
сонда Абдураҳмон Жомий томонидан яратилган «Хам- 
са»лар мазкур жанрнинг, бу жанр билан боғлиқ анъ- 
аналарнинг халқаро моҳияти, умуминсоний мазмуни- 
дан далолат беради.

Туркий халқларнинг вакили бўлган Алишер На- 
воийнинг XV асрда хамсачиликка қўл уриши, хамсачи 
шоирлар са^жга қўшилиши жанрнинг янада тараққий 
этишига хизмат қилди. Айни вақтда, достон учун хамса 
жанрини танлаши Навоийнинг бу соҳадаги юксак ин- 
тилишларидан дарак берарди. Чиндан ҳам, «Хамса» 
танланган мавзу ҳамда образларнинг кенг ва чуқур иш- 
ланишига имконият туғдиради. Навоий достонларидаги 
баъзи сюжет ва образларнинг анъанавийлиги бу дос- 
тонларнинг ҳар жиҳатдан оригинал бўлишига монеълик 
қилмади. Чунки хамсачиликда баъзи сюжет ва образ- 
ларни салафлардан олиш, ривожлантириш одат тусига 
кирган, бундан Хусрав Деҳлавий, Абдураҳмон Жомий 
ва бошқаларнинг асарлари ҳам холи эмас эди.

«Хамса» жанри, аввало, ғоявий-бадиий жиҳатдан 
ранг-баранг йўналишларга бойлиги билан ажралиб ту- 
ради. Навоий «Хамсаэси ҳам беш достондан ташкил 
топган бўлиб, унда хилма-хил ҳаётий ва адабий муам- 
молар, адабий услублар таҳлили кўзга ташланади. Бун- 
да тарих замонавийлик билан, қаҳрамонлик ғоялари 
ишқий ғоялар билан, панд-насиҳат фалсафа билан ёнма- 
ён ёки узвий талқин этилади. Навоий биринчи достони 
«Ҳайрат ул-аброр>да ўз даврининг ижтимоий-сиёсий, 
фалсафий ва ахлоқий масалалари юзасндан фикр юри- 
тиб, гоҳо-гоҳо тарихга мурожаат қилса, иккинчи достони 
—«Фарҳод ва Ширин» да бош қаҳрамони Фарҳодни аввал 
эртакларга хос, қаҳрамонлик достонлари услубида,

ёўнг йшқйй-романтйк йўналйшда, достон оййридй эсй 
ижтимоий муаммолар фонида тасвирлайди. Фарҳод об- 
разида ҳаҳрамонлик, ҳунарни севиш, меҳнатсеварлик, 
билимга чанҳоқлик, санъатга шайдолик хусусиятларн 
ошиҳлик хусусиятлари билан бирга тажассум топган. 
Учинчи достон сюжетига Лайли ва Мажнун ҳақидаги араб 
ривоятлари асос ҳилиб олинган. «Сабъаи сайёр» дос- 
тонида етти ицлим доирасида турли ҳикоят ва саргу- 
заштлар баён этилади. Сўнгги — бешинчи достоннинг 
бош ҳаҳрамони македониялик Искандар дунёни кеза- 
ди. Инсоният учун муҳим турли масалаларни у бир 
мамлакат ва бир халқ доирасида эмас, жаҳон миқёсида 
ҳал ҳнлади. Дунё адабиётида, фикримизча, хамсадан 
мураккаброқ ва кенгроқ бошҳа бирор жанрни топиш 
қийин. Шунинг учун Навоий достонларининг бирнда мас- 
навийни мақтаб:

Вусъатида юз ўлса маъракагир,
Кўргузур санъатин бори бир-бир,—

деб ёзар эқан, буни аввало «Хамса»га тегишли дсб ту- 
шуниш керак.

Мазмуни чуқурлиги, мавзу ва образларининг сал- 
моқдорлиги, шаклан ранг-баранглиги билан Низомий, 
Хусрав Деҳлавий, Жомий «Хамса»лари, шу жумладан', 
Навоий «Хамса»си ҳам тез кнтобхонлар қалбндан 
ўрин олди, бошқа мамлакатларга ҳам тарқала бош- 
лади. Масалан, Навоий «Хамса»ни ёзиб бўлиши била- 
ноқ бошқа халқлар томонидан ҳам тан олинганини 
шундай ифодалаган эди:

Не атрокким, ҳам ажам, ҳам араб,
Кўрарлар бу ишни ажабднн ажаб.

«Хамса» географияси ҳам кенг ва қизиқарли: Мо- 
вароуннаҳр, Хуросон, Чин (Хитой), Кашмир, Хўтан, 
Мўғулистон, Х.индистон, Цейлон (Сарандиб), Яман, 
Ҳабашистон, Миср, Арабистон, Шом, Эрон, Мағриб, 
Фаранг (Европа), Рум (Византня), Юнон, Рус, Кав- 
каз, Дашти Қипчоқ ва ҳоказо. «Хамса» қаҳрамонлари 
дунёнинг турли қисмларида яшасалар ҳам бир-бирла- 
ри билан яқиндан муносабатда бўладилар,, бир-бирла- 
ринн севадилар, дунё масалаларини ечадилар. Ма- 
салан, хитойлик Фарҳод арман гўзали Шириннн се- 
вади. Эронлик Баҳром Хитой мамлакатидаи Дилором- 
га уйланади. Мисрлик Саъд шаҳрисабзлик париваш

ишқида ҳамма бойлигидан кечиб Мовароуннаҳрга 
йўл олади ва ҳоказо. Навоий инсонпарварлик, муҳаб- 
бат масалаларини кенг кўламда, жаҳон миқёсида ҳал 
қилади.

Ижтимоий, фалсафий, ахлоқий ва бошқа муҳим ма- 
салаларнинг ана шундай кенг ҳал этилиши Навоий 
«Хамса»сини барча халқлар, элатлар учун доимо ке- 
ракли ва фойдали хазинага айлантирди.

Маълумки, Навоий ўз даврининг улуғ шоиригина 
бўлиб қолмай, буюк давлат арбоби ҳам эди. Бу «Хам- 
са»га ҳам ижобий таъсирини кўрсатмай қолмади. Ма- 
салан, «Садди Искандарий» достонининг охирги боб- 
ларидан бирида Навоий Қирвон навоҳисида улуғ 
сад — девор қурилишини тасвирлайди. Қирвонга яқин 
тоғ орасида яъжуж-маъжуж деган маҳлуқлар бўлиб, 
улар вақти-вақти билан Қирвонга босиб келар, одам- 
ларни еб, талаб кетар, уларга қарши ҳеч ким ҳеч нар- 
са қила олмасди. Искандар бу махлуқларга қарши де- 
вор қуриш керак, дейди ва ишга ўзи раҳбарлик қила- 
ди. Девор қурилишида бутун дунё халқлари қатна- 
шадилар. Шу девор туфайли, халқларнинг ҳамкорли- 
ги туфайли одамлар катта бир балодан қутуладилар. 
Девор қурилиши масаласини Навоий достонда халқа- 
ро муаммо сифатида қўяди. Навоий фикрича, дунё 
халқлари бирлашсалар, уларга доно кишилар раҳбар- 
лик қилса, халқлар ҳар қандай тўсиқни, ҳар қандай 
хавф ва балони енгишлари мумкин. Мазкур муаммони 
бу хилда ҳал этиш, масалага бу хилда қараш биз- 
нинг кунларимизда -ҳам катта донишмандликдан, юк- 
сак инсонпарварликдан дарак беради.

«Хамса»да севги ва инсонпарварлик ғоялари изчил 
ифодаланади. Навоий фикрича, муҳаббат одамларни 
бирлаштиради. Қалбини мусаффо қилади, инсонни ҳа- 
қиқий инсон даражасига кўтаради. «Фарҳод ва Ши- 
рин», «Лайли ва Мажнун» достонлари бутунисича шу 
мавзуларга бағишланган. Академик Н. И. Қонрад 
бу достонларни Европа Ренессансининг шу мавзудаги 
энг яхши асарлари билан таққослаган эди. Академик
В. М. Жирмунский эса Фарҳод образида Ренессанс 
даврининг идеалини кўрган. Н. И. Қонрад, В. М. Жир- 
мунский, Е. Э. Бертельс ва бошқалар Навоийнинг 
«Лайли ва Мажнун» достонини французларнинг 
«Тристан ва Изолда» асари билан, В. Шекспирнинг 
«Ромео ва Жульетта» трагедияси билан қиёслаган 
эдилар. Бундай ўхшашликларнинг сабабларини қиди- 

риб, Е. Э. Бертельс: «Инсон билан боғлиқ ҳеч нарсй 
унга бегона эмас эди», деб ёзган эди. Навоий бу икки 
достонида ҳақиҳий ошиқ-маъшуқларнинг ички дард 
ва ҳасратларини, уларнинг юксак ва эзгу интилишла- 
рини, адолатсиз ҳаётдан норозиликларини мисли йўқ 
шеърий пафос ва маҳорат билан тасвирлаб берди. 
Бу достонлардаги қаҳрамонларнинг фожиалари тўқи- 
ма одамларнинг, фантастик қаҳрамонларнинг китобий 
фожиалари бўлмай, Навоий яшаган давр фожиаси, 
бутун инсоният фожиаси, қолаверса, Навоийнинг ўзи- 
нйнг фожиаси эди. Шунинг учун Навоий, масалан, 
«Лайли ва Мажнун» достонини «йиғлай-йиғлай ту- 
гаттим охир» дер экан, бунинг замирида катта ижти- 
моий маъно бор эди.

Навоий ва жаҳон адабиёти мавзуи адабиётшунос- 
лик фанимизда нисбатан янги соҳа бўлиб, бу соҳада 
бугунгача саноқлигина ишлар амалга оширилган. Биз 
бу ўринда мазкур масаланинг баъзи жиҳатларигагина 
тўхталдик. Бизнингча, бу масала энг жиддий, кела- 
жаги порлоқ масалалардан бири бўлиб, янгидан-янги 

* тадқиқотчиларини кутмоқда.

«ШОҲНОМА» ТАЛҚИНЛАРИ ТАРИХИДАН

Темурийлар даврида энг кенг тарқалган ва дунё 
адабиётининг шоҳ асарларидан бири Абулқосим Фир- 
давсийнинг «Шоҳнома» достони бўлиб, шоир уни X аср- 
нинг 70-йилларида ёзишга киришган ва 993—94 йил- 
ларда тугаллаган эди. Достонни яратишга шоир ўз 
умрининг ўттиз йилини бағишлаган бўлиб, бу асарнинг 
қандай юзага келганлиги, шоир тирик вақтида бу 
асар ўз қадрини топмагани, шоир ҳаётининг эса аянч- 
ли тугагани ҳақида кўпгина ривоятлар мавжуд.

Лекин шоир вафотидан (1020—1030 йиллар ораси- 
да) кейин «Шоҳнома»нинг довруги ой сайин, йил са- 
йин орта борди. Узоқ Боласогунда (Қорахонийлар дав- 
лати ҳудудида) яшаб ижод қилган Юсуф Хос Ҳожиб 
1069— 1070 йилларда унинг вазни (мутақориб)да 
«Қутадгу билиг» достонини яратган ва эронийлар бу 
асарни туркий «Шоҳнома» сифатида қабул қилган 
эдилар.

Фирдавсий достони форсий тилда ёзилган бўлса 
ҳам, лекин ўзбек китобхонлари, хусусан Шоир ва адиб- 
лари унга доим яқиндан муносабат билдирдилар.

Уни ўқиш, ўрганиШ, унинг образларидан фойдаланиШ 
адабий ҳаётда секин-аста умумий қоидага айланди. 
<Шоҳнома» ҳаҳрамонларидагя паҳлавонлик, жанго- 
варлик, адолатпарварлик, инсонпарварлик, маърифат- 
парварлик хусусиятлари ўзбек шоирлари асарларида 
Олтин Урда, Хуросон, Мовароуннаҳрдаги ҳукмдорлар- 
га нисбат берила бошлади. Бу эса ерли ҳукмдорлар- 
га ҳам хуш келар, ўзларини «Шоҳнома» ҳаҳрамонла- 
ри даражаснда тасаввур этишдан завҳланар эдилар.

Масалан, Хоразмий (XIV аср) «Муҳаббатнома»да 
Олтин Урда хони Муҳаммад Хўжабекни мадҳ этар 
экан, уни афсонавий Жамшидга ҳиёслайди. Чунки 
унинг даврида кишилар ғам-андуҳ, касаллик, ҳарилик, 
ўлим нима — билмаганлар, хурсандчиликда ҳаёт ке- 
чирганлар:

Муҳаммад Хўжабек — Жамшнди Соний, >
Жаҳоннинг орзуси, халқ хони.

Халқ шундай подшоҳларни орзу ҳилиши табиий. 
Муҳаммад Хўжабекнинг сахийлиги тўғрисида гап бор- 
ганда эса, шоир уни «Шоҳномаэнинг бошқа бир ҳаҳ- 
рамони, катта хазиналар эгаси — Фаридунга ўхша- 
тади, ҳатто ундан юҳори ҳўяди. Чунки Хўжабек ўз 
бойликларини камбағал, ҳашшоҳ, «мискин»ларга бе- 
ришга тайёр турган:

Фаридун Ганжини мискинга берур.

Хоразмий Хўжабекнинг жанговарлик сифатлари би- 
лан «Шоҳнома»даги паҳлавон Рустамдан кам эмас- 
лигини, жанг ваҳтида ҳўлида ҳилич билан душман- 
га дадил ташланиши ва унинг сафларини ёриб ўти- 
шини таъкидлайди:

Агар десам сени Рустам,— ярарсан,
Қиличинг бнрла сафларни ёрарсен..

«Таашшуқнома» муаллифи Саййид Аҳмад ҳам Ху- 
росон подшоси Шоҳруҳ шахсини улуғлашда «Шоҳнома» 
тимсолларига мурожаат этган ва улардан яхши фой- 
далана олган:

Шаҳаншоҳи жаҳон, Доройи аъзам,
Фаридун сийрату Жамшид маҳдам;
Сулаймон талъату Кайхусрав иршод,
Скандар шавкату Нўширвон дод.

Ўзбек шоирларининг ўз ижодларида бу хйл бадийй 
усуллардан тез-тез фойдаланиб туришлари уларнинг 
тасвирларига ёрқинлик бағишлаган ва уларнинг ғоя 
ва ниятларини чуқурроқ ифодалаб берган. Айни вақт- 
да бу усул кўринишлари уларнинг улуғ Фирдавсий ада- 
бнй маҳоратига тан беришлари белгиси ҳам эди. Бу 
хил мисолларни ўзбек дунёвий адабиётидангина эмас, 
кейинги давр шоирлари ижодларидан ҳам кўплаб кел- 
тириш мумкин.

Шарқ адабиётида бошқаларнинг асарларидан қаҳ- 
рамонлар номларини ўз асарида турли мақсадларда 
эслаш, эслатиш талмеҳ деб аталган. Аммо талмеҳнинг 
яширин хили ҳам бўлган. Яширин талмеҳда бошқа 
асар қаҳрамонларининг қилиғи, ишлари эсланган ҳолда 
исми айтилмайди. Масалан, «Ҳайратул-аброр» доетонида 
Алишер Навоий юқори даражадаги саҳий одам қандай 
бўлиши кераклиги ҳақида мулоҳаза юритар экан, бун- 
дай зот дарёнинг ёнида туриб, ундан бир томчи сув 
тамаъ қилмайди, бир одам ярадор бўлиб инграб ётган 
бўлса, ўзига олиб қўйган марҳамни ҳам ундан аямай- 
ди, — дейди:

Баҳрға етса, тиламас шабнаме;
Заҳмни кўрса, ашиас марҳаме.

Бизнингча, бу ўринда Навоий «Заҳмни кўрса, ая- 
мас марҳаме» деганда «Шоҳнома»даги эрон шоҳи 
Кайковусни кўзда тутган. Суҳроб қаттиқ ярадор бў- 
либ, ўлим тўшагида ётганда отаси Рустам Кайковус 
олдига дори сўраб боради, лекин Кайковус бермайди. 
Бу — Суҳробнинг ўлимига сабаб бўлади. Рустам Кай- 
ковусга узоқ йиллар садоқат билан хизмат қилган эди. 
Навоий сахийликни улуғлаш билан бирга қизғанчиқ- 
ликни маълум даражада Фирдавсий асаридаги тимсол 
орқали қораламоқда.

Навоий бир умр «Шоҳнома»ни ўқиган, ўрганган; 
ундаги маҳорат сирларини эгаллашга интилган. Ма- 
салан, Навоийнинг йигитлик йилларида Саййид Ҳасан 
Ардашерга 1464—1465 йилларда йўллаган шеърий 
мактубида Фирдавсий ва унинг «Шоҳнома»си бўйича 
юритган мулоҳазалари ғоят қизиқарли. Навоий шу 
даврдан бошлабоқ буюк хамсанавислардан Низомий 
Ганжавий ва Амир Хусрав Деҳлавий билан бир қа- 
торда Фирдавсийни достончиликнинг энг улуғ намоян- 
даси деб ҳисоблаган. Навоий фикрича, Фирдавсийнинг 
достончиликда кимлигини «Шоҳнома»даги Рустам об-

разиёқ ёрқин кўрсатиб турибди. Бутун ҳаёти, куч вй 
ғайратнни халқ ва Ватан ишига сарф этган паҳлавон 
Рустам образини ниҳоятда ёрҳин ва мукаммал ишлаш 
билан Фирдавсийнинг ўзи ҳам шеьрий ижод соҳасида 
ажойиб жасорат кўрсатган! — дейди Навоий ва уни 
«гурд» — қаҳрамон деб атайди:

Бу майдонда Фирдавсий ул гурд эрур, „
Ки гар келса Рустам жавобин берур.

« £■ -

Навоийнинг бу мактубдаги талҳинига кўра, жа- 
ҳон адабиёти тарихида қаҳрамонлнк достонлари яра- 
тишда Фирдавсийга тенг келадиган шоир йўқ. Бунга 
ҳамма иқрор. Янги «Шоҳнома» яратмоқчи бўлган кўп 
шоирлр ҳам охир-оқибатда унга тан берганлар. Бун- 
га Фирдавсий аввало ўттиз йил тинимсиз меҳнат қи- 
лиш орқали эришган эди. Бу ҳақдаги фикр-мулоҳаза- 
ларини Навоий катта самимият ва ҳурмат билан очиқ 
ва равшан ифодалаган: .

Рақам қилди фархунда «Шаҳномае»,
Кн синди жавобида ҳар хомае.
Мусаллам дурур зоҳиран ул иши,
Ки маъразға келмайдурур ҳар киши.
Деди ўз тили бирла ул кони ганж,
«Ки си сол бурдам ба «Шаҳнома» ранж».

Охирги мисрада Навоий бошқа шоирдан шеърий 
иқтибос келтириш (тазмин) санъатини қўллаган бў- 
либ, ўз фикрини Фирдавсийнинг ўз сўзлари билан да- 
лиллаган. (Мисра таржимаси: «Ўттиз йил ранж чек- 
тим «Шоҳнома» устида!»).

Навоий мактубида ва унинг «Садди Искандарий» 
тостонила £ нрдавсий — Ч* воий ижодий муносабатла- 
рига оид яна бир муҳим гап бор. Юқорида айтганимиз- 
дек, бу мактубда Навоий Фирдавсийни «гурд» — 
«қаҳрамон» деб атаган. 1484— 1485 йилларда Навоий ўз 
«Хамса»сининг бешинчи достони — «Садди Исканда- 
рий» устида ишлар экан, маълум муддат ўзини беҳол 
сезади. Чунки олдинги тўрт достонни шоир қисқа муддат 
(1483—1484 йиллар) ичида ёзган, бу эса уни анча 
чарчатган эди. Шоир ўзининг бу аҳволини оёқ остида 
қолган чумоли («мўр»)нинг аҳволига қиёслайди:

Не кўнглунгда ҳувват, не жисмингда зўр,
Нечукким оёғ остида қолса мўр.

Шоирда «Хамса»ни ёзиб тугаллай олмаслик хавфи 
туғилади. Шунда ғойибдан ҳотифнинг нидоси келиб, 

уна бўшашмасликка («сустой» масликка»), ҳар қан- 
дай қийинчиликларни енгиб, ўзининг улуғ мақсадини 
амалга оширишга даъват этади. Ҳотиф Навоий ўз 
«Хамса»сини охирига етказиш билан ўз халқи, ватани 
учун жуда катта вазифани амалга оширишини, бу хиз- 
мати туфайли у халқ дилидан қаҳрамон сифатида ўрин 
олажагини башорат қилади:

— Ки бу мулк аро қаҳрамон бўлғасен.
Улус нчра соҳибқирон бўлғасен.

Бизнинг фикримизча, Навоийни «Хамса»ни ёзиб 
тугатишдек бир ишга даъват этган ва нлҳомлантирган 
ҳотиф Абулқосим Фирдавсийнинг руҳи эди. Навоий 
Саййид Ҳасан Ардашерга ёзган хатида Фирдавсийнинг 
«гурд» (қаҳрамон) деб атаган бўлса, бу ўринда ҳотиф 
ҳам Навоийни Фирдавсий каби қаҳрамон бўлишга ун- 
дайди. Бу эса Навоий ҳаётида катта ижобий натнжа 
бериб. унинг «Хамса»си тез ниҳоясига етган. Биноба- 
пин. «Хамса»ни яратиш жараёнида Навоийга Низомий, 
Хусрав Деҳлавий, Абдураҳмон Жомий билан бир қа- 
торда Фирдавсий ҳам устозлик қилган. руҳан мадад- 
кор бўлган. Мен хусусан «Садди Искандарий» досто- 
ни маълум даражада Фирдавсий «Шоҳнома»сига ҳам 
жавоб сифатида ёзилган деб ҳиеоблайман.

Умуман, ўтмишда Фирдавсий «Шоҳнома»си қади- 
мпятни ва адабий маҳорат сирларини ўрганишда, ба- 
диийлик чўққиларини белгилашда шоирлар учун ҳам, 
адабиёт олимлари учун ҳам юксак мезон вазифасини 
бажарган дейиш мумкин. Бунга XV асрнинг биринчи 
ярмида фаолият кўрсатган, Улуғбекнинг замондоши, 
катта адабиётшунос олим ва шоип Шайх Аҳмад ибн 
Худойдод Тарозийнинг «Фунунул-балоға» номли ил- 
мий тадқиқоти ёрқин мисол бўла олади. Бу асарнинг 
фотокопияси. аввал хабар қилинганидек, ўтган йили 
ппофессор Э. Умаров саъй-ҳаракати билан АҚШдан 
Узбекистонга олиб келинди.

«Фунунул-балоға» 1436—1437 йилда ёзилган ўзбек 
тилидаги биринчи илмий асар бўлиб, муаллиф нусха- 
сида беш қисмдан иборат бўлган. Унинг биринчи кис- 
ми шеър турлари масалаларига, иккинчи қисми қофия 
ва радиф изоҳларига, учинчи қисми Шарқ адабиёти- 
нинг бадиий санъатлари таърифларига, тўртинчи қис- 
ми аруз вазни талқинларнга бағишланган. Шеърнинг 
муаммо турини тушунтиришга оид охирги қисм бизга- 
ча етиб келмаган,

Шайх Аҳмад бу рисолада адабиётшунослик муам- 
моларига тўхталар экан, йўл-йўлакай бу масалаларни 
исботлаш, ойдинлаштириш учун ўзбек ва форс-тожик 
адабиёти намояндалари ижодидан юзлаб шеърий ми- 
соллар келтиради. Улар орасида Фирдавсийнинг 
«Шоҳнома»сидан келтирилган мисоллар алоҳида таҳ- 
синга сазовор.

Масалан, Шайх Аҳмад бароати истеҳлол деган 
бадиий санъат турини тушунтирар экан, бу сўз санъ- 
ати достонларда бирон қисса ёки ҳикоянинг асосий 
мазмуни, унинг қандай тугалланишига ишора қилини- 
шини билдиради, — дейди ва бунга «Шоҳнома»даги 
Суҳроб достонининг биринчи байтинн мисол келти- 
ради:

Агар туидбоди барояд зи ганж,
Ба хок афганад иорасида тураиж.

Таржимаси:
Хазинадан қуюн кўтарилса,
Аввал хом туранж (апельсин)лар ерга сочилади.

Ерга сочилиб, нобуд бўлган апельсин — бу Суҳроб, 
ўзаро келишмовчилик ва ёвузликлар туфайли бевақт 
ҳалок бўлган қаҳрамон йигит. Суҳроб ҳақидаги достон 
унинг ўлимини тасвирлаш билан тугалланган. «Шоҳ- 
нома»нинг илмий-танқидий матнида бу байт достон 
бошида келган ҳолда, бошқа оммавий нашрларда 
учинчи байт бўлиб келади. Бу ҳолда у бароати истеҳ- 
лол бўла олмайди. Шайх Аҳмад унинг бароати истеҳ- 
лол санъатига тегишли эканини, бадиий юксаклигини 
таъкидлаган. Акс ҳолда бу байтнинг бадиий қиммати- 
га путур етади.

Шайх Аҳмад шеърнинг маснавий тури ҳақида му- 
лоҳаза юритар экан, бунга ҳам биринчи бўлиб «Шоҳ- 
нома»дан мисоллар келтиради, бунда Фирдавсийнинг 
устоз экани-ни «устодуш-шуаро» «маликул-калом» 
ибооалари билан алоҳида уқтиради.

Бадиий санъатлардан муболағанинг иғроқ турига 
ҳам Шайх Аҳмад Фирдавсийдан яхши мисоллар кел- 
тирган. Масалан, улуғ шоир қаттиқ жанг вақтидаги 
тўс-тўполон, шовқин-суронни қуйидаги каби жонли 
байтлар орқали тасвирлаган:

Зи бийми сутурон дар он пахни дашт 
Замин шаст шуду осмон гашт ҳашт.

Таржимаси:

Отлар ҳуркишидан кенг дашт бўйлаб
Замин олти бўлди, осмон саккиз.

Яъни отлар ерни шу қадар чангитибдики. натижа- 
да етти қават ернинг бир қавати чангга айланиб, ол- 
тита осмон эса бир қават қўшилиб саккизта бўлиб 
қолибди. Чиндан ҳам бу юксак муболаға! «Шоҳнома»- 
дан сиёқул-эъдод, тажнисул-ноқис, сеҳрул-ҳилол ка- 
би санъатларга келтирилган намуналар ҳам гўзал. 
«Фунунул-балоға»да бундай мисоллар мйқдори йнгир- 
мага яқин.

Хуллас, бу айтилганлар шуни кўрсатаднки, Узбе- 
кистонда «Шоҳнома» талқинлари бой ва узоқ тарихга 
эга. Бизнинг давримизда бу буюк асар катта қиэиқиш 
билан ўрганилмоқда.

АНЪАНАВИЙ ПОЭТИКА ВА НАВОИЯ

Алишер Навоий ижоди, унинг адабий қарашлари 
мумтоз поэтика таъсирида шакллаиди. Мумтоз поэти- 
када бадинй асарнинг шаклий хусуснятларига, • яъни 
бадний санъат. вазн. қофия, радиф масалаларига кенг 
ўрин берилар эди. Навоий келажакда «Хамса» ёзиш 
ҳақида ўйлар экан. анъанага кўра, уни «хосса маъно». 
«эҳом» каби бадиий санъатлар билан безаш шарт. деб 
билган'. Унинг Ҳасан Ардашерга ёзган мактубидан 
қуйидаги байтнн эсланг:

Агар хосса маънн, гар эҳом эрур.
Анинг купда юз байти ҳалвом эрур.

Бироқ бу деганимнз мумтоз поэтикада мазмунга 
бутунлай аҳамият берилмас эди, деган гап эмас. Бу 
ҳақда ҳам фикр юритилган. Лекин шакл масалалари 
устунлик қилиб турган. Анъанавий поэтиканинг бун-

г Бадний санъатлар ҳаҳила «Бадое уг-саное» номи билан мах- 
с\’с китоб ёзган Атоуллоҳ Ҳусайний Маҳмуд Замаҳшарийнинг 
«Кашшоф», Сипожиддин Саккокийнннг «Талхис», «Тибён-ул-баён», 
«Мутаввал» «Мухтасао», Шамс Қанс Розийнинг «Алмуъжам», 
Рашид Ватвотнинг «Хадойик-ус-сеҳр». Амир Сайид Шарифнинг 
«Ҳошия», Муҳаммад Шерозийнинг «Изоҳ» асарларига, аруз вазни 
юзасндан Насриддин Тусийнинг «Меъёр ул-ашъор», Абдураҳмон 
Жомийнинг «Аруз» рисоласига мурожаат қилган, уларнинг таж- 
рибаларини умумлаштирган ( А т о у л л о ҳ  Ҳ у с а й н и й .  Бадое 
ус-саное. Тошкент, 1981, форсчадан Алибек Рустамов таржи- 
маси),

дай заиф томонларини яхши англаган Навоий доим 
бундай тор қарашлар доирасидан ташқарига чиқишга, 
бадиий адабиётнинг, шеъриятнинг туб моҳиятини, 
унинг ички ривожланиш қонуниятларинн чукурроҳ би- 
лишга интилган.

Аристотелнинг «Поэтика»сидан яхши хабардор 
адабиёт алломалари — Форобий, Ибн Сино, Низомий 
Ганжавий, Абдураҳмон Жомийларга издошлик килган 
Навоий «Ҳайрат ул-аброр»да:

Назмки ҳам сурат хуш анга,
Зимнида маъни доғн дилкаш анга,—

деб ёзиб, мазмунан юксак, шаклан гўзал шеърий асар- 
лар ёзишни ўз идеали деб билган. У мансуб бўлган 
адабий муҳитда бадиий асарнинг мазмуни ва шакли 
хусусида шундай ҳараш ҳоким эди. Масалан, Атоул- 
^оҳ Ҳусайний «Бадое ус-саное» асарида шеърнинг 
матбуъ турига тўхталар экан, бундай шеърнинг «ал- 
(Ьози ёкимли» бўлиши билан бирга «маъноси мақбул 
бўлиб, кишиларнинг кўнглига теккан бўлмаслиги ке- 
раклигнни уқтиради ва бунга мисол қилиб Навоийнинг 
«Туҳфат ул-афкор» қасидасини олади2. Чиндан ҳам, 
агар Атоуллоҳ Ҳусайний бу асарнинг бадиий томонини 
мақташ билан чегараланиб, унинг ўхшашсиз ва юксак 
мазмуни ҳақида ҳеч нарса демаганида, биз уни шакл- 
бозликда айблашимиз мумкин эди. Атоуллоҳ Ҳусайний 
Навоий раҳбарлигида иш кўрган, унинг тарбиясини ол- 
ган олим. Шунинг учун у шаклбозлик йўлидан борма- 
ган. Алишер Навоий адабий қарашларининг назария 
соҳасидаги бош фазилати, бизнингча, мазмуннинг етак- 
чилигини тан олиш билан бирга шакл ва мазмуннинг 
ўзаро мувофиқ бўлиши доим кераклиги ғоясини из- 
чил ҳимоя қилишида эди. Бу соҳада у анъанавий поэ- 
тикадаги ■энг илғор фикрларга суянди ва уларни 
давом эттирди. Навоий, салафларидан «Абдулқоҳир 
Журжоний «Асрор-ул-балоға» асарида бу ҳақда: «Энг 
яхши маънони ўз табнати ва ўз ихтиёрига қўй. у ўзи- 
га мувофиқ сўзлар (шакл)ни ўзи топа олсин»3, деган 
булса, Навоий бу фикрни шеър билан қуйидагича 
нфодалади:

Назмда ҳам асл анга маъни дурур.
Бўлснн анинг сурати ҳар не дурур.

2 А т о у л л о ҳ  Ҳ у с а й н и й .  Бадое ус-саное, 273-бет.
, 3 Узбек Совет Энциклопедияси, 14 томлнк, 1-том, 156тбет.

Назмки, маъни анга марғуб эмас,
Аҳли маони қошида хўб эмас.

Бу ғояни Навоий «Лайли ва Мажнун» достонини 
яратишга қандай татбиқ этгани ҳаммага маълум. Бу 
асарни ёзишдан шоирнинг кузатган асосий мақсади ўз 
давридаги ижтимоий адолатсизликни -'қоралаш эди. 
Бу ғояни шоир Лайли ва Мажнун ҳақидаги трагик 
афсона орқали ифодалади. Буни изоҳлаб Навоий 
ёзади:

Мен хастаки бу рақамни чектим,
Таҳрири учун қаламни чектим,
Езмоқта бу ишқи жовидона,
Мақсудим эмас эди фасона.
Мазмунига бўлди руҳ майли,
Афсона эди анинг туфайли.
Леқин чу рақамға келди мазмун.
Афсона анга либоси мавзун.

Уз даври адабий муҳитининг актив иштирокчиси ва 
раҳбарн Навоий «Мажолис-ун нафоис» тазкирасида за- 
мондошлари шеърларига баҳо берар экан, маъноси ях- 
ши шеърларнигина ижобий баҳолади. Мавлоно Низом 
деган шоир баҳор ҳақида ёзади:

Боз гулзори хат аз сабзаи тар пандо кард,
Кори бўстони жаҳон ранги дигар пайдо кард.

Мазмуни: Гулзор яна янги кўкат ва сўлим майсалар 
ундирди, жаҳон богининг иши яна бошқа ранг пайдо 
қилди.

Навоий бу байтни мақтар экан, бу ҳаёт гўзаллиги- 
ни улуғлаган шеърнинг мазмуни ҳам яхшилигига ҳеч 
шубҳа қилмаймиз.

Шу билан бирга, айрим ўринларда Навоийнинг 
шеър мазмунидан келиб чиқиб, маънога урғу бериб 
мақташини, унинг шеър мазмунига ғоявийлик нуқтаи 
назаридан ёндашганини, бундай шеърларда ўз даври 
учун ғоят муҳим, актуал ғоялао бўртиб кўзга ташла- 
ниб турганини ҳам кўрамиз. Масалан. Ҳофизи Ерий 
деган шоир инсоф ҳақида ва ўз камтарлиги ҳақида қу- 
йидаги байтни ёзган:

Гарам бар сар ҳазор ояд бало шойистаи
онам,

Ки хастам бадтарии аз халқу худро нек
медонам.

Мазмунн: Агар бошимга минг бало келадиган 
бўлса, бунга лойиқман, аммо ўзимни яхши деб юра- 
ман.

Навоий бу байтни шоирнннг «ннсоф бобида» энг 
яхши айтган байти сифатида келтирган, уни ўз даври- 
даги манманликка, мақтанчоқликка қарши қўйган.

Худди шунингдек, бир умр инсоф, адолат учун ку- 
рашган Навоий шу асарнда Ашрафнинг қуйидаги 
байтини келтиради:

Ба наздн касе к-ў ба дониш меҳ аст;
Зи мужрпм куши журм бахши беҳ аст.

Мазмуни: Донишмандликка даъво қилган киши 
қошида, балки гуноҳкорни ўлдиришдан кўра, гуноҳи- 
дан ўтиш афзал.

Ашрафнинг шу шеъри ҳақида Навоий:.«Авф фазилати- 
да «Хамса»сидан бу байт яхши воқеъ бўлубтур»,— деб 
ёзади. Навоий томонидан бу байтнинг ижобий баҳо- 
ланишига сабаб шундаки, ўша даврдаги реал ижти- 
моий-сиёсий ҳаётда қози калонлар, муфтилар, подшоҳ 
амалдорлари томонидан гуноҳкор деб ҳисобланган 
одамларнинг баъзилари аслда гуноҳсиз эканини 
халқпарвар, инсонпарвар шоир билар эди. Навоийча, 
Ашраф авфни улуғлаш билан зулмни, қаттиққўлликни 
қоралаган.

Навоийнинг адабиётшунослик соҳасидаги муҳим 
ишларидан бири — «Мажолис-ун-нафоис»да Ҳусайний 
девонига кирган ғазалларни тўла таҳлил қилганлиги- 
дир. Бунда Навоий тематик таҳлилга ҳамда шеърий 
маҳорат масалаларига кенг ўрин берган. Навоий Ҳу- 
сайний ғазалларидан бирининг радифи ҳақида: «Бу 
радиф ҳам гўёки шариф табъ ва латиф зеҳннинг ихти- 
роидурким, эшитилмайдур. бағоят ширин ва дилпа- 
зир ва рангин воқеъ бўлубтур», деб ёзади. У ғазал- 
нинг матлаи қуйидагича:

Хаста жоним заъфнға лаъли шакарборинг илож;
Зор кўмглум дардиға жонбахш гуфторинг илож.

Бошқа бир қатор ишқий ғазалларнинг мавзуи ху- 
суснда эса қуйидаги каби фикрларни ўқишимиз мум- 
кин: «Ердин не келса, они мубоҳ билиб, жон берурда 
дебтур...»

«Маъшуқ васли умидидин муддате мустаманд бў- 
либ, ул давлат муяссар бўлғондин сўнгра сиҳҳат ма-

разға мубаддал бўлғон таҳририда бу икки байтнинг 
дағи маъниси бир-бнрига муваффақ ва мусалсал воқе 
бўлубтур...»

«Маҳбуб жамолидин кўз равшан бўлуб, хаста кўн- 
гулга висоли маскан бўлғон шукронага бу матлаъдек 
оз воқеъ бўлубтур...».

Бундай мисолларни кўплаб келтнриш мумкнн. На- 
воийгача яратилган поэтикага доир ишларнинг ҳеч 
бирида шеърнинг мавзуи бу қадар кенг изоҳланмаган. 
Бироқ Навоий Ҳусайний шеърларини таҳлил қилар 
экан, уларни идеаллаштирмайди, улардаги мавзунинг 
анъанавий характерини чуқур очиб берган ҳолда, ғоя- 
вий таҳлилга киришмайди. Анъанавий мавзу, анъана- 
внй тимсол ва тасвирий воситалар у даврларда Ҳусай- 
ний шеъриятигагина эмас, бошқа ўзбек, форс-тожик 
шоирлари девонларига ҳам хос эди.

Дейиш мумкинки, Навоий биринчи бўлиб ўзбек 
адабиётида бадиий асарнинг ғоявий-тематик таҳлили- 
ни бошлаб берган.

Навоийнинг тематик таҳлил соҳасидаги бу йўлини 
адабиётшуносликда Абдужамил Котиб давом эттирди. 
У Навоийнинг ғазалларидан 408 байтни 45 мавзуга 
бўлиб, «Туҳфат-ус-салотин» номи билан тўплам тузди. 
Абдужамил бундаги ҳар бир мавзуни «туҳфа» деб 
атаб, Навоий байтларини қуйидаги каби ички мавзу- 
ларга бўлади: «Тўққизинчи туҳфа подшоҳ насиҳатида», 
«Ун иккннчи туҳфа дилбар жямоли ҳайратида», «Ун 
тўртннчи тухфа ёр хаёли билан суҳбат тутқонда», «Ун 
тўққузунчи туҳфа висол илтимосида». «Йигирма еттин- 
чи туҳфа ёрдин айрилғонда», «Қирқ учунчи туҳфа 
даврон аҳлининг бевафолигида» ва ҳоказо. Абдужамил- 
га шу кичик бир тўпламда ҳам шоир шеъриятининг 
мавзу жиҳатдан ранг-баоанглигини анча тўла ифода- 
лашга имкон берган. Абдужамилнинг бу асари ўша 
давр поэтикаси учун янгилик эди. Бу янгиликка. у биз- 
нингча, Навоий тазкирасидаги шеърларни ғоявнй-те- 
матик таҳлил қилиш анъаналарига суянган ҳолда 
эришган.

Навоий адабиёт назариясини ғоят юксакликка кў- 
тарди. У 6у соҳада кўп вақт адабий ҳаётдан. ўз ижо- 
лий тажрибасидан келиб чиқиб фикр юритар эди. 
Навоий «Фарҳод ва Ширин» достонини ёзар экан, ўз 
салафларининг шу хилдэги достонлари қаҳрамонлари- 
га нисбатан бошқача, янги мазмундаги қаҳрамонни 
қидиради, меҳнат кишиси, юксак инсоний фазилатлар-

ни ўзида жамлаган Фарҳодни бош қаҳрамон қилиб 
олади, шу жараёнда ижобйй қаҳрамон муаммосини нл- 
гари суриб, бу ҳақда ноёб мулоҳазалар юритади. Уму- 
ман, ўзбек тилида «Хамса» яратиши муносабати билан 
V ҳар бнр достоннйнг кириш қисмларида бадиий асар- 
нннг нжтимоий аҳамияти, анъана ва новаторлик, поэ- 
тик маҳорат, эпик жанр хусусиятлари, тил масалала- 
рн юзасндан носб ғояларнн олдинга суради.

Навоийнйнг «Хамса» достонлари ва адабиётшунос- 
лнкка. онд асарларидаги адабиёт назариясига тегишли 
фикрларини ўрганиш шуни кўрсатдики, унинг адабий- 
назарий қарашларн. анъанавий поэтнка донрасига 
сиғмайдн — ундан кенг. Масалан, ўз устози Ннзомин 
анъаналарини давом эттириб, ўз асарларига у мавзу 
ва қаҳрамонларни танлаганда. маълум даражада та- 
рнхийлик ғоясига амал қилишга интнлаДи. «Фарҳод 
ва Ширин»нн сзиш муносабатн билан у ўзига муро- 
жаат этиб дейди:

Пурун жамъ эт неклм бўлғай таворнх;
Борпда иста бу фархунда таърих.

Яънп Навоий бу асарнни ёзишдан олдин Фарҳод ва 
Шнрнн ҳақидаги қиссага, афсонага оид барча тарихий 
манбалаони кўриб чиқишга,: улар тўғрисидаги гаплар- 
ни бузмасдан, тўғри беришга ҳаракат қилган. Бу йўл- 
дан чекинган баъзи салафларини эса Навоий қаҳра- 
мбни Баҳром номидан қаттиқ танқид қилиб, «Сабъаи 
сайёр»да дейди:

*

Узгалар ҳам йўнуб бу ишга калам,
Айладплар бу достонпн рақам.
Саҳфани чун мунаққаш айладнлар,
Ездилар ҳар пекн хуш анладнлар.
Не эшитганнн айлабон тасдиқ,
Қилдилар назм, айламай таҳқиқ.

Албатта, биз бу билан Навоий адабнётдаги тарихий- 
лик тушунчасини илмий асосда тўла ҳал этиб берди, де- 
моқчи эмасмиз. Лекин Навоийнннг тарихийлик ҳақида- 
ги ана шу гапларининг ўзи ҳам бадиий асарнинг маз- 
мунинн та’рихий конкрет баҳолаш йўлидаги илк қа- 
дамлар эди, десак, хато бўлмас. Ҳали анъанавий поэ- 
тикада бу хил масала қўйилмаган эди.

Навбий адабиётшунослигида муҳим масалалардан 
яна бири шоир йжодини, бадний асарни қиёсий йўна- 
лишда ўрганиш эдй. Навоий хусусан ўз лирик ва эпик

ижодини изоҳлаш борасида ҳиёсий усулга кўп МурО- 
жаат ҳилган. Унинг «Хамса» достонларн ва лирик 
шеърларида Низомий Ганжавий, Амир Хусрав Деҳла- 
вий, Ҳофиз (Шерозий, Абдураҳмон Жомий ва бошқа- 
лар ҳақида ёзганлари, улардан қайси ўринларда нима- 
ларни ўрганганига қатор муҳим андқдиклар кирити- 
ши, уларнинг устозлик ролини тан олиши — булар 
ҳаммаси Навоий илмий фаолиятида қиёсий ўргадиш- 
нинг жиддий ўрин тутганлигини қўрсатади. Анъана- 
вий поэтика эса ҳали бу даражага кўтарилмаган, би- 
рон шоир ижодининг хусусиятларнни қиёсий равишда 
таҳлил этиб боришни ўз олдига қўймаган эди. Навонй 
ўзининг қардош халқлар адабиётларидан, ўз салаф- 
лари ижодидан ўрганганини инкор этмайди, аксин- 
ча, агар у ўз адабиёти анъаналари билангина қаноат* 
ланиб қолганда, «Хамса» достонлари юзага келмаган 
бўлар эдики, буни эътироф этиб, шоир дейди:

Алардии қачон етмагуича мадад,
Манга нома сабт этгали қайда ҳад?

Жасоратли шоир, ҳақгўй адабиётчигина шундай 
дейишп мумкин. Навоийга ўз ижодини идеаллашти- 
риш, бошқаларни, хусусан, салафларни камситиш мут- 
лақо ёт. Шу билан бирга, Навоий қатъий фикрли ижод- 
кор ва олим бўлиб. адабиёт тараққиёти фойдасига 
ҳар қандай замондоши, ҳар қандай устозини танқид 
қилишдан чўчимаган. Бунга «Фарҳод ва Ширин», 
«Сабъаи сайёр»даги хамсачиликка оид шоир мулоҳа- 
залари мисолида тўла ишонч ҳосил қилиш мумкин 
Навоий танқидчилигидаги бундай моментлар ўз даври 
поэтикасида катта янгилик, новаторлик бўлиши билап 
бирга, асрлар оша, шу кунларда бизнинг танқидчи-тар- 
га ҳам ўрнак ва юксак намуна бўла олади.

АЛИШЕР НАВОИЙ ВА ЮСУФ АМИРИЙ

Алишер Навоий «Муҳокаматул-луғатайн» асарида 
ўзидан бурун ўтган йирик ўзбек шоирларидан саккиз- 
тасини санайди. Шулардан бири Юсуф Амирийдир, 
Амирий ҳақида яна' Навоий «Мажолисун-нафоис» таз̂ - 
кирасининг биринчи мажлисида қуйидаги каби маълу- 
мотларни ёзиб қолдиради: «Мавлоно Амирий — турк 
эрди ва туркча шеъри яхши воқеъ бўлубдур, аммо 
шуҳрат тутмабдур». Бу ўринда Навоий Амирийнинг 
«Даҳнома»сидан:

Не емакдин, не уйқудин солиб сўэ,
Емакдин тўюб, уйқудин юмуб кўз,—

деган бир байтини ҳамда Камол Хўжандий шеърига 
ўхшатмасидан бир матлани келтиради.

Навоий Амирий ҳақида «Мажолисун-нафоис»нинг 
биринчи мажлисида хабар беришидан шу нарса анг- 
лашиладики, демак, Амирий Навоий билан кўришма- 
ган. Навоийнинг болалик йилларида у ҳаётдан кўз юм- 
ган. Амирий тўғрисида Навоий мулоҳазаларидан яна 
шу нарса тушуниладики, у яхши шеърлар ёзади, ўз- 
бек шеърияти тараҳҳиётига ўзининг муносиб ҳиссаси- 
ни ҳўшади, бироҳ шоир ўз даврида кутилгандек, хиз- 
матига яраша шуҳрат қозона олмайди. Навоий бунга 
таассуф билан ҳарамоҳда. Навоий фикрини шу билан 
ҳам исботлаш мумкинки, Амирий девони бизгача яго- 
на бир ҳўлёзма нусхадагина етиб келди. У Туркия- 
даги Дорилфунун китобхонасида саҳланади^ Навоий 
ҳайд этишича, Амирийнинг қабри Бадахшон 'Томонда- 
ги Арҳанг Сарой деган жойда.

Юсуф Амирийнинг ҳаёти ҳақида ҳам бизга жуда 
кам маълумотлар етиб келран. Асарларидан маълум 
бўлишича, у ўз давридаги адабиёт ва санъат ҳомийси 
Бойсунғур Мирзо даргоҳида яшайди. Амирий «Даҳ- 
нома» асарини  ̂ Бойсунғурга бағишлаганлигй асло 
бежиз эмас. Амирийдан бизга унинг «Банг ва Чоғир 
мунозараси» ҳам етиб келган. Лекин Навоий шоир- 
нинг бу асари ҳақида ҳеч нарса демайди.

Алишер Навоий Амирийни ўзидан олдин яшаган 
шоирлар ҳаторида санаб ўтган экан, унинг ижоди 
Навоийга, унинг асарларига таъсир кўрсатганми? Таъ- 
сир кўрсатган бўлса, буни яхшироқ ҳандай тасаввур 
этиш мумкин? Маълумки, Навоий ижоди биринчи нав- 
батда ўзбек адабиёти негизида, унинг бой анъаналари 
асосида юзага келган. Шундай экан бунда Амирий 
ҳандай роль ўйнаган?

Амирийнинг девони қўлимизда бўлмагани сабабли 
бу саволга тўла жавоб бериш имкониятига эга эмас- 
миз. Лекин унинг лирикаси соҳасида шу нарса аниҳ- 
ки, Навоий Амирий девони билан яхши таниш бўлган. 
Зеро, Навоийнинг Амирий шеърлари ҳаҳида «Туркча 
шеъри яхши воҳеъ бўлубдур», деб ёзиши тасодифий 
эмас. Бунинг замирида катта маъно мужассам. Маса- 
лан, Амирийнинг:

Вафо то бўлди жононимға махсуС,
Жафову жавр эрур жонимға махсус.
Хирому жнлвау нозу малоҳат —
Эрур сарви хиромонимға махсус,— .

байтлари билан бошланган ғазали бор. Бу ғазалга жа- 
вобан Навоий шу вазн ва шу радиф билан икки ғазал 
ёэади. Мана ўша ғазалларнинг матлалари:

Раҳиб ул навъ эрур жононға мехсус,
Ки муҳлик дарди онинг жонға махсус...
Эрур ишҳинг мени маҳзунға махсус,
Кп Лайли дардидур Мажнунға махсус.

Навоий замондошларидан бошқа ҳеч ким шу ра* 
диф билан, Амирий ғазалига қадар ўхшаш ғазал ёз- 
маган эди. Амирийнинг бошқа ғазаллари, таржеъбанд 
ва туюқлари ҳам^Навоийнинг шу мазмундаги шеър- 
ларига кўп жиҳатдан ҳамоҳанг. Масалан, Амирий 
таржеъбандининг ҳар банди охирида қуйидаги байт 
такрорланиб келади:

Ҳолатнм бад, ғусса беҳад, васл мақсад,
нола беш,

Бахт вожун, дард афзун, дийда пурхун,
сийна реш.

Навоий ғазалларида ҳам биз лирик қаҳрамоннинг 
ўз толеининг пастлигидан, омадсизлигидан шикоят 
қилиб айтилган байтларга дуч келамиз:

Кўз оч, ашкн надомат соч ўз аҳволингғакнм,
бордур —

Тунунг тийра, кўзунг хира, йўлунг буртоқ,
отннг оқеоқ...

Кўзум намлиқ, бўюм хамлиқ, иянм андуҳу
мотамлиқ;

Не ҳамдамлнқ, не маҳрамлиқ топиб бу меҳнати
пинҳон.

Манга не ёру не ҳамдзм, манга не дўст,
не маҳрам,

Манга не чора, не марҳам, мапга не сабру
не сомон.

Ҳам аҳволи табоҳимднн, ҳам оҳи умри
коҳимдин,

Ҳам ўтлуқ дуди оҳимдин қарориб кулбаи аҳзан.
Фалак раҳзан, замон душман, бадан равзан уза

равзан,
Қолиб жон хисравиднн тан, чиқиб тан кишваридин

жон...

Ўз фикрини қисқа, лўнда, алоҳида таъкидлаб 
ифодалашда кўринадики, Амирий Навоийга ёрдамга 
келади, устозлик қилади. Бадиий ифодадаги бу ус- 
лубни Навоий янада ривожлантиради ва чуқурлашти- 
ради.

Амирийнинг Навоий шеърий услуби шаклланиши- 
га таъсири лирикага нисбатан унинг эпик ижодида 
очиқроқ кўзга ташланади. Зеро, \Амирий «Даҳнома»си 
билан Навоий достонлари, хусусан «Фарҳод ва Ши- 
рин»ни қиёсий ўрганиш мароҳли. ИғАи асар ҳам аруз- 
нинг ҳазажи мусаддаси мақсур ёки маҳзуф вазни 
(мафоилун-мафоилун-фаулун)да ёзилгандир. Одатда 
ишҳий номалар ва ишҳий-романтик достонлар шу 
вазнда яратилади. Бунга Низомий Ганжавий, Хусрав 
Деҳлавийнинг Хусрав ва Ширин мавзуидаги достон- 
лари, Хоразмийнинг «Муҳаббатнома», Хўжандийнинг 
«Латофатнома», Саид Аҳмаднинг «Таашшуҳнома» асар- 
лари вазнлари ёрқин далилдир. Демак, номалар асо- 
сан ишқий мазмунда бўлиши билан бир қаторда шу 
мазмундаги достонларга яқин туради. Нома муаллиф- 
лари мазкур мазмундаги достонлардан, бу достонлар- 
нинг муаллифлари эса ишқий номалардан яхши ха- 
бардор бўлиб, ўзларини бир соҳанинг қаламкашлари, 
дардкашлари ҳисоблаганлар. Масалан, Амирий «Даҳ- 
нома»да кўпроқ Низомий достонидаги номачилик 
анъаналарига амал қилади. Унинг ишқий мактублари 
Хоразмий «Муҳаббатнома»сидаги каби фақат ошиқ- 
нинг номидан ёзилмайди. Маълумки, Низомийнинг 
«Хусрав ва Ширин» достонида Хусрав ўз севгилиси 
Ширинга беш марта хат ёзади ва Ширин ҳам унга 
беш мактуб билан жавоб беради. Амирий асарида 
ҳам шу ҳолни кўрамиз. Бу билан у ўзбек номачилик 
анъанасини бойитади.) Амирийда ошиқ номидан битил- 
ган мактублар қанчалик ҳароратли ва гўзал бўлса, 
маъшуқа номидан битилган мактублар ҳам аёлнинг 
нозик ҳис-туйғўлари билан тўла, таъсирли, назокатли- 
дир. Навоий эса «Даҳнома»нинг айниқса шу томонла- 
рини синчиклаб ўқийди, ўрганади ва ўз ижодида Ами- 
рий номаларининг худди шундай хусусилтларини ўр- 
ни билан ривожлантиради^ Низомнй достонида Ширин 
ўз енгилтабиат севгилиси Хусравга жавоб ёзиб, ўз 
инсонийлиги, гўзаллиги билан фахрланиб, уни камсит- 
масликни илтимос қилиб шундай дейди:

Янги ой кўрса ҳам девона бўлур.
Аҳиҳу лаъл эрнимдин олур ранг,
Кулушумдин олур Зуҳра кўруб янг...

(Қутб таржимаси)

Амирий ҳам маъшуқа номидан ошиққа мурожаат 
қилиб, ўз қадр-қиммати ҳақида дейди:

Мен ул ойменки, кундур фурҳатимда,
Куяр ичию йўл топмас ҳотимда,
Мен ул гулменки, бағрим йўлда ҳолмас,
Вале бир ел келибон элта олмас...
Иўҳ андоҳ гавҳаре беҳадру миҳдор,
Ки ҳар муфлис анга бўлғай харидор...

Ғазалларда, одатда, маъшуқа ўз ошиғини йиғлат- 
гани йиғлатган. Амирий маъшуқаси эса ошиқни камси- 
тувчи, хор қилувчи, уни хор қилишга, қон йиғлатиш- 
га аҳд қилган аёллардан эмас. У Низомий достонидаги 
Ширин сингари ўз ошиғини қадрловчи, унга интилув- 
чи, оила қуришга бел боғлаган реал инсон, реал 
шахс. У ўз туйғуларини ошиғидан яширмайди. Ҳиж- 
ронда ўртанаётган севгилисини эслаб дейди:

Сочимға бормудур ёғлиғ хаёли?
Нечукдур ул паришонлиҳда ҳоли?
Қошимнинг ёсидин тортарму ғамни?
Кўрарму гўшаларда ул аламни?
Тегарму кирпукумдин жонина ўҳ?
Балони туш кўрарму кўзи ё йўқ?..

У ўз ошиғига тасалли бериб, ўз поклиги, севгилиси- 
га вафодорлиги ҳақида ишонтириб сўйлайди, унинг 
барча азоб-уқубатларига шерик бўлишга ҳозир экани- 
ни айтади:

Агар сен анда кўрсанг ногаҳ озор,
Мен эшитиб бўлурман мунда афгор.
Агар сен анда тўксанг ерга жола.
Мен олурмен кўзимдин мунда лола.
Агар сен анда бўлсанг ёшҳа помол,
Мен ўзумдин борурмен мунда филҳол...

Навойй «Фарҳод ва Ширин» достонида Фарҳод ва 
Ширин мунбсабатларини ёритар экан, Низомий ва 
Амирий номачилигининг худди шу томонларига ало- 
ҳида эътибор берди ва уларнинг анъаналарини да- 
вом эттирди, чуқурлаштирди. Биз Салосил қўрғоннда 
ҳижрон қучоғида қийналиб яшаётган Фарҳодга вафо- 
дор Ширин томонидан ёзилган мактубни кўздан кечи- 
рар эканмиз, буни Шириннинг ўзи, ўз севгилиси айт-

89

I
www.ziyouz.com kutubxonasi



Ған гапларини ўқиб, ғоят таъсирланамиз. Ширин 
мактубида юқорида эслатиб ўтилган аёл мактубларига 
ҳамоҳанг ўнлаб самимий ва гўзал сатрлар мавжуд. 
Яъни бунда Навоий Ширини билан Амирий тасвирла- 
ган маъшуҳа гўё опа-сингилдай. Ширин Фарҳодга му- 
рожаат этиб дейди:

Недур аҳволинг, эй зори ғарибим?
Висолнм давлатидин бенасибим?
Тикон кирса кафингға кинасидин,
Чнҳорсам эрди кирпик игнасидин...
Агар жонингға қасд этса узун кун,
Сочим еткурса эрди анбарин тун.
Юзунгни олмасам эрди энгимдин,
Аритсам эрди ашкингни енгимдин...
Агар ҳажрингда юз бил ғуссакашмен,
Агар васлинг умиди бўлса хушмен...

Бу каби мисоллар Амирий — Навоий ижодий муно- 
сабатларига маълум бир аниҳликлар кирита олади. 
Навоий ижодига Амирий услубининг таъсири номачи- 
ликдагина эмас, бошҳа ўринларда ҳам учраб тура- 
ди. Масалан, Амирий «Даҳнома»нинг кириш ҳисмида 
Бойсунғур Мирзо саройидаги илм ва санъат аҳллари 
шаънига ҳуйидаги мадҳияларни битган эди:

Эшиги зуфунунларнинг макони;
Замири барчанинг илм ошиёни.
Қечиб оллида юз турлук даҳойиҳ.
Маориф бирла анвои ҳаҳойиқ.
Бири ҳайъат риёзидин териб гул,
Бири ҳикмат шифосидин бериб мул.

Бири Иқлидус ашколин ҳал этиб.
Бири кўк жадвалинда мадҳал этиб.
Бири фиқҳ ичида асраб мақомин,
Бири мантиқ сори элтиб каломин.
Бири жуфри ҳуруф иқлимида Қоф,
Бири тарнх майдонинда авсоф.
Бири ашъор баҳринда сув сочиб,
Бири адвор рудинда сўз очиб...

Навоий ҳам «Фарҳод ва Ширин» достонида Ма- 
ҳинбону саройидаги Ширинни қуршаган, фан ва 
санъатнинг турли соҳаларини мукаммал эгаллаган 
олима, шоира ва санъаткорларни худди шу йўсинда 
таърифлайди:

Келиб ҳар қайси бир фазл ичра моҳир,
Маҳорат шеваси ҳар бирда зоҳир.
Бнри ашъор баҳри ичра гаввос,
Бири адвор даври ичра раққос.

90

www.ziyouz.com kutubxonasi



Ёири маитиҚ русуМида рақамкаш;
Бири қайъат руқумиға қаламкаш.
Бирининг шеваси илми ҳақойиқ.
Балоғатда бири айтиб дақойиқ.
Бири тарихда сўз айлаб фасона,
Бири ҳикмат фани ичра ягона.
Ҳисоб ичра бирининг зеҳни бориб;
Муаммода бириси от чиқориб...

Низомий достонида ҳам Маҳинбону саройидаги 
илм ва санъат кишилари сони 10 та, «Даҳнома»да 
ҳам, Навоий достонида ҳам. Бироҳ Низомий уларни 
кенг шарҳламайди. Навоий шарҳи эс^ Амирийникига 
яқиндир.

Амирийга* яҳинлик Навоийнинг бошҳа достонлари- 
да ҳам йўқ эмас. Масалан, Навоий Абдураҳмон Жо- 
мийнинг XV асрда Низомий ва Хусрав Деҳлавийнинг 
достончилик анъаналарини ҳайта жонлантиргани, бу 
соҳадаги ўзининг ҳам хизматлари ҳаҳида «Садди Ис- 
кандарий» достонида ҳуйидаги байтларни ёзган эди:

Булар чун адам сори кўчмиш эрди;
Дегил маснавий оти ўчмиш эрди.
Ҳамул боғ аро гул йўқу бўйи ҳам;
Қурумиш эди ул ариғ суйи ҳам.
Биҳамдиллаҳ, ул гул топиб рангу бў,
Бир оққан ариққа яна оқти су.

Бу ўринда «Бир оҳҳан ариҳҳа яна оқти сув» ибо- 
раси, умуман, халҳ ибораси бўлиб, Навоийдан олдин 
«Даҳномаэда қуйидаги шаклда ҳўлланган эди:

Кўрунди кўзунга эл расму хўйи;
Яна оққан ариққа келди суйи.

Маълум бўладики, Навоий ўз салафларининг, шу 
жумладан, Юсуф Амирийнинг асарларини ғоят син- 
чиклаб ўқиган. Улардаги бирон янгилик, бирон ранг, 
бирон ибора унинг назаридан четда ҳолмаган. Бу эса, 
айни ваҳтда, улуғ шоирнинг ўз салафларига катта 
ҳурмат ва муҳаббатини ҳам билдиради.

Айтиб ўтилганидек, Навоий ҳеч ҳайси ўринда Ами- 
рийнинг «Чоғир ва Банг мунозараси» асарини зикр 
этмайди. Лекин шу асар мисолида ҳам Навоийни Ами- 
рийга яқинлаштирадиган муҳим бир нуҳта бор. Маъ- 
лумкн, Амирий бу асарида гиёҳвандлик ва ичкилик 
ичишни ниҳоятда ҳоралайди. Навоий эса, худди шу 
ғояни «Ҳайратул-аброр» достонида кескин илгари су- 
ради. Узбек адабиёти тарихида бангилик ва майхўр-

Лйкни ҳеч ким Амирий ва Навоийдек ўткир қоралй- 
маган. Булар ҳаммаси Юсуф Амирийни Алишер На- 
воийнинг буюк салафларидан ва устозларидан бири 
деб аташга ҳуқуқ беради.

СЕҲРЛИ НАЗМ

Бизнинг ўзбек шеърияти ҳаҳидаги тушунчамиз 
Яссавий ҳикматлари, Хоразмийнинг «Муҳаббатнома»сн, 
Лутфий, Атойи, Саккокийнинг ишҳий ғазалларидан 
бошланади десак, хато бўлмас. XIV асрнинг иккинчн, 
XV асрнинг биринчи' ярмилари шеъриятининг вазифа- 
си, таъбир жоиз бўлса, ижодкорларнинг шоирлик бур- 
чи ҳаёт гўзаллигини, тасаввуфнинг юксак фалсафий 
ва ҳаётий ғояларини куйлаш, инсоний ҳис-туйғуларни, 
муҳаббатни улуғлаш, кишиларни садоқатга, вафога 
чорлаш, бу йўлда тўсиҳ бўлганларга нафрат билди- 
риш, кундалик оддий ҳаёт ҳодисаларидан юқори ту- 
риш, майда ҳисларга берилмаслик, адабиётни бачка- 
налаштирмаслик эди. Шоирлар ҳатто шахсан ўзи 
ҳақида ёзишни ҳам кўпда ўзларига эп кўрмасдилар. 
Бу даврнинг энг доно ва етук ижодкори Мавлоно Лут- 
фий бўлиб, унинг фаолияти тимсолида шу замондаги 
адабнётнинг барча яхши хусусиятларини мушоҳада 
эта олишимиз мумкин.

Уз вақтида «маликул-калом» фахрли унвонига са- 
зовор бўлган Мавлоно Лутфий кўп подшоҳларни кўр- 
ган, тарихий воқеаларнинг гувоҳи бўлган, шу билан 
бирга, бой адабий мерос ярата олган эди. Темурий- 
лар давридаги ўзбек адабиётининг йирик вакили Лут- 
фий тахминан 1360—1460 йиллар орасида яшади. 
«Лутфий очун хонларини илмади кўзга», деб ёзган 
шоир бирон подшоҳнинг саройга таклифини қабул қил- 
майди. Бу билан у ўз инсоний қадр-қимматини, шоир- 
лик эркини сақлаб қолади, бирон шоҳ шоири эмас, 
халқ шоири бўлишга, халқ ҳурматини қозонишга эри- 
шади, Лутфий бир ғазалида:

Улуғбекхон билур Лутфий камолин,
Ки рангин шеъри Салмондин қолишмас,—

деб ёзар экан, демак, бунинг сабаби унинг Улуғбекдек 
билимдон подшоҳ билан яқинлиги бўлган. Улуғбек 
уни ўз саройига таклиф этган бўлиши эҳтимолдан 
узоқ эмас. Ривоятларга кўра, ўз даври маданиятининг 
йирик ҳомийси Бойсунғур Мирзо ҳам уни шоир сифа- 

тида юқори баҳолайди. Аммо шоирга шоҳ саройида 
кун кўришдан ўзининг Деҳиканор ҳишлоғида деҳқон- 
чилик ёки боғбончилик қилиб, ишқ мавзуида ғазаллар 
битиб, ўз ҳамқишлоқларини, ҳамюртларини хушнуд 
этнб юриш афзал кўринади. Лутф^йшунос олимимиз
С. Эркинов ҳам «Лутфий» китобида бу масала юза- 
сидан ҳақли равишда шундай фикрга келади.

Лутфийнинг 280 та атрофида ғазали, 30 тага яқин 
рубоинсп, 10—15 та туюғи, 10 тага яқин қптъалари 
бор, деб ҳисобланарди. Филология фанлари номзоди 
Э. Аҳмадхўжаев Лутфий девонинннг янги топилган 
қўлёзмаларини, хусусан Париж қўлёзмасинн ўрганиши 
натижасида улуғ шоирнинг ҳозиргача бизга номаълум 
яна юзларча ғазал, рубоий, фард ва бошқа шеър тур- 
ларига оид.лирик асарлари борлигини аниқлади. Лут- 
фийшунос олимларимйздан А. Самойлович, Е. Э. Бер- 
тельс. Ш. Сулаймон, В. Зоҳидов. Ҳ. Зарифов, Э. Руста- 
мов. А. Қаюмов, С. Эркинов, Н. Маллаев, Э. Аҳмад- 
хўжаев ва бошқалар шоир ҳаётн, ижоди юзасидан 
қимматли фикрларни билдирганлар.

Лекин тажриба шуни кўрсатмоқдаки, Лутфий бир 
даврнинг, бир авлоднинг шоири бўлмаганидек, уни ўр- 
ганиш иши ҳам ҳамма авлодларнинг вазифасидир. 
Лутфий шеърияти шундай адабий заминки, бу замин- 
дан Навоий каби даҳолар етишиб чиққан. Бу замин 
ҳамон ўз обрў-эътиборини сақлаб келмоқда. Лутфий- 
нннг мактаб хрестоматияларига кирган бирон ғазали, 
рубоийси ёки т у ю ғ и н и  бошқа бир шеър билан алмаш- 
тнриш қийин. Узбек адабиётининг кейинги намоянда- 
лари Навоий билан бир қаторда Лутфийни ҳам устоз 
сифатида тан олганлар, унинг ғазалларига кўп татаб- 
бу ва тахмислар битганлар.

Лутфий девони — муҳаббат китоби. Ундаги барча 
шеърлар, қайси турга оид бўлишидан қатъи назар, 
ншқдан сўзлайди садоқатдан ҳикоя қилади. вафога 
даъват этади. Шарқнииг машҳур сухандонларн — 
Хусрав Деҳлавий, Ҳофиз. Жомий. Навоий қаторнда 
Лутфийнинг ҳам муҳаббатни бу қадар ихлос вя эҳти- 
пос билан куйлашида катта маъно боп эли. Орадан 
600 йил утиб, биз ҳамон уларни севиб ўқир ва қўшиқ 
қилиб айтар эканмиз. бу (Ьикрнинг тўғрилигига шуб- 
ҳа қилмасак ҳам бўлади. Шоир ўз севгиси. қалбидаги 
ёқимлм дарди ҳақида тортинмай, баланд овоз билан 
шундай дейди;

Мени шайдо қилодурғон бу кўнгулдур,
бу кўнгул, —■

Хору расво қилодурғон бу кўнгулдур,
бу кўнгул.

Уқлайин қоматнмизни қора қошлиғлар учун
Муттасил ё қилодургон бу кўнгулдур,

бу кўнгул.

Чунки унинг севгиси пок, ҳалол севги. Шу севгиси 
туфайли у бошига тушиши мумкин бўлган ҳар қандай 
балоларга рози. Одамлар орасида гап-сўзлар бўлиши- 
дан, обрўси «тўкилишидан» қўрқмайди. Унинг учун энг 
улуғ обрў ва мартаба ўз севгилисининг ҳурматнга 
эрншиш:

Мени ёзгурма «севар» дебки, менннг ҳаддим эмас:
Ул таманно қилодурғон бу кўнгулдур, бу кўнгул.
«Борма,— дерлар,— Эшики сори дамодам», нетайин,
Кўгт тақозо қилодурғон бу кўнгулдур, бу кўнгул,

Лутфий шеъриятда содда ва равон услубни тан- 
лади. Бу услуб том маънода гўзал ва ёқимли услуб 
бўлиб, Лутфийга шоир сифатида катта шуҳрат кел- 
тирди. Унинг сўз бойлиги асос-эътибори билан жонли 
халқ тили ҳисобига бойиб борди. Бу билан у ўзига 
замондош шоирлар — Атойи, Саккокий, Гадоийларга 
ҳам кучли таъсир кўрсатган эди.

XV асрда баландпарвоз, ялтироқ, тушуниш оғир 
бўлган, сунъийликлар билан тўла поэтик услуб тараф- 
дорлари ҳам йўқ эмас эди. Лутфий, Жомий, Навоий 
каби ҳақиқий санъаткорлар доим бундай йўналишга 
карши курашганлар! Узини билағон қилиб кўрсатувчи 
бундай қаламкашларнинг бир қанчаларини «Мажо- 
лисун-нафоис» тазкирасида Навоий эслатиб ўтади. 
Узи умуман яхши шоир бўлатуриб. шундай услуб 
таъсирига берилган. Шайхим Сухайлий кунларнинг 
бирида Жомийга бир шеърини ўқиб беради. У қуйи- 
даги матла билан бошланган эди:

Шабн ғам гнрд-боди оҳам аз жо бурд гардунро;
Фурў бурд аждаҳойи сайли ашкам рубъи маскунро.

Мазмуни:

Ғамли кечаларда оҳимнинг қуюни осмонни ўрнидан
қўзғотти;

Кўз ёшим селининг аждаҳоси ер юзини ютиб юборди.

Бу байтдаги ваҳимали тасвирлар, «Бобурнома»дй 
ҳикоя қилинишича, Жомийни анча беҳузур қилган ва 
оқибатда у шеър муаллифига:

— Мирзо, шеър айтармусиз ё одам қурқутасиз? — 
дейншга мажбур бўлган.

Лутфий шеърияти, унинг шеърий услуби бундай 
дабдабалардан холи, ҳаётий бўлиб, шоир мумкин қа- 
дар ширали, майин жумлалар тузишга, тасвирнинг 
ҳаётий бўлишига, ғайритабиийликдан иложи борича 
қочншга ҳаракат қиладн. Унинг барча ишқий шеър- 
лари севишганларнинг ички кечинмаларини, руҳияти- 
ни, ёқимли ҳнс-туйғуларини, ўзаро меҳрибонликларини 
ҳаққоний акс эттиради, десак хато бўлмайди. Ошиқ 
ўз маъшуқасига:

Қон бўлди кўнгул фироқннгиздин;
Жон куйди ҳам иштиёқингиздин.
Дину дилу ақл бўлди яғ.мо 
Жон олгучи ул қароқингиздин,—

деб хитоб қилар экан, бунда самимият, ўзаро ҳурмат 
туйғуларигина кўзга ташланадн. Урта асрчилик ша- 
ронтида ошиқнинг ўз ёрини сизлаб -«фироқингиздин», 
«нштиёқингнздин» ва ҳ. к. мурожаат этаётгани ҳам 
шундан. яъни юксак маданийликдан далолат беради.

Лутфийнинг поэтик услуби ҳақида гап борар экан, 
бунга унинг шо.ҳ асари — «Сенсан севарим» деб бош- 
ланган ғазали характерли мисол бўла олади. Бу ға- 
залида Лутфий муҳаббат туйғуларининг тиниқ ва 
чексиз гўзал поэтик ифодасини беради.

Алишер Навоий «Муҳокаматул-луғатайн» асарида 
ўзбекларни «сода эл» деб таърифлайди. Яъни содда- 
лик ўзбек халқининг асл табиатига, характерига хос 
хусусиятдир. Лутфий бу ғазалида ўз халқининг ана 
шу ажойиб фазилатнни, унинг қалби очиқлигини юк- 
сак маҳорат билан акс эттира олган. Биргина шу ға- 
залнинг ўзида ҳам ўзбек тилининг бир олам нафосати 
ўз тажассумини топган, десак. муболаға бўлмайди.

Лутфийнинг поэтик таъриф ва тавсифларида ҳа- 
зил-мутойибэ муҳим ўрин тутишини алоҳида қайд этиш 
лозим. Масалан, шоирнинг қуйидаги каби байтларини 
фақат шу мазмундагина тушуниш тўғри бўлади:

Жафони жонима оз қилки, ногиҳон бир кун,
Жафо туганса нетарсан жафо керак бўлса...
Дилбар қошинда кўз қони чун шарҳи ҳол этар,
Лутфий, нега керак арода таржнмон доғи.

95

www.ziyouz.com kutubxonasi



Бу ўринда ҳазил — дилга ором берувчи, кўнгулни 
юмшатувчи енгил ва беғубор ҳазил. Шу билан бирга, 
Лутфий шеърларидаги таърифларнинг ҳаммасини бир 
аслга каратилган дейиш ҳам тўғрн эмас. Чунончи, мана 
бу матла билан бошланган ғазалида Лутфий бир эмас, 
бир неча гўзалларнн назарда тутган:

Эй, пари рухсорлар, бизга нигоҳ айлаб ўтунг,
Бир назар бирла гадони подшоҳ айлаб ўтинг.

Лутфий девонида бу хил шеърлар ҳам тез-тез уч- 
раб туради. Шу маънода Лутфий аёлларнинг бир ва- 
килнни эмас, ҳаммасини олқишлайди. Уз ғазаллари 
билан уларнинг шаънига мадҳ ўқийди. Аёллар шаъ- 
нига қўшиқ айтиш ҳамма халқларда, ҳамма замонлар- 
да яхши одат ҳисобланган. Навоий, Атойи, Огаҳий, 
Муқимий каби барча классикларимиз қатори Лутфий- 
нинг ишқий лирикасига ҳам ана шу йўналишда қарал- 
са, унинг шеъриятйнинг ҳаётий моҳияти янада кенг 
ва тўгри тушунилган бўлади. Шу тариқа Лутфийнинг 
қуйидаги каби байтларида биз чуқур юморни ҳам, 
улуғворлик ва камтарликни ҳам яққол кўрамиз:

Итларннпшнг мансабин Лутфнйға таъйин айлаким, 
Давлатингда қилса султонлиғ на бўлғай бир гадо.

Юмор — ҳаётга соғлом қарашнинг белгиларидан 
бири. Лутфий ўз давридаги, ўз яшаган муҳитидаги 
ичи қора, ҳасадгўйларни танқид қилиш, фош этиш учун 
ҳам шу воситадан фойдаланишга интилади:

Ийманиб ҳосид тилиндин даст бермас чун салом:
Кўз учи бирла йироқтин марҳабо бўлсун санга.

Шоирнинг ариқдан оқиб турган сувларни тЎхтатиб 
қўяднган сеҳргарлар, кўзининг тинмай оққан кўзёшлари 
ҳақидаги ўйноқи мисралари ҳам жозибали ва маҳо- 
рат билан ёзилган:

Ул жодуларки, боглар окар сувни сеҳр ила,
Ҳайрон дурур бу Лутфий гадо кўзи ёшина.

Лекин бу дбганимиз Лутфий шеъриятида ҳаётга 
жиддий кўз билан қараш йўқ, деганимиз эмас. У реал 
ҳаётдаги ижтимоий тенгсизлик, нодонларнинг донолар- 
га ўтказаётган зулми ҳақида бир ғазалида шундай 
дейди:

Иўқтурур ёлғиз бу Лутфий жониға
жаври рақиб;

Қайда бир доно дурур, ул жаври
нодон тортадур.

Лутфийнинг яна шундай байтлари борки, уларда 
шоир гўё севгилисининг ўз ошиқларига мурувват қили- 
ши кераклиги, ўзининг ноҳақ қилмишларига барҳам 
бериши, мазлумлар аҳволини тушуниши лозимлиги 
борасида, айрилиқ уқубатлари ҳақида гапираётгандай 
бўлади. Аслида бундай сатрлар ижтимоий-сиёсий ҳаёт- 
даги зиддиятларга ишора, уларни шоир сеза бошлага- 
ни ва кўра бошлаганидан нишона эди:

Тўйғунча қўй юзунг сори бу Лутфийни боққали;
Неъматни бой кинш аямас чунки очтин...
Ерга кирсам кошки, чун етмас ул ойға илик;
Мушкул аҳволе тушубтур:: «Ер қатиқу кўк йироқ».

Лутфий таржимаи ҳолининг кўп томонлари ҳали 
бизга қоронғи. Унинг ҳаётининг катта қисми Хуросон- 
да, Ҳирот яқинида ўтади. Бу — шубҳасиз. Лекин 
шоирнинг:

Солди Туркистон элиға Лутфини кофир кўзунг...
Ким ой кўрдп сенингдек бошида мушкин тож.
Ва ёки сарв қадннгдек Қрим тумойинда...
Улус ичинда дурур ўзбегим қиё кўзлук;
Хаёли Тўқтомиш ондин кўнгул Саройинда,—

каби сатрларидан унинг Мовароуннаҳр, Қрим, Олтин 
Урда ва бошқаларда ҳам" бўлганини тахмин этиш 
мумкин.

Лутфий бошқа асарлар ҳам ёзган. Аммо унинг 
адабий меросида лирикаси фавқулода бир аҳамиятга 
молик. Бу меросдан Бобур. Машраб, Огаҳий, Муқи- 
мий, Фурқат каби классикларимиз кўп сабоқ олган- 
лар, замондошларимиз ҳам ундан юксак шеърият сир- 
ларини ўрганадилар.

ДИЛНАВО ШЕЪРИЯТ

Адабиётимиз тарихида шундай бир даврлар бўл- 
ганки, битта ҳам йирик асар яратилмаган. Лекин лирик 
шеърият. лирик шоирлар доим бўлган. Бундай шоир- 
лар яхшими, ёмонми ўз шеърлаои билан бадиий ижод 
оловини ўчирмай, унинг чўғини ўзларидан кейинги 
авлодларга мерос қолдириб келганлар.

Лирик шеърият ҳамма вақт замон хизматида, ин- 
сон хизматида бўлган. Бадиий адабиётнинг бу ишчан

тури ижодкорлар фаолиятида жамият олдидаги ўз ва- 
зпфасини кўп вақт ўз вақтида ҳалол бажариб, яхшн- 
лнкни алқашга. ёмонликни қоралашга ҳаракат қилган, 
одамларга машаққатли кунларда руҳий мадад бериб. 
уларни қмйинчиликларни курашиб енгишга, яшашга 
илҳомлантнрган, олға ундаган. Ҳаёт ҳодисалари, улар- 
га муносабат аввало лирнкада гоҳ профеесионал да- 
ражада, гоҳ адабий-ижоднй машқ шаклида ўз бадиий 
ифодасини топган.

Темурийлар давридаги адабий ҳаётнинг муҳим фа- 
зилатн шундакн, бу даврда Хуросон ва Мовароуннаҳр- 
да эпик шеърият ҳам, лирик шеърият ҳам баравар 
ривожланган бўлнб, бу жанрлар тараққиётнга Абду- 
раҳмон Жомий ўзннннг мустасно улушини қўшди. 
Аммо лирика унинг нжодий фаолиятида алоҳида ўрин 
тутган. — десак хато қилмаган бўлармнз. Чунки улуғ 
шоир лнрика билан ўз нжодининг нлк давридан 
бошлаб, кексайганда ҳам фаол шуғулланди ва ўз ав- 
лодларига бу соҳада мислсиз бой мерос қолдирди. Жо- 
мий. мутахассислар ҳисобига кўра, 1805 ғазал, 274 ру- 
боий. 137 қитъа. 53 қасида ва яна бошқа шеърий асар- 
лар (жами — 2340) ёзган бўлиб, улар уч девон («Фо- 
тиҳа-туш-шабоб». «Воситатул-иқд», «Хотиматул-ҳаёт») - 
га жамланган. Шоирнинг бундай улкан лирик мероси 
ҳақида бир илмий маъруза ёки мақола доирасида ай- 
рим мулоҳазаларнигипа айтиш мумкин. Бу соҳада биз- 
нинг мамлакатимизда. чет элларда, хусусан, Эронда 
юзлаб мақола ва китоблар ёзилган. Лекин мен фило- 
логия фанлари доктори Аълохон Афсаҳзоднинг 1988 
йили Москвада нашр этилган «Лирика Абдурахмана 
Джами» илмий монографиясиии улуғ шоир лирик 
меросини ўрганншдаги шарқшунослигимизнинг жиддий 
ютуғн деб ҳисоблаймап. Бу монографияда муаллиф 
Жомнйпинг бой ва мураккаб лнрик ижодннинг кўп ма- 
салаларини текстологик ва поэтика нуқтаи назаридан 
тўғри ҳал қилиб берган.

Менинг назаримда, Жомий лирикаси ҳақида гап 
борганда аввало жанр хусусиятларини кўзда тутиш, 
шоириннг жанр қонуниятларнни қанчалик тўғри ту- 
шунганн ва бунга амал қилганини аниқлашга алоҳида 
эъ.тибор бериш даркор. Жомий қарашнча, лирика, 
хусусан унинг ғазал, рубоий, қасида, қитъа каби тур- 
дяри давр тэлабига тўла жавоб берган. Шунннг учун 
Жомий бу жанрларда ҳеч иккиланмай қалам тебрат- 
ган. Масалан, Жомий: «Ҳунарлардан шеър фанида

энг яхшиси ғазалдир...» («Аз фунуни шеъри фан беҳ- 
тарин омад ғазал...») деб ёзар экан, бу билан ғазал- 
нинг шу даврда кишилар қалбига энг яқин шеър ту- 
ри эканини тўғри кўрсатган. У бу шеър шаклларига 
садоқат кўрсатиш билангина чекланмади, балки улар- 
ни янада ривожлантирди. Буни унинг ўз сўзларидан 
ҳам билиб олиш қийин эмас. У бир қасидасида бу тўғ- 
рида шундай дейди:

Мунташир аз насри ман ҳазор саҳифа,
Мунтазам аз назми ман ҳазор жарида.
Зодаи табъи ман асту саҳраи килкам 
Фарду ғазал. ҳитъа, маснавию қасида.
Снлки рубонй зи ман ннзом гнрифта,
Фднни муаммо зи ман ба ном расида1.

Мазмуни:

Менинг насрларим минглаб саҳнфаларда ёйилди,
Назмларим минглаб тўпламларда тартибга келтирилди,
Истеъдодим фарзанди, қаламим сеҳрилан
Фардлар, ғазаллар, қитъалар, маснавий ва қасидалар

юзага келди.
Мен туфайлн [шеърнннг] рубонй тури низом топиб,
Муаммо санъатига мен шуҳрат бағишладим.

Жомий жуда кўп шеър ёзган бўлса ҳам, лекин 
доим масъулият ҳисси билан қалам тебратди. ҳар бир 
шеърини. у қайси лирик жанрга тегишли бўлишидан 
қатъи назар, шу туйғудан келиб чиқиб, ҳаёт талаби 
билан яратди. У ҳеч қачон эрмак учун, шунчаки вақт 
ўтказиш учун шеър ёзмаган. Бу фикрнинг исботи учун 
шоирнинг қуйидаги ғазалини кўздан кечириш кифоя:

Ман он иаям. ки забонро ба ҳаоза олоям.
Ба мадҳу замми хасон нўги хома фарсоям.
Ҳадиси сифла хазаф, иқди гавҳао аст сухан,
Зиҳн сафаҳ, ки ман инро ба он бнёроям.
...Зи шаъри шеър, к-аз ин пеш ёфтам, имрўз —
Чуз оби дидаву хуни чигао наполоям.
Фазои мулки сухан гарчи Қоф то Қоф аст,
Зп фикрн қофия ҳар лаҳза танг меоям.
...Кашам зи табъи сухансанч ранч, рухсат деҳ,
Ки сао ба жайбн хамуши кашам, биёсоям.
Чавоб лод. кв Чомий ту ганчи асрори,
Раво мадор, к-аз ин ганч қуфл накшоям*.

' А б д у р а ҳ м о н и  Ч о м и .  Осор. Чилди шашчм, Душанбе, 
1988. С. 16.

г А б д у р а ҳ м о н и  Ч о м й .  Осор. Чилди дуюм. С. 143.

Мазмуни :

Мен тилимни ҳар қандай беҳуда нарсаларга тсккизкб,
булғайдиганлардан эмасман,

' Ярамас одамларни мақтаб, қаламим учини
, урпнтнрадиганлардан эмасман. 

Пасткашлар ҳақидагн гаилар сафол синиғидир, сўз эса
гавҳар шодасидир.

Унисини буниси билан аралаштириб юборсам бу нодонлик
бўлур эди.

...Шеъримдаги олдин пайдо бўлган тукларни бугун 
Кўзёшларим ва жигар қонларим билан тозалаяпман.
Сўз мамлакатинннг фазоси Қоф тогидан Қоф тоғигача

кенг бўлса ҳам,
Лекии қофия ҳаҳида ўйлаганимда доим танг аҳволда

қоламан.
...Сўзга санъаткорлнк табиатнмдаи ранж чекканим чеккан,

рухсат бер,—
Бошимни хомушлнк қўйнига яшириб, ором олай.
Бу гапнмга жавоб келди:— Эй Жомий, сен сирли.пик

хазинасисан-ку!
Бу хазинанииг ҳулфинн очолмасликни сен бизга раво кўрма.

Бу ғазалнинг ҳар байтида бир олам маъно бор. 
Уни Жомийнинг ижодий лабораториясига кириш 
учун калит деб қараш ҳам мумкин. Шоцр, демак, ни- 
ҳоятда гапга чечан, буюк сўз санъаткори бўлса ҳам, 
лекин ҳар бир сўзни ўйлаб ишлатган, ҳар бир ғазали- 
ни. ҳар бир шеърини ўз фарзандларидек («зодаи 
табъам») кўриб, унинг ҳар томонлама мукаммал бў- 
лншини, муаллифга ҳурматсизлик келтирмаслигини 
ўйлаган. Бу ўринда унинг дунёда сўз кўп бўлса ҳам, 
ле.кин керакли сўз, яхши қофия бўладиган сўзни то- 
пиш қинин! — деған фикрини ҳам шу маънода тушу- 
ниш керак деб ҳисоблайман.

Жомий шеъриятининг биринчи қиммати, албатта, 
унинг мазмунида. Жомий лирикасидаги. хусусан, ға- 
залиёт оламидаги бош ғоя муҳаббат, Оллоҳни улуғ- 
лаш инсонни севишга, ардоқлашга чақириш, ҳаётнинг 
мазмунини севгида, садоқатда деб билиш.

Дини мо ишқ аст, эй зоҳид, магу беҳуда панд,
Мо ба тарки дини худ гуфтан нахоҳем аз газоф1,—

■ А б д у р а ҳ м о н и  Ч о м й .  Осор. Чнлди дуюм. С. 55. Маз- 
муни: Бизнинг динимиз ишқдан иборат; эй зоҳид, беҳудага наси- 
ҳат қнлаверма; бнз ўз динпмизни асоссиз равишда тарк этиш ҳа> 
қида гапиришни ҳам пстамаймиз.

де(э ёзади улуғ шоир ўз ғазалларининг бирида. Шў 
мавзу, шу ғоялар туфайли Жомий лирнкаси ҳар то- 
монлама гуманистик характер касб этган. Бу мавзу 
ва ғоялар бошқа шоирлар томонидан ҳам куйланган. 
Шунинг учун Жомий лирикаси маълум даражада 
анъанавий хусусиятларга эга. Лекин у бу мавзуларни, 
бу мавзу орқали инсон юрагини янгидан кашф этиш- 
га, уни ўз қалб ҳарорати билан ёритишга ҳаракат қил- 
ган ва бунга эрншган. Бу ўринда гап аввало шоир- 
нинг минглаб ишҳий шеърлари ҳаҳида бормоҳда. Бу 
мавзуга Жомий ниҳоятда катта самимият билан муно- 
сабатда бўлгани орҳасида унинг бу хил шеърларини 
аввало замондошлари, қолаверса, кейинги асрлардаги 
мухлислари ҳам яхши қабул қилдилар. Жомийнинг 
ўзи ҳам бу мавзудаги шеърларининг кўп вақт муваф- 
фақиятли чиққани, севиб ўқилгани билан фахрланиб 
бир ғазалида қуйидаги байтни ёзган эди:

Чоми аз он лаб сухан оғоз кард,
Шуд лақабаш тўтнйи ширинмақол2.

Мазмуни:

Жомий у гўзалнинг лабндан сўз очиши билан 
Унинг лақаби «тўтийи ширинмақол» бўлиб қолди.

Мен бу байтнинг маъносини шундай тушунаман:
Жомийнинг инсонни^ инсон гўзаллигини, инсоннинг 

севги билан боғлиқ нозик ҳис-туйғуларнни куйлаши, 
ҳар бир сўз ва жумлага, ибораларга эстетик маъно бе- 
ришга интилиши унинг шеърий услубига ҳам ўз таъ- 
сирини кўрсатган. Унинг услуби бундан майинлашган, 
гўзаллашган, инсонийлашган. У бу хил шеърларида 
дил сўзларини ифодалашга кенг ўрин берган. Одатда 
Шарқ адабиётшунослигида чиндан ҳам Жомийнинг 
шеърий услубининг «ширин»лигн тан олинган ҳодиса. 
Буни ўз даври адабиётшунослари болалигида Жомий- 
нинг машҳур мутасаввиф Муҳаммад Порсо қўлндан 
новвот олиб еганида деб изоҳлашлари ҳам бежиз эмас.

Жомий фикрича, лирик шеър одамни беҳузур қила- 
диган услубда ёзилмаслиги ва ўқнлмаслиги керак. 
Жомийнинг бу гапи бизнинг баъзи замонавий шоирла- 
римизга, классик шеъримизни бузиб, бақириб ўқий- 
диган шеърхонларга ҳам тегишли, дейиш мумкин. Ли-

2 Уша китоб, 94-бет.

рик шеърга хос хусусият унинг дилбарлиги, ёқимлили- 
Ги. Ҳар қандай маъно бадиийлик либосининг ташида 
эмас, ичида бўлиши керак.

Албатта, Жомийнинг ишқ ва муҳаббатни куйлаши 
бир маъноли эмас, кўп маъноли. Масалан, Жомий бир 
ғазалининг матлаида қуйидагиларни ёзади:

Ба азми Қаъба сафар гўфтам ихтиёр кунам,
Бад ин баҳона гузар бар Диёри ёр кунам1.

Мазмуни:
Дедимки, Қаъбани зиёрат қилиш учун бир сафарга

чиқсам,

Шу баҳона билан севгили ёримнинг диёрини ҳам
кўрсам.

Бунда Каъбани кўришдан мақсад худони эслашдир. 
Одатда ҳар бир масжид худонинг уйи ҳисобланади. 
Жомий Каъбани Худонинг уйи, ватани деб қарамоқда. 
Демак, бу хил ғазаллардан тасаввуфий маънони уқиш 
лозим.

Бир ғазал Жомийнинг «Воситатул-иқд» девонида:

«Чанд савол, эй писар, ки чист тасаввуф?» —

деб бошланади ва кейинги байтларда шу саволга жа- 
воб берилади. Бу шуни билдирадики, Жомий девонла- 
рида тасаввуфга оид шеърлар ҳам анчагина. Шоир- 
нинг бир қатор ғазалларида ишқ мавзуи тасаввуф ру- 
ҳида, тасаввуф истйлоҳотлари воситасида ёритилади. 
Жомийнинг тасаввуф шеърларига унинг фалсафий маз- 
мундаги ғазал ва рубоийлари ҳам яқин.

Жомийнинг лирик шеъриятига хос муҳим хусу- 
сиятлардан бири ундаги эркин фикрлилик, журъаткор- 
лик, шоирона истеҳзо, юморга мойилликдир. 

Жомийнинг:

Ба ҳеч масжиду меҳроб бе ту рўй накунам,
Ки пешн абрўйи ту сажда орзу накунам...* 2 
(Сансиз ҳеч бнр масжид ва меҳробга юз ўгирмасман,
Сенинг ҳошинг олдида сажда (яъни намоз)ни ҳам унутаман).

Мо ринду ошиқему назарбозу майпараст,
Бар мо ҳаром чуз маю маъшуҳ ҳар чи ҳаст3

' А б д у р а х м о н и  Ч о м й .  Осор. Цилди шашум. С. 382.
2 Уша асар. 379-бет.
3 Уша асар, 93-бет.

(Биз риндлармиз, о1ииқлармнз, . томошабинлар вй 
майпарастлармиз. Бизга май ва маъшуқадан бошқа 
ҳамма нарса ҳаром), — каби байтлари бунга яҳқол ми- 
солдир. Шу билан бирга, эркин фикрлилик шоирни жа- 
мият масалалари ҳақида жиддий ўйлашга, бу ҳақда- 
ги ўз фикрларини лирик шеърларида ифодалашга, 
лирик шеъриятнинг мазмундор бўлишига олиб келган. 
Айрим шеърларида Жомий, А. Афсаҳзод ёзганидек: 
«У дунёдаги мавжуд тартиб-қоидаларни ўзгартириш- 
ни, ошиқ ўз кўнглидаги истакларига осонлик билан 
эришадиган жамиятни орзу қилади. Жомийнинг илғор 
сиёсий, фалсафий ва эстетик қарашлари умуман унинг 
ғазалларидаги лирик қаҳрамон ва унинг романтик 
достонларида қаҳрамонлари тилидан айтилган».

Масалан, Жомийнинг бир шеърида лирик қаҳра- 
мон шоҳга мурожаат қилиб; «Зўрлик билан иш тут- 
ма, шоҳ бошидаги олтин тож камбағалларнинг оҳи- 
зори шамолидан учиб кетиши мумкин»,— дейди. Бу 
фикр шоирнинг «Лужжатул-асрор> қасидасида қуйи- 
дагича ифодаланган:

Кандани бунёди давлатро бувад сели азим —
Рашҳаи кнлки авонон,— гарчи бас мустаҳқар аст4.

(Мазмуни: (Амалдор бўлмагин) улуғлар қаламидан 
топган тоодчилар гарчи жуда ожиз бўлса-да, давлат 
асосларини қўпориш учун бамисоли катта селдир). 
Бу ўз даври учун ҳам, кейинги даврлар учун ҳам гоят 
кучли, оташин фикр. Жомийнинг ижтимоий масала- 
ларда бу даражага, яъни ҳақиқий халқчиллик дара- 
жасига кўтарилгани катта воқеа. Жомийнинг бу хил 
ғоялари ўзбек шеъриятининг ғоявий тараққиётига ҳам 
муҳим таъсир кўрсатган. Масалан, Шермуҳаммад 
Мунис (1778—1829) бир рубоийсида шу фикрни қуйи- 
дагича ифодалаган ва Жомийга ўз ҳамфикрлигиии 
изҳор этган эди:

Шоҳо, фуқароки, муниси гамдурлар,
Бедорднлу кўзлари пурнамдурлар.
Зинҳор аларни қнлмағил озурда,
Оташдаму барҳамзаии оламдурлар.

Хуллас, бу ҳақда жуда кўп гапириш мумкин. Айтил- 
ганлардан келнб чиқиб, шуни алоҳида таъкидлаш за-

4 А ъ л о х о н  А ф с а ҳ з о д .  Лнрика Абд ар-Рахмана Джамн. 
М„ 1988. С. 173.

рурки, Жомийнинг яирик мероси ҳақида айрим ҳозир- 
ги замон Эрои олимлари айтган салбий фикрларга 
асло қўшилиб бўлмайди. Масалан, катта шоир ва 
олим Маликушшуаро Баҳор Жомий девонларидаги 
шеърлар юзасидан бир ўринда шундай деган: «Қисқа- 
ча қнлиб айтганда, Жомий ғазалиёти ҳажман жуда 
катта бўлишига қарамай, у бўйинча у яшаган давр- 
нинг ижтимоий-сиёсий ҳаёти қиёфасини ҳам, унинг 
шахсий фалсафий ва сўфиёна қарашларини ҳам тик- 
лаш қийин; чунки унинг шеърларини шеърий тўқима- 
лар шунчалик эгаллаган ва турли таъсирларга берил- 
ган ҳамда хаёлларга кўмилганки, натижада ўз фикр- 
ларини, фикрлар тиниқлигини ва адабий журъаткор- 
ликни ифодалашга ўрин қолмаган». А. Афсаҳзод зикр 
этилган ўз монографиясида бу хил янглиш қарашлар- 
ни тўғри танқид қилган ва уларга тўғри муносабат 
билдирган.

Масалан, Жомий ғазалларининг бирида шундай 
бир байт бор:

Дил на хуррам, сабзау гул дар назар хуррам, чи суд?!
Дар даруни чон чароҳат, бар бурун марҳам, чи суд?1*

Мазмуни:
Дил хафа бўлгач, сабза ва гуллар очилиб турганидан

нима фойда?
Жон ичи жароҳат бўлсаю ташҳаридан марҳам ҳўйишдан

нима фойда?

Мазкур ғазалнинг бошқа байтлари ҳам шу мазмун 
ва шу услубда ёзилган. Бунда кўзга ташланаётган 
хусусият шундаки, Жомий воқеа ва ҳодисаларнинг таш- 
қи томонига эмас, ички томонига, моҳиятига эътибор 
бермоқда. Бошқа шеърларда ҳам шу аҳвол. Унинг 
учун маъно ва мазмун ғоят муҳим. Бинобарин, шундай 
шоирнинг шеърлари ҳақида уларда давр ҳаёти карти- 
налари йўқ, тўқима, ёлғон гаплар устун! — дейишимиз 
тўғри бўладими? Менимча, йўқ! Бундай дейиш Жо- 
мий лирик меросини, унинг ўзига хос хусусиятлари ва 
фазилатларини билмаслик ёки уни менсимаслик деган 
гапдир.

Абдураҳмон Жомий лирик ижоди форс-тожик шеъ- 
риятининг энг яхши ғоявий ва бадиий анъаналари 
асосида шаклланган. Улуғ шоир ўз шеърларида Шайх 5

5 А б д у р а ҳ м о н и  Ч о м й .  Осор. Чилди шашум. С. 220.

Саъдий, Амир Хусрав Деҳлавий, Ҳофиз Шерозий, Ка- 
мол Хўжандий кабиларнинг тажрибаларига суянади. 
Масалан, у бир ғазали мақтаида ўз ижодига Камол 
Хўжандий қандай ижобий таъсир кўрсатгани ҳаҳида 
шундай деган эди:

Ефт камоле суханат то гирифт —
Чошние аз суханони Камол6.

Л^азмуни:
Қамол сўзларининг мазасини тотиб,
Менннг сўзларим камол топди, ривожланди.

Бу гапни Жомий ўзидан олдин ўтган бошҳа форс 
шоирлари ҳақида ҳам айтиши мумкин эди. Жомий- 
нинг лирик шоир сифатидаги камолотида фаҳат са- 
лафлари эмас, замондошлари ҳам муҳим роль ўйнаган 
эдилар. Уларнинг аввало Жомий шеъриятини тўла 
ҳабул ҳилганлари, ҳар бир асарини маъқуллаганлари, 
унинг асарларига юзларча татаббулар битганлари 
таҳсинга сазовордир. Қолаверса, Жомий ҳам улардан 
узилиб ижод ҳилмаган. Масалан, шу даврда яшаб 
ижод ҳилган шоирлардан бири Сайфий Бухорий бў- 
либ, у ўзининг турли касб эгаларини улуғлаган, шу 
каби хусусиятларини ҳурмат билан тасвирлаган ғазал- 
лари билан машҳур. Унинг ноғорачи, хонанда ва бош- 
ҳалар ҳақида ёзган шеърлари маълум. Унинг услуби- 
да Жомий ғижжакчи тўғрисида махсус ғазал ёзган.

Жомий таниқли ўзбек шоири Мавлоно Лутфийнинг:

Гар кори дили ошиқ бо кофири Чин афтад,
Беҳ з-он ки ба бадхўйи бсмеҳри чунун афтад,—

деган матла билан бошланган, лекин тугалланмаган 
ғазалини унинг васиятига кўра тугаллаб, ўз девонига 
киритган эди. Бу ҳодиса ҳам ўзбек-тожик адабий ало- 
ҳалари тарихидаги муҳим чизгилардан биридир.

Жомийга замондош шоирлар орасида Алишер На- 
воий алоҳида ўрин тутади. Навоий Жомий шеърияти- 
ни, шу жумладан унинг лирик ижодини ниҳоятда сев- 
ган, бир умр ундан лирик ижод сирларини ўрганган 
эди. Навоий Жомийни Амир' Хусрав Деҳлавий, Ҳофиз 
Шерозий билан бир ҳаторга ҳўйиб, унга шогирд, дўст, 
ҳамма соҳада ҳаммаслак бўлгани билан чексиз фахрла-

' А б д у р а ҳ м о н и  Ч о м й .  Осор. Чилди дуюм. С. 94.

нар, «Хазойинул-маоний», «Девони Фоний» девонлари- 
даги бир қанча ғазалларнни унинг ғазаллари таъсири- 
да ёки уларга татаббу шаклида ёзган эди. Навоий 
Жомийнинг айниқса орифона ғазалларини юксак ба- 
ҳолар эди. Шу билан бирга, Жомий ҳам уни барча 
соҳаларда қўллаб-ҳувватлаган эди.

Навоий кунларнинг бирида «Кошки» радифи би- 
лан бир ғазал ёзганда, бу ғазал ғоят тез шуҳрат топиб 
кетади. Бу ғазал Жомийга ҳам маъқул бўлиб, у ҳам 
бунга жавобан форсча:

Дидаме дидори он дилдори раъно кошки,
Дида равшан кардаме аз хоки он по кошки,—

матлаи билан ғазал яратади. Бу ҳодисани Навоий 
«Хамсатул-мутаҳаййирин» асарида қуйидагича изоҳ- 
лайди:

«Бнр қатла бу фақирнииг туркча бу матлаиким:
Очмағай эрдинг жамоле олам аро кошки;
Солмағай эрдинг бори оламға ғавғо кошки,—

эл орасида шуҳрат тутуб эрди ва подшоҳ ҳазратлари- 
нинг суҳбатларида дағи кўп ўқилур эрди. Шуюъ ва 
шуҳрати ул ерга еттиким ҳазрат Махдум [Жомийға] 
дағи масму бўлиб, аларға ҳам дағдаға улким, бу баҳр 
ва қофия ва радифда шеър дегайлар бу доия пайдо 
бўлуб, чун туркча алфоз била назмға илтифот қилмас 
эрдилар, бир форсий ғазал айттилар...». Бу чиндан 
ҳам Жомийнинг ўз давридаги адабиётга, ўз яқин дўс- 
тига инсоний муносабатининг, самнмийликнинг ёрқин 
намунаси эди.

Жомий лирикаси ўз юксак бадиияти билан том- 
том илмий тадқиқотларга материал беради. Бу мерос 
шунинг учун ҳам фақат форсий халқларнинг эмас, 
барча халқларнинг маънавий бойлигидир. XV асрдан 
кейин яшаб ижод этган Заҳириддин Муҳаммад Бобир, 
Муҳаммад Солиҳ, Шермуҳаммад Мунис, Муҳаммад- 
ризо Огаҳий, Муҳаммадаминхўжа Муқимий, Нодира, 
Увайсий, Зокиржон Фурқат каби ўнлаб ўзбек шоир- 
ларининг Жомийга чуқур ихлос ва муҳаббати шундан.

Лекин бизда ҳали Жомий лирик асарларининг хусу- 
сан ўзбек тилига таржима қилиниши, ўрганилиши, 
нашр этилиши, тарғиб ва ташвиқоти етарли даражада 
йўлга қўйилмаган. Бу ҳақда жиддий ўйлаб кўриш за- 
рур. Жомий лирикаси ҳозир ҳам шеърият осмонининг

юксак нуЦталаридан бирини ташкил этади. Ву соҳаДа 
муҳим ишларни амалга ошириш вақти етган.

НАВОИИ ВА БОБИР

Заҳириддин Муҳаммад Бобирнинг Алишер Навоий- 
га муносабати масаласи Бобир фаолияти ва ижодиёти- 
нинг муҳим томонларидан бири, десак хато қилмаган 
бўламиз. Бобир Навоийни, аввало, ўз давридаги энг 
йирик шахс, барча замондошлари томонидан тан олин- 
ган, ҳатто ҳукмдорларга ҳам ўз сўзини ўтказа олади- 
ган донишманд сифатида ҳурмат қилган. Улуғ шоирга 
нисбатан бундай катта эътиқод умрининг охирига қа- 
дар сақланган.

Навоийнинг шоирлик фаолиятидан, унинг халқ ва 
мамлакат учун қилган улуғвор ишларидан Бобир ёш- 
лигиданоқ яхши хабардор бўлган. Шу билан бирга, 
Навоий ҳам унинг сиёсий фаолиятини жуда эрта куза- 
та бошлаган.

«Бу иккинчи навбат Самарқандни олғонда Алишер- 
бек тирик эди. Бир навбат менга китобати ҳам келиб 
эди. Ман ҳам бир китобат йибориб эдим, орқасида 
туркий байт айтиб, битиб йибориб эдим. Жавоб кел- 
гунча тафриқа ва ғавғо бўлди», — деб ёзади Бобир 
«Бобирнома»да. Бобир Самарқандни иккинчи марта 
олганда ўн тўққиз ёшларда бўлган. Унинг изоҳндан 
маълум бўладики, Навоийнинг мактуби ва унга жа- 
воб воқеадан бир оз олдин, яъни Бобир ўн етти-ўн сак- 
киз ёшларда эканида ёзилган. Мактубларда нима ҳа- 
қида гап боргани, ёш Бобирнинг қайси фазилатлари 
Навоий диққатини ўзига тортгани бизга маълум эмас. 
Чунки мазкур хатлар бизгача етиб келмаган. Бироқ 
ишлари бошидан ошиб-тошиб ётган ва умрининг сўнг- 
ги ташвишли йилларини яшаётган кекса Навоийнинг 
узоқ Андижонда, эндигина шеър машқига киришган 
кичик бир замондошига мактуб йўллаши, Бобирнинг 
эса унга жавоб битиб, бир байт шеър ҳам илова қи- 
лиши тасодифий ҳодиса эмас. Буни воқеаларнинг ке- 
йинги ривожи ҳам тасдиқлайди.

Навоий вафотидан кейин бир неча вақт ўтгач, 
1506—1507 йиллар орасида Бобирнинг Ҳиротга кели- 
ши, сиёсий вазифаларидан ташқари, Навоий номи би- 
лан боғлиқ жойларни зиёрат қилиши улар ўртасида- 
ги муносабатлар илдизининг бақувватлигидан дало- 
лат беради. Бу вақтда у Кобул вилоятининг ҳукмдори

эди. Ҳиротдэ у йигирма кун турган бўлса, шу муддат- 
ни Навоий яшаган уйда ўтказган. «Ҳиридан чиққун- 
ча Алишербекнинг уйларида эдим», — деб ёзади у 
«Бобирномаэда. Шу кунларда у Ҳиротнинг Навоий 
номи билан боғлиқ Гозургоҳ, Тахти Навоий, Пулимо- 
лон, Неъматобод каби ўнлаб жойларини айланиб, зиё- 
рат қилади. Навоийнинг боғчасини ва қоғоз жувозини 
кўради. «Алишербекнинг ўлтурур уйлариким, «Унсия» 
дерлар, мақбара ва масжиди жомеъиниким, «Қуд- 
сия» дерлар, мадрасаси ва хонақоҳиким, «Халосия» 
ва «Ихлосия» дерлар, ҳаммом ва доруш-шифосиниким, 
«Сафоия» ва «Шифоия» дерлар, барини андак фур- 
сатга сайр қилдим», дея фахр билан қайд этилади 
«Бобирнома»да.

«Бобирнома»нинг ҳимматини оширган жиҳатлари- 
дан бири асарда Навоий ва унинг шахсияти ҳақида 
бой ва бошқа манбаларда учрамайдиган маълумотлар 
берилиши, ноёб фикрлар айтилишидир: «Алишербек 
назири йўқ киши эди. Туркий тил била то шеър ай- 
тибтурлар, ҳечким онча кўп ва хўб айтқон эмас». 
Шу қайднинг ўзида Навоийдаги нодир истеъдод, ўз- 
бек адабиёти, хусусан шеърияти тарихида тутган ўр- 
ни ва роли ғоят тўғри ифодалаб берилган. Асрлар 
оша бу баҳо ўз аҳамиятини сақлаб келмоқда.

Ушбу асарда яна қуйидагиларни ўқиймиз: «Аҳли 
фазл ва аҳли ҳунарга Алишербекча мураббий ва му- 
қаввий, маълум эмаским, ҳаргиз пайдо бўлмиш бўл- 
ғай. Устод Қулмуҳаммад ва Шайхи Ноий ва Ҳусайн 
Удийким, созда саромад эдилар, бекнинг тарбият ва 
тақвияти била мунча тараққий ва шуҳрат қилдилар. 
Устоз Беҳзод ва Шоҳ Музаффар тасвирда бекнинг 
саъй ва эҳтимоми билан мундоқ машҳур ва маъруф 
бўлдилар. Мунча бинойи хайрким, ул қилди, кам киши 
мундоққа муваффақ бўлмиш бўлғай». Бу сатрлардан 
биз Навоийнинг фаолияти адабиёт, сиёсат билан чек- 
ланмаганини, санъатнинг музика, рассомчилик каби 
турли соҳалари ривожига ҳам ҳар хил йўллар билан 
катта ҳисса қўшганлигини, бу давр фани, маданияти 
тарихини унинг иштирокисиз тасаввур этиш мумкин 
эмаслигини англаймиз. Улуғ шоир бундай ютуқларга 
ўзини маиший ҳаётида кўп нарсалардан тийиш, узлук- 
сиз меҳнат қилиш туфайли эришган эди. Бобир На- 
воий ҳаётининг бу томонини ҳам тўғри уқтириб, маъ- 
лум даражада ички таассуф билан: «Уғул ва қиз 

ва аҳли иёл йўқ, оламни тавре фард ва жарийда ўт- 
карди», — деб ёзади.

Бобирнинг Навоийга ва Навоий даврига қизиқиши 
тобора чуқурлашиб, «Бобирнома»да Навоий даврида- 
ги ижтимоий-сиёсий ва маданий ҳаётнинг катта тадқи- 
қотчиси, билимдони сифатида кўз олдимизда намоён 
бўлади. Бобирнинг Навоий замондошларидан ўнлаб 
илм ва адабиёт, санъат кишилари, ҳукумат амалдор- 
лари ҳақидаги маълумотлари аниқлиги ва муҳнмлиги 
билан диққатни ўзига тортади. Улар орасида, маса- 
лан, Бобирнинг Султон Ҳусайн Бойқаро шахси ҳа- 
қидаги маълумотлари шу қадар муҳимки, бусиз На- 
воий ҳаёти ва ижодининг қатор масалаларини тўғри 
тушуниш қийин.

Биз Бобирнинг Хуросон ва Мовароуннаҳрдаги мав- 
жуд ижтимоий-сиёсий ҳамда маданий ҳаётга доир 
фактларини қадрлаймиз. Уларда темуринларнинг та- 
рих саҳнасидан кетиш сабаблари тўғри ва объектив 
очнб берилган. Бу давр ҳақида унинг «аҳли фазл ва 
беназир элдин Хуросон. бетахсис Ҳири шаҳри мамлу 
эди. Ҳар кишинингким бир ишга машғуллиги бор эди, 
ҳиммати ва ғарази ул эдиким, ул ишни камолға те- 
гургай» деб^ёзишида катта ҳақиқат бор. Бунга бирин- 
чи навбатда* Абдураҳмон Жомий, Алишер Навоий, 
Камолиддин Беҳзод, Мирхонд кабиларнинг ижодий ва 
нлмий фаолнятлари ёрқин далилдир. Кейинчалик Бо- 
бирнинг ўзи ҳам ижобий фаолиятида шу анъаналарга 
суянди ва уларнинг давомчиси сифатида майдонга 
чиқди.

Мамлакатни шайбонийлар эгаллагандан кейин Ҳи- 
ротдаги купгина олим ва фозиллар Кобул ва Ҳиндис- 
тонда Бобур ҳузуридан бошпана топдилар. Бу ҳақда 
унннг махсус фарди ҳам мавжуд:

Шайху мулло Шиҳобу Хондамир 
Келинг уч-уч, икки-икки, бир-бир.

Бобир нжодий фаолиятининг прогрессив моҳият 
касб этишида ҳам шу ҳолатлар ҳал қилувчи роль ўй- 
наган

«Бобирнома» санъаткорнинг адабий ва нлмий фао- 
лиятида салмоқли ўрин тутади. Мазкур асарнинг юза- 
га келишига ҳам Навоий даври илмий ва адабий анъ- 
аналапи катта таъсир кўосатган. XV асрда Абдураз- 
зоқ Самарқандийнинг «Матлаус-саъдайн». Мирхонд- 
НИНГ «Равзатус-сафо» каби улқан тариҳий асарлари

юзага келган эди. Бобир ҳам ўз олдига яшаган даври 
ҳақида кенг кўламда тарихий асар яратиш вазифаси- 
ни қўйган эди. Шунн ҳам айтиш керакки, юқорида 
номлари айтилган тарихий асарларнинг яратилишига 
ташаббускор бўлган кишилардан бири Алишер На- 
воийдир. Адиб «Равзатус-сафо» муаллифига асар 
ўтмишнннг муҳим ва катта ҳақиқатлари тўғрисида 
ҳаммага тушунарли бўлган содда тилда ҳикоя қили- 
ши лозимлиги, анъанавий дабдабали услубдан воз ке- 
чиши кеоаклигини уқтирган эди. Бобнр тарих китоби 
ёэншда Навоийнинг ана шу фикрига амал қилган ва 
ўз китобини содда, тушунарли, жонли ўзбек тилида 
ёзган. Буни ҳознрги замон олимлари ҳам тан олади- 
лар. Мнсрлик шарқшунос Абдул Содиқ яқинда «Нилу- 
фар> журналида эълон қилган мақоласида бу хусус- 
да тўхталиб шундай дейди: «Бобир эсдалнклари, ёки 
тўғрироги, кундалиги нафис, нозик тилда, ҳатто мубо- 
лағасиз, содда ёки ҳеч қандай чалкашликларсиз, бироқ 
ўта бой усулда эски ўзбек тилида ёзилган»'.

Навоий ўзбек адабиётини монументал асарлар би- 
лан ҳам бойитиш зарур, деган фикрни олға суриб, ўз- 
бек тнлида илк бор «Хамса» яратди. Бобир ҳам шу 
гояни қўллаб, унга ижодий ёндашдн ва Навоий 
«Хамса»сидан кейинги йирик асар — «Бобирномаэни 
насрий шаклда юзага келтирди.

Бобирнинг иккинчи йирик асари вазн масалалари- 
га бағишланган «Мухтасар»дир. Бу асарда у Навоий- 
нинг «Мезонул-авзон»идаги аруз вазни билан боғлиқ 
қоида ва ҳолатларни янгидан изоҳлади ва янада тўл- 
дирди. Арузнинг бир қанча вазнларига мисол сифатида 
у Навоий девонларидан кўп мисоллар келтиради. Ай- 
ни вақтда Навоий достонлари вазни ҳақида ҳам ўз 
фикрларини билдиради. Шу билан бирга, Бобир маз- 
кур асарида Навоийнинг қуйидаги ғазалини келтириб, 
бу ҳақда жуда қизиқ ва муҳим маълумот беради:

Не лўлнвашдур ул қотилки, қон тўкмаккадур яксар,
Киё боқмоқлари поки итик, мужгонлари наштар.
Юзидинким, хижилдур гул, паришон ҳар тарафга гул,
Сочин гулбаог уза сунбул, тўкуб кофур уза анбар.
Чу лаъб асбобини тузди, саломат риштасин узди,
Қамардек ҳола кўргузди, узори даврида чанбар.
Либоси нози часпандур, гаҳи туз қадди чавгондур.
Замони гўйи ғалтондур, зиҳи яобук, зиҳи дилбар.
Жунун шамъин қилур равшан, кўнгулга телбалнкдур фан, 
Паридек бўлғали парранда ул шўхи пари пайкар. 1

1 Тошкент оқшоми. 1981. 14 июль.

Бобир Навоий ғазалини тўлиқ келтирмаган. Ғазал 
аслида ўн байтдан иборат бўлиб, юқоридаги мисолда 
беш байти келтирилган. Жумладан, мазкур ғазалда 
жуда муҳим бўлган қуйидаги байтлар тушиб қолган:

Югурмакликда ҳар гумбазкн секрир ул маҳи гулҳад,
Гули меҳр олдарар беҳад, уёлур гумбази аҳзар...
Бошиға сим ўлуб паррон, тушуб гирдига анжум сон,
Тулуъ этган киби ҳарён ҳамар атрофида ахтар...

Ғазал анъанавий услубда ёзилган. Бир қарашда ун- 
да турли ўйинлар кўрсатаётган маъшуқа образи 
тасвирлангандек кўринади. Аслида ундай эмас. Бобир 
маълумотига кўра, бу ғазалда Навоий ҳаммага маъ- 
лум бўлган анъанавий маҳбуба образини эмас, балки 
ўз замонасининг конкрет, реал кишиларидан бири 
образини кўрсатишга ҳаракат қилган. Аниқроғи, унда 
«бир лўли йигитнннг таърифи» берилган. Мазмундан 
англашилишича. бу лўли’ йигит аллақаердандир Ҳи- 
ротга келиб. кўча ва майдонларда турли ўйинлар, шу 
жумладан, акробатик машқларни маҳорат билан на- 
мойиш қилган. Навоийнинг у ҳақда «Чу лаъб (ўйин— 
Л. Ҳ.) асбобини тузди, «гаҳи тузқадди чавгондур» 
(яъни туғри қаддини гоҳо човгондай эгади), «югур- 
макликда ҳар гумбазкн, секрир ул маҳи гулхад» 
(чопганда ҳар кандай гумбаздан сакраб ўта олади), 
«бошиға сим ўлуб паррон». «узори даврида чанбар» 
(юзи атрофида. яъни елкасида чамбарак) дейишидан 
шуни англаймиз ва Бобирнғғнг юқоридаги маълумоти 
бизга мазкур шеърнинг мазмуни ва ғоясини тўғри ту- 
шунншга ёрдам беради. Навоий XV аср шароитида 
кўпчилик менсимасдан қараган ўзга қабила фарзанди- 
нинг санъатини юксак қадрлаган ва бундан илҳомла- 
ниб, у ҳақда махсус бир ғазал ёзишнн ўзига муносиб 
кўрган. Демак, биз Навоий қаламига мансуб ҳар бир 
ғазалнинг реал ҳаётдаги илдизини топишимнз лозим. 
Бобир бизни шунга чорлайди.

Ҳар икки ижодкорнинг узаро муносабатларн Бобир 
шеърий ижоди мисолида гўзал ифодасини топган. Бо- 
бир бу борада ҳамма вақт ўзини Навоийга шогирд 
ҳисоблаган ва бутун умри давомида ундан сабоқ ол- 
ган. Бобир девонидаги бир қатор ғазалларнинг На- 
воийга татаббу шаклида юзага келиши шундан бўлса 
керак. Бунга «Ким кўрар хуршедни ул моҳсиймо бўл- 
маса...». «Кўрмагай эрдим жамолинг оламаро кош- 
ки„.», «Қаро зулфинг фироқида паришон рўзгорим

бор...» каби сатрлар билан бошланган ғазаллар ёр- 
цин мисол бўла олади. Навоийда ошиқнинг севгилиси- 
га ўлгандан кейин тобутда ётганида ҳам ўз муҳабба- 
ти ва садоқатини ифодаловчи гўзал, таъснрли бир 
байт бор:

Гар ажал турғузмади жисмимни ул ой кўйида,
Дўстлар, наъшимни боре анда бир дам турғузунг.

Бу байтни Бобирнннг:

■ Бошидан эврилур армони бирла ўлдум, эй Бобир;
Менинг наъшимни бори ул пари кўйидин айлондур,—

байти билан қиёслаганимизда, бу парчалардаги ғоя ва 
образлар яқинлиги ҳам Навоий шеърнятн қуёши Бо- 
бир ижодининг ҳужайра-ҳужайраларига нур сочиб, 
таъсир кўрсатганига ишонч ҳосил ҳиламиз. Худди 
шундай ҳол Бобирнинг рубоийларида ҳам кўзга таш- 
ланади.

Маълумки, Навоий ғазалнинг ягона мавзуда, 
иложн борича воҳеабанд, байтлар мазмунан ўзаро 
бир-бирига боғланган ҳолда давом этиши тарафдори 
бўлган ва ўзи кўп ўринда шунга амал қилган. Бо- 
бир ҳам Навоийнинг бу ғоясини эъзозлаган. Шунинг 
учун аруз ҳақидаги китобида:

Туно кун бирла бир тун мажлиси асру хуш эди,
Мажлис аҳли бори дилхоҳу бори дилкаш эди,—

матлаи билан бошланган ғазалининг Навоий ғазалла- 
ои сингари якмавзу чиққанидан фахрланиб шундай 
ёзади: «Мир Алишер Навоий ғазали тапзида бу ғазал- 
да доғи боштин-оёқ бир ҳикоя манзум бўлубдур». Маз- 
кур фикр ҳам Навоий ва Бобир ижодий алоқалаои- 
нинг кенг миқёсда намоён бўлганини кўрсатади. Ни- 
ҳоят, биз муҳокама юритаётган масаланинг энг нозик 
томонлаоидан бири Навоий ижодидаги баъзи ўрин- 
ларга Бобионинг танкидий муносабатидир. У улуғ 
шоирнинг «Хамса», «Хазойинул-маоний» каби асарла- 
рини юқори баҳолаган ҳолда, «Бобирнома»да бошқа 
баъзи асарлаоини буларга нисбатан «пастроқ ва суст- 
роқ» лейди, Жумладан. Навоийнинг форсий девони ҳа- 
қида у «баъзи абъёти ёмон эмастур, вале аксар суст 
ва фурутдур» леса, «Мезонул-авзон» ҳақида фикр 
юритар экан, рубоий вазни изоҳида «тўрт вазнда ға- 
лат қилибтур», деб ёзади.

Адабиётшунос олимлар бу масалаларни махсус 
ўрганиб, уларга кўп аниқликлар киритмоқдалар. Ма- 
салан, А. Мирзаев, И. С. Брагинский, Ҳ. Сулаймонов, 
Ш. Шомуҳамедов каби кўпгина олимлар Навоийнинг 
форсий ғазаллари ҳам юксак бадиий маҳорат билан 
ёзилганини, бу шеърлари билан шоир «форс-тожик 
адабиёти тарихида ҳам ўз мақомини ҳаҳиҳатан яхши 
тайин эта олган» (А. Мирзаев)ини ҳайд этиб, мисол- 
лар билан исботлайдилар. Жумладан, Бобир аруз 
ҳақидаги асарида Навоийни Насриддин Тусийнинг 
«Меъёрул-ашъор» номли тадқиқотини «мутолаа қил- 
маганлик»да айблаши асоссиздир. Чунки Навоий Ха- 
лил ибни Аҳмад, Шамс Қайс, Жомий асарлари қато- 
рида Насриддин Тусий асарлари билан ҳам танишли- 
гини айтиб ўтади. Эҳтимол Бобир «Мезонул-авзон»- 
нинг ноқис қўлёзмасини ўқиган бўлиши мумкин.

Лекин Бобирнинг айрим фикрлари қанчалик тўғри 
ёки нотўғрилигидан қатъи назар, унинг устози Навоий 
ижодига танқидий, ижодий муносабатда бўлгани ижо- 
бий факт. Бунда ҳам биз Бобир Навоий анъанасини 
кур-кўрона эмас, балки ижодий давом эттирганини 
кўрамиз. Чунки Навоийниг ўзи ҳам Низомий Ганжа- 
вий, Амир Хусрав Деҳлавийлардек улуғ зотларни ус- 
тоз сифатида тан олгани ҳолда, уларнинг асарлари 
ҳақида танқидий фикрлар айтишни ғайри ахлоқий ҳол 
деб ҳисобламаган эди. Бобир ҳам Навоийни ўзиниг 
биринчи устози, шеърият бобида улуғ даҳо деб тани- 
ган ҳолда, уни идеаллаштирмаган, у билан боғлиқ ҳар 
бир фактга конкрет муносабатда бўлган. У бадиий 
ижод ишининг маълум даражада шахсий дид билан 
боғлиқлигнни ҳам унутмаган.

Хулоса килиб айтганда, Навоий ва Бобир муноса- 
батлари ўзбек адабиётининг ёрқин саҳифаларидан 
биридир. Бобир том маънода Навоий ижодий макта- 
бинннг бирннчи йирик вакили. Унинг Навоий ҳаёти 
ва ижоди юзасидан билдирган мулоҳазалари эса улуғ 
шоирни севган ҳамда яқиндан билган, унинг анъана- 
ларинн садоқат билан ривожлантирган калам соҳи- 
бининг самимий эътиқоди меваларидир. Шу жиҳати 
билан ҳам мазкур фикрлар биз учун ибратлидир.

ШЕЪРИЯТ ЖОЗИБАСИ

Лирик шеър кўп вақт шоирнинг ҳаёт ҳодисалари- 
дан, кишиларнинг феъл-атворидан, дунё воқеаларидан

бевосита таъсирланиши ва унга мумкин қадар тез ўз 
муносабатинн билдириши натижасида юзага келадн. 
Вақтида ёзилган шеър — мўлжалга отилган ўқ. Шун- 
дай вақтлар бўлганки, кичик бир шеър подшоҳлар- 
нинг тахтини ларзага солган. Бир шеър туфайли бутун 
жамият ҳаяжонга тушган. Танқидий бир байт шеър 
уни ёзган одамнинг фожеасига сабаб бўлган. Маса- 
лан, Амир Насрулло Қўқон хонлигини енгиб, машҳур 
шоира Нодирани унинг бола-чақалари билан қириб, ўз 
пойтахтига голиб снфатида мадҳталаб бўлиб қайтар 
экан, унинг шаънига шоир Жунайдилла Ҳозиқ бадиҳа 
йўли билан қуйидаги байтни айтган:

Бурпди бар қади худ аз маломат 
Либосс то ба домоне қиёмат.
(Маломатдан ўз қаддннгга шундай либос бичдингки,
Бу либос қиёматга қадар эгнпнгда қолади).

Маълумки, ҳаққоний бу шеър 1843 йилнинг 14 ян- 
варида Ҳозиқнинг амир одамларн томонидан бошини 
танидан жудо этилишига олпб келган.

Лирик асар ҳажмининг кичиклигига қарамай, мав- 
зусининг муҳимлиги жиҳатдан ҳам, ғоясининг долзарб- 
лиги бўйича ҳам, жамиятнинг, кишиларнинг руҳий 
оламига таъсири жиҳатидан ҳам доим бошқа жанр- 
лар — роман, достон, қисса, драма, ҳикоя билан му- 
собақадош бўлнб кслган. Алишер Навоий «Топмаднм» 
радифли машҳур ғазалида «Уз ишимдин булажаброқ 
достоне топмадим», дейиши билан ушбу ғазалига бир 
достонга сиғадиган дард-ҳасратини жойлашга интил- 
ган. Бинобарин, Навоий «Хазойинул-маоний»нн «Хам- 
са»сидан, Фузулнй шеърий девонини «Лайли ва Маж- 
нун» достонидан кам деб бплмаганлар. Навоий ўз 
таржимаи ҳоли ҳақида махсус асар яратмаган. Бироқ 
унинг қийинчиликлар, мураккабликлар билан тўла 
ҳастииинг асосий чизиқлари «Маҳбубул-қулуб»даги 
кичик бир маснавийда ниҳоятда тўғри ва таъсирлп 
ифодаланган: '

Гаҳн топдим фалакднн нотавонлиғ,
Гаҳи кўрдум замондин комронлнғ.
Басе нссиғ, совуғ кўрдум замонда,
Басе аччиғ, чучук тоттим жаҳонда.

Атиги тўрт мисрадан ташкил топган мазкур шеъ- 
рий иқрор ўз мазмуиига кўра бутун бир қиссага, ро- 
манга арзигуликдир. Бу шеъриятгагина хос бўлган

мўъжиза! Оз сўз билан катта маънони, керакли гапни 
таъсирли ва ёрқин айта билиш санъати бошқа жанр- 
ларга ибрат ҳамдир.

Адабиёт тарихи, бугунги адабий жараён шундан 
гувохлик берадики, шеърият бошқа ҳамма жанрларга 
қараганда ҳозиржавоб, сезгир, шаклларга бой. Саба- 
би унинг инсон қалбининг ранг-баранг талаб ва ҳавас- 
ларига, орзу ва армонларига яқинлигидир. Айтадиган 
гапни ўз вақтида айтмаслик шеърият учун, шоир учун 
доим ютқиаиқ. Ҳар жиҳатдан жасоратли кишигина 
ҳақиқий шоир бўла олади. Утмиш адабиётимизда ли- 
рик жанрларнинг кенг ўрин тутгани ҳам биринчи нав- 
батда шу билан изоҳланса, тўғри бўлар.

Қадимги туркий шеъриятда кўпроқ тўртлик шакли 
етакчилик қнлган. Маҳмуд Қошғарийнинг «Девону 
луғатит турк» асаридаги маъЛумотлар шундан гувоҳ- 
лик беради. Шеърнинг бу шакли ҳозирги халқ оғзаки 
ижодидаги термаларни эслатади. X—XI асрлардан 
бошлаб эса, ўзбек шеърияти байт системасига ўтади. 
Шеър бирлиги ҳам кўп вақт «байт» тушунчаси билан 
ўлчана бошлади.

Тўғри, классикларимизда шеър бирлиги сифатида 
мисра олинган ҳоллар ҳам йўқ эмас. Бир мисра шеър 
орқали ҳам Шарқ шоирлари муҳим бир фикрни ифода- 
лай олганлар. Бундай шеърда, ўз-ўзидан равшанки, 
қофия бўлмайди. Лекин вазн қоидасига тўла амал қи- 
линади. Масалан, Навоийнинг мактубларидан бирида 
(«Муншаот») қуйидаги бир мисра келтирилади:

Уммид ила кел .̂им, вале армон била бордим.

Улуғ шоир шу бир мисрада ўз ҳаётидаги характер- 
ли бир оғир руҳий ҳолатни, ўзи кўзлаган мақсадига 
ҳар қанча ҳаракат қилса ҳам ета олмаганини, умид 
билан бориб, ноумид қайтганини яхши гавдалантира 
олган. Бу хил тугал мустақил «мисра»лар Мунис, Ога- 
ҳий ва бошқаларнинг тарихий асарларида, халқ ки- 
тобларида ҳам тез-тез учраб туради.

Умуман олганда, Шарқ шеъриятида байт шеър 
бирлиги маъносида мустаҳкам ўрин олган. «Байт» 
араб тилида «уй» деган тушунчани билдиради. Бу 
уйда бир қанча жиҳоз, асбоб-ускуна бўлганидек, бир 
(5айт шеърда ҳам шунча сир-саноат бўлиб, вазн, қо- 
фия, туроқ ва ҳоказо талабларига тўла жавоб бериши, 
тугал бир мазмунни ифодалаши керак бўлган. Маса-

лан, Навоий «Муҳокаматул-луғатайн» асарида бир 
байтда тақдирдан норозилигини, даврига, замбнасида- 
ги жабр-ситамларга муносабатини, ижтимоий муҳит- 
нинг шоир талабларидан ниҳоятда тубанлигинн, бун- 
дан табиати ранжиган ҳолда «бўғзини қириб» йиғла- 
ганини гўзал тасвирлаб бера олган:

Чарх зулмидакн, бўғзумни қириб йиғлармен,
Игирур чарх киби инчкириб йиғлармен.

Шонр бу ўринда ўзинннг ўпкаси тўлиб, томоғини қи- 
риб йиғлашини ғув-ғув айланиб, йиғлоҳи овоз чиқа- 
раётган чархга ўхшатадики, бундай ташбеҳ на унинг 
узининг бошҳа шеърларида, на бошқа биронта ижод- 
корда учрайди. Шеър бир байт бўлишига қарамай, 
унда катта ҳаётий дард бор. «Хазойинул-маоний»да 
шу хил 86 фард бўлиб, бундай шеър турига бошқа 
шоирларнинг девонларида ҳам дуч келишимиз мумкин.

Шарқ класснк шеъриятида фарддан ташқари ғазал, 
мустазод, мухаммас, мусаддас, мусаббаъ, мусамман, 
ҳитъа, қасида, таржеъбанд, таркиббанд шакллари, 
тўртлнк асосида қурилган рубоий, туюқ мураббаъ тур- 
лари, маснавий принципи билан ёзилган нома, соқий- 
иома каби кўрннишлари мавжуд. Лекин бу шеър тур- 
ларннинг ҳаммаси адабий тажрибада ҳеч вақт бир 
хилда фаол қўлланмаган. Ҳар қайси давр, ҳар бир 
адабий гуруҳ, ҳатто ҳар бир ижодкор ўз дунёҳараши, 
эстетик дидига қараб бир-икки шеърий формага мо- 
ўиллик кўрсатган.

Масалан, ўзбек дунёвий шеъриятида номачиликка 
кўпроқ эътибор берилган. Хоразмийнинг «Муҳаббат- 
нома», Хўжандийнинг «Латофатнома», Юсуф Амирий- 
нннг «Даҳнома», Сайид Аҳмад ибн Мироншоҳнинг 
«Таашшуқнома» асарларининг асосини ошиқ ва маъ- 
шуқлар орасидаги номалар ташкил этган. Бироқ улар- 
нннг таркибида достон элементлари билан бир қатор- 
да ўзбек лирикасинннг илк намуналари ҳам шеърий 
мактуб, ғазал, қитъа шаклларида ўз жамолини кўрса- 
та бошлаган эди. Уларда инсоннинг нозик ҳис-туйғу- 
лари. аёлнинг аёллик латофати, табнат кўрки, ранг- 
баранглиги ижобий баҳоланиб, юксак оптимистик руҳ- 
да куйландн, васф этнлди. Айни чоқда ўзбек тилининг 
бойлиги, кўркамлиги ҳам юзага чиқа бошлади. Хораз- 
мий «Муҳаббатнома»сидан олинган мана бу байтлар- 
нинг тил нуқтаи назаридан аниқлигига, тиниқлигига 
қаранг:

Юзунгда кўрдум, эй жон, байрам ойнн,
Мунунг шукронаси — қурбон бўлойин...
Бўюнг сарву санубартек, белинг қил,
Вафо қилғон кишиларга вафо қил...
Саломим гулга элт, эй тонг насими,
Ким эрур ой қули, ахтар надими...

Ҳамма номалар деярли шу услубда, кўтаринки руҳ 
билан ёзилган. Бу даврда яшаб, ижод қилган илғор 

. ўзбек шоирлари нома доирасида ҳам ўз ғоя ва маҳсад- 
ларини анча тўла ва ёрҳин ифодалай олганлар. Бир 
ҳараганда, бу номаларда ҳеч ҳандай жиддий бир 
ижтимоий-сиёсий, фалсафий-ахлоҳий фикрлар йўқдек 
туюлади. Аслида, уларда шу даврдаги туркий халқлар- 
нинг, хусусан, ўзбек халқининг кўп йиллик мўғул ис- 
тибдодидан сўнгги мустақилликка интилиш руҳн, халҳ 
сифатида ўзаро бирлаша бошлагани, бу халқларнинг 
ўз тилини, маданиятини ривожлантиришга жиддий 
киришганлиги яққол сезилиб туради. Шунинг учун 
ҳам дунёвий адабиёт ўзбек адабиётинииг юзага кели- 
ши ва ундан кейинги тараҳҳиётида гоят муҳим хиз- 
мат қилган; унинг яхши намуналарининг ҳозир ҳам се- 
виб ўқилиши сабаби шунда.

Узбек дунёвий адабиётининг кейинги даврларида га- 
зал биринчи ўринга чиқди. Лутфий, Атоий, Саккокий, 
Гадоий ғазаллари адабиётимиз боғининг гулларидек 
бир текис очилиб, ўз даврида ўзбек шеърияти риво- 
жига янги муҳит яратди. Бу даврга келиб, энди ўзбек 
тилида шеър ёзиш таажжубланадиган ҳодиса бўлмай 
ҳолди. Ғазалнинг қурилиши, уни ёзиш кўп жиҳатдан 
косиб ва ҳунармандларнинг, заргарнинг санъатига ўх- 
шаб кетар эди. Шоир ҳам бир ғазални яратиш учун 
унинг матлаини янгидан яратса ҳам, аммо кейинги 

, байтларини матлага ўхшатиб давом эттириши, тўқи- 
ши, бежаши, мослаштириши, мақтаъга ўз тахаллусини 
ҳнстириб кетишини унутмаслиги керак эди. Хусусан, 
ишқий ғазаллардаги тематик торликни, анъанавий тас- 
вир аломатларининг устунлигини аввало шу йўл би- 
лангина изоҳлаш, яъни «бир қолип»да иш тутиш оқи- 
бати деб қараш мумкин. Шунинг учун ҳам ғазал кўп- 
роқ шаҳарлардаги адабий доираларда кенг ўрин тут- 
ди. Ойбекнинг «Навоий» романида саҳройи Тўғонбек- 
нинг истеҳзо билан: «Ажаб Ҳирот экан!.. Ҳолвафуру- 
ши ҳам шоир, кабобпази ҳам шоир», дейиши бежиз 
эмас, албатта. Шунинг учун, қадимги тазкиралар гу- 
воҳлик беришича, ғазалгўйларнинг кўпи шаҳарлик ко- 
сиб ва ҳунармандлардан эди. Табиийки, ғазалда ҳам

Шу ижтимоий табақаларнннг кайфиятн ўзининг чуқур- 
роц аксини топдн. Лекин ғазал халқчиллик даражаси- 
га форс-тожик адабиётида Шайх Саъдий, Хожа Ҳофиз, 
Амир Хусрав Деҳлавий, Абдураҳмон Жомий каби, ўз- 
бек адабиётида Мавлоно Лутфий, Алишер Навоий, Му- 
нис, Огаҳий, Нодира, Машраб, Муҳимий, Аваз каби 
буюк истеъдод эгалари туфайлигина кўтарила олди. 
Ғазал бу шоирларга қанчалик қўл келган ва уларни 
буюклик даражасига кўтарган бўлса, ғазалнинг ўзи 
ҳам шу шоирлар ижоди орқали катта обрў топди. Шеър 
ёзиш кўчасига кирган ёшларда ғазал ёзиш иштиёқини 
кучайтирди. Шоҳ ҳам, гадо ҳам шоир деганда, бирин- 
чи навбатда, ғазал ёзадиган одамни тушунадиган, 
шеърий девонларда ҳам биринчи ўринга қўйиладиган 
бўлди.

Мақсуд Шайхзода ҳам Навоийни шоир сифатида 
баҳолаганда «Ғазал мулкининг султони» деб таъриф- 
лаши шундан эди.

Агар ғазал анъанавий ишқий мавзу доирасида қо- 
либ кетганда, бу жанрда Ҳофизнинг эрксеварлик ға- 
заллари, Хусрав Деҳлавийнинг ошиқона, Навоийнинг 
ҳам ошиқона, ҳам файласуфона ғазаллари, Лутфий, 
Бобур, Машраб, Мунис, Огаҳий, Муқимий, Фурқат 
кабиларнинг тематик ва поэтик жиҳатдан ранг-баранг 
ғазаллари яратилмаганда, ғазал бу қадар севилмас, 
куйларга солиб куйланмас, шеърий девонлар ошиқу 
маъшуқларнинг энг севимли китобига айланмас эди. 
Навоийнинг «Қаро кўзум, келу мардумлиғ эмди фан 
қилғил», «Кеча келгумдур дебон ул сарви гулру кел- 
мади», Муҳаммад Фузулийнинг «Ғамзасин севдинг, 
кўнгул, жонинг керакмасму санга», «Шифойи васл 
қадрин ҳажр ила бемор ўландан сўр» мисралари би- 
лан бошланган ғазалларини ўқир эканмиз, инсон бо- 
ласида шунча ғам-андуҳ, ўй ва фикр, орзу-умид бўлга- 
нига, қалби дарё, нафаси ўт-олов эканига, буларнинг 
ҳаммаси бир шеърда қатрада қуёш акс этганидек акс 
этганига ҳайратланмай иложимиз йўқ.

Навоий, Махмур, Муқимий каби шоирларимизнинг 
сатирик ғазалларини, Турди, Махмур, Аваз кабилар- 
нинг сиёсий-публицистик руҳдаги ғазалларини ҳам шу 
жанрнинг ёрқин ютуқлари деб ҳисоблаш мумкин. Ға- 
зал ҳар даврдаги ижодкорлар ва ғазалхонларнинг 
маънавий талабларига жавоб берганки, адабий ҳаёт- 
да шунча вақт яшади ва яшаб келмоқда. Ғазал биз- 
нинг давримизда ҳам Уйғун, Ҳабибий, Чархий, Собир

Абдулла, Эркин Воҳидов, Санда Зуннунова каби шонр- 
ларимизга шараф келтирмадими? Унинг бундан ке- 
йинги тарацқиёти ҳам истеъдодларнинг қўлида.

Шеър тур.тари, жумладан, ғ.азал шакл нуқтаи на- 
заридан доим ўсиш, ўзгаришда бўлди. Масалан, ға- 
залнинг ҳар мисрасига ярим мисра қўшилса, муста- 
зод, ҳар байт олдидан уч байт орттирилса, мухам- 
мас, тўрт байт орттирилса, мусамман деб атала бош- 
ланди. Классик шеъриятимизни Навоий, Машраб мус- 
тазодларисиз, Турди, Огаҳий мухаммасларисиз, Фур- 
қат мусаддасларисиз тасаввур этиш қийин. Хоразмда 
кейинги асрларда айниқса мухаммас ёзиш авжига чпқ- 
ди. Аваз, Табибий каби шоирларнмиз юзлаб мухам- 
маслар битдилар.

Шу билан бирга, ғазал ҳеч қачон бошқа шеър тур- 
ларининг йўлини тўсиб қўйган эмас. Бобур, масалан, 
моҳир ғазалнавис бўлиши билан бирга улуғ рубоий- 
навис ҳам эди. Навоий 500 дан ортиқ рубоий ёзган ва 
ушбу шеър равнақини ўзбек адабиётида биринчи бў- 
либ бошлаб берган. Рубонй адабиётимизнинг ҳамма вақт 
ёш ва навқирон жаирларидан дейиш мумкин. Рубоий 
шаклининг ихчамлиги, соддалиги, анъаналарининг бой- 
лиги уни ҳамма даврларда ҳам янгидан кашф этиш 
имконини беради. Кейинги даврда бу шеър турининг 
шакли бирмунча ўзгарган бўлса ҳам, моҳиятан ўзига 
хос хусусиятларини, яъни ҳаётнинг маъноси, инсон, 
унинг меҳри, муҳаббати, ғазаби, нафрати ҳақида их- 
чам ва лўнда, образли ва ёқимли фикр айта бплиш 
фазилатларини сақламоқда. Буни Мақсуд Шайхзода, 
Абдулла Орипов каби шоирларимизнинг рубоий ва 
тўртликларида кўриш мумкин.

Лирнкада тўртлик йўлн туюқ, мураббаъ каби шеър 
турларида ҳам айрим шоирларимнзга гўзал, ноёб 
шеърлар ёзиш имконини берган. Бунга Лутфий, На- 
воий, Юсуф Амирий туюқлари, Муқимий, Аваз Утар 
мураббаларини эслаш кифоя. XX асрда ўзбек шеъ- 
риятида байт системасига нисбатан тўртлик усулн 
кенгроқ ўрин тута бошлади. Бу билан бизнинг лири- 
камиз Европа адабиётларидаги лирикага ҳам яқин- 
лашди. Айни вақтда шеъриятимиздаги қадимги туркий 
шеъриятга хос тўртлик усули қайта жонлана бош- 
лади.

Шарқ шеъриятининг қитъа ва чнстон каби турла- 
рида Навоий, Увайсий, Аваз Утар маҳорат билан қа- 
лам тебратганлари маълум. Хусусан, қитъа шоирлари-

мизга ҳаёт воқеаларини, кишилар характерини бевоси- 
та, реалистик услубда ҳаққоний тасвирлаш имконини 
берди. Чунки қитъа бадиҳа характеридаги шеър тури 
бўлиб, кўп вақт шоирнинг биринчи таассуроти асосида 
ёзилган. Матласиз ва мақтаъсиз, байтларнинг миқдо- 
ри беқарор бўлган, ғазални эслатувчи бу шеърий шакл 
ўзбек адабиётида Навоий ва Аваз ижоди туфайли юк- 
сак даражага кўтарилди. Форс-тожик адабиётида энг 
кўп қитъа ёзган Ибн Ямин Фарюмадий бўлса (унинг 
қитъаларидан ташкил топган девони ҳам бор!), ўзбек 
адабиётида энг кўп қитъа ёзган киши Навоийдир. Аф- 
суски, бу шеър тури ўзбек адабиётида сўнги вақтларда 
ривожлантирилмаётир.

Мумтоз шеъриятимизда таржеъбанд, таркиббанд, 
мусаббаъ, мусамман каби шеър турларининг айрим 
яхши намуналари бўлса-да, аммо бу шеър шакллари 
ҳеч қачон, ҳеч бир шоир ижодида катта ўрин тутмади.

Муаммо эса XV асрнинг иккинчи ярмидаги адабий 
ҳаётда кенг оммавийлашиб, унга Абдураҳмон Жомий, 
Алишер Навоийдек буюк санъаткорлар эътибор бер- 
ганлар, аммо кейинги даврларда бу жанр тараққиё- 
тига ҳам катта эҳтиёж сезилмади.

Ва ниҳоят, Шарқ адабиётидаги жиддий шеър тур- 
ларидан яна бири қасидадир. Феодал шароитда қаси- 
да кўп вақт ҳукмрон ижтимоий-сиёсий тузумни, унинг 
йирик намояндаларини мадҳ этишга, уларнинг мавқеи- 
ни мустаҳкамлашга хизмат қилди. Шунинг учун ҳам 
адабиётимизнинг баъзи вакилларида бу шеър турига 
нисбатан салбий муносабат шакллангани маълум. Би- 
роқ шеърнинг қасида шаклидан Алишер Навоий, Сак- 
кокий, Комил каби ижодкорлар яхши мақсадларда 
фойдаланганлар: Бунга Навоийнинг «Туҳфатул аф- 
кор» қасидасини эслаш кифоя. Бу асарида Навоий 
адолатни, маърифатни улуғлаган, зулм ва жаҳолатни 
аёвсиз фош этган эди.

Бинобарин, қасидачиликда ижобий тенденциялар 
борлигини унутмаслик керак. Узбек адабиётида Эркин 
Воҳидовнинг «Узбегим» асари қасиданинг тамомила 
янги намунасидир. Демак, бирон шеърий шаклдан 
яхши истифода этиш асосан шоир ғоявий ниятига, ма- 
ҳоратига боғлиқ адабий ҳодисадир.

Хулоса қилиб айтганда, рубобий шеърият соҳаси- 
даги бизнинг бой меросимиз ҳозирги қалам аҳлларига 
муҳим бир мактаб. Унда кўп асрлик бой тажриба тўп- 
ланган. Мумтоз шоирларимиз ижоди, шеъриятимиз-

нинг гўзал ва нафис намуналари шуни кўрсатадики, 
шеърий шакллар шоир маҳорати туфайли ҳаракатга 
келади, ҳаётийлик касб этади ва ҳаҳиқий мустақил 
жанр даражасига кўтарилади. Ҳаётий заминда яра- 
тилган, жонли ҳаёт нафаси билан суғорилган ва чин 
истеъдод орқали ўз шаклини, ўз оҳангини, ўз ҳиёфа- 
сини топган лирик асарларгина боқий умр касб этиши, 
китобхонларнинг оғзига тушиши, шон-шуҳрат чашма- 
сидан тўйиб сув ичиши мумкин. Адабиётнинг кела- 
жаги ёшлар. Бинобарин, ёш ижодкорлар шеърий меро- 
симизга, хусусан темурийлар даври адабиётига муно- 
сабатларини янада юксак даражага кўтаришлари 
керак.

ГУЛШАНДАН ҚАТРАЛАР 

«ТУҚСОН МИНГ ҚАЛОМ»

«Лисонут-тайр» достонининг кириш қисмидаги пай- 
ғамбаримизнинг таъриф-тавсифларида «Айлабон ид- 
рок тўқсон минг калом...» деган мисра бор. Бунинг 
маъноси нима? Бундан шу нарса англашиладики, Му- 
ҳаммад с а. Алишер Навоий таърифича, тилдаги ҳам- 
ма сўзни билар ва тушунар, тидда эса ҳаммаси бўлиб 
90 минг сўз бор экан. Бу ўринда биз яқингинада нашр 
этилган икки томлик «Узбек тилининг изоҳли луғати»- 
га (1981 йил) 60 минг, икки томлик «Русча-ўзбекча лу- 
ғат»га (1983—1984 йиллар) ҳам шунга яқин миқдорда 
сўз танлаб олинганини назарда тутсак, Навоийнинг 
гапида жон бордек кўринади. Хусусан, улуғ шоиримиз 
ёзишларича, пайғамбаримиз даврида араб тилида 

'тахминан 90 минг сўз бўлган бўлиши табиий. Демак, 
Навоий тилнинг сўз бойлиги бўйича теран тасаввурга 
эга бўлган.

«ҚАДАМСИЗ ЮРУБ...»

Одам қандай қилиб қадамсиз, яъни қадам босмай 
юриши мумкин? Лекин Навоий достонларннинг кириш 
қисмларида шунга ўхшаш гаплар бор. Шоир пайғам- 
баримизнинг меърожга чиққандаги ҳолатини тасвир- 
лар экан, «Садди Искандарий»да шундай сатрларни 
битади: .

.... Қадамсиз юруб, пўясиз гом уруб..'.
Не тўрт аслдин кўнглида ёрлиқ,
Не олти тарафдин хабардорлиқ.

Навоийча, бу ҳолатдаги одам қадам қўймайдию, 
юраверади; тўрт унсур — ер, олов, сув, ҳаво билан ало- 
қасн, муносабати узилади, яъни оғирлигини йўқотади; 
унда тараф (қуйи, юқори, шарқ, ғарб, жануб, шимол) 
тушунчалари ҳам йўқолади. Шундай космик ҳолатни 
Низомий Ганжавий «Лайли ва Мажнун» достонида 
тасвирлар экан, у ҳам инсоннинг ўз оғирлигини йўқот- 
ганннн... (Танҳо шуди аз гаронийи руҳ...), унда тараф 
(«жиҳат») тушунчаси ҳам йўқолганини («Бозорн жи- 
ат баҳам шикасти») айтади. Демак, Шарқда Низо- 
мий Панжавий, Навоий каби донолар космосда инсон 
вазнсизлик ҳолатига дуч келишини тасаввур қила ол- 
ганлад. Буни улар қандай билганлар? Бу бошқа ма- 
сала.

УМАР ХАИЕМ ВА НАВОИП

Машҳур файласуф шоир Умар Хайём рубоийлари- 
га хос муҳим хусусиятлардан бири материяни тан 
олиш, унинг бордан йўқ, йўқдан бор бўлмаслигини ту- 
шуниш, шу фикрни турли шаклларда, ранг-баранг об- 
разлар орқали бадиий ифодалаш эди. Хайём фикрича, 
материя — модда шаклини ўзгартирган ҳолда такрор- 
ланишда, доимий айланишда. Унинг ранг-баранг кўри- 
нишларда қайта-қайта намоён бўлиши гоҳ мен, гоҳ сен 
бўлиб, гоҳ жононнинг қўли, гоҳ кўзанинг дастаси бў- 
либ тажассум топишида:

Бу кўза мен каби ошиқ, зор эди,
Севгани қора соч бир нигор эди.
Кўза бўйнидаги даста бир маҳал —
Қўл эди, ёр қучиб бахтиёр эди.

Хайём ариқлар бўйида кўкариб турган гиёҳларда 
ҳам ўтмиш ҳаётнинг изини, моҳиятини кўради ва у 
билан эҳтиёт бўлиб муомалада бўлишни, уни оёқ ости 
қилмасликни маслаҳат беради:

Ариқ лабидаги ҳар гиёҳ кўкат,
Малакдай гўзалнинг юзидаги хат.
Бу сабза — лоладек юзлар тупроғи.
Сабзага авайлаб оёқ қўй ғоят

Ш. Шомуҳамедов таржнмалари.

Бу — табиатга, ҳаётга реалистик қарашнинг ало- 
мати эди. Алишер Навоий ўзидан олдин ўтган бар- 
ча тараққийпарвар ижодкорларга издошлик қилди, 

уларнинг ижодидаги, дунёқарашидаги илғор анъана- 
ларни янада ривожлантиришга интилди. Шу маънода 
улуғ шоирнинг «Хазойин ул-маоний», «Девони Фоний»- 
даги қатор байтлари Хайём шеърларига жуда ҳамо- 
ҳанг кўринади. Жумладан, «Ғаройиб ус-сиғар»да шоир 
боғда гулларга қараётган боғбонга хитоб қилиб дейди:

Воқнф ўл, эй боғбонким, ҳар тараф гул
шаклидич —

Сендёк элнинг қабрндурким, зоҳир этмиш бу чаман.

Навоийнинг кўкатларни беҳудага топтамаслик ҳа- 
ҳидаги ёзганларидан табиатни ардоқлаш бўйича ҳам 
хулоса чиқариш мумкин.

«
ҲАЕТ ВА БАДИИЯТ

Биз классик шеъриятимиздаги кўпгина ташбеҳ ва 
бошқа тасвирий воситаларни шартли равишда қабул 
қиламиз ва бу тўғри. Чунки ундаги аксарият тасвир- 
лар гул, булбул, сарв, наргис, шамшод, ой, қуёш, ҳи- 
лол, чуғз (ва ҳоказо) анъанавий характерга эга бўлиб, 
шеърдан шеърга, шоирдан шоирга кўчиб юради. Ле- 
кин шуни ҳам кўзда тутиш керакки, ҳамма ўринда 
шундай эмас экан. Масалан, мен Юсуф Амирий тар- 
жеъбандидаги:

Н
Доғи фурқат ичра Мажнуни намадпўш ўлмишам;
Ишқ аро оворалиқға хона бардўш ўтмишам,—

деган байтни ўқиб, «намадпўш» сўзини одатдаги анъ- 
анавий бир муболаға деб юрар эдим. «Намадпўш» — 
яхши кийими йўқлигидан, хоксорлигидан, камбағалли- 
гидан наматга ўралиб ёки наматдан ўзига кийим ти- 
киб олган одам дегани. Мен 1972 йили Ҳиротда бўл- 
ганимда оқ наматдан ўзига камзул, енгил пальтога ўх- 
шатиб кийим тикиб олган ва кийиб юрган бир қанча 
одамларни кўрдим. Демак, Амирийдаги «намадпўш 
ўлмишам» ибораси бевосита реал ҳаётдан олинган.

Худди шунингдек, Алишер Навоийнинг «Фарҳод ва 
Ширин» достонида Фарҳоднинг машҳур ариқни қазиб 
бўлганидан кейин Ширин учун тоғда, сув бўйида ях- 
лит «бир пора» қояни йўниб, ажойиб қаср ясагани, бу 
қасрнинг айвон ва даҳлизи ҳам бўлгани ҳақида қуйи- 
даги сатрлар бор:

Чу оз фурсат ул ишга бўлди машғул,
Қаёдин Пўнди қаери ўйла мақбул,—
Сув сори токи олий шони онинг,
Етнб кўк тоқнға айвони онинг,
Ичннда гумбази айвонға лойиқ,
Яна даҳлези гунбазға мувофиқ.
Яна уч сори ҳам уч тоқу айвон,
Уёлиб ҳар бнридан тоқи кайвон.
Ҳар уй лутфу сафодин оят анда;
Равоқу раҳбалар беғоят анда.
Бу янглиғ йўнди қасри оламоро, »
Борн ажзо анга бир пора хоро.

Мен достондаги бу гапларни ҳам улуғ шоирнинг 
ижодий фантазияси муболағаси деб ҳисоблар эдим. 
Бироқ 1969 йили бир гуруҳ ёзувчилар билан Арма- 
нистонга — Ованес Туманян юбилейига борганимда 
бизни Еревандан сал наридаги Гегард деган жойга 
олиб бордилар. Тоғ ичидаги бу сўлим жойда биз чин- 
дан ҳам яхлит қояни ўйиб ишланган икки хонали 
ибодатхонани ўз кўзимиз билан кўрдик. У IV аср та- 
рихий ёдгорлиги экан. Демак, классиклар шунинг учун 
классикки, улар ҳеч вақт ҳаёт ҳақиқатидан узоқла- 
шиб кетмаганлар.

«ТАВОРУД САНЪАТИ»

«Мажолис ун-нафоис»да Алишер Навоий ўз даври 
адабий ҳаётига доир жуда кўп қизиқ маълумотларни 
келтиради. Мавлоно Аёзий деган шоир ҳақида гапир- 
ганда Навоий унинг кўзи яхши кўрмаслигини, у билан 
Пулимолон ва Боғи сафедда икки марта кўришганини, 
у шеър ўқиганда ҳазиллашиб ҳар сафар олдиндан у 
ўқиётган шеърнинг қофиясини айтиб турганини, шун- 
дай қилиб, уни таажжубга солганини, йиғилганларни 
эса кулдирганини ҳикоя қилади. Бу эпизодни ёзувчи- 
миз Ойбек «Навоий» романига шоир мавлоно Хусра- 
вий номи билан киритган.

Шунга яқин бир воқеани Хондамир «Макорим ул- 
ахлоқ»да ҳикоя қилади. Навоийнинг яқин дўсти Шай- 
хим Суҳайлий бир қасида ёзиб, у ёқ-бу ёғини кўриб 
берсин учун уни Навоий ҳузурига олиб келади. На- 
воий қасида билан танишиб, унинг бир ерида ўзаро 
боғланиш йўқлигини айтади. Шайхим Суҳайлий На- 
воий фикрига қўшилади. Демак, шу ўринга бир байт 
қўшиш керак. Навоий «Келинг, шу байтни иккаламиз 
ҳам ўйлаб кўрайлик! Кимники яхши чиқса, шуни қўя- 
миз», дейди. Икковлари ҳам «Довот, қалам ва бир

парчадан қоғозни олдиларига қўйиб, тафаккур ден- 
гизига чўмдилар. Бирданига бош кўтариб, ҳар қайси- 
си бир байтдан ёзишди ва бир-бирининг қўлига бе- 
ришди. Иттифоқо, таворуд1 воқеъ бўлиб, ҳар икков- ■ 
лари ҳам бир хилда байт айтишган, бир ҳарфида ҳам 
фарқ қилмас эди», — деб ёзади Хондамир. У қуйидаги 
форсий байт эди:

Баҳори боғи жавоний ниҳоли гулшани адл;
Гули риёзи карам сарви жўйбори виқор.

Мазмуни:

Пигитлик боғининг баҳори— адолат
чаманнинг ниҳолидур;

Сахийлик боғининг гули — улуғворлик 
анҳорининг сарвидир.

Шарқ поэтикасида икки шоир шеърининг бир-бири- 
га ўхшаб қолишини ифодалайдиган «таворуд» деган 
терминнинг мавжудлиги шеъриятнинг юксак тараққий 
этганлигини ҳам кўрсатади.

ҒАЗАЛ МУЛКИГА САЁҲАТ

Яхши ғазал, яхши қўшиқ жон озиғи, — деганлари- 
дек, темурийлар давридаги адабий ҳаётда ғазал ёзиш- 
га, уни изоҳлашга катта аҳамият берар эдилар. Ға- 
залларга битилган шарҳ ва изоҳларда ғазалнинг қай- 
си вазнда ёзилгани, қофия ва радифи қанчалик янги- 
лиги ёки назира тарзида ижод қилинганига алоҳида 
эътибор берилар эди. Масалан, ғазалнинг қайси вазн- 
да яратилганини аниқламасдан туриб, уни тўғри ўқиш, 
ундан завқланиш мумкин эмас-ку!

Бу анъана Алишер Навоий ижодида ҳам, унинг ил- 
мий фаолиятида ҳам ўзининг ёрқин ифодасини топти, 
дейиш мумкин. Масалан, у «Мажолисун-нафоис» таз- 
кирасининг саккизинчи малслисида Ҳусайн Бойқаро 
девонидаги ғазалларни таҳлил қилар экан, ундаги ға- 
зал мавзуининг кенгайтирилгани, чуқурлаштирилгани 
ва адабий маҳорат масалаларига алоҳида аҳамият 
бергани кўзга ташланади.

XV аср ўзбек адабиётининг энг катта ғазалнависи 
Навоийнинг ўзи бўлиб, бизнинг давримизда унинг ға-

1 Таворуд —- икки шоир шеърининг тасодифий равишда бир- 
бирига ўхшаб қолиши.

залларини ҳам алоҳида-алоҳида ўрганиш, тадқиҳ 
этишга киришилди. Чунки ҳар бир ғазал — тугал 
шеърий асар. Унинг қачон, қандай шароитда, қайси 
услуб ва шеърий маҳорат усуллари асосида, қандай 
мақсад билан яратилганини аниқлаб бериш замон- 
дошларимиз томонидан улуғ шоир шеъриятинн тушу- 
нишни енгиллаштиради ва унинг бадинйлик сирларини 
очпб беради.

Навоийшуносликда «Навоий қомуси»ни яратиш 
гояси ўртага қўйилгандан кейин, бу соҳада бир қанча 
ишлар амалга оширилди. Шоирнинг қатор ғазаллари 
ва рубоийларининг анчагина яхши шарҳ ва изоҳлари 
юзага келди. Шу жараёнда ушбу сатрлар муаллифи 
ҳам Навоий газалларини илмий изоҳлаш ва шарҳлаш- 
да қатнашди ва бу ўринда ўша кичик тадқиқотлари- 
нинг бир қисмини ҳурматли китобхонлар эътиборига 
тақдим этишни лозим кўрди.

Бу соҳадаги биринчи кузатишлар шуни кўрсатмоқ- 
даки. Навоий газаллариинг ҳар бирини махсус ўрган- 
май туриб, унинг бу соҳадагн меросига тўғри ва тўла 
баҳо бериш м\умкин эмас. Чунки шоир ижодида унинг 
ҳар бир ғазалининг ўз ўрни бор.

Шу билан бирга, буюк шоир шеърларннинг таҳли- 
ли яна шундан гувоҳлик берадики, у ўз даврининг 
кўзи ва қулоғи бўлиб қалам тебратган. Унинг шеър- 
ларида, шеърларининг ҳар бир сатрида шоирнинг ўз 
даврига, ўз замондошларига, ўша даврдаги ижтимоий- 
сиёсий, фалсафий-ахлоқий масалаларга фаол муносаба- 
ти, фикр-мулоҳазаларн ўрин олган.

Яна бир муҳим томони,— шоирнинг деярли ҳар бир 
ғазалида унинг улуғвор ва бой шахсияти, ҳаётининг 
маълум бир дақиқалари, шу даврдаги ички кечинма- 
лари, хафачиликлари ва хурсандчиликлари ранг-ба- 
ранг шеърий-бадиий тасвирлар орқали ўз аксини топ- 
ган. Бизнинг бу жажжи тадқиқотларимиз ҳурматли ки- 
тобхонларга Навоий ғазалларини тўғри тушуниб олиш- 
да озгина ёрдам берса ҳам биз ўзимизни бахтли деб 
ҳисоблаймиз.— А. Ҳ.

* * +
«Кўнглум ичра дарду ғам аввалғиларға ўхшамас», 
Ким ул ойнинг ҳажри ҳам аввалғиларға ўхшамас».

Навоийнинг ўрта ёшларида ёзган ва биринчи марта 
«Наводирун-ниҳоя» девонига киритилган ғазали мат-

лаи. Арузнинг рамали мусаммани маҳзуф (фоилотун 
фоилотун фоилотун фоилун) вазнида. 7 байт.

Навоийга қадар бу радиф («аввалғиларға ўхшамас») 
бнрор ғазалда учрамайди. Ғазалда шоир биография- 
сининг айрим қирралари ўз ифодасини топган.

Ғазал ишҳий-фалсафий характерда. Унинг яратили- 
шида шоир шахсий туйғулари билан бир қаторда ус- 
гози Саййид Ҳасан Ардашер фалсафий мушоҳадала- 
рининг роли ҳам сезиларли. Навоий ўзининг «Ҳолоти 
Саййид Ҳасан Ардашер» рисоласида устозини ўз замо- 
насининг катта шоири ва олими, мутасаввиф ва дав- 
лат арбоби, йирик файласуф ва мутафаккири сифати- 
да таърифлайди. Навоий ҳикоя ҳилишича, Ардашер 
ашёларни, табиат ҳодисалари, инсон ҳаёти билан боғ- 
лиҳ ҳодисаларни бир-бирига таққослаб, ҳатто бир хил 
нарсаларнинг ўзи ҳам бир-бирига ўхшамаслигини, улар 
айникса маълум вақт ўтгандан кейин бир-биридан 
тафовут қнлишпни қайта-қайта такрорларди. • Унинг 
фикрича, лаъл ҳам тош, қозон (тош—қозон кўзда тути- 
лади! — А. Ҳ.) ҳам тош. Лекин биридан одамларнинг 
қорни тўяди, роҳат топади, иккинчиси эса одамларда, 
айниқса ҳукмдорларда ҳасад туғдиради, бу ҳасадлаъл 
эгасини ўлимгача олиб бориши мумкин. Шунингдек, 
маълум бир нарсадан инсон ёшликда ҳам, қариликда 
ҳам завҳланади, лекин бу завқланиш хусусиятн бир 
хил эмас. «Қарилиғда ҳеч ниманинг завқи йигитликда- 
гича эрмас: ғизодин ва шарбатдин, ҳатто сувға дегун- 
ча», — дер экан у киши.

Бизнингча, Навоий ғазалида ана шу фалсафий 
мулоҳазаларни ишқий кечинмалар доирасига кўчирган 
ва ўз устозининг ўсиш, ўзгариш, ривожланнш ҳақидаги 
диалектикага доир фалсафий фикрларини давом эт- 
тиради, янада чуқурлаштиради. Бунда ошиқ—Навопй 
кўнглида юз берган дарду ғамларнинг, севгилиси би- 
лан унинг ўртасида юз берган айрилиқнинг кечагиси 
бугунгнсига ўхшамаслигини, яъни бугунгиси кечаги- 
сидан кучлироқ эканини кузатади. Унинг аввалги си- 
тамлари остида ошиққа киши билмас қандайдир раҳм- 
шафқат ҳам бўлган. Эндиликда унинг ситами бош- 
қача:

Не ситамким қилса раҳме' махфий эрди зимнида.
Эмди қилса ҳар ситам аввалғиларға ўхшамас.

Ҳуснда Навоий тасвирлаган маъшуқа аввал ўтган 
Ширин ва Лайлиларга ўхшамагани, улардан ортиқ

127

www.ziyouz.com kutubxonasi



бўлгани каби ошиқ ҳам аввал ўтган халқнинг оғзи- 
га тушган Фарҳод ва Мажнунларга қараганда кўпроқ 
эзилган ва хўрланган. Талмеҳ санъатинн қўллаб На- 
воий ёзади:

Ишқ аро Фарҳод ила Мажнунға ўхшатманг менн,
Кнм бу расвойи дижам аввалғиларға ўхшамас.

Бу — табиий, албатта. На табиат, на жамиятда би- 
рон ҳодиса ёки предмет иккинчисига мутлаҳо ўхша- 
майди. Лекин ошиҳ— Навоий чеккан аламларнинг 
ҳаҳри ўзгача. Унинг севгани эндиликда ўзгани дейди. 
Бу эса Навоий учун олдинги чеккан аламларидан ҳам 
аламлироқдир:

Жаврндин эрди аламлар. Эмди тутмиш ўзга ёр.
Улмншамким, бу алам аввалғиларға ўхшамас.

Бу байт маълум даражада Навоий биографиясини 
тўлдираётгандай, шоир севгиси билан боғлиқ драма- 
нинг сўнгги эпизодларидан бирини бизга гавдаланти- 
риб бераётгандай. Ғазал оҳирида Шоҳ Ғозий Ҳу- 
сайн Бойқаро мадҳ этилиши шоир ўзини давлат иш- 
лари билан овутганига ишорадир:

Эй, Навоий, қилма Жамшиду Фаридун васфиким,
Шоҳ Ғозийға карам аввалғиларға ўхшамас.

Узбек адабиёти тарихида Навоийниг бу ғазалига 
бир қанча татаббулар боғланган.

* * *
«Меҳр кўп кўргуздим, аммо меҳрибоне топмадим,
Жон басе қилдим фидо, оромижоне топмадим».

Навоийнинг йигитлик йилларида ёзилган ва илк бор 
«Бадоеъул-бидоя» девонига киритилган ғазали матлаи. 
Арузнинг рамали мусаммани маҳзуф (фоилотун фои- 
лотун фоилотун фоилун) вазнида. 8 байт.

Ғазалда Навоийнинг 1464 йили Машҳаддан Ҳиротга 
қайтган чоғдаги кайфияти чуқур ва ёрқин акс этган. 
Бир неча йил ўз юртидан узоқда, Машҳад мадрасала- 
рида ўқиб, мусофирлик азоб-уқубатларини чеккан 
Навоий она шаҳри Ҳиротга қайтар экан, ўз ҳаётини 
изга солишни ўйлайди, оила қурмоқчи, бирор давлат 
идорасида хизмат қилиб, ижодий ишини давом эттир- 
моқчи бўлади. Ҳиротда шеъриятдан ва, умуман, ада-

биётдан узоқда бўлган Абу Саид ҳукмронлик қилар 
эди. Абу Саид халқ орасида шоир сифатида анча та- 
нилган Навоийга ҳеч қандай илтифот кўрсатмайди. Уз 
саройидан бирор вазифа ҳам тайин этмайди. Шунинг- 
дек, тахмин қилиш мумкинки, Навоий жуфти ҳалол- 
ликка мўлжаллаган қиз ўз ваъдасидан қайтган, ҳали 
ўз моддий турмушини йўлга қўймаган муллаваччани 
ўзига лойиқ кўрмаган.

Бу муаммолар Навоий учун кутилмаган мураккаб 
вазиятни юзага келтиради. Навоий юз берган вазият- 
дан кескин норозилигини, ишқий кечинмалари, бевафо 
севгилисига муносабатини «топмадим» радифи орқали 
ифодалаган. Ғазалнинг бошидан охиригача қўлланилган 
тазод санъати (образ, тушунча ва фикрларни ўзаро 
бир-бирига қарши қўйиш) шоирдаги зиддиятли кай- 
фиятни ёрқин ва таъсирли очиб беришга хизмат қилган.

Навоий йиллар давомида бизга исми номаълум қиз 
ҳақида ўйлаган, унга мактубл.ар ёзган бўлиши мум- 
кин; меҳрибончиликлар кўрсатган, аммо меҳрига ло- 
йиқ меҳрибонни топа олмаган; бу йўлда жонини фидо 
қилган, лекин ороми жон топа олмаган; ғамхўрлик 
қилган, ғамгусор кўрмаган; «ҳажр аро дилхаста» бўл- 
ган, дилситон топа олмаган; одамларнинг юз минг ма- 
ломат ўқига нишона бўлган, аммо тўғри қошларнинг 
эътиборини қозона олмаган («Бир камон абруда туз- 
лукдин нишоне топмадим»); у севган гўзал золимлар 
шоҳи, ўзи эса ишқ кўйидаги нотавонлар сардори бў- 
либ чиққан:

Ҳусн мулкн ичра сендек шоҳи золим кўрмадим,
Ишқ кўйида ўзумдек нотавоне топмадим.

Ошиқ ишқий асарларни ўқиган, бу ошиқларни энг 
етук, идеал ошиқлар деб ўйлаган. Энди билса у янг- 
лишган экан. Энг олий жафокаш ошиқ ўзи, ишқ ҳақи- 
даги энг узун, таъсирли достон ҳам ўзининг достони 
экан:

Кўп ўқудум Вомиқу Фарҳоду Мажнун қиссасин;
Уз. ишимдин булажаброқ достоне топмадим.

Шу билан бирга Навонй ўзининг қандай мушкул аҳ- 
волга тушганига қарамай, ёрини бевафолиги ва адолат- 
сизлиги учун қарғамайди, балки унинг ҳамма вақт 
тинч («амон») бўлишини истайди:

Ул амон ичинда бўлсун, эй Навоий гарчи мен —
Бир замон ишқида меҳнатдин амоне топмадим.

Бу байтда ҳам бир дақиҳа азоб-уқубатдан «амон»- 
лиқ кўрмаган шоир образи «амон»лиқда яшаётган ёр 
образига зид ҳолда тасвирланмоқда.

Газал мақтаида Навоий тазод санъатини давом эт- 
тиради: бутун маҳоратини ишга солиб («табъ ганжи- 
дин») йиллар давомида қанчадан-қанча яхши асарлар 
яратганини айтади, лекин бу асарларни тортиқ қилиш, 
нисор этишга муносиб маърифатли подшоҳ («шоҳи хўр- 
дадоне») тополмаганидан чуқур таассуфланади. Чунки 
феодал шароитда истеъдодли олимлар ва шоирларнинг 
тақдирн кўп вақт уларга подшоҳларнинг ҳомийлик қи- 
лнши, тўғри муносабатда бўлишига ҳам боғлиқ эди.

Табъ ганжидин маонн хурдасин, юз ҳатла ҳайф,—
Ким нисор этмакка шоҳн хўрдадоне топмадим.

Ушбу байтда темурий шоҳ Абу Саид Мирзо ҳақида 
сўз бораётганини назарда тутсак, шоир ўзининг тарақ- 
қийпарвар ижодкорлик қиёфасини жоҳил ҳукмдор 
қисфасига қарама-қарши қўйиш билан ўз норозилиги- 
ни анча дадил ва очиқ баён этган.

«Топмадим» радифли бу ғазал улуғ шоирнинг биз- 
нинг давримиздаги энг машҳур ғазалларидан бири бў- 
либ, Навоийнинг шеърий тўпламларидан бири (1987)- 
га «Топмадим» деб ном қўйилгани бежиз эмас.

* * *
«Ер юзинн тутти ашким, кўкка етти нолишим,
Юқори тенгрню қуйи сендин ўзга йўқ кишим».

Навоийнинг йигитлик йилларида ёзилган ва илк мар- 
та «Бадоеъул-бидоя» девонига киритилган ғазалининг 
матлаи. Арузнинг рамали мусаммани маҳзуф (фоило- 
тун фоилотун фоилотун фоилун) вазнида. 7 байт.

Ғазал кейинчалик «Хазойинул-маоний»дан жой олга- 
нида тўртинчи байти қайта ишланган.

Ғазал анъанавий ишқ мавзуида, изҳор руҳида, чу- 
қур ҳис туйғулар асосида яратилган. Шоир ошиқ- 
нинг ишқий кечинмаларини, шу билан боғлиқ ўй- 
фикрларини кўтаринки оҳангда баён этишга киришар 
зкан, муболағадан унумли фойдаланади. Шоир ёр фи- 
роқида: «Ер юзини тутти ашким, кўкка етти нолишим», 
дейиш билан ўз ғам-андуҳларининг миқёси нақадар 
кенг эканига ишора қилади. Яъни унинг айрилиқда тўк- 
кан кўз ёшларининг, чеккан нолаларининг чегараси 
йўқ. Ошиқ шоирнинг севгилисига чексиз муҳаббати, бе-

ҳад меҳри, фақат унинг тўғрисидагина ўйлаб, ўз тақ- 
дирини фақат у билангина боғлаганлиги, ўзгача бўли- 
шини тасаввур ҳам эта олмаслиги уни чуқур руҳий ке- 
чинмаларга' олиб келади. Шундан келиб чиқиб у сев- 
гилисига «Юқори тенгрию қуйи сендин ўзга йўқ кн- 
шим!» дейди.

Ғазалнинг бош ғояси ошиқнинг севгилиси олдида 
ўз садоқатини исботлаши. Лирик қаҳрамон ўз муҳаб- 
бати йўлида девоналикка ҳам, «расвойи олам» бў- 
лишга ҳам тайёр. Унингча, ишқ йўлида девоналик ва 
расвойи олам бўлишлик виждонлилик ва инсофлилик- 
нинг энг олий кўрсаткичи:

Ложарам девонау расвойи олам бўлғамен,—
Чун тушубтур, эй пари пайкар, сенинг бирла ишим.

Навоий бу ўринда тасвирлаётган, куйлаётган му- 
ҳаббат мавҳум, ердан узилган муҳаббат бўлмай, реал 
инсон, унинг реал гўзаллиги, реал туйғулари билан 
боғланган. Ошиқ ўз ёрининг лаъли лабларига шундай 
эҳтирос билан берилган ва хаёлан унга ўз тишларини 
шундай қаттиқ қадаганки, уни бундан ҳеч қандай 
«ҳижрон анбури» суғуриб, ажратиб олиши мумкин 
эмас:

Тиш қадабмен лаълинга, узмасмен ондин бу тамаъ,—
Анбури ҳижрон билан бир-бир суғурсалар тишим.

Навоийгача ёрнинг лаби, ошиқнинг унга беқиёс бе- 
рилиши билан боғлиқ «тиш қадаш», «анбури ҳижрон» 
каби образ ва истиораларни ҳеч бир шоир қўлламаган 
эди.

Навоий маъшуқасининг юзи ва зулфини эслаб 
ошиқнинг кўзидан қайноқ кўз ёшлари тўкилишини, 
ичидан совуқ нафас чиқарилишини тасвирлар экан, 
муболағанинг таблиғтурини, яъни кишини муайян да- 
ражада ишонтирадиган вариантини қўллаган:

Ҳар дам иссиғ ашку совуғ оҳдни дармондаман; *
Юзу зулфунг даврида мундоқ кечар ёзу ҳишим.

Лекин ошиқнинг баъзан ўз забун аҳволидан жун- 
бушга келиб, тақдирини, фалакни бутун вужуди би- 
лан қарғашини тасвирлаганида эса шоир муболаға- 
нинг энг юқори кўриниши—иғроқ ҳамда ғулув турлари- 
дан фойдаланган:

Тийралик дуду шафақдур, шуълау аижум-шарор,
Гуйнёким солди ўт ҳижрон тунига қарғишим.

Тасвнрланишича, ҳижрон тунида ошиқ қарғишидан 
юзага келган ёнғин натижасида бунннг тутунидаи тун 
янада қоронғилашиб, ўт ёруғидан шуълалар пайдо бў- 
либ. учқунлардан юлдузлар ҳосил бўлган.

Лекин ҳандай оғир бўлмасин, ошиқ ўз севгилиси- 
дан умидини узмайди, булбул-андалиб каби йнғ.габ, 
кунларни кунларга, тунларни тунларга улаб, гўзал 
маҳбубасидан мурувват кутиб яшашда давом этади. 
Шоир ғазал мақтаида дейди:

ЭЛ Навонн гар сенннг нолангга йиғлар андалнб,
Бир кун ул гул кўнглига ҳам кор қилғай нолишим.

Ғазал мақтаи шеърнинг кучли аккорди сингари жа- 
рангдор. Бунда шоир матладаги биринчи қоф ия~  
«нолишим» сўзини Такрорлаш билан раддул-қофия 
санъатининг ито хилига мурожаат этган.

Маэкур ғазал Навоий йигитлик давридаёқ инсон- 
нинг ички дунёсини, айниқса унинг юксак ҳаяжонлар- 
га, чуқур тафаккурга берилган ҳолатини бадиий ёрқин 
ва таъснрлн ифодалашда даҳо санъаткор даражаснга 
кўтарилганнни яна бир карра исботлайдн. Навоийнннг 
бу каби ғазаллари айни вақтда Шарқ шеъриятининг 
ҳам юксак намуналариднр.

* * *
«Эй кўнгул, айлама даҳр эски работин маскан,
Ким работ ўлмади ҳаргиз сафар аҳлиға ватан».

I
Навоийнинг ўрта ёшларида ёзган ва биринчи марта 

«Наводирун-ннҳоя» девонига киритнлган ғазалининг 
матлаи. Арузнинг рамали мусаммани махбуни мақ- 
туъ (фоилотун фоилотун фоилотун фоилун) вазнида. 
11 байт.

Навоий ғазалда ташхис бадиий санъатидан фойдала- 
ниб «кўнгул»га мурожаат қилади ва уни жонланти- 
риб, инсонлаштирар экан, бу одам ким? деган савол 
туғилади. Бу одам эски масканини тарк этиб, рамзий 
бнр сафарга чиқаётган киши. Унинг эски масканини 
Навоий «эски работ» деб, унинг ўзини «навсафар» деб 
атайди. Навоий бу одамнинг мақсадини тўла қувват- 
лаган ҳолда унга бир неча ўгитлар беради, уни йўл 
азабларидан огоҳлантиради, бардам, бақувват, ирода-

лн, ҳушёр бўлишга, йўлда ўз ҳамроҳларидан ажралнб 
қолмаслнкка даъват этади:

Навсафарсен сену мақсад мироқу маркаб ланг;
Нўл махуф, айлама зннҳор ора ерда маскан.
Иўл бплур қофиладнн тушмагил айруким, бор 
Бу биёбон аро ҳам ғул кўпу ҳам раҳзан.

Бу сафар ҳандай сафар? Сафарга чиҳаётган одам 
ким? Дунёнинг «эски работи» ҳандай маънонн англа- 
тади? Ғазалда шоир дунёвий орзу ҳаваслардан чеки- 
ниб, ўзи яшаб турган реал ижтнмоий-сиёснй замннни 
«эски работ» деб атаб, ундан воз кечиб, хавфлар 
(«махуф») бўлса ҳам, лекин асл маҳсадга яқин маъри- 
фат, тариҳат ва фаҳру фано йўлини танлаган, яъни 
мутасаввифликка қадам қўяётган одамни тасвирла- 
моқда. Бундаги тасвирлар, жумладан йўл тасвири ҳам, 
рамзий ва шартли бўлиб, сўфий адабиётга хос. Бу 
йўлни ўтган одам шу таълимот бўйича комил инсон 
даражасига кўтарилади. Бунинг учун бир қанча бос- 
қичларни босиб ўтиш даркор. Навоий «Лнсонут-тайр» 
достонида бу босқичларни Талаб, Ишқ, Маърифат, 
Истиғно, Тавҳнд, Ҳайрат, Фаҳру Фано номлари билан 
атайди.

Ғазалнинг еттинчи байтида ёзилишича, Ицц водий- 
сига хое хусусият шундайки, бу ерда чумолилар 
(«мўр») шерни, пашшалар эса филни овлашга қоднр: 

Ишҳ водийси ажаб водий эрурким, ҳар мўр —
Днда шер афгану ҳар пашша эрур пнл афган.

Инсон бу босқичларни мардонавор ва оқилона бо- 
сиб ўтиш билан буюклашади, кучига куч, ақлига ақл 
қўшиладИ ва ҳақиқий инсон даражасига кўтарилади. 
Ҳақиқий инсонликда Навоий илоҳийлнкни кўради, чин 
инсонлар шу йўлни танлашлари ва «йўл билур қофи- 
ла» (йўлни биладиган карвон)га қўшилиб шу йўлдан 
боришлари лозим. Бу «қофила» кишилари севгили 
•васлига қандай эришишни аниқ биладилар:

Иўл билур ҳофила ул навъки, дилбар васлин —
Тилабон, ҳилди бори ўзига йўл ҳатъини фан.

Навоий «Хазойинул-маоний» девонига ёзган «Дебо- 
ча»сида ўзининг тасаввуф характеридаги ғазалларн 
ҳар қайси ҳарфга оид ғазалларининг бошига жойлаш- 
тирилганини таъкидлайди. Мазкур ғазал ҳам «Наво- 
дируш-шабоб» девонидаги «Нун» ҳарфига оид ғазал-

ЛйрнйнГ боШланишида (№ 438) турганлиги бежнз 
эмас.

Навоийнинг тасаввуфда Абдураҳмон Жомий шогир- 
ди ва мудири бўлганлиги ҳам бундай ғазаллар ёзиши- 
ни тақозо этган.

* * *
«Кимкй ошиқ бўЛса зору хаста ҳол ўлмоқ керак,
Рашкдин олам элига бадхаёл ўлмоқ керак».

Навоийнинг кексалик даврларида ёзилган ва бирин- 
чи марта «Хазойинул-маоний» девонидан ўрин олган 
ғазалларидан бири. Арузнинг рамали мусамманн 
маҳзуф (фоилотун фоилотун фоилотун фоилун) ваз- 
нида. 7 байт.

Ғазал сўфиёна йшқий мавзуда ёзилган бўлиб, унда 
шоир ошиқнинг қандай бўлиши кераклиги ҳақида му- 
ҳокама юритади. Ғазалда ошиқнинг кўпроқ анъанавий 
статистик ҳолат ва хусусиятларини таъкидлаб кўрса- 
тишга эътибор берилган. Шоир талқинига кўра, ҳақи- 
қий ошиқ ўз олижаноб ниятларига етишиш учун сев- 
гилиси олдида ғоят одоб сақлаши, муҳаббат туйғула- 
рини маъшуқасига «зору хасталик» билан баён қилиб, 
унинг тўғрисида «кечаю кундуз» ўйлаши, унинг хаёли 
билан яшаши, шавқида қил («мўй»), ҳажрида «нол» 
(қамишнинг ичидаги томир, ип) ҳолига тушиб, шундай 
аҳволда ойу йиллар («моҳу сол») давомида бўлиши 
лозим. Бу, албатта, мушкул иш. Аммо чин ошиқ ўзини 
тарбиялаш, маънавий камолотга етиш, нафсини тийиш 
орқали бунинг уддасидан чиқа билиши зарур. Акс 
ҳолда, маъшуқанинг кўнгли озор топиб, ошиқни рад 
этиши ҳеч гап эмас.

Шоир уқтиришича, ошиқ бу ҳаракатлар билан ҳам 
севгилисига эриша олмаслиги мумкин. Шундай тақ- 
дирда ҳам у ўз маъшуқасига қаттиқ гапирмаслиги, 
бундай шароитда «дайр сари толиби жоми зилол» ўл- 
моғи, илоҳий ниятлар билан яшамоғи зарур:

Ишқ кўйида зилоли васл ичмайдур киши,
Дайр сори толиби жомн зилол ўлмоқ керак.

Байтдан кўринадики, Навоий ғазалда ошиқнинг 
норматив образини чизар экан, бунда унинг тасавву- 
фий қарашлари ифодасини топган. Шу билан бирга 
Навоийнинг ишқ соҳасидаги тасаввуфий концепцияси 
бу соҳадаги зўрлик концепциясига қарама-қаршидир. 

Ғазал байтларидан бирида Навоий жамиятда ҳам- 
мавақт бўлгани каби, у яшаб турган даврда ҳам 
икки катта куч орасида кураш бораётгани, улар ўза- 
ро бир-бирига қарши лашкар тортиб жанг ҳилаётга- 
ни, оқибатда эса бегуноҳ, чумоли тўдаларидек ожиз 
бандалар («мўрлар ҳайли»)оёҳ остида ҳолиб жабр 
чекаётгани, ҳалок бўлаётгани ҳаҳида мулоҳаза юрит- 
ган:

Зулм, кўрким, чарх этиб икки сипаҳни кинавар,
Мўрлар ҳайли арода поймол ўлмоҳ керак.

Инсонпарварлик мазмунига кўра бу байтнн мазкур 
ғазалнннг шоҳ байти деб баҳолаш мумкин. Навоий 
яхши ният билан ишқ йўлига кирган, лекин кўпчили- 
ги ўз мақсадига ета олмаган, хор-зорлик билан умр 
кўрган ошиқларни ҳам шу «мўрлар хайли»га қўшиб 
тасвирламоқда ва уларга ўзининг хайрхоҳлнгини бнл- 
дирмоқда. Уз севгилиснга эриша олмаган, оила қуриш 
бахтига муяссар бўла олмаган, бутун умрини жамият- 
да адолатни тиклашга, бир-бирига зид ижтимоий та- 
бақаларни яраштиришга бағишлаган Навоийнинг ўзи 
ҳам шундай ошиқларнинг бири эдн.

* * *
«Қон ютуб умре жаҳон аҳлпда бир ёр истадим»,
Лекин ул камрак топилди, гарчи бисёр истадим».

Навоийнинг ўрта ёшларида ёзган ва биринчи марта 
«Наводирун-ниҳоя» девонига киритилган ғазалининг 
матлаи. Арузнинг рамали мусаммани маҳфуз (фоило- 
тун фоилотун фоилотун фоилун) вазнида. 7 байт.

Ғазалда асосий фикр, ғоя матладаёқ ёрқнн ва 
*■ чуқур ифодаланган бўлиб, кейинги байтлар матладаги 

фикрнинг давомидан иборат. Улуғ шоир ўзининг бутун 
умри давомида жаҳондаги одамлар орасида ҳақиқий 
бир ёр, дўст қидиргани, лекин бундай дўстлар жуда 
кам топилгани, уларнинг кўпроқ бўлишини орзу этгани 
ҳақида ёзмоқда. Бу фикр ўзининг гўзал поэтик ифо- 
даси билан Навоийнинг умуминсонийлик концепцияси 
давомидир.

Ҳусни матлаъ шаклидаги иккинчи байтда Навоий 
излаган ёрининг қандай сифатга эга бўлиши кераклиги 
тўғрисида ёзиб, матлаъдаги фикрини янада тиниқлаш- 
тиради, унга янада гўзалроқ тус беради

КимгакиМ жоним фидо айлаб соғиндим ёр эрур,
Эрмас эрди ёрлиғда,— чун вафодор истадим.

Ошиқ жонини фидо қилиб, оддий ёр қндирмайди, 
вафодор ёр қидиради. Бундай ёрни топиш эса қийин 
бўлган.

Учинчи байтда шоир вафодор ёр топилмаганининг 
сабабини умуман «олам эли»нинг ўзида вафо йўқли- 
гида, ҳаётнинг вафосизлик асосига қурилганида, одам- 
ларнинг вафодорлик руҳида тарбияланмаганида кўра- 
ди («Билмадим, олам элида йўҳтурур мутлақ вафо...»).

Тўртинчи байт газалнинг кульминацион нуқтаси- 
дир. Ошиқ юксак орзулари амалга ошмаганидан охйр- 
оқибат «девонаи зор» бўлгани, одамлар орасидан («ба- 
шар жинсида») топиши мумкин бўлмаган кимсани гаф- 
лат босиб парилар орасидан («пари хайлида») излага- 
ни ҳақида ҳаяжон билан сўзлайди:

Улки топилмас башар жинсида, ваҳ, ғафлат кўрунг, '
Ким пари хайлида мен девонаи зор истадим.

Ғазалдаги «истадим» радифи «изладим», «қидир- 
дим» маъноларини англатиб, шоирнинг «Топмадим», 
«Кўрмадим» радифли ғазалларидаги каби катта ғоя- 
вий ва бадиий вазифани бажаради. Ғазални шу ра- 
дифсиз тасаввур этиш қийин. У барча байтларни ўза- 
ро мазмун жиҳатидан ҳам, бадиий жиҳатдан ҳам бир- 
лаштиради.

Мақтаъда Навоий шеърга ўз тақдири, ўз номи би- 
лан боғлаб якун ясайди ва ёрсиз, «бекаслик» билан 
кечган умрининг даҳшати («балоси»)ни юксак маҳорат 
билан ифодалаб бера олган:

Эй Навоий, чун рафиқе топмадим, бу ғуссадин— - *
Узни бекаслик балосиға гирифтор истадим.

Навоийнинг бу ғазали ўзбек халқи орасида қўшиқ 
сифатида ҳам машҳур.

* * *
«Менки ҳар дам дўстлар бедод этардин зор эсам,
Дўстлар айб этмасунлар душманимға ер эсам».

Навоийнинг қариликда ёзган ва биринчи марта «Ха- 
зойинул-маоний» девонига киритилган ғазали матлаи. 
Арузнинг рамали мусаммани маҳзуф (фоилотун фои- 
лотун фоилотун фоилун) вазнида. 9 байт.

Навоийнинг автобиографик характердаги ғазалла- 
ридан. Уз ҳаётининг мураккаблигидан шикоят қилиб 
ёзилган бу хил шеърлар шоирнинг ҳамма давр лири- 
касида учрайди. Лекин йигитлик даврида бу хил 
шеърларнинг кўпроҳ ёзилгани табиий эди. Чунки бу 
даврда Навоийнинг турмуши ҳали изга тушмаган, моддий 
ва маънавий қийинчиликлар ҳам бор эди. Лекин На- 
воий қариган чоғларида, шоҳнинг энг яқин («муқар- 
риби султоний») кишиси бўла туриб, бу шеърида ўзи- 
ни: «Заъфдин оғзига сув томизғудек бемор» ва «Санг- 
сор ўлғон киби боштин аёғ афгор» сезиши кутилмаган 
ҳол.

Навоийнинг ҳаёт йўлини, вазирлик ва амалдорлик 
давридаги Хуросон, пойтахт — Ҳиротдаги мавжуд иж- 
тимоий-сиёсий ва маданий муҳитни эсласак, шоир ҳо- 
латининг реал сабаблари аён бўлади. Навоийнинг под- 
шоҳ саройида кечган умрининг кўп қисми жоҳил 
амалдорлар билан курашда ўтди. Бу курашларда На- 
воий ҳамма вақт енгиб чиқавермаган. Ерқин мисол — 
1487 й. бош вазирликдан олиниб, Астрободга юбори- 
лиши, унинг ўрнига халқ манфаатларидан узоқ, 
амалпараст Маждиддин Муҳаммаднинг тайинланиши. 
Бу каби кўнгилсиз воқеалар Навоий кексайган йиллар- 
да ҳам юз бериб турган. Энг яқин кишилари ҳам 
уни етарли даражада қўллаб-қувватлай олмай, душман- 
лари қаршисида ёлғизланиб қолган кезлари ҳам бўл- 
ган. Навоий учун бундан ортиқ азоб бўлиши қийин 
эди. Шу боис мазкур ғазалда Навоий душманларидан 
эмас, асосан яқин дўстларидан қаттиқ ўпкаланмоқда; 
дўстлар учун жонини фидо қилишига улар душман- 
лик билан жавоб бергандай бўлганлар:

Жон фидо қилсам, қилурлар дўстлар душманлиғим;
Не ажаб гар дўстлуқ ойинидин безор эсам.

Навоий бундай дўстлар миннатини кўтаргандан 
душманлар қўлида ўлган ва бунинг учун уларга мин- 
натдорлик билдирган яхши, деган оғир мулоҳазаларга 
келади:

. Душманим жон олса хуштур, дўст миннат қўйса йўқ;
Не ажаб душмандин ар жон бирла миннатдор эсам.

Ғазал охирида анъанавий ишқий ва риндона сатр- 
лардан сўнг якун ясалар экан, маълум одамлардан

кўнгил «озурда»лиги ҳамиша бўлгани ва бундай озор 
чекиш кейин ҳам муҳаррарлиги таъкидланади:

Эйки, айтурсен Навоий халқдин озурдадур,
Юз туман озор кўрдум — бор эканмен, бор эсам.

Бу хил ғазалларнинг анъанавий ишқий ёки рин- 
дона шеърларга алоқаси йўқ. Мазкур ғазалда конкрет 
тарихий шахснинг реал дард ва аламлари ўз ифодасини 
топган.

* * *

«Бизга ул маҳваш тилию кўнгли бирла ёр эмас,
Кўнгли ичра ҳар неким, онинг тилида бор эмас».

Навоийнинг ўрта ёшларида ёзган ва биринчн марта 
«Наводирун-ниҳоя» девонига киритилган ғазали мат- 
лаи. Арузнинг рамали мусаммани маҳфуз (фонлотун 
фоилотун фоилотун фоилун) вазнида. 9 байт.

Шарқ шеъриятида, одатда, ёрнинг камчилиги ҳа- 
қида гап борганда кўпроқ унинг бевафолиги кўзда 
тутилади. Ернинг зулми, бепарволиги эса аслида унинг 
ноз-истиғносини, яъни ижобий хусусиятларини бил- 
диради. Ушбу ғазал кутилмаганда танқидий руҳда 
бўлиб, Навоий маъшуқадаги катта нуқсон — унингкўнг- 
ли билан тили бир эмаслигини, носамимийлигини 
ошиқ сўзлари билан фош этади. Ғазалнинг бош мав- 
зуи — носамимийликни қоралаш. Маъшуқа тил учида 
ўзини ошиққа ғамхўр, меҳрибон қилиб кўрсатади, аммо 
дилида бошқа гап. Зийрак ва оқил ошиқ ўз севги- 
лисидаги бу хил тилёғламаликдан кўнгли озор чекиб 
дейди:

Тилга кеЛмон кўнглум ўтинким, менга ул бағри тош —
Тил била ғам ер, кўнгул бирла бири изҳор эмас.
Кўнгли ўзгадур, тили ўзга, не чора қилғамен:
Кўнглида юз фикру тил бирла бири изҳор эмас.

Навоийнинг орзуси кишилар ўртасидаги ўзаро му- 
носабатларда самимийлик, одамийликнинг етакчи куч- 
га айланиши:

Ер ўлдурким,— тилию кўнгли онинг бўлса бир. А
Ким тили ўзгаю кўнгли ўзгадур-ул ёр эмас.

Бу ўринда «ёр» сўзи фақат «маъшуқа» маъноси- 
ни эмас, дўст, ўртоқ маъноларини ҳам билдирмоқда.

Шоир бу байтда ўзининг энг муҳйм гуманйстйк ақИда- 
ларидан бирини ажойиб тарзда умумлаштириб, афо- 
ризм шаклига келтира олган.

Ғазал ишқий шеър доирасида қолмай, фалсафий- 
ахлоқий йўналишда яна давом эттирилган ва кейинги 
байтлар орифийлик характерини касб этган. Навоий 
ўз китобхйнларига ўгит бериб, уларни тилни тийишга, 
тили туфайли бирон бахтсизликка, англашилмовчи- 
ликка йўлиқмасликка чақиради.

«Тилини тийган одамнинг кўнгли ҳам тинч бўла- 
ди!» — дейди шоир:

Кимкн кўнглин истамас ғамгин — тилини асрадик;
Ким тилин тийғон кишининг кўнглнда озор эмас.

Биринчи мисра охиридаги «асрадик» сўзи архаик 
грамматик форма бўлиб, уни «асрасин!» деган маъно- 
да тушуниш керак. Ғазал мақтаида Навоий шоҳни мақ- 
ташга «кўнгли ганж» бўлса ҳам, лекнн бундан ўзини 
сақлаганига ишора қилган.

# * *
«Не қошу юздурур санга, эй сунъи лоюзол,
Бир ой бошида кўрмади ҳеч ким ики ҳилол».
Навоийнинг йигитлик чоғларида ёзилган ва биринчи 

марта «Бадоеъул-бидоя» девонига киритилган ғаза- 
лининг матлаи. Ғазал арузнинг мужтасси мусаммани 
махбуни мақтуъи мусаббағ (мафоилун фаилотун ма- 
фоилун фаилон) вазнида. 7 байт.

Ғазал анъанавий ишқий мавзуда. Асосан ёрнинг 
ташқи ҳусни — қошининг ғайритабиий даражада гў- 
заллиги, яъни бир ой тепасида икки ҳилолга ўхшаб 
турганлиги, белининг ингичкалиги, кўзининг наргис- 
ни эслатиши, лаби устидаги холнинг «хат» сўзини 
арабча шаклида ёзгандаги нуқтага ўхшашлиги таъ- 
риф ва тавсиф этилади. Шундай таърифлардан кейин 
Навоий 'маъшуқанинг хушрўйлиги, хушбичимлиги ва 
бошқа нафисликлари аслида тасодифий бўлмай, унинг 
асл мижози, табиати билан боғлиқ эканлигини, унинг 
табиатида эса ҳар томонлама «эътидоллик», яъни мўъ- 
тадиллик, 1ўзаро мувофиқлик устун ва ҳукмрон эка- 
нини, шунинг учун унга доимий яшноқ («сарсабз»)- 
лик. хослигини таъкидлаш билан ғазалига якун ясайди:

Сарсабз эрур ҳамиша бу гулшанда сарвдек, »-•
Озодаеки,— бўлса мизожида эътидол.

Бундай гўзаллик ёрнинг ичкн маданияти, яъни гў- 
залликни тўғри тушуниши, ўзига тўғри оро бериши 
билан ҳам боғланган. Лирик ҳаҳрамон—ошиқ—Навоий 
шундай маъшуқанинг шайдоси, шундай маҳбубанинг 
висолини қидиради ва тинмай кўзларидан кўз ёши 
дурларини сочади. Ошиқ шоир ўзининг бу ҳолатини 
этаги тўла дур бўлса ҳам, лекин тиланчилигини қўй- 
маётган етим болалар ҳолатига қиёслайди:

Васл истарам аён қилибон ашк дурларин,
Сойил етимлар йиғлаб, этган каби савол.

Ғазал анъанавий мавзуда ёзилган бўлса ҳам, лекин 
шоир унинг ҳар байтига жонли ҳаёт нафасини уфу- 
ришга, шу йўл билан уни мухтареъ (оригинал) ғазал 
даражасига кўтаришга ҳаракат қилган.

* * *
«Эй кўнгул, келким, иков бўлуб нигори кўзлоли,
Сарв қадди истабон, сиймнн узори кўзлоли>.

Навоийнинг йигитлик чоғларида ёзилган ва илк мар- 
та «Бадоеъул-бидоя> девонига киритилган ғазали мат- 
лаи. Арузнинг рамали мусаммани маҳзуф (фоилотун фои- 
лотун фоилотун фоилун) вазнида. 7 байт.

Ғазал анъанавий ишқ мавзуида бўлса ҳам, Лекин 
унинг ёзилишига реал ҳаётий воқеалар сабаб бўлган. 
Ғазалнинг лирик қаҳрамони — ошиқ кўп жиҳатдан 
Навоийнинг ўзи. Шу нарса аниқ маълумки, Навоий ёшли- 
гида исми бизга номаълум бир қиз билан ишқий муно- 
сабатда бўлган. Навоийнинг у қиз билан ўзаро муно- 
сабати ҳамма вақт ҳам бир хилда яхши ва силлиқ 
кечмаган. Навоий ўзининг ўрта ёшларида ёзган ва 
«Бор эди, ул ҳамки, бир чоғ бизга ёре бор эди...» («На- 
водирун-ниҳоя» девонида) деб бошланган ғазалида 
ёрнинг Навоийга гоҳ илтифот кўрсатиб, гоҳ дилини оғ- 
ритиб тургани, лекин шундай бўлса ҳам, шоир уни 
яхши кўришда давом этгани тўғрисида шундай сатр- 
лар бор:
I Васлидин буткармаса, таскин берур эрди сўруб,—

Хаста кўнглум дардиниким, ҳажридин афгор эди.
Мен агар маҳрум эдим, маҳрам ҳам эрмас эрди ул,
Кўнглум ар озурда эрди, лек миннатдор эди! м

Навоийнинг «Қўзлоли» радифли ғазали ана шундай 
кайфият таъсирида ёзилган. Уз севгилисининг бошқа

одамга эътибор қилганини («Ёрлуғ кўз тутқонимиз 
кўзлади чун ўзга ёр»...) кўрган ошиц ўз дилига муро- 
жаат қилиб, дили билан гаплашиб («Эй кўнгул»), ди* 
ли билан маслаҳатлашиб, ундан бутунлай кўнгил 
узишга қарор қилади. Бу билангина қаноат қилмай, 
у ҳатто бошқа ёр излашга, бунинг учун боғларни, 
даштларни кезишга бел боғлайди:

Сайри богу дашт этарбиз ҳам яна бир ёр учун,
Боғ сори кўз сололи, дашт сори кўзлоли.

, Ғазалчиликда бундай контраст, драматик ситуа- 
цияга асосланган асар кам. Маълум бўлишича, ошиқ- 
нинг севгани кибор оиласидан бўлиб, ниҳоятда гўзал 
(«шаҳрошуби офат»), такаббур, шу боис у ўзига кам- 
тарроқ, «бир фақири меҳрибони ғамгусор» маҳбубани 
топмоқчи бўлади:

Гар анингдек шўхн шаҳрошуби офат топмасак,
Бир фақирн меҳрибони ғамгусорн кўзлолн.

Навоийнинг оила, севги ҳақидаги бу мулоҳазалари 
ҳаётий, реалдир. Шоирнинг биринчи муҳаббати билан 
боғлиқ идеали амалга ошмаса ҳам, лекин мамлакат 
имконияти, халқ имконияти кенг-ку!

Армонда қолмаслик учун оддий халқ («ом») ора- 
сини ҳам, амалдорлар доирасини («хос») ҳам кўздан 
кечириш, қидириш керак:

Гарчи нопайдо эрур мақсуд, армон ҳолмасун,
Хосу ом ичра ҳила олгунча бори кўзлоли.

Лекин буларнинг ҳаммаси ошиқни бир нарсадан 
халос қила олмайди: у ўзининг биринчи муҳаббатини 
юрагидан бутунлай ситиб чиқариб ташлашга қодир 
эмас. Аҳвол шундай экан, демак, кўп ҳовлиқавермас- 
дан, ортиқча мулоҳазаларга берилавермасдан, яхши 
умид. билан сабр қилган ҳам маъқул. Балки унинг сев- 
гилиси ўзи инсофга келиб қолар:

Эй Навоий, бўлмоғунг андин булар бирла халос;
Келки, ҳам васлин тилаб, сабру қарори кўзлоли.

Навоий ғазалда реал ошиқнинг зиддиятли ўйларини, 
мураккаб руҳий ҳолатини ижтимоий ҳаёт муаммола- 
ри билан боғлаб тўғри очиб бера олган. Навоийнинг 
маҳорати яна шундаки, у ўз даврида фаол равишда 
ўз бахтини қидирган ҳақиқий ошиқларнинг ҳам охир

оқибатда бахтсизликка, «сабру қарор» қилишга маҳ- 
кум этилганини, ошиқ-шахслар фожиасини чуҳур ва 
таъсирчан тасвирлашга эриша олган.

* * *
«Эй фалак, бир ой ғамидин асру зор эттинг мени,
Пўядин тун-кун ўзунгдек беҳарор эттинг мени».
Навоийнинг кексайган даврида ёзилган ва биринчи 

марта «Хазойинул-маоний» девонига киритилган ғаза- 
ли матлаи. Арузнинг рамали мусаммани маҳзуф (фои- 
лотун фоилотун фоилотун фоилун) вазнида. 7 байт.

Мазкур ғазалга хос хусусиятлар унинг ғоявий-тема- 
тик харатеридагина эмас, ёзилиш услубида ҳам яҳҳол 
кўзга ташланади. Ғазал анъанавий ишқ мавзуида бў- 
либ, ошиқ ўзининг омадсизлигидан, бахтсизлигидан, 
«бир ой ғами»да ўбдон хор-зор бўлганидан беихтиёр 
фиғон тортар, тун-кун саргардон бўлиб юрар экан, бу- 
нинг учун аввало фалакни, тақдирини айблайди. На- 
воий бу ғояни оригинал тасвирий иборалар, образлар 
орқали ифодалашга интилади. Ғазалнинг учинчи бай- 
тида шоир фалакка мурожаат қилиб, сен ҳар бир юл- 
дузинг нур («ламъа»)ларини найза («неш») қилиб, 
у билан дардли ҳижрон кечалари баданимнинг ҳамма 
жойига санчиб, уни тешик-тешик этиб ташладинг, дей- 
дики, бундаги ташбеҳлар янги ва маъноли:

Гўйнё ҳар кавкабингнинг ламъасин бир неш этиб,
Дарди ҳнжрон шоми сартосар фигор эттинг мени.

Ғазал анъанавий услубда, тил нуқтаи назаридан 
равон, вазни силлиқ. Бу хил ғазаллар ғоят оҳангдор 
бўлиб, уларнинг мусиқага солиниши ҳам катта қи- 
йинчилик туғдирмайди. Ғазал анъанавий руҳда бошла- 
ниб, шу руҳда тугалланган. Шоир ошиқ қиёфасида 
ўзининг «ишқ торожиға» дучор бўлиб, дунёдаги мил- 
лион-миллион дарбадарлар, «хору зор» кишилар қис- 
матига шерик бўлганини таъкидлайди:

Эй Навоий, ишқ торожнға то бўлдунг асир.
Дарбадарлардек жаҳонда хору зор эттинг мени.

Ғазал матлаида шоир ўз фикрини маҳорат билан 
умумлаштирган. Матладаги қофия («зор»)нинг так- 
рорланиши («раддул-қофия санъати») ҳам характер- 
лидир. * * *

«Эл парию ҳурни дегай гумон қилғонча хўб,
Лек эрур ҳури паризодим менинг юз онча хўб».
Навоийнинг кексалик даврида ёзилган ва биринчи 

марта «Хазойинул-маоний» девонига киритилган ғаза- 
лининг матлаи. Арузнинг рамали мусаммани маҳзуф 
(фоилотун фоилотун фоилотун фоилун) вазнида. 9 байт.

Навоий «Хўб» радифи билан ўзбек ва форс тилла- 
рида бир неча ғазал ёзган. Уларнинг аксарияти шоир- 
нинг қарилик чоғларида яратнлган. Мазкур ғазал тав- 
сифий мазмунда бўлиб, ҳар байтда маъшуҳанинг ха- 

« рактери ва ташҳи гўзаллиги билан боғлиҳ фазилат- 
лари анъанавий услубда таъриф этилади. Навоий 
талмеҳ санъатини қўллайди: ошиқ ўз севгилисини 
машҳур севги қиссаларидагн Лайли ва Шириндан, ўзи- 
ни Фарҳод ва Мажнундан ортиқ деб билади:

Эй кўнгул, Фарҳоду Мажнун бўлғай эрди бизча зор,
Бўлса эрди Лайлию Ширин бизинг жононча хўб.

Навоий ёр мадҳи билан боғлиқ шунча таъриф ва 
тавсифлардан умуман инсонни улуғловчи фалсафий 
хулоса чиқаради:

Эй кўнгул, ҳуру пари васфин эшиттим, гўйиё 
Ҳеч ҳанси одамнйлиғда эмас инсонча хўб.

Бу каби байтлар шоирнинг инсонпарварлик концеп- 
циясини тўлдиради, бойитади. Навоийнинг инсонни 
жаннатдаги ҳур ва парилардан ҳам ортиқ қўйиши ўр- 
та асрчилик шароитида катта жасорат эди.

* * *

«Юзда холингдурму ё таҳрир этар ҳолатда хат,
Томдн қудрат килкидин кун сафҳасиға бир нуқат»—

матлаи билан бошланган ғазал илк марта шоирнинг 
«Бадоеъул-бидоя» девонига киритилган. Арузнинг ра- 
мали мусаммани маҳзуф (фоилотун фоилотун фоилотун 
фоилун) вазнида. 7 байт.

Ғазал анъанавий ншқий мавзуда бўлиб, тавсифий 
характерда ёзилган. Маҳбубасининг тенгсиз гўзалли- 
гига маҳлиё бўлган ошиқ ёрининг юзидаги холини 
илми бадеънинг тажоҳили ориф деб аталмиш турига 
амал қилиб: — «Бу холми ёки яратувчининг қаламидан 
қуёш юзига томиб тушган бир нуқтами?» — деб таъ- 
рифлайди. Унинг лаби устидаги майин туклар тазод

санъатига асосланиб: — «Гарчи хатга кўп тикилган 
одамнинг кўзи хира тортса ҳам, аммо менинг кўзим 
сенинг сабзаи хаттинга боққан сайин равшанлашиб 
бормоцда!» — деб мадҳ этилади.

Учинчи байтнинг биринчн мисрасида ошиқ ёри- 
нинг оппоқ юзини ойга ўхшатади; иккинчи мисрада у 
ўз фикридан қайтиб, мен тун ‘қоронғулигида янглн- 
шибмен! — дейдики, бундай бадиий санъат ўша давр 
поэтикасида ружуъ деб аталган:

Ойни рухсоринг деднм, гўё қоронғу эрди тун,—
Ким манга асру йироқтин воқеъ ўлмиш бу ғалат.

Ғазалнинг ҳар байти шу хил сўз санъатлари билан 
безатилган. Ушбу ғазалнинг ўзбек адабиётида катта 
таъсири Фурқат шеъриятида яққол кўринади. Унинг 
машҳур: «...Бир қамар сиймони кўрдум балдаи Каш- 
мирда...» деб бошланган ғазалининг қуйидаги байти 
Навоий ғазали таъсирида юзага келган, — дейишга 
тўла асос бор.

Нуқта лаб устида бежодур,— дедим. Айдн кулуб:
Сақв қилмиш котиби қудрат магар таҳрирда.

* * *
«Шоми ғам ёғдирдиму оҳим шафақни сув қилиб,
ё  фалак қон- йиғлар ул ой олдида ҳолим бнлиб».

Навоийнинг қарилик чоғларида ёзилган ва биринчи 
марта «Хазойинул-маоний» девонига киритилган ғаза- 
ли матлаи. Арузнинг рамали мусаммани маҳзуф (фои- 
лотун фоилотун фоилотун фоилун) вазнида. 7 байт.

Ғазал Навоийнинг анъанавий ишқий мавзудаги ға- 
залларидан. Бу хил ғазалларда оригинал ғоя кўзга 
ташланмаса ҳам, аммо шоир ҳар байтда, янги бадиий 
ифода ихтиро этишга интилади. Мас., матладаги би- 
ринчи мисрада ошиқ ғамли тунда ўз оҳлари билан 
шафақнн сув қилиб ёғдиргани ҳақида сўзласа, иккин- 
чи мисрада фалакнинг ой олдида ошиқнинг аҳволи- 
ни эслаб, қон-қон йиғлагани ҳақида гап бормоқда. 
Шоир ошиқ оҳининг шафақни сув қилиши билан фа- 
лакнинг ой олдида йиғлаши ўртасида яқинлик кўр- 
моқда. Бунда параллелизм санъати қўлланган. Шу 
билан бирга ҳижрон кечасини «шоми ғам», маъшуқа- 
ни «ой» деб аташ билан истиоранинг содда ва мурак- 
каб хилларидан фойдаланилган.

Навоий учинчи байтда ташбеҳнинг муболағалаш- 
тирилган турига мурожаат этиб, ёрнинг киприклари- 

дан отилган ўқ (пайкон)ларнинг ошиқ баданига қа- 
далавериб, унинг гавдасини типратикон (хорпушт)га 
айлантириб юборганини ёзади. Бунда гўзал юмор 
ҳам йўқ эмас:

Тан уйида кўнглум андоқким — бузуғда хорпушт,— '
Баски атрофида пайконинг турубтур сончилиб.

Бундай тасвирлар, шубҳасиз, Навоий ғазалларини 
барча даврларда ҳам ўқимишли қилиб, китобхонга 
эстетик завқ беради.

Ғазал мақтаида ошиқ образи билан шеър муалли- 
фи Навоий образи қўшилган ҳолда намоён бўлиб, 
уларнинг ғам-ғуссаси, меҳнати туганмас эканлиги, 
бир-икки номада ёзган билан шарҳи адо бўлмаслиги 
таъкидланади:

■, '-Ч

Нома-у қоснд,била топмас Навоий дарди шарҳ,
Чун туганмас меҳнати не ёзилиб, не айтилиб.

* * *

«Оразинг зар ҳуққалардин, эй малоҳат машъали,
Мусҳафедур ложуварду олтун онинг жадвали».

Навоийнинг йигитлик даврида ёзган ғазали матлаи 
бўлиб, биринчи марта «Бадоеъул-бидоя» девонига ки- 
ритилган.

Арузнинг рамали мусаммани маҳфуз (фоилотун 
фоилотун фоилотун фоилун) вазнида. 7 байт.

Ғазал анъанавий ишқ мавзуида, тавсифий ха- 
рактерда. Маъшуқа гўзаллиги, унинг тақинчоқлари 
(«зар ҳуққалар»), муҳташам кийимлари таърифлана- 
ди ва шу аснода ёр образи янада кўркамлашиб кетга- 
ни таъкидланади. Шоир ёрнинг олтин тақинчоқлар- 
дан ёришиб кетган юзи («ораз»и)ни бебаҳо зумрад 
тошлар қадалган ва саҳифалари олтин суви юритил- 
ган чизиқлар билан безатилган Қуръон («Мусҳаф»)га 
қиёслайди. Иккинчи байтда ёрнинг чеҳраси ойга ўхша- 
тилган ҳолда осмон унинг кўйлагига, юлдузлар эса 
шу кўйлакка босилган танга-танга зарҳал гулларга 
ташбеҳ этилган:

Турфа оедур узоринг, кўк анга мовий либос,
Анжум онинг танга-танга басма қилғон зарҳали.

Маъшуқа гўзаллигини улуғлаш ғазалнинг кўҳна 
ва ҳеч қачон эскирмас мавзуларидан, ишқий лирика-
10-15 145

www.ziyouz.com kutubxonasi



нинг узвий қнсми. Бу мавзу улкан ички маънога ҳам 
эга; шу йўл билан аёл зоти, инсон улуғланади. Шу- 
нингдек, бу хил ғазалларнинг маърифий аҳамияти ҳам 
бор. Шоир байтларнинг биринчи мисрасида бир фикр- 
ни илгари сурар экан, ўз фикрини чиройли исботлаш 
ё изоҳлаш учун ҳусни таълил санъатидан фойдаланиб, 
гўзал қнёслашлар қилади. Масалан, шоир ушбу ғазал- 
нинг учинчи байтида ёр ойнага қараган сари унинг чн- 
ройи очилиб бораётганини шиша кўзгуга кул билан сай- 
қал берган сари у одамнинг юзини тиниқ ва яхши кўр- 
сатишига ўхшатади:

Ҳар нафас ортар жамолингнннг сафоси кўзгудин,—
Кўзгунинг андоқки кулдин бўлғай афзун сайқали.

Еки шоир гўзал маъшуқага пардоз бераётган аёл— 
машшотага хитоб қилиб, сен унинг юзи атрофига холни 
кўп қўйиб ташлайверма! Бу унинг ҳусиини бузади!— 
дер экан, маъшуқани хўтанлик турк гўзали деб олиб, 
Хўтан томонда, одатда, ҳиндуларнннг кам бўлишига 
ишора қилади. Бу билан шоир бнр томондан холни 
ҳиндуга ўхшатса, иккинчи томондан Хўтан ўлкасининг 
демографпк хусусиятига ишора этади:

Ҳусни атрофпда, эй машшота, ҳарён қўйма ҳол,—
Ким Хўтан мулкнда ҳиндуларнинг ўлмас мадхали.

Бундай шеърнй сатрлар Навоий шоирлик маҳора- 
тини, шунингдек ҳаёт, тарих бобидаги билимдонлнги- 
ни намойиш этади.

Ғазал охирида эса Навоий маълум даражада 
шоирона умидсизликка берилиб, гўзалларнинг гўзал- 
лиги абадий эмаслиги, баъзи паридек ҳусндор келин- 
лар маълум фурсатдан кейин ўзгариб, девсифат («иф- 
рит») бўлиб қолишлари ҳам мумкинлигини уқтиради:

Наваруси даҳр аҳдин истама кўпким, арус 
Охири ифрит ўлгур,— гарчн паридур аввали.

* * *
«Жамоатеки, жунун манъини манга қиласиз,
Тош отибон не учуи телбаларга қотнласиз», —

матлаи билан бошланган ғазал илк бор Навоийнинг 
«Бадоеъул-бидоя» девонидан ўрин олган. Арузнинг 
мужтасси мусаммани махбуни маҳзуф (мафоилун фаи- 
лотун мафоилун фаилун) вазнида. 7 байт.

Ғазал лирик қаҳрамони — ошиқ оддий кишилар 
англаб етолмайдиган даражада пок ва юксак муҳаб- 
батли инсон. Лекин у муҳаббати етарли даражада 
қадрланмагани туфайли одамлар олдида аянчли, 
ҳатто телба аҳволга тушганидан, айрим гумроҳларнинг 
уни масхара қилиб, ҳаттотош ота бошлаганидан шикоят 
этмоқда. Ошиҳ ҳам бундай одамлар («жамоате»)дан 
ҳазар қилиб, уларни ўзидан қувиш, узоқлаштиришга 
ҳаракат қилади. У кўз ёшларини севгилисининг қада- 
мига дур қилиб сочишга тайёр. Ғазал мақтаида лирик 
қаҳрамон—ошиқ қиёфасида гавдаланган Навоий ўзи- 
нинг айрилиққа қолгандаги аччиқ қисматидан ҳар қан- 
ча қийналса ҳам, лекин одамларни, ўз китобхонларини 
ҳаётни қадрлашга, севган кишилари билан бахтиёр 
умр кечиришга даъват этади:

Навоий ҳажрга қолди, қилинг висолда шукр, ~
Жамоатеки, севар ёрингиз била-била сиз.

Бунда «била-била» бирикмаси «бирга-бирга» деган 
маънони билдиради. -

Шу билан бирга бу ғазални анъанавий—ишқий 
доирадан реал ҳаёт заминига кўчириш ҳам мумкин. 
Чунки учинчи байтда Навоий ўз кўзларига мурожаат 
қилиб, уларни энг севимли ва бебадал бир кишисидан 
айрилаётганлари муносабати билан қон йиғлашга ча- 
қиради:

Фироқ вақтидир, эй кўзлар, эмдн қон йиғланг,
Билурмуеизки, букун ие кишидин айриласиз?!

Ҳаётдан кўз юмган одам Навоийнинг отаси ёки она- 
си, бирон устози ёки энг яқин дўсти, севгилиси бўлиши 
мумкин. Чунки бу байт реал мазмунда ёзилган. Уни 
шоҳбайт деса арзийди.

Ж * • *

«Магарки кўз йўлидин оқти қон бўлуб юрагим, 4
Ки тоғ этакларидек лолагундурур этагим».

Навоийнинг ёшлик даврида ёзилган ва «Илкдевон»- 
дан жой олган ғазали матлаи. Арузнинг мужтасси му- 
саммани махбуни маҳзуф (мафоилун фанлотун мафои- 
лун фаилун) вазнида. 7 байт.

Ғазал анъанавий ишқий мавзуда бўлиб, ошиқ номи- 
дан ёзилган ва изҳор характерида. Лирик қаҳрамон

айрилиқ азоблари билан боғлиқ кечинмаларини тас- 
вирлар экан, юраклари қон бўлиб, кўз ёшлари орқали 
ақиб кетгани ва бу қонли кўз ёшлари унинг этагини 
тоғ этакларидаги лолазор каби қизартирганини баён 
қиладн. Ошиқ образи сабр ва матонат рамзи бўлган 
тоққа қиёсланади.

Иккинчи байтда ошиқ тушларида ҳам ёрининг ҳиж- 
рони бнлан боғлиқ даҳшатли ҳодисаларни кўради ва 
сесканиб, уйғониб, қараса, юрагининг дукуллаб уриши 
тинч ухлаётган қўшниларни уйғотиб юборган бўлади:

Не тушки, ҳажри балисин кўрарда сескансам,
Дукулдамак била қўшници уйғотур юрагим.

Ғазалнинг кейинги байтлари ҳам шу руҳда давом 
этади. Ошиқ: «Нимаики тилагинг бўлса маъшуқанг 
қошининг меҳробида тилагин!» деганларга:

«Менинг тилагим шу қошларнинг ўзи!» деб жавоб 
беради ва яна бир карра унга ўз садоқатини билди- 
ради:

Демангки:— «Қошлари меҳробида тилак .тилагнн!»
Мангаки ҳошлари меҳроби — ўқ дурур тилагнм.

Ҳозирча бу ғазални мукаммал таҳлил қилиш ва ун- 
га узил-кесил баҳо бериш қийин. Чунки Навоий де- 
вонларннинг илмнй-танқидий матнлари ҳали тўлиқ 
яратилгани йўқ. Улардаги шеърларни ўқишда ҳам 
турлилик мавжуд. Масалан, мазкур ғазалнинг иккинчи 
байтидаги «дукулдамак» сўзи баъзи қўлёзмаларда 
«ўқулдамак», баъзиларида эса «тўкулдамак* шаклла- 
рида ёзилган. Бундай чалкашликлар бошқа байтларда 
ҳам бор. Келгуси текширишлар бу хил ғазалларни 
яна ҳам чуқурроқ тадқиқ этиш имконини беради.

* * *
«Ёнвда бўлмасам нафасе, дарднокмен,
Кўрсам ёнида ғайрни, ул дам ҳалокмен».
Навоийнинг йигитлик даврида ёзилган ва илк марта 

«Бадоеъул-бидоя» девонига киритилган ғазали матлаи. 
Арузнинг рамали мусаммани махбуни мақтуъ (фоило- 
тун фаилотун фаилотун фаълун) вазнида. 7 байт.

Ғазал анъанавий ишқ мавзуида бўлиб, изҳор шак- 
лида ошиқ номидан ёзилган. Бу ғазалда ошиқнинг 
рашк туфайли асабий бир аҳволга тушиб қолгани, маъ- 
шуқа ёнида бошқа бировни кўриши дардли ва ташвиш-

ли, ҳатто хавфли(«ул дам ҳалокмен») экани тасвир- 
ланган: Ошиҳнинг бундай аҳволини кўриб, унинг соғ 
ёки носоғ эканини билиш, текшириб кўриш учун Ма- 
сиҳ табиб ҳиёфасида (Исо пайғамбар диний ривоят- 
ларда ўзининг табиблйги билан машҳур — А. Ҳ.) маъ- 
шуқа ҳам аралашган, игнасини ишга солиб, унинг соғ 
бўлиши билан бирга ғоят пок одам эканини аниҳла- 
ган:

Жонимға юз ғам игнасини тикти ул Масиҳ,
То билдиким қуёш кибн ишқнда покмен.

Ошиқнинг поклиги олийжаноблигида, Чунки у ёри- 
нинг ҳақ-ноҳаҳ жабр-ситамларини канча тортмасин, 
барибир уни ўзидан юқори кўяди, уни «руҳи пок» деб 
атаб, ўзини «тийра хок» («қора туфроқ») деб таъриф- 
лайди, ҳатто маҳбубанинг васлини ўйлашни ҳам инсоф- 
дан ташқари шаккоклик деб билади:

Васлинг тахайюлию мен,— инсофдан эмас,
Ким, руҳи поксен сену мен тийра хокмен.

Навоий ошиқни пок, инсофли деб мақташ билан 
бирга ғазалнинг кейинги байтларида унинг ҳажри 
дардидан «беваҳм ва бебок» эканлиги, «фироқ меҳ- 
натидин дарднок»лиги, «фироқ тиғи била сийна чок»- 
лигинй ҳам қаламга олади ва кўнгли беором ошнқ- 
йигитнинг нотинч, нохуш қиёфасини янада тўлароқ 
очиб беришга интилади.

Ғазал ёрқин поэтик бўёқлар—истиора ва ташбеҳ- 
ларга бой. Ишқ туфайли дардчил аҳволга тушган ва 
изчил ёритилган ошиқ образи ўзига хос қиёфага эга.

* * *
«Эй кўнгул, келким, бало базмида жоми ғам тутай;
Уз қатиқ ҳолимға ўлмастин бурун мотам тутай».

Навоийнинг йигитлик чоғида ёзган ва илк бор «Ба- 
доеъул-бидоя» девонига киритнлган ғазалн матлан. 
Арузнинг рамали мусаммани маҳфуз (фоилотун фои- 
лотун фоилотун фоилун) вазнида. 7 байт.

Навоийнинг Машҳад, Ҳйрот, Самарқанддаги тала- 
балик йиллари ғоят оғир кечган бўлиб, шу даврда у 
ана шу мазмунда жуда кўп қайғули шеърлар яратган. 
Бу ғазалида Навоий ўз кўнглига мурожаат қилиб, ўзи 
билан ўзи гаплашади ва ўзининг фожиаси — ўлим ёқа- 
сига келиб қолган турмушидан, дўстлари, замондош-

ЛарИнинг унга вафо қилмаётгани, мурувват кўрсатма- 
ётганидан йиғлаб шикоят қилади. Унинг шикояти 
ўлимга чоғланган кишининг охирги сўзларини эсла- 
тади. Улмасдан бурун ўзига мотам тутиш ғояси та- 
саввуфда ҳам бор. Шоир ғазал ёзилаётган даҳиҳалар- 
даги аҳволини мотамга ҳиёслайди:

Пиғлабон бошнмга оҳнм дудидин чирмаб қаро,
Мотамим эл сўнгра тутқунча ўзум бу дам тутай.

Бундай кайфиятнинг чуқур сабаблари бўлиши ке- 
рак. Лекин улар бизга аниҳ маълум эмас. Одамларга 
яхшилик қилиб, улардан яхшилик, вафо ҳилиб, вафо- 
дорлик кўрмаганини таъкидлайди. Бу ҳолат уни «жум- 
лаи олам»ни тарк этишга олиб келганини уҳтиради:

Олам аҳлиға неча ҳилдим вафо, кўрдум жафо,
Эй кўнгул, келгилки, таркн жумлап олам тутай.

Навоий бадиий тасвирда конкретликдан қочиб, уму- 
мийликка берилар экан, лирик ҳаҳрамон — ошиқ об- 
рази анъанавий руҳ касб этади. Бу ўша давр лирика- 
сига хос муҳим моментлардан биридир. Биринчи, учин- 
чи ва тўртинчи байтларда Навоий мурожаат этувчи 
«кўнгул» ошиқ образининг мавҳум кўринишидир. «Ба- 
ло базмида жоми ғам тутай», «мотам тутай», «бошим- 
ға оҳим дудидин чирмаб ҳаро», «навҳа оҳангин тузуб» 
каби образ ва иборалар, қора ранглар ғазалнинг ғоя- 
вий-тематик йўналиши билан ҳамоҳанглик касб эта- 
ди. Ғазалда аччиҳ киноялар ҳам йўқ эмас. Тўртинчи 
байтда шоир «кўнгул»га хитоб ҳилиб, сенга шод-хур- 
рамлик куйлари насиб бўлмаган экан, кел энди сени 
мен йиғи оҳангларини чалиб, бир пас бўлса ҳам хур- 
санд ҳилай!— дейди:

Эмдиккм, ишрат сурудидин очилманг, эй кўнгул,
Навҳа оҳангин тузуб, бир дам сени хуррам тутай.

Яхлит инсонпарвар маслакнинг устунлиги, Навоий- 
нинг йигитлик даври лирикасининг ўзига хос хусу- 
сиятидир. Ушбу ғазал маҳтаида Навоий бутун дунёни 
бевафолик тутиб кетганида ҳам мен «вафо сарриштаси- 
ни маҳкам» тутишим керак деб хитоб ҳилади. Шоир- 
нинг буюклиги, ушбу шеърнинг умрбоқийлиги, замо- 
навий аҳамияти ҳам шунда:

Чун жаҳон бирла жаҳон аҳлиға йўҳ эрмиш вафо,
Эй Навоий, мен вафо сарриштасин маҳкам тутай!

Ғазалга куй ҳам басталанган.

«Ёр ила ағёр озориднн андоқ зормен,
Ким тани зорим киби боштин аёқ озормен».

Навоийнинг ўрта ёшларида ёзган ва биринчи марта 
«Наводирун-ниҳоя» девонига киритилган газалининг 
матлаи. Арузнинг рамали мусаммани маҳфуз вазнида.
7 байт.

Маълумки, Навоийнинг «Наводирун-нихоя» девони- 
даги шеърлари асосан унинг вазирлик ваҳтида! ёзил- 
ган ва шу даврдаги ранг-баранг мураккаб кайфиятла- 
рини ифодалайди. Навоийнинг бу ва бошқа шу хил 
шеърлари, хусусан, ғазалларидан маълум бўладики, 
феодал зиддиятлар шароитида мамлакатни, халкни, 
маданий ҳаётни бошқариш ғоят ҳийин бўлган. Бу 
йўлда Навоий фаҳат Маждиддин Муҳаммад, Низо- 
мулмулк каби мухолифлари билангина эмас, ҳатто 
яқин кишилари билан тўқнашиб ҳолган чоғлари ҳам 
кўп бўлган ва бундай тўқнашувлар ҳар гал шоир ҳал- 
бида чуқур из ҳолдирган. Ушбу ғазал ҳам Навоий 
ҳаётидаги шундай кўнгилсизликлардан бирининг маҳ- 
сули.

Ғазал анъанавий, ишқий характерда бошлангандай 
кўринса ҳам, лекин анъанавий шеърлардан фарҳла- 
нади. Ғазалда «ёр> сўзи «дўст», «ўртоқ» маъносида 
қўлланилиб, шеърнинг бошидан охиригача ижтимоий- 
ахлоқий маъно берилган. Шоир шеърда ўзининг энг 
яқин дўсти (исми бизга номаълум— А. Ҳ) душман- 
лари билан бирга бўлиб кетганидан бутун вужуди 
зирқираб оғриётганини баён этади («боштин аёқ 
озормен»), яъни шоирниг гинаси ниҳоятда жиддий.

Шу билан бирга «ёр зулми» етмаганидай, Навоий- 
га бошқа одамлар ҳам тош отиб, унинг бағрини тила- 
дилар. Шоирни «ёр» тушунмаслиги олдиндан аён, 
бунга унда маълум кўникма бор. Аммо «эл» ва «халқ» 
ўз шоирини ранжитиши унинг учун бутунлай кутил- 
маган ҳодиса. Сабабини англашда шоир ўзини ожиз 
(«нокор») ҳис этади:

Ер зулми тиғидин кўнглум киби мажруҳмен;
Эл жафоси тошидин бағрим киби афгормен.
£р ҳолим англамоқ уммедидин навмидмсн;
Халҳнинг юз меҳнату пайкоридин нокормен.

Ғазалнинг лирик қаҳрамони Навоийнинг ўзи. Ли- 
рик қаҳрамон ғазалда гоятда гариб, одамларга бир

151

www.ziyouz.com kutubxonasi



умр ғамхўрлик қилиб, улардан эса яхшилик кўрмай- 
ди. Лекин Навоийнинг улуғворлиги шундаки, у шундай 
вазиятда ҳам миннат қилмасдан, кишиларга ўз ғам- 
хўрлигини давом эттиради («ғамхормен»):

N

Ғам емак бўлмиш ишим, нўқтур вале ғам ер кишим,
Турфа ишкмм, гарчи беғамхормен, ғамхормен.

Бироқ ҳамма нарсанннг чегараси бор; узлуксиз 
хафагарчиликлар Навоийни охири шундай бир аҳвол- 
га олиб келади, у карахт бўлиб, ўзини йўқотиб ҳўя- 
ди, на ўликлигини, на тириклигини, на соғлиғини, на 
беморлигини билади:

Жон талошурмен, не дарднм бнлгурур, не сиҳҳатим;
Не ўлукмен, не тирик, не соғ, не бемормен.

Лирик қаҳрамоннинг ички ҳолати бутун мураккаб- 
ликлари билан ҳаҳқоний гавдаланмоқда. Адолатсиз 
тақдирнинг қаттиқ зарбасига учраган кишигина ўзини 
шундай ҳис этиши мумкин. Шоир бундай вазиятда кўп*- 
чиликдан хафа бўлиб, ўпка-гина ҳилар экан («малул 
аҳли жаҳондин»), бунинг асослари бор. Бундай ҳо- 
латда унинг жонини тарк этиш ҳақида хулосага кели- 
ши шоир мулоҳазаларининг ўта кескин характер касб 
этгани, ички норозилиги энг юқори нуқтага кўтарилга- 
ни белгисиднр. Навоий ғазал мақтаида ўзига хитоб 
қилиб, ҳаётга нисбатан исёнкорлик билан дейди:

Эй Навоий, умр агар будур, ажал раҳм айлабон,
Қелса жоним олғалн ,жон бирла мнннатдормен.

Ғазалда шахс фожиаси ёрқин ва таъсирли гавдалан- 
ган. Бу ғазал Навоийнинг автобиографик характер- 
даги энг ҳаққоний ва реалистик асарларидан биридир.

I * * *

«Топмадим аҳли замон ичра бир андоқ ҳамДаме,
Ким замон осибидин бир-бирига айтушсоқ ғаме».

Навоийнинг ўрта ёшларида яратган ва илк марта 
«Наводирун-ниҳоя» девонига киритилган ғазалининг 
матлаи. Арузнинг рамали мусаммани мақсур (фоило- 
тун фоилотун фоилотун фоилун) вазнида. 9 байт.

Навоийнинг ўрта ёшларида яратган бир қанча 
ғазаллари, жумладан, мазкур ғазалида ҳам одамлар

ичида бўла туриб, ўзини ёлғиз ҳис этиш кайфияти 
ҳукмрон. Маълумки, Навоий бу даврда катта лаво- 
зимларда бўлган. Шунга қарамай, унинг «аҳли за- 
мон ичра» битта ҳам дурустроҳ дардкаш дўст топа 
олмадим! — дейиши ўкинчли бир ҳолдир. Бизнингча, 
Навоий подшоҳ саройида кўпроқ амалдорлар билан 
муносабатда бўлган. Уларнинг эса шеър ўқишга, 
шоир — Навоий билан дардлашишга вақтлари ҳам, 
хоҳишлари ҳам бўлмаган.

Қора ранглар, тушкунлик руҳи устун бу ғазалда 
Навоий фақат ўзининг эмас, балки кўп замондошлари- 
нинг тақдири фожиона қурилганини, олдиндан шу ҳол- 
да белгилаб қўйилганини таъкидламоқда. Халқ ораси- 
даги нақлларга кўра, ҳар бир одамнинг осмонда ўз 
юлдузи бор. Навоий талқинича, осмондаги ҳар бир 
юлдуз остида заҳар яшириб қўйилган. Инсон ҳаёти- 
нинг охир-оқибатда ўлим билан тугаши шу заҳарни 
билиб-билмасдан тотиши туфайли юз беради (ўрта аср- 
ларда хусуматли кишилар ёмон ниятда, қўлидагн 
узукнинг ичига заҳар солиб юриши одат тусида бўл- 
ган, қулай вазиятда бу заҳардан яширин равишда би- 
рон машъум мақсадларда фойдаланилган — А. Ҳ.). На- 
воий шу ақидага суяниб, дейди:

Чарх узукнинг ҳалқасидур, лек ҳар кавкаб анга —
Қатл учун остида қилғон заҳр пинҳон хотаме.

Навоий дунёда инсон боласи учун фароғатли дам 
йўқ, дейди. Шу маънода ҳар бир қоронғи кеча кулфат 
билан кечган ҳар бир кун учун мотам. Шоир шунинг 
учун кечани азада сочларини ёйиб, мотам тутиб, йиғи 
бераетган аёлга таққослайди:

Иўқ фароғат даҳр ароким, шомдин сочин ёйиб,
Ёғдуруб ашкин, тутар ҳолингға ҳар тун мотаме.

Бу ўриндаги ташбеҳ ва истиоралар, мажозий ғоя- 
лар андуҳли, чуқур ўйланган, шоир кайфиятига мос 
ва ўзига хосдир.

Навоий ҳаёт, унинг тузилиши ҳақида ўз мулоҳаза- 
ларида давом этар экан, табиийки, ўз фикрларини 
якунлаши ҳам керак. Шу маънода қуйидаги байтни 
ғазалнинг якуни сифатида қабул қилиш мумкин:

Гар будур олам, кишига мумкин эрмас анда ком, 
Ҳақ магарким ком учун боштин ёротқаб оламе.

Улуғ шоирнинг хулосасига кўра, олам шу хилда 
ёмон қурилган экан, унда инсон ўз яхшн ният («ком»)- 
ларига етишиши имкони йўқ экан, демак, Худо бу 
оламни бузиб ташлаб, уни янгндан яратишн даркор! 
Навоийнинг ушбу ғазални яратишдан айтмоқчи бўл- 
ган асосий ғояси шу! Бу ғояси билан Навоий шеърияти 
оламни қайтадан яратиш ғоясини илгари сурган Умар 
Хайём, Ҳофиз шеъриятларига туташади, уларнинг 
шеъриятидаги энг илғор ва халқчил ғояларни янада 
ривожлантиради.

Навоийнинг бу ғазалн орифона, яъни ижтимоий- 
фалсафий йўналишда. Унда шоирнинг ўз даври ижти-  ̂
моий-сиёсий тузуми ва мавжуд муносабатларга тан- 
қидий муносабати ҳам аён. Ғазал Навоийнинг кучли 
гражданлик шеърларидан.

*  *  *

«Бор эди ул ҳамки бир чоғ, бизга ёре бор эди;
Кулли ар ёр ўлмаса, филжумла боре ёр эди».

Навоийнинг ўрта ёшларида ёзган ва биринчи марта 
«Наводирун-ниҳоя» девонига киритган ғазалининг мат- 
лаи. Арузнннг рамали мусаммани маҳзуф (фоилотун 
фоилотун фоилотун фоилун) вазнида. 7 байт.

Ушбу воқеъбанд газал автобиографик мазмунга 
эга. Унда шоир ёшликдаги севгилисини, у билан кеч- 
ган мураккаб муносабатларини эслайди. Навоий бир 
ваҳтлари севимли ёри бўлгани, у Навоий билан уч- 
рашмаса ҳам, лекин унга таскин бериб, кўнглини сў- 
раб тургани ва ўзининг шу билан овунганини ҳикоя 
қилади:

Васлдин буткармаса, таскин берур эрди сўруб,
Хаста кўнглум дардиниким, ҳажрдин афгор эди.

Шоир маъшуқасини эъзозлайди, улар бир-бирига ети- 
ша олмаса-да, маъшуқанинг ҳам ўзгага меҳр қўйма- 
гани таъкидланади:

Мен агар маҳрум эдим маҳрам ҳам эрмас эрди ул; ч ^
Кўнглум ар озурда эрди, лек миннатдор эди.
Шамъ агар ёрутмаса, куйдурмаса ҳам яхшидур;
Не улусҳа улфат ондин, не менга озор эди.

Навоий севгилисини уйни ёритиб тўла ёритмаган, 
куйдириб тўла куйдирмаган шамга қиёслаши ғоят
154

www.ziyouz.com kutubxonasi



оригинал ва ҳаетий. Бинобарин, Навоий бу севгисй 
юз берган вақтда зиддиятли ҳолатларни бошидан 
кечирган. Лекин шум тақдир охир-оқибатда шу зид- 
диятли, ёруғ бўлиб ёритмаган, тун бўлиб қоронғи бўл- 
маган ҳолатни ҳам Навоийга кўп кўрган ва вақтп 
келиб улар бир-бирларидан бутунлай ажралиб кетишган. 
Навоий қариган чоғларида ўша кунларни, севгилисини 
ҳасрат билан эслаб, ҳаётдаги бу муваффақиятсизлик 
учун авало ўзини айблайди:

Гўйиё шукр этмадимким, онсиз ўлмишмен бу дам; ‘
Ул қуёшимни ёшурғон чархи кажрафтор эди.

Навоий севгилисини «қуёшим» деб таърифлайди. 
Бу ғазал Навоий ишқий лирикасининг кўпгина жум- 
боқларини очиб беришда муҳим калит вазифасини ба- 
жариши мумкин. Аслида Навоийнинг кўп ишқий шеър- 
лари ҳаётда реал асосга эга ва уларнинг кўпида шоир 
биографиясининг чўғлари бор. Бизнингча, «қуёшнм» 
дея мадҳ этилган маҳбуба шоирнинг севги фожиасига 
бош сабабчи бўлган. Бу муаммонинг илдизлари ўз 
ечимини кутмоқда. Ғазал текстологик жиҳатдан ҳам 
тўла ўрганилмаган.

* * *
«Жунун водийсиға мойил кўрармен жони зоримни:
Тилармен бир йўли бузмоқ бузулғон рўзғоримни».

Навоийнинг қариган чоғларида ёзган ва биринчи мар- 
та «Хазойинул-маоний» девонига киритилган ғазали 
матлаи. Арузнинг ҳазажи мусаммани солим (мафои- 
лун мафоилун мафоилун мафоилун) вазнида. 9 байт.

Навоий лирик ижодининг энг ривожланган даври 
унинг йигитлик даври лирикаси. Лекин бу дегани- 
миз у ўрта ёшлигида ёки кексайганида кучли шеър- 
лар ёзмади деган гап эмас. Мазкур ғазал бунинг ёр- 
қин мисолидир. Навоий кексайган йилларида ҳам мам- 
лакат ижтимоий-сиёсий ва маданий ҳаётида фаол 
иштирок этар, лекин темурийлар давлатидаги ички 
зиддиятлар тобора кескинлашиб борарди. Навоийнинг 
мамлакатда тинчлик, адолат ўрнатиш, темурийларни, 
феодал амалдорларнинг бошбошдоқликларини тийиш 
билан боғлиқ хатти-ҳаракатлари гоҳо қаттиқ қарши- 
ликка учрар, бундай вазиятларда шоир ўзини жамият- 
да ортиқчадек сезар эди.

Шундай кайфиятда ёзилган ушбу ғазалда тасвир- 
ланишича, Навоий ўзини бахтсиз ҳис этади, ўз юрти-

дан бошқа бирон ерга бош олиб чиқиб кетиш, мавжуд 
ижтимонй-снёсий муҳит билан алоқасини бутунлай 
узиш фикрига ҳам келиб қолади («Жунун водийсиға 
мойил кўрармен жони зоримни»), Шонр ўзинн ғубор— 
чанггё ўхшатади, воқеалар шамоли уни узоқларга 
олиб кетишини, замондошлари уни қидириб, ғуборини 
ҳам тополмасликларини истайди:

Фалак бедодидин гарчи мени хокий ғубор ўлдум,
Тилармен-топмағайлар тўтиёлиҳҳа ғуборимни.

Уз замонасидан кўнгли совуган, бузилган рўзғорини 
узнл-кесил барбод этишга қарор қилган шоир ўз фикр- 
ларига аниқлик киритиб, боши берк кўчага кириб қол- 
ганини, кетишга қарор қилган бўлса ҳам, аммо қаер- 
га боришини аниқ билмаганини айтади:

Деманг қой сори азм этгунг, манга йўқ ихтиёр, охир;
Қазо илгпга бермишмен ннону ихтиёримни.

Бунда ясама, баландпарвоз гаплар йўқ. Навоийда 
юз берган ички психологик кайфият реал ҳаёт ҳақи- 
қатига мос равишда тўғри очиб берилган. Шунинг учун 
бу ғазал реалистик моҳиятга эга. Мазкур шеър шоир- 
нинг тақдир зулмидан йиғлай-йиғлай кўз ёшлари 
тугаб, уларнинг ўрнини юздаги заъфаронлик эгалла- 
ган, яъни баҳор куз билан алмашган бир вақтда ёзил- 
ганини қуйидаги бешинчи байт тасдиқлайди:

Туганди ашки гулгун, эмди қолмиш заъфароний юз;
Фалак зулми бадал қилди хазон бирла баҳоримни.

Навоийнинг бу ғазали яратилаётган чоғдаги хафа- 
чилиги хусусий характерда бўлмай, халқ, мамлакат 
учун куюниш билан боғлиқ эканини, унинг дилини 
бир одам эмас, балки маълум бир гуруҳлар оғритаётга- 
нини, шу билан бирга мамлакатда унга хайрихоҳ, уни 
қўллаб-қувватлаган кишилар ҳам бўлганини, улар 
шоирнинг қалби парча-парча («паргола») эканини кў- 
риб юраклари эзилганини қуйидаги байтлардан анг- 
лаймиз:

Диёрим аҳли бирла ёрдин бошимға юз меҳнат,
Не тонг-бошим олиб кетсам,— қўюб ёру диёримни.
Емон ҳолимга бағри оғриғай ҳар кимсаким кўргай,—
Бағир парголасидин қонға булғонғон узоримни.

Улуғ шоир норозилигининг чеки-чегараси йўқ. Унинг 
сабр-косаси тўлиб тошган. Бундан қутулишнинг бир- 

дан-бир чораси, шоирнинг фикрича, ҳаётни, дунёни 
тарк этиш. Ғазал мақтаи шу ғоя билан суғорилган:

Жаҳон таркини қилмай чунки тннмоқ мумкин эрмастур;
Навоий, қил меии озод — ўртаб йўқу боримни.

Ғазал исёнкор руҳдаги алангали мисралардан ибо-' 
рат; шоир қалбининг ҳарорати, ҳаяжони юқори пар- 
даларда, ёрҳин образлар ва жўшқин ибораларда гав- 
даланган. Бу ғазал шоирнинг шоҳ лирик асарларидан 
бири, шунингдек у қўшиқ сифатида машҳур бўлиб, 
унга куй басталанган.

* * *
«Ишқ аро душвордур бўлмоқ киши ҳамдарди шоҳ;
Чун де олмас дардини бир йил югурса додхоҳ».

Навоийнинг қарнган чоғларида ёзган ва биринчи мар- 
та «Хазойинул-маоний» девонига киритган ғазали 
матлаи. Арузнинг рамали мусаммани мақсур (фоило- 
тун фоилотун фоилотун фоилон) вазнида. 7 байт.

Ғазал орифона руҳда яратилган. Шоир ошиқнинг 
ишқий кечинмалари ёки маъшуқанинг гўзаллиги ҳа- 
қида эмас, балки ишқ этикаси, ишқ фалсафаси, му- 
ҳаббат масаласига ҳукмдорлар билан жамиятдаги 
оддий, мазлум кишилар муносабати ўртасидаги муҳим 
фарқлар тўғрисида муҳокама юритади. Бундаги 
фарқ, Навоийнинг фикрича, ўзини ошиқ деб атовчи 
кишнларнинг ижтимоий табиатидан келиб чиқади. 
Ғазал матлаида таъкндланишича, бир йил югуриб, 
ўз додини подшоҳга етказа олмаган камбағал, зулм- 
каш билан унинг дардини эшитмаган ва эшитишни 
ҳам истамаган подшоҳ ўртасида ишқдек нозик соҳа- 
да яқннлик ва «ҳамдард»лик бўлиши қийин.

Лирик қаҳрамон-ошиқ Навоийнинг ўзини шоҳлар- 
нинг эмас, гадо ошиқларнинг вакили деб билади ва 
шу нуқтаи назардан фикр юритади. Шу билан бирга 
шоҳлар шоҳлиги билан қанчалик ғурурланса, оёқ ости- 
даги чанг («ҳоки роҳ») билан тенг Навоий ҳам ўзи- 
нинг қадрини уникидан кам деб билмайди («Қадри 
олий шоҳ ила тенгдур гадойи хоки роҳ»).

Доим иззат-ҳурмат, мансабдорлик, буйруқ бериш 
одатига ўрганган подшоҳ севгининг ўзига хос юкини 
кўтаришга ожиз. Бу ишда ҳар қандай балоларни ен- 
гишга ошиқ-гадо лойиқроқдир. Навоий шоҳ билан

«сариғ юз» ошиқ образларини тазод санъати асосида 
бир-бирига қарама-қарши қўйиб ёзади:

Шоҳ мендин ишқ аро ожизроқ ўлса тонг эмас,
Ким балокашлик менннг ҳўйимдур, онинг иззу жоҳ. 
Шоҳликнинг дахли йўқ ишку муҳаббат кўйнда,
Ким керак анда сариғ юз, лаългун ашқ, ўтлуғ оҳ.

Навоий ғазалида ўз мақсадига буйруқ, зўрлик, 
бойлик йўли билан эришувчи подшоҳ «ошиқ»ларни 
қоралар экан, чинакам гуманистик мулоҳаза юритади. 
Ҳақиқий ошиқ ўз ёрига буйруқ берувчилар эмас, бал- 
ки «зору забунлик»ни бўйнига олган, севгилисининг 
барча нозу истиғноларини, буюрганларини бажарувчи 
юмшоқ табиатли, майин кишилардир:

Шоҳким, матлубиға қуллуқ буюрғай, ишқ эмас,
Кнмки ошиқдур, анга зору забунлугдур гувоҳ.

Навоий «ошиқ» тушунчасида айрича маъноларни 
кўради. Ҳақиқий ошиқ инсон ниҳоятда камтар, хоксор 
бўлишн, маънавий жиҳатдан ғоят юксак чўққиларга 
кўтарилиши, унинг ўз севгилисига садоқатида заррача 
нуқсон бўлмаслиги лозим. Навоий шундай ошиқ бў- 
лишга интилган ва бундай ошиқликнинг мартабасини 
подшоҳлик даражасидан ортиқ деб билса билганки, 
кам деб билмаган:

Эн Навоий, сндқ ила бўлғнл гадо ишқ ичраким,
Тахту тожин берса, бу давлатни топмас подшоҳ.

Навоийнинг шеърий девонларида орифона ғазалла- 
ри ошиқона ғазалларига нисбатан миқдор жиҳатидан 
анча кам. Лекин уларнинг ҳар бири мазмунига кўра 
ўз даври тафаккури тарихида катта воқеа бўлган, ўша 
даврдаги ижтимоий-сиёсий ва маънавий ҳаётдаги мав- 
жуд зиддиятларни тўғри изоҳлаган.

* * *
«Кўнглунг истар—ёрлар бирла ҳамиша шод бўл.
Мендину кимдинки кўнглунг нстамас—озод бўл».

Навоийнинг ёшлик чоғларнда ёзилган ва «Илк девон» 
га киритилган ғазали матлаи. Арузнинг рамали мусам- 
мани маҳзуф (фоилотун фоилотун фоилотун* фоилун) 
вазнида. 7 байт.

Ғазал изҳор типидаги ғазаллардан бўлиб, унда ли- 
рик қаҳрамон-ошиқ ўз ишқи ва ишқий кечинмалари

ҳақида сўзлайди. Навоий тасвирлаётган ошиққа зў- 
равонлик, худбинлик ёт. У маъшуқасинийг ўз хоҳи- 
шига кўра ёр танлашини истайди. Ошиқ севгилисининг 
шахсий эркига заррача бўлса-да, тазйиқ кўрсатиш, 
дахл ҳилиш фикридан узоқ. Ғазал матлаида баён этил- 
ган инсонпарварлик руҳидаги бундай мулоҳазалардан 
шу нарса аён бўладики, Навоий ёшлигиданоҳ ишқий- 
ахлоқий масалаларда ғоят юксак, олийжаноб мавқеда 
турган.

Ғазалнинг кейинги байтларида таъкидланишича, 
Навоий куйлаган ошиқ бу фикрни ўзииинг бахтиёрли- 
гидан келиб чиқиб эмас, балки катта оғирликни елка- 
сига олган ҳолда, севгилисига, унинг ҳаётда бахтли 
бўлишига ён босган, бу йўлда шахсий бахт-саодати- 
дан, қувончларидан кечган ҳолда илгари сурмоқда. 
Фироқда қолган ошиқ учун севгилнсининг бахти, сао'- 
дати муҳимроқ:

Гарчи сабрим уни янглнғ айладинг вайрон менн,
Доимо, ё рабки, ҳуснунг мулкидек обод бўл. -

Ошиқ фикрига кўра, у яшаётган ижтимоий-сиёсий 
муҳитда унинг насибаси ғам,' андуҳ чекиш. Одамларга 
жон ато этувчи ёрга эришуви қийин. Ҳаёт шундай қу- 
рилган:

Мен чекиб андуҳ ўлай, эл жони бўлсин ул маснҳ,
Соврул, эй чархи нигун, в-эй даҳри дун, барбод бўл!

Ошиқнинг ҳаётдан, тақдирдан норозилиги исёнкор. 
Одатда, бундай шеърлар шоир ёки унга яқин замон- 
дошлари ҳаётида ғоят мушкул воқеа, ҳодисалар рўй 
берганда, мураккаб вазият тақозоси, кучли ҳаяжонлар 
таъсиридагина юзага келиши мумкин. Ғазалда ошиқ- 
нинг юз берган кўнгилсиз воқеалардан норозилиги 
аён. Чунки, тасвирланишича, бундай воқеалардан ин- 
сон кўнгли шиша бўлганда ҳам, пўлат бўлганда ҳам 
таъсирланмай, синмай иложи йўқ («Эй синуқ кўнглим, 
агар худ шиша бўл, пўлод бўл»).

Мазкур ғазални Навоийнинг ёшлик даври биогра- 
фияси билан боғлашга ҳам асос йўқ эмас, яъни шоир 
ўз тақдирини бирон қиз билан боғламоқчи бўлган. Ле- 
кин бу иш расмийлашиш олдида бузилган. Кайфияти 
бузилган шоир тушкунликка тушган ва қуйидаги 
сатрларни ёзган бўлиши эҳтимолдан холи эмас:

Туттум ўлмакдин тирилмак, ҳажр, ваҳ, тенгдур манга,— 
Эмди гар бергил зилоли Хизр, агар жаллод бўл.

Бу сатрлар шеърнинг лирик қаҳрамони—ошиққа 
эмас, шоирнинг ўзига даҳлдор бўлиши мумкин. Ҳаётга 
шоирона бефарқлик, яқин кишиларнинг бевафолигига 
ёлғизлик («бекаслик»)ни қарама-қарши қўйиш ғояси 
ғазал мақтаида алоҳида таъкидлаб ўтилган:

Эй Навоий, олам аҳлига чу йўҳ эрмиш вафо,
Келу мундин нори бекаслик била муътод бўл.

Бунда улуғ шоир гўё ўзининг келажакда оила қур 
май, дунёдан ёлғиз ўтишини башорат қилгандай. Ға 
зал шоир биографиясигагина оид бўлиб қолмай, унда 
умуман инсоннинг, XV аср кишисининг энг олижаноб 

^лирик туйғулари ўзининг бадиий етук ва умумлашган 
ифодасини топган.

